PAGE  

[image: image1.png]I'omenseki m3apkayHel YHiBepciTAT iMsa @panipicka CKapBIHBL
@DaxyJIbTIT TICTOPBI 1 MIKKYJIBTYPHBIX KaMyHiKaI[bIid

Kadenpa ycearympHait ricTopsli

V3arogHeHna /

/‘

3aragusIx ApBL
£ %.M.MHSF{:I
& 770 2024

BYUSBHA-METAIBIYHBI KOMILIEKC
ITA BYUYSBHAM JBICUBIIJITHE
PAHHISI BYPXKYA3HBISI PABAJIIONBII (Y KAHTOKCLE
MAJDPHIBAIBIMHBIX ITPAIIDCAY Y KPATHAX 3AXALY)

JUIS CIELBIIIBHACII
6-05-0222-01 I'icropsis, mpadinizamnpisa: AHYsIHHAS 1 YcearyabHast TiCTOPhIS

CxnaganbHIK 3arauslk Kadeapsl ycearynbHai TiCTOpEI, A. T. H., Ipadecap
M.M:Ms3ra

Pasriemxkana i 3aniBepaxana 17.10.2024 r.
Ha MacsHKIHHI Kaheapsl mparakon Ne %
YcearyipHa TiCTOPHI

Pasriemxkana i 3ariBepaxaHa
HAa TMacsDKIHHI HaByKOBa-MeTa/IbIYHara ;
3 30 /0
caBeTa [ 'omenbckara a3sip>xayHara A 20240

VHiBepciTaTa iMs1 Opanupicka CKapbIHEL nparakon Ne 7/






	Змест
Тлумачальная записка …………………………………………

Тэарэтычны раздзел ЭВМК (канспекты лекцый).................
Практычны раздзел ВМК................................................................
Раздзел контролю ведаў ВМК....................................................

Тэставыя заданні…………………………………………………………..
Пытанні для праверкі ведаў па тэмах, вынесеных
на самастойнае вывучэнне студэнтаў……………………………………..
Кантрольныя работы для праверкі бягучай паспяховасці студэнтаў…..
Дапаможны раздзел ВМК (Вучэбная праграма
дысцыпліны)……………………………............................................
Літаратура……………………………………………………………...
	3

4
94
105
105
109
112
113
133


Тлумачальная запіска

Першы перыяд Новага часу (Ранні Новы час) – гэта пераходны перыяд, час станаўлення капіталізму, стварэння перадумоў для фарміравання індустрыяльнага грамадства. Важнае месца ў гэтым працэссе, у ажыццяўленні мадэрнізацыі належала буржуазным рэвалюцыям. Электронны вучэбна-метадычны комплекс (ВМК) курса “Раннія буржуазныя рэвалюцыі (у кантэксце мадэрнізацыйных працэсаў у краінах Захаду)” арыентаваны на комплекснае вывучэнне такой сладаннай і шматграннай гістарычнай з’явы як буржуазныя рэвалюцыі ў 16–18 стст. Ён дазваляе зразумець сутнасць ранніх буржуазных рэвалюцый, вызначыць у іх агульнае і спецыфічнае, ахарактарызаваць ролю рэвалюцый эпохі мануфактурнага капіталізму ў мадэрнізацыйных працэсах на Захадзе. Пачынаецца ЭВМК з тэарэтычнага раздзела. У ім прадстаўлены канспекты лекцый, тэматыка якіх адпавядае вучэбнай праграме дысцыпліны. У іх раскрыты важнейшыя тэарэтычныя пытанні гісторыі буржуазных рэвалюцый Ранняга новага часу, прыведзены неабходны для засваення асноўны фактычны матэрыял. Да кожнай тэмы лекцый рэкамендавана літаратура, якая дазваляе студэнтам больш глыбока вывучыць пытанні лекцыі. 
Практычны раздзел ЭВМК уяўляе сабою практычнае кіраўніцтва для правядзення семінарскіх заняткаў. Ён утрымлівае не толькі пералік пытанняў да семінарскіх заняткаў і рэкамендуемую для іх вывучэння літаратуру, але і арыентуе студэнтаў на засваенне асноўных паняццяў, персаналій, якія маюць дачыненне да вывучаемай тэмы. Тэматыка семінарскіх заняткаў складзена ў адпаведнасці з вучэбнай праграмай дысцыпліны. Раздзел кантролю ведаў падраздзяляецца на некалькі частак. Па-першае, гэта прыклады тэставых заданняў, якія ахопліваюць увесь матэрыял курса ў адпаведнасці з вучэбнай праграмай. Студэнтам прапануецца выканаць тэсты рознага тыпу. Самыя простыя з іх патрабуюць выбару правільнага адказу з прыведзеных варыянтаў. Ёсць тэсты, пры выкананні якіх студэнты павінны суаднесці элементы двух мностваў, устанавіць паслядоўнасць. Тэсты адкрытага тыпу патрабуюць напісання правільнага адказу. Тэставыя заданні падрыхтаваныя такім чынам, што яны дазвалюць праверыць узровень засваення студэнтамі як фактычнага матэрыялу (даты, падзеі, персаналіі), так і іх тэарэтычныя веды. Раздзел кантролю ведаў уключае і кантрольныя пытанні да тэм, якія выносяцца на самастойнае вывучэнне студэнтаў, заданні для кантрольных работ у рамках праверкі бягучай паспяховасці студэнтаў. Пытанні да заліку ўключаны ў вучэбную праграму.Дапаможны раздзел ЭВМК уяўляе сабою вучэбную праграму дысцыпліны. Яна дазваляе студэнту зарыентравацца адносна аб’ёму ведаў, якія ён павінен засвоіць пры вывучэнні курса. Праграма ўтрымоўвае і спіс літаратуры, якая неабходна студэнту для грунтоўнага засваення вучэбнага матэрыялу і можа быць выкарыстана пры напісанні курсавых работ.

ЭВМК прадназначаны для студэнта для спецыяльнасці 6-05-0222-01 Гісторыя, прафілізацыя: Айчынная і ўсеагульная гісторыя.
Тэарэтычны раздзел ЭВМК (канспекты лекцый)

Тэма 1. Прадмет курса. Агульная характарыстыка ранніх буржуазных рэвалюцый.

1. Прадмет, асноўны змест курса.

2. Паняцце мадэрнізацыі, яе асноўныя шляхі.

3. Агульная характарыстыка рэвалюцый эпохі мануфактурнага капіталізму.

Літаратура.

Побережников, И.В. Переход от традиционного к индустриальному обществу: теоретико-методологические проблемы модернизации / И.В. Побережников. – М.: РОССПЕН, 2006.

Барг, М.А. Великие социальные революции XVII–XVIII вв./ М.А. Барг, Е.Б. Черняк– М.: Наука, 1990. – 254 с.
1. Прадметам курса з’яўляецца гісторыя ранніх буржуазных рэвалюцый у кантэксце мадэрнізацыйных працэсаў, якія вялі да фарміравання на Захадзе новага індустрыяльнага грамадства. Да задач курса адносяцца: 1) вызначэнне паняцця раннія буржуазныя рэвалюцыі і выяўленне тых гістарычных з’яў, якія адпавядаюць гэтаму паняццю. 2) Характарыстыка перадумоў і прычын ранніх буржуазных рэвалюцый. 3) Устанаўленне рухаючых сіл рэвалюцый. 4) Характарыстыка хода рэвалюцый, іх важнейшых падзей. 5) Выяўленне ролі рэвалюцый у працэссе мадэрнізацыі заходняга грамадства ў Ранні Новы час. 
Гістарычная навука пад паняццем рэвалюцыя разумее карэнны і хуткі пераварот у грамадскім і дзяржаўным ладзе краіны. Звычайна рэвалюцыя суправаджаецца ўзброенай барацьбой. Рэвалюцыя адбываецца ў сілу таго, што грамадска-палітычны рух ахоплівае шырокія колы народа. Заключаецца рэвалюцыя ў тым, што ўлада пераходзіць з рук адной сацыяльнай групы ў рукі другой. Рэвалюцыяй можа быць прызнаны і захоп улады вузкай групай людзей, ці нават адным чалавекам, калі гэта вядзе да глыбокіх перамен у дзяржаўнай сістэме. Тэорыя мадэрнізацыі патрабуе, каб гэтыя перамены мелі прагрэсіўны характар, забяспечвалі рух ад менш дасканалага грамадства да больш дасканалага.

Калі гаворка ідзе пра буржуазную па сваім характары рэвалюцыю, гэта азначае, па-першае, што дадзеная рэвалюцыя садзейнічала станаўленню буржуазных адносін, яна адбывалася ва ўмовах пераходу ад традыцыйнага грамадства да індустрыяльнага. Па-другое, што важную ролю ў гэтай рэвалюцыі адыграла буржуазія як сацыяльны клас, якому належыць галоўная роля ў станаўленні буржуазных адносін. Для таго, каб вызначыцца з паняццем раннія буржуазныя рэвалюцыі, неабходна адштурхоўвацца ад перыядызацыі Новага часу. Сучасная гістарычная навука вызначае перыяд 16–18 стст. як Ранні Новы час. Да гэтага часу адносяцца тыя рэвалюцыі, якія мы адзначаем як раннія буржуазныя. Перыяд 16–18 стст. таксама характарызуецца як час мануфактурнага капіталізму. Менавіта ў гэты час мануфактура склала найбольш дынамічна развіваючыся элемент прамысловасці. Таму раннія буржуазныя рэвалюцыі яшчэ могуць быць ахарактарызаваны як рэвалюцыі эпохі мануфактурнага капіталізму.  

Зыходячы з прыведзенага азначэння паняцця рэвалюцыя, фарміруецца пералік тых падзей Ранняга Новага часу, якія могуць быць аднесены да буржуазных рэвалюцый. Гэта падзеі ў Германіі, звязаныя з Рэфармацыяй і Вялікай сялянскай вайной 1524–1525 гг. Рэфармацыя ваклікала глыбокія перамены перш за ўсё ў свядомасці немцаў, спробы змяніць сацыяльную і палітычную структуру. У сучаснай гістарычнай навуцы пераважае пункт гледжання аб Рэфармацыі і Сялянскай вайне як буржуазнай рэвалюцыі, якая пацярпела паражэнне. Неадназначная трактоўка як рэвалюцыі характэрна пры ацэнцы ў гістарыяграфіі падзей Фронды ў Францыі. Канцэпцыя, згодна якой, Фронда была буржуазнай рэвалюцыя, зыходзіць з таго, што ва ўмовах Фронды буржуазныя колы выступілі супраць палітыкі ўмацавання абсалютызму. Праціўнікі дадзенай канцэпцыі зыходзяць з таго, што буржуазія была яшчэ вельмі слабою, таму абсалютызм быў ёй у той момант патрэбны. Паміж буржуазіяй і каралеўскім урадам былі супярэчнасці. Напрыклад, буржуазія была незадаволеная высокімі падаткамі. Але яны не фарміравалі непрымальнасці манархіі. На першым этапе фронду ўзначальвае парыжскі Парламент (парламенцкая Фронда 1648–1649 гадоў). Аднак ён не быў органам французскай буржуазіі, а з’яўляўся органам дваранства мантыі, які адстойваў шлях паступовага ўмацавання французскага абсалютызму ў рамках традыцыйнай прававой базы. Безумоўна да ліку ранніх буржуазных рэвалюцый адносяцца Нідэрландская рэвалюцыя 1566–1609 гг., Англійская рэвалюцыя 17 ст., Першая Амерыканская рэвалюцыя (Вайна за незалежнасць), Французская рэвалюцыя 1789–1799 гг., Брабантская рэвалюцыя, Бельгійская рэвалюцыя. Ёсць падставы аднесці да буржуазнай рэвалюцыі барацьбу за незалежнасць супраць Іспаніі Неапалітанскага каралеўства і Партугаліі ў сярэдзіне 17 ст.
2. У сучаснай гістарычнай навуцы для тлумачэння працэсу пераходу ад традыцыйнага грамадства да грамадства індустрыяльнага найбольш часта прымяняецца тэорыя мадэрнізацыі. Яна нацэльвае гісторыка на тое, каб разглядаць прыход індустрыяльнага грамадства на змену традыцыйнаму, ці аграрнаму, як макрапрацэс, сусветны працэс, які прыводзіць да з'яўлення: 1. Сучаснай дзяржавы, г. з. дзяржавы, якая мае ўстойлівую сістэму кіруючых органаў. Аснову якой складае бюракратычны апарат. 2). Узнікае складана арганізаванае, інтэграванае грамадства. Г. з. грамадства, якое ўключае шмат сацыяльных класаў, пластоў, якія цесна звязаны, актыўна ўзаемадзейнічаюць паміж сабой. Яны рухомыя, людзі могуць перамяшчацца з аднай сацыяльнай групы ў другую. 3). Ствараецца сістэма пашыранай вытворчасці. Г. з., што ідзе пастаяннае павелічэнне аб’ёмаў вытворчасці. Яе аб’ёмы перавышаюць тое, што патрэбна для непасрэднага спажывання чалавека. Ключавым для тэорыі з’яўляецца паняцце «мадэрнізацыя». Пад ім разумеюць гістарычна працяглы працэс сацыяльных, палітычных, эканамічных, культурных і інтэлектуальных трансфармацый, якія адбываліся на Захадзе з 16 ст. і дасягнулі свайго апагею ў 19–20 стст. Гэтыя трансфармацыі ўключаюць працэсы індустрыялізацыі ў эканоміцы, урбанізацыі ў сацыяльна-культурнай сферы, рацыяналізацыі ў свядомасці і навуцы, бюракратызацыі дзяржаўнага апарату, дэмакратызацыі дзяржаўнай улады, палітычнай сістэмы, зацвярджэння панавання капіталізму ў сацыяльна-эканамічных адносінах, распаўсюджвання індывідуалізму і матывацыі поспеху ў свядомасці людзей, ператварэнне навукі ў важнейшы фактар развіцця грамадства. Мадэрнізацыя ў гэтым сэнсе азначае працэс пераўтварэння традыцыйнага, або датэхналагічнага грамадства, па меры яго трансфармацыі, у грамадства, для якога характэрныя машынная тэхналогія, рацыянальныя і секулярныя адносіны, а таксама высокадыферэнцыраваныя сацыяльныя структуры.

Тэорыя мадэрнізацыі разглядае пераход ад традыцыйнага грамадства да індустрыяльнага як прагрэсіўную з’яву. Працэс мадэрнізацыі ў рамках класічнай тэорыі разглядаўся як ўсёабдымны, комплексны, гэта значыць не зводзіцца да якога-небудзь аднаго вымярэння, аднаго з бакоў грамадскага жыцця. Пераход ад традыцыйнасці да сучаснасці, згодна тэорыі мадэрнізацыі, выклікае змены практычна ва ўсіх абласцях чалавечай думкі і паводзін, выклікае працэсы індустрыялізацыі, урбанізацыі, камерцыялізацыі, спрашчэння сацыяльнай мабільнасці, секулярызацыі, нацыянальнай ідэнтыфікацыі, распаўсюджвання СМІ, пісьменнасці, адукацыі, станаўлення сучасных палітычных інстытутаў, пашырэння ўдзелу грамадства ў палітычным жыцці. Галоўнае адрозненне сучаснага грамадства ад традыцыйнага бачылася ў большым кантролі сучаснага чалавека над прыродным і сацыяльным асяроддзем, заснаваным на больш шырокім укараненні навуковых і тэхналагічных ведаў у практыку. Класічная тэорыя мадэрнізацыі параметры традыцыйнага і мадэрнага грамадстваў разглядае як дыяметральна супрацьлеглыя, гэта значыць у працэсе мадэрнізацыі павінен адбыцца поўны дэмантаж традыцыйнага грамадства і замена яго індустрыяльным. Традыцыйныя інстытуты і каштоўнасці разглядаюцца як перашкоды ў ходзе мадэрнізацыі, якія павінны падвергнуцца трансфармацыі. 
Мадэрнізацыя ўяўляе сабой шматступенны працэс. Некаторыя аўтары кажуць пра чатыры фазы мадэрнізацыі: мануфактурная, індустрыяльная, познеіндустрыяльная і постіндустрыяльная. Разбурэнне традыцыйнай, сярэднявечнай, і фарміраванне новай сістэмы каштоўнасцяў у 15–16 ст. было звязана з такімі буйнымі гістарычнымі з'явамі, як Вялікія геаграфічныя адкрыцці, Адраджэнне, Рэфармацыя. Самая першая – раннекапіталістычная – мадэрнізацыя працягвалася з 16 да сярэдзіны 18 ст. Яе называюць мануфактурнай, бо асноўным яе вынікам было зацвярджэнне мануфактуры ў якасці пануючай форм вытворчасці. Пачатак другой, індустрыяльнай, мадэрнізацыі паклаў прамысловы пераварот канца 18 ст., у выніку якога былі створаны асновы індустрыяльнага грамадства. Яе завяршэнне ў большасці еўрапейскіх краін і ЗША прыпадае на другую палову 19 ст. Трэцяя, познеіндустрыяльная мадэрнізацыя ахапіла ўсю першую палову 20 ст. Яе вынікам было ўступленне краін Захаду ў «эру высокага масавага спажывання». Апошняя постіндустрыяльная фаза мадэрнізацыі прыпадае на перыяд пасля Другой сусветнай вайны і працягваецца па цяперашні час. Нас будзе цікавіць першая фаза мадэрнізацыі, звязаная з эпохай мануфактурнага капіталізму. Менавіта на яе час прыходзяцца раннія буржуазныя рэвалюцыі. Таму гэты рэвалюцыі яшчэ называюць рэвалюцыямі эпохі мануфактрунага капіталізму. 

У рамках тэорыі мадэрнізацыі прыарытэт аддаецца эвалюцыйным, г. з. плаўным паступовым зменам, вынікам якіх з’яўляецца замена структур традыцыйнага грамадства на структуры грамадства індустрыяльнага. У старым грамадстве паступова фарміраваліся і развіваліся элементы новага (уласнасць трэцяга саслоўя на зямлю, дзяржаўная цэнтралізацыя, таварна-грашовыя адносіны). Гэта быў паступовы і плаўны працэс. Асноўным інструментам яго ажыццяўлення былі рэформы зверху, якія праводзілі ўрады. У гэты працэс аказаліся ўстроенымі і раннія буржуазныя рэвалюцыі. Узнікае пытанне аб іх ролі ў працэсе мадэрнізацыі. Наколькі яны садзейнічалі мадэрнізацыі, ці, наадварот, яе, магчыма, тармазілі. Рэвалюцыйны шлях мадэрнізацыі меў на ўвазе карэнную ломку структур Старога парадку за кароткі гістарычны час. Меўся на ўвазе скачкападобны пераход да новых форм дзяржаўнасці, новай сацыяльнай структуры, новай мадэлі эканамічнага развіцця (буржуазных адносін). На сённяшні дзень абсалютная большасць гісторыкаў сходзіцца на тым, што раннія буржуазныя рэвалюцыі не сталі разрывам у грамадскім развіцці. Яны толькі паскаралі працэс перамен, які адбываўся эвалюцыйным шляхам. І пры гэтым вельмі не раўнамерна ў розных сферах грамадскага жыцця. У большай ступені пераварот адбываўся ў палітычна-прававой сферы. Значна менш ён закранаў эканамічную сферу, духоўны свет чалавека. Неабходна ўлічваць, што перадумовы рэвалюцый выспявалі ў працэсе папярэдніх эвалюцыйных перамен. 

Яшчэ ў сярэдзіне 19 ст. французскі гісторык Алексіс Таквіль указваў, што напярэдадні рэвалюцыі ў Францыі ўжо сфарміраваліся многія элементы Новага парадку: сялянская ўласнасць на зямлю, цэнтралізаванае кіраванне. Рэвалюцыя не ўнесла ў гэты працэс нічога прынцыпова новага, і пераход да новага грамадства паспяхова адбыўся б і эвалюцыйным шляхам. Сучасны французскі гісторык Франсуа Фюрэ лічыць, што феадалізм знік у Францыі яшчэ да пачатку рэвалюцыі, а яе заслуга заключаецца ў стварэнні новай дзяржаўна-палітычнай культуры. На тое, што пераход да новага грамадства не з’яўляецца заслугай толькі рэвалюцый, указвае і беларускі даследчык Якаў Рыер. Ён адзначае прымяняльна да Нідэрландскай рэвалюцыі, што ў Паўночных Нідэрландах у выніку яе ўтварылася незалежная буржуазная рэспубліка. Але гэтая падзея была падрыхтавана доўгім папярэднім развіццём сямі паўночных правінцый Нідэрландаў. Дваранства і феадальныя адносіны на гэтай тэрыторыі яшчэ да пачатку рэвалюцыі былі слабымі. А трэцяе саслоўе і ў горадзе, і ў вёсцы стварыла свае структуры – органы мясцовага самакіравання. Роля рэвалюцый заключалася перш за ўсё ў тым, што яны знішчалі найбольш непрымальныя ў новых умовах элементы Старога парадку, якія ў найбольшай ступені перашкаджалі эвалюцыйнаму шляху мадэрнізацыі.

Неабходна адзначыць, што ўплыў рэвалюцый на працэсы мадэрнізацыі не абмяжоўваўся толькі тымі краінамі дзе яны адбыліся. Яны ўплывалі на іншыя краіны. У найбольшай ступені гэта дытычыцца Французскай рэвалюцыі канца 18 ст. У найбольшай ступені ўплыў адчуваўся ў ідэйнай сферы.

3. Фарміраванне перадумоў буржуазных рэвалюцый эпохі мануфактурнага капіталізму звязана з фарміраваннем новай сістэмы адносін ў розных сферах грамадскага жыцця: эканоміцы, палітыцы, духоўнай сферы. Што датычыцца эканомікі, то тут адбываецца станаўленне і развіццё капіталістычнага ўкладу. Ён фарміруецца ва ўмовах старой эканамічнай аграрнай сістэмы. Як правіла, да пачатку рэвалюцыі, ён не ператвараецца ў вядучы эканамічны ўклад краіны. Выключэнне тут складае Галандыя, дзе да пачатку Нідэрландскай рэвалюцыі капіталістычны ўклад стаў пануючым. І ЗША, бо англійскія калоніі ў Паўночнай Амерыцы не ведалі развітых феадальных адносін. Не атрымаўшы перавагі ў эканамічным жыцці, капіталістычны ўклад у рамках яшчэ старой эканомікі з’яўляецца найбольш дынамічна развіваючымся. Пры гэтым сучасная гістарыяграфія лічыць, што развітыя феадальныя адносіны ў тых краінах, дзе адбываліся рэвалюцыі, на момант іх пачатку не захаваліся. Актыўна ствараюцца мануфактуры, расце гандаль, перш за ўсё знешні, таварна-грашовыя адносіны пранікаюць у вёску. Чым больш хутка расце капіталістычны ўклад, тым больш ён сутыкаецца з перашкодамі, якія ствараюцца для яго развіцця старымі сацыяльна-эканамічнымі адносінамі і структурамі: цэхамі, гандлёвымі і прамысловымі манаполіямі, саслоўнымі прывілеямі. У палітычнай сферы развіццё новых адносін часта сутыкаецца з палітыкай манархіі, накіраванай на захаванне старых структур. Па меры развіцця капіталістычных адносін фарміруюцца новыя сацыяльныя слаі, перш за ўсё буржуазія, якія выказваюць прэтэнзіі на ўдзел у кіраванні дзяржавай. Ва ўмовах абсалютызму гэта было немагчыма. Таму рэвалюцыйныя сілы нацэлены на замену абсалютызму сістэмай дзяржаўнага кіравання, заснаванай на парламентарызме і канстытуцыяналізме. 

Супярэчнасці паміж старым і новым у сацыяльна-эканамічнай сферы могуць быць вырашаны ці ў выніку правядзення рэформаў, ці ў выніку рэвалюцыі. Тое, на карысць рэвалюцыі ці рэформы будзе вырашана гэтая альтэрнатыва, у вялікай ступені залежыць ад палітычнага развіцця краіны, ад здольнасці ўлады ажыццявіць рэформы. Фарміраванне перадумоў рэвалюцыі ў палітычнай сферы паскараецца, калі дзяржаўная ўлада ў сваёй палітыцы аказваецца няздольнай улічыць патрэбы развіцця новых грамадскіх адносін. Абсалютызм у многіх еўрапейскіх краінах на ранніх этапах развіцця капіталістачнага ўкладу палітыкай меркантылізму садзейнічаў яго ўмацаванню. Але не трэба забываць, што еўрапейскія манархіі ў развіцці гандлю і прамысловасці бачылі толькі сродак папаўнення сваёй казны. Пры гэтым абсалютызм як правіла кансерваваў старую сістэму сацыяльна-эканамічных адносін. Напрыклад, спробы каралеўскай улады забараніць агароджванні ў Англіі, умацаванне гарадскіх цэхаў Людовікам ХІV, стварэнне манапольных гандлёвых кампаній у розных краінах. Такія меры абмяжоўвалі прадпрымальніцкую свабоду і выклікалі рост апазіцыі абсалютызму сярод буржуазіі горада і вёскі, яе ўцягванне ў рэвалюцыйную барацьбу. У другой палове 18 ст. альтэрнатывай рэвалюцыйнаму выбуху стала плітыка асветніцкага абсалютызму, правядзенне рэформаў, якія ліквідавалі найбольш адыёзныя элементы Старога парадку. Шэрагу краін, дзе такая палітыка праводзілася дастаткова актыўна, Аўстрыя, Прусія, удалося пазбегнуць рэвалюцый. 

Важная роля ў фарміраванні перадумоў рэвалюцый належала перавароту ў свядомасці людзей. Тут фарміруюцца ідэалагічныя перадумовы рэвалюцый. Раннія буржуазныя рэвалюцыі першай хвалі мелі рэлігійную ідэалагічную аснову. У Германіі ва ўмовах Рэфармацыі і Сялянскай вайны ў якасці ідэйнай асновы выступілі лютэранства і радыкальныя народныя рэфармацыйныя вучэнні. Нідэрландская і Англійская рэвалюцыі мелі таксама рэлігійную рэвалюцыйную ідэалогі – кальвінізм. Кальвінісцкая рэлігія і выпрацаваная на яе аснове этыка паводзін як нельга лепш стымулявалі прадпрымальніцкую актыўнасць. Яны прапагандавалі дасягненне поспеху ў зямным жыцці, беражлівасць, тыя каштоўнасці, якія прызнаваліся важнымі для буржуазіі. Акрамя таго, кальвінізм аказаўся ў канфлікце з афіцыйнай царквой, якую падтрымлівала каралеўская ўлада, адпаведна, і ў канфлікце з гэтай уладай. Лагічна, што ён стаў ідэйным сцягам апазіцыі абсалютызму. Свядомасць людзей у 16 – першай палове 17 ст. заставалася яшчэ пераважна рэлігійнай. У сілу гэтага ідэйна-палітычная барацьба набывала рэлігійную афарбоўку, выступала як барацьба розных рэлігійных вучэнняў. 

Сітуацыя змянілася ў 18 ст., калі ў Еўропе і Паўночнай Амерыцы распаўсюдзілася ідэалогія Асветніцтва. У свядомасці людзей стаў пераважаць свецкі погляд на грамадскія працэсы. Існуючыя грамадскія парадкі перасталі ўспрымацца як сакральна асвечаныя, каралеўская ўлада перастала ўспрымацца як божская ўлада. Менавіта Асветнітцтва стала ідэалогіяй буржуазных рэвалюцый 18 ст., Амерыканскай, Французскай. Гэта не азначае, што асветнікі ў сваіх творах непасрэдна заклікалі да паўстання супраць існуючай улады. Але Асветніцтва зрабіла мысленне чалавека свабодным, дазваляла асэнсаваць недахопы існуючага грамадства і неабходнасць яго перабудовы. Сфармуляваныя асветнікамі ідэі нацэльвалі чалавека на стварэнне больш дасканалага грамадства, абгрунтоўвалі неабходнасць пераходу да яго. 
Агульная задача буржуазных рэвалюцый эпохі мануфактурнага капіталізму заключалася ў там, каб ліквідаваць перашкоды, якія стаялі на шляху развіцця буржуазных адносін. У Нідэрландах (за выключэннем Галандыі), Англіі, Францыі капіталістычны ўклад у эканоміцы і буржуазныя адносіны ў палітычнай сферы на момант пачатку рэвалюцыі яшчэ на сталі пануючымі. Таму задача рэвалюцыі ў гэтых краінах заключалася ў тым, каб ліквідаваць старыя сацыяльна-эканамічныя адносіны, адкрыць прастор для развіцця капіталістычнага ўкладу і стварыць новую, адпавядаючую буржуазнаму грамадству, дзяржаўна-палітычную сістэму. Англійскія калоніі ў Паўночнай Амерыцы ў сваёй гісторыі не ведалі развітых феадальных адносін. На момант пачатку Першай Амерыканскай рэвалюцыі ў іх панаваў капіталістычны ўклад у эканоміцы. У палітычнай сферы сфарміравалася сістэма мясцовага самакіравання і прадстаўнічага праўлення, характэрная для буржуазнага грамадства. Таму трэба было ліквідаваць толькі асобныя элементы Старога парадку, а таксама абараніць склаўшуюся дэмакратычную для таго часу палітычную сістэму ад нападаў з боку метраполіі. 

Паколькі асноўная задача рэвалюцый заключалася ў тым, каб садзейнічаць усталяванню і больш хуткаму развіццю буржуазнага грамадства, яны па свайму характару аб’ектыўна з’яўляюцца буржуазнымі. Таксама рэвалюцыі эпохі мануфактурнага капіталізму мы можам вызначыць як дэмакратычныя па сваім характары. У выніку іх перамогі ў краінах усталёўваліся канстытуцыйныя рэжымы, прадстаўнічыя формы кіравання. Дапускаўся палітычыны плюралізм. Такім чынам, палітычная сістэма станавілася больш дэмакратычнай у параўнанні з дарэвалюцыйнай эпохай. 

Неабходна звярнуць увагу на асаблівасці характару Нідэрландскай, Партугальскай, Неапалітанскай і Першай Амерыканскай рэвалюцый. Яны былі не толькі буржуазныя, але і нацыянальна-вызваленчыя. У ходзе рэвалюцый названыя краіны вырашалі задачы вазвалення з-пад замежнага панавання і стварэння нацыянальных дзяржаў. Менавіта замежнае панаванне тут было галоўнай перашкодай на шляху развіцця буржуазных адносін, а таму стварэнне нацыянальных дзяржаў было важнейшай задачай у ходзе Нідэрландскай, Партугальскай, Неапалітанскай і Першай Амерыканскай рэвалюцый. 

Рэвалюцыі эпохі мануфактурнага капіталізму з’яўляліся буржуазнымі па свайму характару зыходзячы і з вызначэння тых сацыяльных сіл, якім належала кіруючая роля ў ходзе рэвалюцый. Як правіла, у рэвалюцыях вывучаемай эпохі кіруючая роля належала буржуазіі. У дачыненні да Нідэрландскай рэвалюцыі можна ўдакладніць, што на момант яе пачатку буржуазія яшчэ не сфарміравалася ў поўнай меры як сацыяльны клас. Таму правільней гаварыць аб кіруючай ролі ў Нідэрландскай рэвалюцыі гарадскога патрыцыяту, гандлёва-фінансавай алігархіі. У ходзе Нідэрландскай рэвалюцыі саюзнікам гандлёва-фінансавай алігархіі стала дваранства, зацікаўленае ў вызваленні краіны ад іспанскага панавання. У Англіі саюзнікам буржуазіі выступіла новае дваранства. Будучы фактычна вясковымі прадпрымальнікамі, новыя дваране мелі агульны інтарэс з буржуазіяй у забеспячэнні свабоднага развіцця капіталістычных адносін. У час Першай Амерыканскай рэвалюцыі саюзнікам буржуазіі выступілі плантатары рабаўладальнікі Поўдня. З буржуазіяй Поўначы іх аб’ядноўвала імкненне вызваліцца з-пад англійскага панавання, якое стала перашкодай для развіцця іх прадпрымальніцкай дзейнасці. Французская буржуазія ў час рэвалюцыі канца 18 ст. пайшла на саюз з сялянствам і гарадскім плебсам. Для таго, каб сакрушыць Стары парадак, уласных сіл французскай буржуазіі аказалася недастаткова. Ёй патрэбен быў саюзнік. Ім не магло стаць новае дваранства, бо такі сацыяльны слой у Францыі не сфарміраваўся. Таму буржуазія звярнулася за падтрымкай да сацыяльных нізоў. Але пры гэтым неабходна ўлічваць, што плебс аб’ектыўна сваімі дзеяннямі садзейнічаў перамозе капіталізму, а не ствараў яму альтэрнатыву, нягледзячы на суб’ектыўныя памкненні плебейскага руху. Сфецыфічнай была сацыяльная база Партугальскай вайны за незалежнасць. Тут яшчэ не сфарміравалася буржуазія як колькі-небудзь значная сацыяльна-палітычная сіла, таму барацьбу за нацыянальнае вызваленне ўзначаліла мясцовая арыстакратыя. Мела сваю адметнасць сацыяльная база Неапалітанскай рэвалюцыі. У ходзе яе на вядучыя пазіцыі як рэвалюцыйная сіла выйшаў гарадскі плебс. 
У ходзе Нідэрландскай, Партугальскай і Першай Амерканскай рэвалюцый асноўнай формай рэвалюцыйнай барацьбы ў сілу спецыфічнага характару гэтых рэвалюцый стала нацыянальна-вызваленчая вайна. Яна суправаджавалася і канфліктамі ўнутры нідэрландскага і амерыканскага грамадства, якія знаходзілі адлюстраванне ў грамадзянскай вайне. Аднак яна мела другараднае значэнне ў параўнанні з нацыянальна-вызваленчай. У час вайны Партугаліі за незалежнасць мы практычна не бачым значнага ўнутранага канфлікту. 
Галоўны агульны вынік рэвалюцый заключаецца ў тым, што яны нанеслі ўдар па сістэме Старога парадку і паскорылі працэс мадэрнізацыі. У ходзе іх былі ліквідаваны многія элементы дакапіталістычных адносін у эканоміцы, якія перашкаджалі развіццю капіталістычнага ўкладу. Таксама была знішчана сістэма саслоўных прывілеяў, саслоўна-карпаратыўная структура грамадства. Праз рэвалюцыі зацвярджалася новая, буржуазная дзяржаўна-палітычная сістэма. Для яе характэрны прадстаўнічае канстытуцыйнае праўленне, палітычны плюралізм, абарона правоў і свабод асобы дзяржаваю. Новая дзяржаўная сістэма спрыяла развіццю новых грамадскіх адносін. Тут пэўнае выключэнне складае дзяржаўная сістэма Рэспублікі Злучаных Правінцый і Партугаліі. У РЗП улада аказалася ў руках фінансава-гандлёвай алігархіі, якая не была зацікаўлена ў развіцці прамысловага капіталізму. У Партугаліі ўсталявалася сістэма абсалютызму. Узніклі новыя незалежныя нацыянальныя дзяржавы: Рэспубліка Злучаных Правінцый, Партугалія, ЗША. Асабліва важным было ўзнікненне ЗША, бо гэта была першая дзяржава, створаная на аснове важнейшых прынцыпаў Асветніцтва: суверэнітэт народа, дагаварное паходжанне ўлады, натуральныя правы чалавека. Змянілася свядомасць людзей. Яны асэнсавалі сябе грамадзянамі, якія валодаюць наборам пэўных правоў і свабод. 

Такім чынам, можна гаварыць, што рэвалюцыі не ажыццявілі, а паскорылі перход ад Старога парадку да Новага парадку. Але гэтае паскарэнне суправаджалася вялікімі грамадскімі выдаткамі, ахвярамі. Пераход пачаўся да рэвалюцый, адбываўся эвалюцыйнымі метадамі, працягваўся пасля рэвалюцый. Знікненне старога і станаўленне новага грамадства не ўяўляла сабой аднаактавы працэс, абмежаваны рамкамі буржуазнай рэвалюцыі. Ён быў больш працяглы. Рэвалюцыям існавала рэфармісцкая альтэрнатыва ў якасці спосаба мадэрнізацыі грамадства. Але нельга адвяргаць і важную ролю рэвалюцый у працэсе мадэрнізацыі. Прычым не толькі ў краіне, дзе яна адбывалася. Многія рэформы ў еўрапейскіх краінах ў пачатку 19 ст. адбываліся пад непасрэдным уплывам Французскай рэвалюцыі. 
Тэма 2. Гістарыяграфія ранніх буржуазных рэвалюцый. Асноўныя тыпы гістарычных крыніц.

1. Найважнейшыя дасягненні гістарыяграфіі ранніх буржуазных рэвалюцый (19 ст. – 30-х гг. 20 ст.)

2. Гістарыяграфія ранніх буржуазных рэвалюцый у краінах Захаду пасля Другой сусветнай вайны.

3. Савецкая і постсавецкая гістарыяграфія ранніх буржуазных рэвалюцый.

4. Асноўныя тыпы крыніц па гісторыі ранніх буржуазных рэвалюцый.

1. Пра навуковае вывучэнне буржуазных рэвалюцый можна гаварыць з першай паловы 19 ст. Сярод даследчыкаў, якія былі ля вытокаў вывучэння ранніх буржуазных рэвалюцый, неабходна ў першую чаргу назваць гісторыкаў ліберальнай школы эпохі Рэстаўрацыі ў Францыі. Адзін з лідэраў гэтай школы Агюстэн Цьеры (1795–1856) лічыў, што вытокі Французскай рэвалюцыі канца 18 ст. трэба шукаць у заваяванні Галіі франкамі. Вынікам заваявання стала тое, што ў Францыі ўтварылася два народы: заваёўнікі-франкі, стаўшыя дваранамі, і заваяванае гала-рымскае насельніцтва, з якога выйшла 3-е саслоўе. Іх барацьба пранізвае ўсю далейшую гісторыю краіны. Яе важнейшай вехай стала Французская рэвалюцыя канца 18 ст. Рэвалюцыю А. Цьеры разглядае як класавую барацьбу, якая з’яўляецца вынікам заваявання і выступае як барацьба розных нацыянальнасцяў.

Франсуа Агюста Мінье (1796–1884) лічыць, што да рэвалюцыі ў Францыі яшчэ існавалі сярэдневяковыя формы грамадства. Рэвалюцыя змяніла не толькі палітычную ўладу, але зрабіла пераварот ва ўсім стане нацыі. Гісторыю рэвалюцыі Ф. Мінье разглядаў як барацьбу розных класаў. Усе гады рэвалюцыі прайшлі ў імкненні аднаго з класаў, складаўшых нацыю, усталяваць сваё панаванне. Ф. Мінье вызначыў у рэвалюцыі тры асноўныя змагаючыяся сілы. прывілегіраваныя класы імкнуліся ўсталяваць свой парадак супраць двара і буржуазіі. Сярэдні клас, ці буржуазія, адстойвала прынцып свабоды і змагалася супраць прывілегіраваных і супраць народных мас. Яе інтарэсы ўвасобіла Канстытуцыя 1791 г. Народ адстойваў прынцып роўнасці. Спробай мас захапіць уладу была Канстытутуцыя 1793 г. і якабінская дыктатура.

Адным з першых даследчыкаў Англійскай рэвалюцыі 17 ст. стаў таксама прадстаўнік Ліберальнай школы эпохі Рэстаўрацыі Франсуа Гізо. На яго думку, Англійская рэвалюцыя складалася з 4 актаў: 1) цараванне Карла І і яго барацьба з доўгім парламентам; 2) рэспубліка на чале з Кромвелем; 3) рэстаўрацыя Сцюартаў; 4) канчатковае падзенне Сцюартаў і ўступленне на трон Вільгельма Аранскага. Такім чынам, рэвалюцыя цягнулася з 1625 па 1688 г. На думку Ф. Гізо, у Англійскай рэвалюцыі рэлігійная і палітычная барацьба хавалі сацыяльнае пытанне і барацьбу розных класаў за ўладу і ўплыў. Ён указваў, што ў той час, як англійская манархія імкнулася да абсалютызму, у грамадстве ўмацоўваліся сілы, якія выступалі супраць абсалютызму. Прычыны Англійскай рэвалюцыі Ф. Гізо звязваў з развіццём у краіне капіталістычных адносін, у выніку чаго адбылося пераразмеркаванне зямельнай уласнасці на карысць простага дваранства, буржуазіі, і новыя ўласнікі патрабавалі ўдзелу ў кіраванні краінай. Ён бачыць тры важнейшыя вынікі Англійскай рэвалюцыі: 1) каралеўская ўлада была абмежаваная парламентам; 2) у парламенце ўлада належала палаце абшчын, г. з. новаму дваранству; 3) у Англіі ўсталявалася панаванне пратэстантызму.
У англійскай гістарыяграфіі ў першай палове 19 ст. адным з найбольш аўтарытэтных даследчыкаў рэвалюцыйных падзей 17 ст быў Томас Макалей (1800–1859). Ён пры характарыстыцы Англійскай рэвалюцыі сярэдзіны 17 ст. рабіў акцэнт на яе пурытанскі характар. Канфлікт паміж парламентам і манархам з-за ўладных прэрагатыў адыходзіў на другі план. Галоўным у рэвалюцыі прадстаўляўся рэлігійны канфлікт. У цэнтры даследаванняў Т. Макалея была «Слаўная рэвалюцыя» 1688 г. Ён прыўзносіў гэтую рэвалюцыю як узор за яе бязкроўны характар і супрацьпастаўляў яе рэвалюцыйным падзеям сярэдзіны 17 ст. Апошнія, на думку Т. Макалея, падарвалі магутнасць і веліч Англіі. Сэмюэль Гардзінер (1829–1902) ужо ў другой палове 19 ст. у сваёй трактоўцы Англійскай рэвалюцыі таксама прытрымліваецца пурытанскай канцэпцыі. Ён лічыць, што ў рэвалюцыі галоўным была не барацьбу двух пачаткаў – дэспатызму ў асобе караля і векавых англійскіх свабод, якія ўвасабляў парламент. Згодна яго канцэпцыі ў рамках Англійскай рэвалюцыі перш за ўсё адбывалася барацьба рэлігійных прынцыпаў, пурытан супраць англіканскай царквы.
Адным з першых науковых даследаванняў гісторыі Сялянскай вайны ў Германіі з’яўляецца праца Вільгельма Цымермана “Гісторыя сялянскай вайны ў Германіі”. Аўтар адзначае змены якія адбываліся ў свядомасці, у тым ліку і ніжэйшых пластоў грамадства, пад уздзеяннем Рэфармацыі, у выніку якіх сяляне не хацелі больш цярпець узмацняўшыся гнёт з боку пануючых слаёў грамадства. В. Цымерман разглядае Сялянскую вайну, якая адбылася ва ўмовах пераходу ад старога феадальнага грамадства да новага, буржуазнага, як рэвалюцыю, у першую чаргу рэлігійную і палітычную. Але гэтая рэвалюцыя не была даведзена да завяршэння, што прадвызначыла захаванне раздробленасці Германіі на тры стагоддзі і павольныя тэмпы развіцця капіталізму. Адна з буйнейшых гістарычных прац у 19 ст., прысвечаная гісторыі Сялянскай вайны 1524–1525 гадоў, належыць Фрыдрыху Энгельсу. Ён прайшоў да высноў, што паражэнне сялян было абумоўлена здрадніцкай палітыкай бюргерства і разрозненасцю і неарганізаванасцю сялянскіх мас, якія няздольныя самастойна давесці сваю барацьбу да пераможнага завяршэння. А кіраўніцтва з боку тагачаснай нараджаючайся германскай буржуазіі сялянства было пазбаўлена.
З канца 19 стагоддзя можна гаварыць аб новым этапе ў вывучэнні буржуазных рэвалюцый, які будзе цягнуцца да пачатку Другой сусветнай вайны. У французскай гістарыяграфіі Іпаліт Тэн (1828–1893) глыбінным вытокам рэвалюцыі лічыў асаблівасці французскага духу, склаўшагася пад уплывам рацыянальнай навукі і Асветніцтва. У французаў сфарміраваўся абстрактны прамалінейны тып свядомасці, пад уздзеяннем якога яны імкнуліся падначаліць тэарэтычнай жорсткай схеме жывую, напоўненую шматграннасцю рэчаіснасць. На рэалізацыю такіх схем, распрацаваных асветнікамі, і была накіравана Французская рэвалюцыя. Іншую трактоўку рэвалюцыйным падзеям даваў Альфонс Алар (1849–1928). Рэвалюцыю ён разглядаў як увасабленне ў жыццё прынцыпаў Дэкларацый правоў чалавека і грамадзяніна 1789 і 1793 г. Рэвалюцыя заключалася ў гэтых Дэкларацыях і спробах правесці ў жыццё іх прынцыпы. Контррэвалюцыя ж заключалася ў спробах прымусіць французаў адмовіцца ад правядзення ў жыццё прынцыпаў Дэкларацый. Для А. Алара было характэрна ўзвялічванне ролі Дантона ў рэвалюцыі. Галоўным станоўчым момантам працы А. Алара было тое, што яна ўтрымлівала велізарны матэрыял адносна палітычных аспектаў Французскай рэвалюцыі.
У пачатку 20 ст. у французскай гістарыяграфіі рэвалюцыі канца 18 ст. развіваўся рабесп’ерысцкі кірунак. Яго найбольш яркім прадстаўніком з’яўляўся Альбер Мацьез (1874–1932). Ён у сваіх працах высока ацэньваў дзейнасць Рабесп’ера і якабінцаў як найбольш перадавой палітычнай групоўкі часоў рэвалюцыі. Якабінскі рэжым быў, згодна Мацьезу, ключавым перыядам рэвалюцыі. З пункту гледжання А. Мацьеза, Французская рэвалюцыя забяспечыла перамогу буржуазіі, для яе дасягнення вымушанай пайсці на буйныя саступкі сацыяльным патрабаванням народа, каб атрымаць яго падтрымку. Ён разглядае рэвалюцыю як барацьбу трэцяга саслоўя супраць прывілегіраваных саслоўяў. Пры далейшым развіцці рэвалюцыі ўсё больш вострыя сацыяльныя супярэчнасці, на думку Мацьеза, узнікаюць паміж жырандыстамі і якабінцамі. Асноўны навуковы ўклад Мацьеза ў вывучэнне гісторыі Французскай рэвалюцыі звязаны са зваротам да даследавання ролі ў ёй гарадскіх нізоў (галоўным чынам у Парыжы).
Жорж Ле Феўр (1874–1959) у сваіх работах працягнуў якабінскую традыцыю гісторыі рэвалюцыі, вельмі высока ацэньваў гістарычную ролю якобінцаў і Рабесп’ера. Уклад Ж. Ле Феўра ў вывучэнне Французскай рэвалюцыі звязаны, перш за ўсё, з распрацоўкай яе сацыяльнай гісторыі і ролі ў ёй сялянства. Галоўная яго думка заключалася ў тым, што ў рамках Французскай рэвалюцыі разгарнулася особная сялянская рэвалюцыя. Мэтаю гэтай рэвалюцыі была барацьба за захаванне і ўмацаванне сялянскай гаспадаркі, вобразу жыцця, сацыяльных і духоўных каштоўнасцяў сельскага свету. Сяляне прымусілі буржуазную рэвалюцыю знішчыць сеньярыяльны лад. Але яны пратэставалі і супраць безумоўнага панавання буржуазнай зямельнай уласнасці і патрабавалі захавання абшчынных інстытутаў і абмежавання буйнога землеўладання. Сялянская рэвалюцыя, згодна Ле Феўру, разбурыла феадальны рэжым, замацавала дробнасялянскую аграрную структуру Францыі. У выніку капіталістычная эвалюцыя была вельмі маруднай і заставалася незакончанай.

У англійскай гістарыяграфіі ў першай палове 20 ст. трактоўка гісторыі рэвалюцыі 17 ст. зводзілася пераважна да высокай адзнакі дзейнасці парламента, які заклаў асновы брытанскай дэмакратыі ў барацьбе з неабмежаванай каралеўскай уладай. Прыкладам такой трактоўкі з’яўляецца работа Г. Дэвіса «Раннія Сцюарты» (1937). У кнізе была зроблена спроба выйсці за межы разгляду Англійскай рэвалюцыі як рэлігійна-палітычнага канфлікту. Г. Дэвіс падкрэсліваў неабходнасць вывучэння эканамічнага і сацыяльнага фону для глыбейшага пранікнення ў праблематыку палітычнай гісторыі Англійскай рэвалюцыі сярэдзіны 17 ст., для разумення сутнасці пурытанскага руху. 
Пры даследаванні Першай Амерыканскай рэвалюцыі гісторыкі імперскай школы Чарлз M. Эндрус (1863–1943), Эдвард Чанінг (1856–1931) у Вайне за незалежнасць ЗША бачылі толькі эпізод развіцця англійскай каланіяльнай сістэмы. Супярэчнасці паміж амерыканскімі калоніямі і Англіяй зводзіліся імі да пытання аб ступені самакіравання заморскіх тэрыторый Брытанскай імперыі. Хоць гісторыкі «імперскай школы» прама не адмаўлялі неабходнасці Вайны за незалежнасць, але яны падыходзілі да гэтай высновы, сцвярджаючы, што наданне калоніям статуса даміньёна магло б прадухіліць паўстанне ў Амерыцы. гісторыкі «імперскай школы» адмаўляліся ў Вайне за незалежнасць бачыць рэвалюцыю, масавы антыкаланіяльны і сацыяльны рух, ставілі пад сумненне глыбокія грамадскія змены ў краіне пасля перамогі паўстаўшых каланістаў.
Гісторыкі, якія належалі да прагрэсісцкай школы (Артур Шлезінгер-старэйшы (1888–1965), Джон Ф. Джэймсан (1850–1937)), лічылі, што вострыя сацыяльныя кантрасты каланіяльнага перыяду паслужылі найважнейшай прычынай рэвалюцыі 1775–1783 гадоў. Гісторыкі-прагрэсісты не надавалі колькі-небудзь пільнай увагі антыкаланіяльнаму аспекту Першай Амерыканскай рэвалюцыі. Па іх перакананні, найважнейшы аспект рэвалюцыі складала пытанне аб унутрыпалітычных пераўтварэннях у Паўночнай Амерыцы, таму яна характарызавалася як унутраная рэвалюцыя. 
2. Пасля Другой сусветнай вайны Жорж Ле Феўр у сваіх работах падкрэсліваў важнасць вывучэння эканамічнай і сацыяльнай гісторыі, становішча народных мас, сацыяльнай псіхалогіі, геаграфічных і біялагічных фактараў эвалюцыі грамадства для разумення зместу рэвалюцыі. Ён высока ацэньваў гістарычную ролю рэвалюцыі і дзейнасць якабінцаў, надаваў галоўную ўвагу даследаванню рэвалюцыйнага працэсу «знізу», з пункту гледжання народных мас. Ён лічыў, што ў ходзе рэвалюцыі назіраўся самастойны сялянскі рух са сваімі мэтамі. Вучань Ж. Ле Феўра Альбер Сабуль (1914–1982) даказваў жывучасць феадальных адносін у Францыі напярэдадні рэвалюцыі і падкрэсліваў ролю рэвалюцыі ў іх знішчэнні. А. Сабудь распачаў даследаванне ролі ў рэвалюцыі народных мас горада, санкюлотаў. Па яго меркаванні, гэтак жа, як і самастойны сялянскі рух, у рамках рэвалюцыі існаваў і развіваўся спецыфічны рух санкюлотаў, якія патрабавалі эгалітарнай і народнай рэспублікі. Дзякуючы дзеянням санкюлотаў была звергнута Жыронда і ліберальная рэспубліка, а затым створаны рэвалюцыйны ўрад на чале з Рабесп’ерам, які абапіраўся на саюз мантаньярскай буржуазіі і парыжскіх санкюлотаў. Але пасля першых буйных ваенных перамог рэвалюцыі саюз рэвалюцыйнай буржуазіі і санкюлотаў распаўся і пала якабінская дыктатура. Санкюлоты не змаглі дасягнуць сваіх уласных мэт у рэвалюцыі, але іх рух, па Сабулю, спрыяў гістарычнаму прагрэсу дзякуючы вялікай дапамозе, якую яны аказалі буржуазнай рэвалюцыі.

З пачатку 1970-х гадоў група гісторыкаў на чале з Франсуа Фюрэ распачала спробу перагледзець («рэвізаваць») ранейшыя ўяўленні аб Французскай рэвалюцыі, выкладзеныя ў працах Мацьеза, Ле Феўра, Сабуля, і даць новую інтэрпрэтацыю рэвалюцыйных падзей. Ф. Фюрэ і яго аднадумцы атакавалі марксісцкую і наогул «традыцыйную» канцэпцыю, па якой Французская рэвалюцыя насіла антыфеадальны, буржуазны характар, а яе вышэйшым этапам з'яўлялася якабінская дыктатура. З іх пункту гледжання, у 1789 г. адбылася не адна рэвалюцыя, а сутыкненне трох рэвалюцый: рэвалюцыі ліберальнай эліты, рэвалюцыі сялян і рэвалюцыі санкюлотаў. Толькі рэвалюцыя эліты – адукаванага ліберальнага дваранства і буйной буржуазіі, якія імкнуліся да абнаўлення, з’яўлялася, па меркаванні Ф. Фюрэ, прагрэсіўнай. Наадварот, сялянская і санкюлоцкая рэвалюцыі, прасякнутыя эгалітарнымі ідэямі, перашкаджалі прагрэсіўнаму развіццю грамадства па шляху капіталізму. Асабліва адмоўную ролю, па Фюрэ, адыграла якабінская дыктатура, калі Францыю “занесла” ў бок ад правільнага шляху, вызначанага ліберальнай элітай. Толькі тэрмідарыянскі пераварот паклаў канец гэтаму «заносу», і французская гісторыя аднавіла свой нармальны ход. Ф. Фюрэ абвясціў «міфам» марксісцкую трактоўку рэвалюцыі як пераход ад феадалізму да капіталізму. Ён даказваў, што яна не парвала з феадалізмам які, па яго меркаванні, знік яшчэ да рэвалюцыі. Галоўным зместам рэвалюцыі Ф. Фюрэ лічыў не сацыяльна-эканамічныя пераўтварэнні, а стварэнне дэмакратычнай палітычнай культуры. Яе вынікам было сцвярджэнне парламенцкага рэжыму і дэмакратычных парадкаў. 

Пасля Другой сусветнай вайны тлумачэнні прыроды Англійскай рэвалюцыі сфакусаваліся ў канца 40-х – пачатку 60-х гадоў у г. з. “спрэчцы аб джэнтры”. У цэнтры гэтай дыскусіі апынуліся працілеглыя тэзісы гісторыкаў Рычарда Тоўні і X’ю Трэвара-Роўпера. Р. Тоўні тлумачыў паходжанне Англійскай рэвалюцыі зменамі ў матэрыяльным дабрабыце заможных сацыяльных груп. Гэтыя змены здзяйсняліся з часоў Рэфармацыі, калі царкоўныя землі сталі перамяшчацца спачатку ад кароны да арыстакратыі, а пазней – ад збяднелай арыстакратыі да джэнтры. У той час як арыстакратыя перажывала эканамічны заняпад і страту палітычнага ўплыву, джэнтры ўмацоўвалі свае пазіцыі. Спробы манархіі спыніць гэты працэс прывялі, у канчатковым выніку, да канфлікту ў 1640 г., які перарос у рэвалюцыю. У сваю чаргу X. Трэвар-Роўпер звярнуў увагу на тое, што рост уплыву зямельнага сярэдняга класа быў звязаны галоўным чынам з яго актыўнасцю ў сферах гандлю, прамысловасці. Па меркаванні гэтага гісторыка, “сапраўдныя” джэнтры, дробныя землеўладальнікі пакутавалі ад інфляцыі, якая прагрэсавала, і знаходзіліся ў цяжкім эканамічным становішчы. Менавіта адчай, а не ўпэўненасць у сабе, падштурхнуў іх да ўдзелу ў “Вялікім мецяжы”.

Лоўрэнс Стоўн інтэрпрэтаваў рэвалюцыю як барацьбу саслоўяў і ўнутрысаслоўных груп (правячых эліт) па палітыка-канстытуцыйных, рэлігійных і іншых пытаннях. Перадумовы рэвалюцыі тлумачыліся гісторыкам зыходзячы з азначэння ім палітычнага рэжыму Сцюартаў як крызіснага. Гэты крызіс (крызіс арыстакратыі), па меркаванні Стоўна, выяўляўся ў няздольнасці сістэмы прыстасавацца да эканамічных і сацыяльных змен і ў паступовым адыходзе ад яе часткі правячага класа. Прадметам даследавання Крыстофера Хіла сталі ідэйна-рэлігійныя і ідэалагічныя перадумовы рэвалюцыі. У сваіх працах ён праводзіў думку аб патэнцыяльных магчымасцях дэмакратычнай плебейскай рэвалюцыі ў 40-я – 50-я гады 17 ст., якім не было наканавана рэалізавацца. Па меркаванні гісторыка, Англійская рэвалюцыя 17 ст. завяршылася перамогай уласнікаў і зацвярджэннем іх ідэалогіі. Яе вынікам стала стварэнне значна больш спрыяльных умоў для развіцця капіталізму, чым тыя, якія меліся да 1640 г.

У апошняй чвэрці 20 ст. праблематыка гісторыі рэвалюцыі вывучалася кансерватыўнымі гісторыкамі ў рамках канцэпцыі ўсеагульнага крызісу 17 ст. Яна інтэрпрэтавалася як палітычны канфлікт, запознены варыянт рэфармацыйнага руху. Аснову яго склалі супярэчнасці паміж “дваром” – дзяржаўнай уладай, якой былі ўласцівыя ўзмацненне цэнтралізацыі, павелічэнне выдаткаў на ўтрыманне бюракратыі, і “краінай” – грамадствам, ад імя якога імкнуўся выступаць кансерватыўны парламент, які супраціўляўся зменам. Гісторыкі-кансерватары даказвалі выпадковасць узнікнення грамадзянскай вайны, імкнуліся давесці, што гэты канфлікт не меў пад сабой сацыяльна-эканамічных падстаў. Яны адмаўлялі наяўнасць у Англіі арганізаванай парламенцкай апазіцыі, указвалі на абмежаванасць яе ўплыву на грамадства, паколькі парламент, які збіраўся нерэгулярна, не быў для правінцыйнага грамадства прызнанай нацыянальнай установай. 
Амерыканскія гісторыкі, якія адносіліся да “школы кансенсусу” (Луіс Харц, Даніэль Бурсцін), разглядалі Першую Амерыканскую рэвалюцыю як пераважна палітычны рух вельмі ўмеранага характару. Станаўленне ў каланіяльны перыяд ліберальных грамадска-палітычных інстытутаў вызваляла Амерыку ад рэвалюцый падобных еўрапейскім. Паўстаўшыя амерыканцы імкнуліся толькі абараніць ужо склаўшуюся дэмакратычную сістэму ад замаху з боку Англіі. Прыхільнікі тэорыі кансенсусу схільныя падкрэсліваць антыкаланіяльную сутнасць Першай Амерыканскай рэвалюцыі, у рамках якой адбываўся рух не за перамены, а за захаванне існаваўшых у калоніях сацыяльна-эканамічных парадкаў і палітычных свабод.
3. Найбольш значны ўклад у савецкай гістарыяграфіі ў распрацоўку канцэпцыі Французскай рэвалюцыі канца 18 ст. унёс Альберт Захаравіч Манфрад (1906–1976). Рэвалюцыя характарызавалася як буржуазная (прывяла да станаўлення буржуазных капіталістычных адносін) і дэмакратычная (адбылося разбурэнне абсалютызму і пераход да больш дэмакратычных форм дзяржаўнага кіравання і ў ёй актыўны ўдзел прымаў народ). Значэнне рэвалюцыі заключалася ў тым, што яна ліквідавала феадалізм і забяспечыла пераход да капіталізму. Вышэйшай кропкай рэвалюцыі, яе важнейшым этапам лічыўся перыяд якабінскай дыктатуры. Якабінцы падаваліся як тая палітычная плынь, якая ўнесла рашаючы ўклад у ліквідацыю феадальных парадкаў. Падкрэслівалася абмежаванасць буржуазнай рэвалюцыі. Заканчэннем рэвалюцыі А. З. Манфрад лічыў пераварот 9 тэрмідора, г. з. 27 ліпеня 1794 г., калі пала якабінская дыктатура.

У канцы 60-х – 70-х гадах ХХ ст. разгарнулася дыскусія аб характары якабінізму. Згодна пункту гладжання А. З. Манфрада, якабінская ўлада абапіралася на шырокі блок ад рэвалюцыйнай буржуазіі да плебейства, ўключаючы сялянства, санкюлотаў. З тым, што якабінскі блок уключаў сацыяльныя нізы, звязана наяўнасць у палітыцы якабінцаў эгалітарных, часам антыбуржуазных тэндэнцый. Другую канцэпцыю адстойваў Уладзімір Георгіевіч Рэвуненкаў. Згода ёй якабінцы – гэта палітычная плынь рэвалюцыйнай буржуазіі. У асноўным той яе часткі, якая сваім уздымам (набыццём маёмасці, доступам да ўлады) абавязана рэвалюцыі. Для барацьбы з сіламі “старога парадку” яна пайшла на саюз з сялянствам і санкюлотамі. У выніку ў Францыі ў 1793–1794 гадах склалася своеасаблівае дваеўладдзе. З аднаго боку, дыктатура буржуазіі, якую ўвасабляў Канвент. З другога боку, рэвалюцыйна-дэмакратычная дыктатура сацыяльных нізоў у выглядзе Камуны Парыжа. У. Р. Рэвуненкаў прапанаваў лічыць падзеяй, якая завяршае рэвалюцыю, дзяржаўны перавварот 9–10 лістапада 1799 г. і ўсталяванне дыктатуры Н. Банапарта. 

Агульную канцэпцыю Англійскай рэвалюцыі ў савецкай гістарыяграфіі распрацаваў у першую чаргу Міхаіл Абрамавіч Барг. Важнейшую асаблівасць сацыяльна-эканамічнага развіцця Англіі канца 16 – пачатку 17 ст. ён бачыў ў тым, што найбольш актыўна працэс фарміравання капіталістычных адносін ішоў у земляробстве, а цэнтр цяжару сацыяльных супярэчнасцяў ляжаў у пазямельных адносінах. Рэвалюцыя забяспечыла пераход Англіі да капіталізму. Акцэнт рабіўся на барацьбу плебейскіх мас за паглыбленне рэвалюцыі. М. А. Барг падкрэсліў, што асновай сацыльнага канфлікту ў ходзе рэвалюцыі было аграрнае пытанне, для вырашэння якога мелася два шляхі. Першы з іх, буржуазна-дваранскі, прадугледжваў умацаванне землеўладанняў лендлордаў. Яго адстойвалі спачатку прэсвітарыяне, затым – індэпендэнты. Другі шлях, сялянска-плебейскі – «сапраўдныя левелеры», дзігеры. Згодна М. А. Баргу, барацьба вакол двух шляхоў вырашэння аграрнага пытання была стрыжнем усёй сацыяльнай і палітычнай барацьбы ў час рэвалюцыі. 
Адным з вядучых спецыялістаў па гісторыі Першай Амерыканскай рэвалюцыі з’яўляўся Андрэй Аркадзевіч Фурсенка. Савецкія гісторыкі ў падзеях 1775–1783 гадоў бачылі не толькі вайну за незалежнасць, але і сацыяльную рэвалюцыю. Яны падкрэслівалі, што да рэвалюцыі прывялі не толькі антыкаланіяльныя памкненні жыхароў калоній, але і вострыя супярэчнасці, якія існавалі ўнутры грамадства калоній. Было вылучана палажэнне аб кансерватыўным характары Першай Амерыканскай рэвалюцыі і Канстытуцыі 1787 г., якая юрыдычна замацавала вынікі рэвалюцыі. Савецкая гістарыяграфія прызнавала адсутнасць развітых феадальных адносін у англійскіх калоніях, таму Першая Амерыканская рэвалюцыя трактавалася як унутрыфармацыйная, якая для меўшыхся ўжо буржуазных адносін стварыла больш спрыяльныя ўмовы развіцця, перш за ўсё, праз ліквідацыю каланіяльнай залежнасці. 

Аляксандр Мікалаевіч Чыстазвонаў вызначае ў Нідэрландскай рэвалюцыі шэраг асаблівасцяў. Яна адбылася ва ўмовах, калі буржуазія яшчэ не сфарміравалася. Таму рэвалюцыя мела абмежаваныя наступствы. Тым не менш, яна знішчыла ў Нідэрландах феадалізм і абсалютызм. Пры гэтым, паколькі абсалютызм быў замежным, рэвалюцыя набыла характар вызваленчай вайны супраць Іспаніі. Рэвалюцыя перамагла толькі на поўначы Нідэрландаў, бо тут больш актыўна дзейнічалі сялянска-плебейскія масы, а буржуазія праявіла сябе як больш паслядоўная рэвалюцыйная сіла. Але і на Поўначы буржуазія яшчэ не мела сіл, каб забяспечыць сваё палітычнае панаванне, і ўлада аказалася ў руках вузкага кола гандлёвай алігархіі.  

Адным з найбольш аўтарытэтных савецкіх даследчыкаў па праблематыцы Рэфармацыі і Сялянскай вайны ў Германіі з’яўляўся Юрый Клаўдзіевіч Някрасаў. Ён разглядаў гэтыя дзве падзеі як буржуазную рэвалюцыю, якая пацярпела паражэнне. Узнікненне рэвалюцыі звязана з развіццём у Германіі ранняга буржуазнага ўкладу. Сялянская вайна разглядалася ў непарыўнай сувязі з Рэфармацыяй, сяляне выступалі за правядзенне рэфармацыйных пераўтварэнняў. Адстойваўся пункт гледжання, што Лютэр – ідэолаг нямецкага бюргерства, прычым кансерватыўнай яго часткі: даследаванні Ю. К. Някрасава, У. Я. Маера.

У постсавецкай гістарыяграфіі адбыліся значныя змены ў трактоўцы ранніх буржуазных рэвалюцый. Што датычыцца Французскай рэвалюцыі, то гісторыкі адмовіліся ад вывучэння рэвалюцыі «знізу», ад «якабінацэнтрысцкага» падыходу. Асуджаўся не толькі якабінскі тэрор, але ставілася пад сумненне каштоўнасць самой рэвалюцыі як спосабу грамадскіх пераўтварэнняў. Храктэрна адмова ад класавага падыходу. Гісторыкі вядуць гаворку не аб класавай барацьбе, а барацьбе розных палітычных груповак, інтарэсы якіх не былі звязаны з пэўнымі класамі. Характарызуючы якабінскую дыктатуру, Аляксандр Віктаравіч Чудзінаў выказаў пункт гледжання, што этычная ўтопія рабесп’ерыстаў, якія імкнуліся пабудаваць царства дабрадзецелі, супярэчыла інтарэсам усіх пластоў французскага грамадства. Пераварот 9 тэрмідора выратаваў Францыю ад катастрофы, якую рыхтавалі ёй якабінцы сваёй палітыкай. Аляксандр Уладзіміравіч Гардон выказвае ў многім супрацьлеглае меркаванне, што за якабінскай ілюзіяй стаялі інтарэсы не столькі буржуазіі, колькі небуржуазнай часткі французскага грамадства, і якабінцы адлюстроўвалі інтарэсы шырокіх мас насельніцтва, сацыяльных нізоў.

Па-новаму вырашаецца пытанне аб кіруючых сілах рэвалюцыі. А. В. Чудзінаў выказвае пункт гледжання, што буржуазія “Старога парадку” ні перад рэвалюцыяй, ні ў ходзе яе не была адзінай, і не з’яўлялася класам-гегемонам у рэвалюцыі. Прадстаўнікоў капіталістычнай буржуазіі сярод кіраўнікоў рэвалюцыі не было. У асноўным гэта былі прадстаўнікі свабодных прафесій.
Постсавецкая гістарыяграфія адмаўляецца ад тэзіса аб існаванні ў Францыі напярэдадні рэвалюцыі феадальнага-абсалютысцкага ладу. А. В. Чудзінаў сцвярджае, што феадалізму адназначна ўжо не было. Абсолютызм таксама не быў абсалютным. Існавалі абмежаванні каралеўскай улады маральнага, рэлігійнага, інстытуцыянальнага парадку. Ён ставіць пад сумненне тэзіс, што рэвалюцыя паскорыла развіццё капіталізму. 

Па-іншаму постсавецкая гістарыяграфія ацэньвае і характар тэрмідарыянскага рэжыму. Дзмітрый Юр’евіч Бавыкін лічыць, што ў тэрмідарыянскі перыяд не адбывалася абмежавання правоў і свабод французаў. Адмены ўведзенага якабінцамі максімуму дабівалася не толькі буржуазія, але і рабочыя. Палітычная эліта ў той момант бачыла задачу ў тым, каб выйсці з рэвалюцыйнага працэсу і забяспечыць стабільнасць.

Пры вывучэнні Першай Амерыканскай рэвалюцыі Уладзімір Віктаравіч Согрын робіць выснову, што яна была перш за ўсё антыкаланіяльнай, а тэзіс савецкай гістарыяграфіі, што канфлікты паміж рознымі слаямі амерыканскага грамадства мелі вялікае значэнне для ўзнікнення рэвалюцыі, трэба лічыць перабольшваннем. Рэвалюцыйная сітуацыя была створана агульнаамерыканскім антыкаланіяльным рухам. Але з моманту абвяшчэння незалежнасці народ заявіў аб сабе як палітычная сіла і з гэтага моманту Вайна за незалежнасць становіцца двайной рэвалюцыяй: антыкаланіяльнай і ўнутрыпалітычнай. На думку У. В. Согрына, Першая Амерыканская рэвалюцыя была найбольш дэмакратычнай з ранніх буржуазных рэвалюцый, бо стварыла найбольш дэмакратычную дзяржаву.
Галіна Аляксееўна Штохіна-Мардвінцава прычыны Нідэрландскай рэвалюцыі бачыць перш за ўсё ў спрабах Філіпа ІІ распаўсюдзіць на Нідэрланды сістэму іспанскага абсалютызму. Важная роля ў наспяванні рэвалюцыі адводзіцца рэлігійнаму пытанню. Эканамічныя праблемы знаходзяцца на другім плане. Адзначае, што рэвалюцыя набыла характар вайны за незалежнасць. Яна прывяла да радыкальных змен у грамадскіх адносінах і спосабах кіравання. Узнікла буржуазная дзяржава і былі створаны спрыяльныя ўмовы для развіцця буржуазных адносін.

Пазіцыя расійскай гістарыяграфіі па пытаннях Рэфармацыі і Сялянскай вайны знайшла адлюстраванне ў фундаментальнай працы “Сусветная гісторыя” ў 6 т. Гэтыя падзеі разглядаюцца як глыбокі сацыяльны крызіс. Рэфармацыя разшатала стабільнасць саслоўнага грамадства, праяўленнем чаго стала рыцарскае паўстанне і сялянская вайна. Апошняя разглядаецца перш за ўсё як выступленне сельскіх абшчын супраць памеснай юстыцыі. Але, лічаць аўтары выдання, паражэнне паўстання не азначала рэзкага прававога пагаршэння становішча сялян. 

Сёння ўсё большая колькасць спецыялістаў па гісторыі германскай Рэфармацыі звяртае ўвагу на тое, што ў ходзе яе развіцця не было выпрацавана праграмных дакументаў, якія змяшчаюць уласна буржуазныя патрабаванні. Нават там, дзе бюргерства праявіла сябе як дастаткова актыўная сіла, вылучаліся праекты грамадскага пераўладкавання, у якіх гаворка ішла не аб задавальненні запатрабаванняў буржуазна-прадпрымальніцкіх пластоў насельніцтва, а толькі аб абароне інтарэсаў гарадской абшчыны як адной з саслоўных карпарацый сярэдневяковага грамадства.
4. Для вывучэння гісторыі Новага часу, у прыватнасці, гісторыі ранніх буржуазных рэвалюцый, першаступеннае значэнне маюць пісьмовыя гістарычныя крыніцы. З канца 15 ст. адбываюцца кардынальныя зрухі ў характары гістарычных крыніц. На працягу 16–17 стст. адыходзяць на другі план летапісы, жыцція. Але з’яўляецца мемуарыстыка, статыстыка, перыядычны друк. Вынаходніцтва кнігадрукавання аказала велізарны ўплыў на фарміраванне гістарычных крыніц у перыяд Новага часу. Іх аб’ём рэзка вырас. Кнігадрукаванне прывяло да шырокага распаўсюджвання гістарычных і публіцыстычных прац, якія для сённяшніх даследчыкаў з’яўляюцца важнымі гістарычнымі крыніцамі. 

Можна выдзяліць некалькі тыпаў крыніц, якія маюць асабліва важнае значэнне для вывучэння гісторыі ранніх буржуазных рэвалюцый. Па-першае, гэта заканадаўчыя крыніцы. Яны аб’ядноўваюць нарматыўныя дакументы, якія санкцыянаваныя вярхоўнай уладаю. Па-другое, акты. Гэта фактычна ўсе афіцыйныя акументы, у якіх зафіксаваны судовыя рашэнні, маёмасныя і іншыя правы, прывілеі, абавязкі. Актамі фіксуюцца адносіны паміж фізічнымі асобамі, паміж фізічнымі асобамі і дзяржавай, паміж грамадскімі структурамі і дзяржавай, паміж дзяржавамі. Галоўнае адрозніванне актаў ад заканадаўчых крыніц у тым, што ў выпадку з заканадаўствам дзяржава выступае як крыніца прававых норм, а ў актах дзяржаўная ўлада дзейнічае на аснове ўжо існуючага заканадаўства як адзін з бакоў. Сярод наратыўных (апавядальных крыніц) найбольш важнае значэнне для вывучэння рэвалюцый маюць мемуары. Яшчэ адзін від крыніц – публіцыстыка. Яна ўключае памфлеты, адкрытыя лісты, фельетоны, прамовы. Новым тыпам крыніц, якія атрымалі распаўсюджванне ў Новы час, з’яўляецца перыядычны друк.

Для вывучэння гісторыі Рэфармацыі і Сялянскай вайны ў Германіі маюць важнае значэнне публіцыстычныя крыніцы: работы Лютэра, Меланхтона, Мюнцара, лісты Карла V, працы іншых як прыхільнікаў, так і праціўнікаў Рэфармацыі. Таксама такія заканадаўчыя крыніцы яе папскія булы, эдзікты імператара Карла V, эдзікты правіцеляў асобных германскіх дзяржаў. Адносна Сялянскай вайны 1524–1525 гг. на першы план у якасці гістарычных крыніц выходзяць праграмныя дакументы паўстаўшых. Гэта “12 артыкулаў”, “Гейльбронская праграма”, “Артыкулейны ліст”. 
Нідэрландская рэвалюцыя мае ў якасці крыніц вялікі фонд заканадаўчых крыніц. Ён уключае пратаколы правінцыйных і Генеральных штатаў, гарадскіх саветаў і “Крывавага савета”. Вялікі па аб’ёму масіў заканадаўчых крыніц ствараюць распараджэнні, якія належаць дзяржаўным дзеячам часоў Нідэрландскай рэвалюцыі: Філіпу ІІ, кардыналу Гранвеле, Маргарыце Пармскай, герцагу Альбе, Вільгельму Аранскаму і інш. Захавалася таксама перапіска ўдзельнікаў рэвалюцыйных падзей у Нідэрландах. На працягу рэвалюцыі былі заключаны шматлікія дагаворы, уніі, якія ўтвараюць групу актавых крыніц. Гэта Утрэхцкая ўнія, Араксская унія, Генцкія замірэнні, Вечны эдзікт.

Для даследавання Англійскай рэвалюцыі адзначым першаступеннае значэнне заканадаўчых крыніц, якія належаць парламенту часоў рэвалюцыі. Гэта такія дакументы, як Трохгадовы акт, Вялікая рэманстрацыя, навігацыйныя акты, Інструмент кіравання. Англійская рэвалюцыя парадзіла цэлы рад публіцыстычных крыніц, перш за ўсё памфлетаў. Гэта памфлеты Джона Лільберна “Абарона прыроджанага права Англіі”, “Новыя ланцугі для Англіі”. Джэрарда Уінстэнлі “Закон свабоды”. Для даследавання Англійскай рэвалюцыі важнае значэнне маюць мемуарныя крыніцы: гэта мемуары лорда Кларэндона, Карла ІІ, Якава ІІ. Прымяняльна да Англійскай рэвалюцыі можна ўжо гаварыць пра такі тып крыніц як перыядычны друк. З 1641 г. пачаў выходзіць “Дзённік, ці змест усіх пасяджэнняў парламента”. 

Пры вывучэнні Першай Амерыканскай рэвалюцыі сярод заканадаўчых крыніц у якасці важнейшых выступаюць Артыкулы Канфедэрацыі1781 г. і Канстытуцыя ЗША 1787 г. Таксама да гэтага тыпу крыніц адносіцца Дэкларацыя незалежнасці ЗША. Яшчэ выжнымі заканадаўчымі крыніцамі выступаюць заканадаўчыя дакументы асобных штатаў. Крыніцамі па гісторыі Першай Амерыканскай рэвалюцыі выступае блок публіцыстычных матэрыялаў. Гэта памфлетныя працы Томаса Джэферсана, Томаса Пейна, Патрыка Генры, Самюэля Адамса. Для Першай Амерыканскай рэвалюцыі характэрна наяўнасць такой гістарычнай крыніцы як перыядычны друк. У якасці актавых крыніц неабходна ўказаць у першую чаргу на міжнародныя дагаворы паміж ЗША і Францыяй, Парыжскі мір 1783 г. з Англіяй.

Пры вывучэнні змен у дзяржаўным ладзе Францыі ў ходзе рэвалюцыі канца 18 ст. важнейшай заканадаўчай крыніца выступаюць прынятыя ў рэвалюцыйныя часы канстытуцыі. Таксама важнейшая заканадаўчая крыніца – гэта Дэкларацыя правоў чалавека і грамадзяніна. Заканадаўчымі органамі рэвалюцыйнай Францыі быў прыняты комплекс законаў у аграрнай сферы, накіраваных на стварэнне новай тэрытарыяльна-адміністрацыйнай сістэмы Францыі, рэгулюючых сацыяльна-эканамічныя адносін (закон Шапелье, закон аб максімуме). 

Шмат дзеячаў Французскай рэвалюцыі пакінулі свае мемуары. Гэты Брысо, Лафает, Некер, Барас. Што датычыцца публіцыстычных крыніц, то храналагічна першымі, якія маюць дачыненне да рэвалюцыі, трэба адзначыць наказы ў час выбараў у Генеральныя штаты ў 1789 г. Тады ж з’яўляецца і серыя памфлетаў. Самы вядомы з іх абата Сійеса “Што такое трэцяе саслоўе?”. У час рэвалюцыі ў Францыі з’явіцца велізарная маса памфлетнай літаратуры, якая была створана як прыхільнікамі, так і праціўнікамі рэвалюцыі. Важнай групай публіцыстычных крыніц з’яўляюцца прамовы дзеячаў рэвалюцыі. Для Французскай рэвалюцыі перыядычны друк як крыніца набывае яшчэ большае значэнне ў параўнанні з Англійскай.  

Тэма 3. Рэфармацыя і Сялянская вайна ў Германіі.

1. Развіццё раннекапіталістычнага ўкладу і сацыяльна-палітычная сітуацыя ў Германіі напярэдадні Рэфармацыі.

2. Пачатак Рэфармацыі і яе ўплыў на палітычную сітуацыю ў Германіі.

3. Сялянская вайна 1524–1525 гг. Радыкальная плынь у Рэфармацыі.

4. Рэлігійныя войны. Вынікі і значэнне Рэфармацыі і Сялянскай вайны для мадэрнізацыі Германіі.
Літаратура.

Маер, В. Е. Крестьянство Германии в эпоху позднего феодализма / В. Е. Маер. – М.: высшая школа, 1985. – 191 с.

Циммерман, В. История крестьянской войны / В. Циммерман: в 2 т. – М.: Социально-экономическое издание, 1937.
1. У апошняй трэці 15 ст. у Германіі назіраўся гаспадарчы ўздым. У выніку яго абазначылася тэндэнцыя да пераходу да якасна новага буржуазнага развіцця. Пачаўся працэс першапачатковага накаплення капіталу і генезісу ранніх форм капіталістычнай вытворчасці. Гаспадарчы ўздым быў звязаны ў першую чаргу з горадам. Тут адбываўся рост гандлю, накапліваліся багацці. Тут фарміраваўся новы тып асобы – бюргер-прадпрымальнік, фінансіст, гандляр, які актыўна ўдзельнічаў у гандлёвых аперацыях, у тым ліку і заморскіх. З канца 15 ст. шырокае распаўсюджванне атрымалі банкірска-растаўшчыцкія кампаніі. Яны манапалізавалі цэлыя сферы гандлю на агульнаеўрапейскім і ўнутраным рынках і шырока пранікалі ў прамысловую вытворчасць. Перш за ўсё гэтыя кампаніі былі характэрны для Верхняй Германіі: Фугеры, Вельзеры ў Аўсбургу, Тухеры ў Нюрнбергу. Але ў гэтых кампаній была істотная слабасць. Яны дабіваліся поспехаў у прадпрымальніцкай дзейнасці не столькі дзякуючы паспяховай канкурэнцыі, колькі дзякуючы прывілеям, якія атрымоўвалі ад імператарскай і мясцовых улад. 

У прамысловасці асабліва хутка раслі металургічная і тэкстыльная вытворчасці. Важнымі сферамі вытворчасці былі шклоробства і выраб паперы. Вельмі хутка развівалася горназдабываючая прамысловасць. Яна давала золата і срэбра. Попыт на іх быў вельмі высокі. Высокі быў попыт і на іншыя металы, асабліва медзь: узбраенне, прадметы хатняга ўжытку. Гэта стымулявала прымяненне тэхнічных ноўшастваў. 

У выніку названых змен у эканоміцы разбураліся эканамічныя адносіны і формы вытворчасці, характэрныя для феадалізму. У сувязі з пранікненнем купецкага капіталу разбуралася дробнатаварная вытворчасць (рамёствы) і наладжвалася буйная вытворчасць (мануфактуры). З ліку членаў цэха выходзілі прадпрымальнікі, ураўняльная ўніфікаваная цэхавая сістэма разбуралася. 

У пачатку 16 ст. абазначыўся ўздым сельскай гаспадаркі. Дадзеная тэндэнцыя была звязана з ростам попыту і цэн на сельскагаспадарчую прадукцыю. Гэта найбольш выразна праявілася ў росце ўнутранай кланізацыі, асваенні новых зямель. Расла таварнасць сельскай гаспадаркі. У розных рэгіёнах Германіі склаліся розныя формы развіцця сельскай гаспадаркі. На захад ад Эльбы (у Вестфаліі, Ніжняй Саксоніі, Верхняй Швабіі) асноўная маса прадукцыі выраблялася не ў дамене сеньёра, а ў сялянскіх гаспадарках. Роля паншчыны была нязначнай. Адбывалася далучэння сялян да рыначных адносін. Гэта вяло да сацыяльнай дыферэнцыяцыі сялян: вылучаўся заможны слой, а значная частка бяднела. У Франконіі, Цюрынгіі, якія сталі цэнтрамі Сялянскай вайны, беднякі складалі да 30, а месцамі да 50 % сялян. У гэты ж час адбываецца ўзмацненне феадальнага ціску на сялянскія гаспадаркі. На захад ад Эльбы гэта заключалася ў росце арэнднай платы, сеньярыяльных плацяжоў. Абмяжоўваліся спадчыныя правы сялян. Сеньёры ўскладнялі доступ спадчыніка да бацькоўскага надзела, спрабавалі замяніць яго пажыццёвым трыманнем, ці трыманнем на пэўны тэрмін. З пачатку 16 ст. назіраецца аднаўленне прыгоннага стану і распаўсюджванне яго на масы свабоднага сялянства. У Паўднёва-Заходняй Германіі, дзе пераважалі дробныя маёнткі, асабліва актыўна ішоў працэс пашырэння сеньярыяльных даменаў. 
Прагрэсіўную перабудову гаспадаркі тармазілі палітычная і эканамічная раз'яднанасць краіны, адсутнасць дастаткова ёмістага рынку для прамысловых тавараў і адсутнасць абароны буржуазна-прадпрымальніцкіх элементаў з боку ўладаў. Нямецкія купцы і прадпрымальнікі былі пазбаўлены дзяржаўнай дапамогі і падтрымкі. У сваіх дзелавых пачынаннях і барацьбе з канкурэнтамі з іншых краін яны маглі разлічваць толькі на сілу сваіх прыватных саюзаў.

Князі асобных германскіх дзяржаў выкарыстоўвалі эканамічны ўздым для ўмацавання сваёй эканамічнай магутнасці, а праз яе – сваёй незалежнасці ў дачыненні да імператара. Нямецкія тэрытарыяльныя князі чаканілі ўласную манету, збіралі падаткі, абмяжоўвалі на сваю карысць юрысдыкцыю розных свецкіх і духоўных уладаў, уразалі гарадскую аўтаномію і абшчынныя свабоды сялян, падпарадкоўвалі свайму ўплыву дробнае дваранства. Фактычна яны імкнуліся да стварэння самастойнай дзяржаўнасці, паступова замацоўваючы за сабой тыя функцыі, якія не магла ажыццяўляць цэнтральная ўлада імператара. Узмацненне суверэнітэту князёў за кошт аслабелай цэнтральнай улады адмоўна адбівалася на далейшым эканамічным развіцці краіны. 

Пануючы клас Германіі быў моцна дыферэнцыянаваны. Першае месца сярод імперскіх чыноў займалі курфюрсты, князі, якія мелі права выбіраць караля Германіі. У імперскім рэйхстагу яны складалі вышэйшую курыю. Да ніжэйшых імперскіх чыноў належала рыцырства, асабліва шматлікае ў Паўднёвай і Паўднёва-Усходняй Германіі. Яно, як і дробнае дваранства ў цэлым, да пачатку 16 ст. страціла палітычнае значэнне, перажывала эканамічныя цяжкасці. Гэта было звязана з падзеннем ролі рыцарства як ваеннага саслоўя. Яно несла страты ад росту цэн і падзення феадальных даходаў. Рыцарства і дробнае дваранства шукала выхад з пагаршаўшагася эканамічнага становішча ў узмацненні феадальнага ціску на сялян, ва ўключэнні ў гандаль сельскагаспадарчымі прадуктамі

Сілай, якая паспяхова супрацьстаяла наступленню імперскіх князёў, з’яўляліся гарады. Яны валодалі шматлікімі прывілеямі і землямі, памеры якіх часта не саступалі княскім. Насельніцтва горада дзялілася на сапраўдных бюргераў, і тых, хто гарадскімі правамі не валодаў: падмасцер’і, тыя, хто працаваў па найму ці ў слугах, не меў пастаянных даходаў, маргенальныя групы. Да пачатку 16 ст. гарадское кіраванне і вядучыя галіны гаспадаркі манапалізавала вузкае кола купецка-патрыцыянскіх сямей. Гэта выклікала нарастанне супрацьстаяння паміж вузкай пануючай групай і асноўнай масай гарадскога насельніцтва: рамеснікі, гандляры, сацыяльныя нізы. 

Як бачна, сацыяльна-эканамічная і палітычная сітуацыя ў Германіі спрыяла фарміраванню масавага незадавальнення існуючай сітуацыяй. Прычым яно было распаўсюджана ў самых розных пластах грамадства. Сялянства сутыкнулася з наступленнем феадальнай рэакцыі. У гарадах ішла барацьба паміж патрыцыянскай алігархіяй і асноўнай масай насельніцтва. Прадпрымальніцкія колы былі незадаволеныя пануючым манапольным становішчам прывілегіраваных купецка-растаўшчыцкіх кампаній. Рыцарства было незадаволена стратай сваёй ваенна-палітычнай ролі. 

Разнастайная апазіцыя, якая фарміруецца ў Германіі ў пачатку 16 ст., змагла аб'яднацца на глебе ідэй пераўтварэння царквы і вызвалення ад дамаганняў рымскай курыі. Абвінавачанні ў адрас каталіцкага кліру гучалі ў гэты перыяд часу па ўсёй краіне. Такія масавыя праявы антыцаркоўнага пратэсту тлумачыліся тым, што ў Германіі каталіцкая царква займала зусім асаблівае становішча. У той час як у краінах, якія ўсталі на шлях дзяржаўнай цэнтралізацыі, фінансавыя і палітычныя дамаганні Рыма абмяжоўваліся моцнай каралеўскай уладай, у раздробненай Германіі царкоўная адміністрацыя заставалася амаль поўнасцю бескантрольнай. Тут папы і іх асноўная апора – вышэйшы нямецкі клір – дзейнічалі практычна беспакарана і давялі царкоўныя паборы да небывалага ўзроўню. Нямецкае духавенства стала самастойнай эканамічнай сілай у дзяржаве. Ні ў адной з краін Еўропы не было столькі царкоўных земляў, як у Германіі. Значная частка даходаў з гэтых земляў ішла ў папскую казну. Магутныя царкоўныя княствы ўмешваліся ў палітыку. З сямі курфюрстаў тры былі арцыбіскупамі – Майнцкі, Трырскі і Кёльнскі. Яны ўдзельнічалі ў выбарах імператараў, тым самым узмацняючы палітычны ўплыў папства ў краіне. Духавенства не было падсудна свецкаму суду. Свяшчэннікаў за любыя злачынствы судзіў іх уласны суд. Гэтая акалічнасць разам з нарастаннем сацыяльных супярэчнасцяў садзейнічала таму, што рэфармацыйны рух, глеба для якога была падрыхтавана і ў іншых краінах Еўропы, пачаўся раней за ўсё менавіта ў Германіі. І князі, і рыцары, і гараджане, і сяляне выказвалі незадаволенасць засіллем папства ў краіне.
Важную ролю ў падрыхтоўцы Рэфармацыі адыгралі нямецкія гуманісты. Эразм Ратэрдамскі (1469–1536) заклікаў да простай і сардэчнай набожнасці, заклікаючы пераймаць Хрыста і прытрымлівацца “таго, чаму ён вучыў”. Эразм быў перакананы, што менавіта на гэтым шляху чалавек стане “чысцейшым і лепшым”. Ён высмейваў прымітыўныя формы ўяўленняў пра хрысціянства, забабоны і “цырымоніі”, чыста знешняе захаванне культу як нібы галоўнае ў рэлігіі. Эразм лічыў неабходным сканцэнтравацца на ўнутранным змесце рэлігійнасці. Ён крытыкаваў невуцтва, у тым ліку “новых варвараў”, якія нападалі на антычную літаратуру, бо бачылі ў ёй носьбітку “бязбожнасці”. Эразм супрацьпастаўляў засіллю “пані Глупства” веру ў высокія магчымасці розуму і асветы. Ён быў перакананы, што можна навучыць людзей дабрадзейнасці і навукам, калі знойдуцца настаўнікі, якія ўмеюць спалучаць розум, досвед і прыродныя сілы самога чалавека. Абуджаючы радасць пазнання, яны дапамагаюць станавіцца лепшага і самому чалавеку, і навакольнаму яго свету. 

Ульрых фон Гутэн (1488–1523) надаў сваім творам нацыянальна-патрыятычную афарбоўку. Ён усхваляў здольнасці чалавека і сілу яго розуму. Гутэн выступаў за свабоду слова і аўтаномію свецкай культуры ад царкоўнай цэнзуры. У занятках навукамі ён бачыў шлях да маральнага ўдасканалення чалавека, магчымасць здабыць славу незалежна ад паходжання. Ён змагаўся пяром супраць невуцкіх клірыкаў, манахаў, інквізітараў, якія не дапускаюць свабоды слова, спрабуюць знішчыць яе ў Германіі. Гутэн стаў адным з галоўных выразнікаў нямецкай нацыянальнай самасвядомасці. Ён развіваў ідэі свабоды ад рымскага засілля, цэнтралізацыі Германіі, барацьбы з тымі князямі, якія зрабіліся стаўленікамі Рыма. 
2. Пачаткам Рэфармацыі лічыцца 31 кастрычніка 1517 г., калі Марцін Лютэр абнародаваў свае 95 тэзісаў. У сваім вучэнні М. Лютэр сфармуляваў новыя ідэі, якія датычыліся не толькі пытанняў рэфармавання рэлігіі і царквы, але і сацыяльна-палітычных праблем. Ён лічыў, што паняцце свабоды можа распаўсюджвацца толькі на духоўную сферу жыцця хрысціяніна. Любое супраціўленне існуючаму мірскому парадку ён лічыў недапушчальным для хрысціяніна. Рэфармацыя, на яго думку, павінна абмяжоўвацца царкоўнымі пераўтварэннямі, не закранаючы галіны сацыяльна-эканамічных адносін, прычым права яе ажыццяўлення належыць толькі гасударам і магістратам, але не народу М. Лютэр усе надзеі ў барацьбе за царкоўную рэформу ўскладаў на князёў. Такая кансерватыўная пазіцыя, сугучная настроям думак асноўнай масы нямецкай бюргерства, зрабіла Лютэра выразнікам інтарэсаў княска-бюргерскага лагера Рэфармацыі. Выступленне Лютэра адыграла вялікую ролю ў забеспячэнні нацыянальнага ўздыму ў германскім грамадстве. 

Нямецкая Рэфармацыя набыла характар шырокага грамадскага руху, у ходзе якога былі выпрацаваны праграмы не толькі рэлігійных, але і сацыяльна-палітычных пераўтварэнняў. У атмасферы напружаных рэлігійных шуканняў, у становішчы ўсеагульнай незадаволенасці засіллем царкоўных устаноў і прыгнётам папскага Рыма на першы план вылучыліся праблемы рэформы царквы. Менавіта з задачамі царкоўнай перабудовы звязваліся ўсе якія-небудзь буйныя патрабаванні грамадскіх пераўтварэнняў. У Германіі Рэфармацыя абапіралася на падтрымку самых розных грамадскіх пластоў і груп, што забяспечыла масавасць руху, яго незвычайную сілу і размах. З прычыны неспрыяльных умоў нацыянальнага развіцця, у Германіі ў барацьбу супраць каталіцкай царквы ўключыліся бюргеры, буржуа, інтэлектуалы, гарадскія нізы, сяляне і частка князёў і дваран. Новая тэалогія ператварылася ў сцяг грамадскай апазіцыі, яе галоўныя высновы ўспрымаліся масамі, якія не ўдаваліся ў схаластычныя тонкасці аргументацыі, як падстава не толькі для царкоўных, але і для сацыяльна-палітычных пераўтварэнняў.
Выступленне Лютэра падняло і на кароткі тэрмін аб'яднала ў барацьбе з каталіцкай царквой прадстаўнікоў самых розных грамадскіх груп, кожная з якіх разумела Рэфармацыю па-свойму і ўкладвала ў лозунгі Лютэра свой змест. Ва ўмовах пачатковага этапу Рэфармацыі, калі тэалогія Лютэра яшчэ не ўяўляла сабой сфарміраваўшагася сістэматызаванага вучэння, а сам ён мала выказваўся па пытаннях палітычнага жыцця і сацыяльнай барацьбы, у антыкаталіцкім лагеры захоўвалася адноснае адзінства. 
Затым, прыкладна з 1521 г., пашыраецца спектр плыняў Рэфармацыі. Яскравым паказчыкам гэтага працэсу з'явілася канстытуіраванне адмысловага напрамку ў пратэстантызме – анабаптызму. Анабаптызм выказваў народнае разуменне Рэфармацыі. Анабаптызм рашуча адмаўляў артадаксальнае лютэранства. Паслядоўна прытрымліваючыся прынцыпу выратавання асабістай верай, анабаптысты не прызнавалі дзейснасці хрышчэння ў маленстве, калі чалавек яшчэ не здольны рабіць свядомы выбар. Яны лічылі правільным хрысціць толькі дарослых людзей і самі праходзілі гэты абрад паўторна, за што і заслужылі мянушку анабаптыстаў (“перахрышчэнцаў”). Прыметы святасці анабаптысты бачылі толькі ў строгім прытрымліванні маральных прынцыпаў Евангелля і пастаянным маральным самаўдасканаленні. Яны даводзілі да лагічнага завяршэння прынцып святарства ўсіх вернікаў, адмаўляючы ўсякую арганізаваную царкву, усялякае духавенства. Вучэнне аб роўнасці людзей перад Богам анабаптысты прымянілі да грамадскага жыцця, увязваючы абнаўленне хрысціянства з ідэяй сацыяльнай справядлівасці. Найбольш значным прадстаўніком анабаптысцкай плыні стаў Томас Мюнцэр (1490–1525). 

Удзельнікі лагера народнай Рэфармацыі разглядалі царкоўныя пераўтварэнні як сродак абнаўлення сацыяльнага жыцця. Пры гэтым найбольш радыкальныя плебейскія элементы лічылі, што такое абнаўленне (пабудова "царства божага" на зямлі) можа быць дасягнута толькі пры ўмове перадачы ўлады ўсёй хрысціянскай супольнасці, ліквідацыі ўсякіх саслоўных адрозненняў, шляхам укаранення ў грамадскую практыку прынцыпаў ураўняльна-спажывецкага камунізму. Мюнцэраўскі варыянт рэфармацыйных ідэй патрабаваў рашучай перабудовы не толькі царкоўных, але і свецкіх парадкаў. Т. Мюнцэр заяўляў, што не хоча гвалту, народнага абурэння, а таму папярэджвае: паны не павінны дзейнічаць так, каб бедны чалавек стаў іх ворагам. Але калі да папярэджання не прыслухаюцца, адказнасць упадзе на паноў. Лютэр абвясціў Мюнцэра прыхільнікам “кулака”, “сатанінскім духам”, які правакуе народную незадаволенасць і падбухторвае да мецяжу. Пераважная ж маса ўдзельнікаў лагера народнай апазіцыі (прадстаўленая пераважна сялянствам) не падзяляла гэтых перакананняў, абмяжоўваючыся значна больш памяркоўнымі патрабаваннямі. Спасылаючыся на старыя традыцыі і апелюючы да евангельскіх нормаў “боскага правы”, яны дамагаліся, перш за ўсё, перагляду склаўшыхся ў гады феадальнай рэакцыі сеньярыяльных парадкаў, пашырэння аўтаноміі і павышэння палітыка-прававога значэння сялянскіх абшчын. 

Асобны бюргерскі напрамак у рэфармацыйным руху вызначыўся з канца 1521 г., калі група гарадскіх абшчын (у асноўным з паўднёва-заходняй Германіі) адкрыта заявіла аб сваім праве самастойна будаваць узаемаадносіны з царкоўнымі ўстановамі і прыступіла да іх актыўнага рэфармавання. Бюргерства выступала супраць фінансавай эксплуатацыі гарадоў князямі і выказвала нежаданне выплачваць падаткі, уведзеныя без іх удзелу. Бюргеры дамагаліся скасавання манаполій, змены мытнай палітыкі князёў, увядзення выбіраемага суда, забеспячэння прадстаўніцтва гараджан пры прыняцці агульнаімперскіх законаў. Гэтыя патрабаванні, у асноўным, не выходзяць за рамкі абароны прывілеяў гарадскіх супольнасцяў. Магістраты перасцерагалі бюргераў ад тлумачэння Евангелля на карысць законнасці ўзброеных выступленняў; яны пагражалі пазбаўленнем бюргерскага права тым, хто рашыўся б самастойна ўвайсці ў кантакт з сялянамі. Ужо да 1523 г. рэфармаванне царквы прайшло ў гарадах Аўсбургу, Гельброне, Нюрнбергу, Нірдлінгене, Ульме і інш. У рамках рэформы ў інтарэсах бюргерства царква станавілася “таннай”.

У рэфармацыйным руху выразна абазначыўся дваранскі напрамак. Дваранства спрабавала выкарыстоўваць ідэі Рэфармацыі для ўмацавання свайго палітычнага статусу і паляпшэння эканамічнага становішча. Дваранская праграма пераўтварэнняў у асноўным зводзілася да патрабаванняў секулярызацыі царкоўных маёмасцяў і надзялення рыцарства зямлёй, а таксама ліквідацыі княскай юрысдыкцыі і прадастаўлення ніжэйшым рыцарскім чынам імперыі права самастойнага прадстаўніцтва на рэйхстагах. У 1520 г. у адным з найважнейшых сваіх твораў – “Да хрысціянскага дваранства нямецкай нацыі аб паляпшэнні хрысціянскага стану” – Лютэр, звяртаючыся да імператара, князёў і дваранства, заклікаў свецкіх асоб узначаліць рух за рэформу царквы, паколькі бедствы дайшлі да крайнасці, а ніякіх надзей на добрую волю самога Рыма няма.
Выкарыстаць Рэфармацыю для таго, каб аднавіць свае палітычныя пазіцыі, вырашыла рыцарства. Актыўную ролю ў прапагандзе ідэі ўзмацнення рыцарства адыгрываў Ульрых фон Гутэн. Ён спадзяваўся, што дваранства стане ядром шырокай апазіцыі, якая ўключае і гарады, у барацьбе супраць Рыма і яго галоўнай апоры ў Германіі – кліру і духоўных князёў. Усвядоміўшы нацыянальна-патрыятычнае значэнне Рэфармацыі ў вызваленні ад рымскага засілля, Гутэн стаў энергічным абаронцам “справы Лютэра”. У сваіх творах заклікаў да ўзброеных дзеянняў апазіцыя. З Гутэнам зблізіўся Франц фон Зіккінген, які ўзначальваў саюз рыцараў на Верхнім Рэйне. Ён таксама заявіў аб падтрымцы Рэфармацыі. У жніўні 1522 г. Ф. фон Зіккінген выступіў у паход супраць аднаго з найбуйнейшых духоўных княстваў Германіі – курфюрства Трырскага. Аблога Трыра аказалася, аднак, няўдалай. Аб'яднаныя войскі арцыбіскупа і князёў, якія прыйшлі яму на дапамогу, вясной 1523 г. штурмам узялі замак самога Зіккінгена, які тады ж памёр ад ран. Войскі Швабскага саюза, якія выконвалі волю князёў, правялі карную экспедыцыю па Франконіі, разбурыўшы больш за 30 замкаў прыхільнікаў Зіккінгена. У выніку паражэння паўстання з палітычнымі прэтэнзіямі рыцарства было пакончана. М. Лютэр не падтрымаў фон Гутэна і фон Зіккінгена, бо лічыў, што “ні адна кропля народнай незадаволенасці не можа марнавацца на мірскія распры – усё на барацьбу з папскай царквой”. 

Імперскія ўлады не адразу звярнулі ўвагу на рэфарматарскі рух. У 1519 г. каралём Германіі быў абраны Карл V. У красавіку 1521 г. у Вормсе быў скліканы імперскі рэйхстаг, на які быў выкліканы Лютэр. Аднак у прысутнасці імператара ён адмовіўся адрачыся ад свайго вучэння, заявіўшы: “На гэтым я стаю і не магу іначай”. Пасля гэтага па настаянню імператара рэйхстаг прыняў Вормскі эдзікт, які абавязваў імперскія ўлады праследаваць новую ерась. На шляху з Вормса Лютэр быў выкрадзены па загаду курфюрста Фрыдрыха Мудрага, правіцеля Саксоніі, і ўзяты ім пад абарону.

Вормскі эдзікт выконваўся непаслядоўна. У 1526 г. Шпейерскі рэйхстаг фактычна адмяніў дзеянне Вормскага эдзікта. Імперскія чыны атрымалі права дзейнічаць у пытаннях веры па ўласнаму разуменню да склікання царкоўнага сабора. Князі і гарады, якія прынялі Рэфармацыю, выкарысталі рашэнні Шпейерскага рэйхстага для ўмацавання сваіх пазіцый. 
3. Пратэстны грамадскі рух, выкліканы абвастрэннем сацыяльна-эканамічных і палітычных супярэчнасцяў у Германіі на працягу 15 – пачатку 16 ст., дасягнуў сваёй кульмінацыі падчас Сялянскай вайны 1524–1525 гг. Першыя выступленні сялян адбыліся ўлетку 1524 г. у вёсках на Верхнім Рэйне і Верхнім Дунаі. Першапачаткова сяляне праводзілі сходкі, патрабуючы адмены падвышаных норм паншчыны, прызнання права свабодна карыстацца лясамі і водамі. Усё часцей гучалі і абвінавачанні ў адрас манахаў. У жніўні 1524 г. у Паўднёвым Шварцвальдзе нейкі Ганс Мюлер, былы найміт, узначаліў першы з буйных сялянскіх паўстанцкіх атрадаў. За месяц да яго далучылася больш за 4 тыс. чалавек. Нягледзячы на паражэнне ў снежні 1524 г. ад урадавых войскаў, рух шырыўся і паступова пачаў ахопліваць Швабію, Франконію, Цюрынгію і Саксонію. Нягледзячы на разрозненасць сялянскіх атрадаў, яны былі дастаткова нядрэнна арганізаваныя і дзейнічалі вельмі актыўна. У шэрагах паўстанцаў было нямала былых наймітаў, якія мелі ваенны вопыт. Вялікай папулярнасцю сярод паўстанцаў карысталіся пратэстанцкія прапаведнікі.
Да прычын Сялянскай вайны адносіцца перш за ўсё наступленне феадалаў на правы сялян. Узросшая роля рынку і грошай штурхала феадалаў да павышэння ўсемагчымых плацяжоў з сялян. Адначасова тэрытарыяльныя ўлады сталі абмяжоўваць самакіраванне і аўтаномію сялянскіх абшчын. Сялянская вайна, акрамя іншага, уяўляла сабою апошнюю спробу спыніць ціск тэрытарыяльных улад на абшчыннае самакіраванне і на асабістую свабоду сялян. Рэфармацыя спрыяла таму, што сярод сялян стала губляць аўтарытэт любая ўлада, асабліва царкоўная. Сяляне, каб адстаяць свае правы, звярнуліся цяпер не толькі да “старога права”, да традыцыі, але і да “божскага права”, да Евангелля.

У 1525 г. сялянскі рух выліўся ўжо ў сапраўдную вайну. Паўстанцы фарміравалі ўзброеныя атрады, грамілі манастыры, рэзідэнцыі свецкіх і духоўных феадалаў, прысвойвалі аднятую ў іх маёмасць. Да паўстаўшых сялян нярэдка далучаліся гараджане і небагатыя рыцары, сярод якіх былі асабліва моцныя антыкаталіцкія настроі. Эпіцэнтрам паўстання ў пачатку 1525 г. заставалася Швабія, дзе дзейнічалі 6 буйных атрадаў, якія налічвалі да 40 тыс. чалавек. У сакавіку у горадзе Мемінгене кіраўнікі сялянскіх атрадаў прынялі сумесны праграмны дакумент, вядомы як “12 артыкулаў” (аўтары – прапаведнік Шапелер і падмайстэрый – Лотцэр). У ім пералічваліся асноўныя сялянскія патрабаванні: вяртанне захопленых дваранамі абшчынных угоддзяў, скарачэнне паншчыны і чыншу, знішчэнне асабістай залежнасці, адмена царкоўнай дзесяціны. Адмысловае месца займала патрабаванне права выбару абшчынамі сваіх святароў, якія павінны прапаведаваць “праўдзівае Евангелле”. Нягледзячы на прыняцце адзінай праграмы, дзеянні сялянскіх атрадаў заставаліся разрозненымі. Спроба ўмеранага крыла паўстанцаў заключыць перамір'е са Швабскім саюзам, у які ўваходзілі паўднёвагерманскія князі і 22 імперскія гарады, правалілася. Войскі саюза пад камандаваннем Георга фон Вальдбурга перайшлі ў наступленне і нанеслі паўстаўшым паражэнне ў бітве пры Лейпгейме. У баі загінула больш за тысячу сялян, і яшчэ больш за 4 тыс. было ўзята ў палон. 17 красавіка ў Вейнгартэне прадстаўнікі Швабскага саюза заключылі дагавор з камандзірамі апошняга буйнога паўстанцкага атрада. У адпаведнасці з ім сялянам, якія склалі зброю, гарантавалася бяспека і права звяртацца са скаргамі на прыгнёт з боку землеўладальнікаў.
Пасля паражэння сялянскага руху ў Швабіі эпіцэнтрам паўстання стала Франконія. Паўстанцкія атрады, якія тут дзейнічалі, карысталіся падтрымкай бюргерства з шматлікіх невялікіх гарадоў, а таксама збяднелых рыцараў. У горадзе Гейльброне, куды сабраліся кіраўнікі сялянскіх і гарадскіх паўстанцкіх атрадаў, лідэры бюргерства і дваран, была прынята “Гейльбронская праграма” (аўтары – Вендэль Гіплер, Фрыдрых Вейганд). Яна была накіравана перш за ўсё супраць княскага і царкоўнага сепаратызму. Прапаноўвалася пазбавіць князёў саслоўных прывілеяў і ператварыць у службовых асоб імперыі. Царкоўныя маёмасці падлягалі секулярызацыі, а з гэтага фонду трэба было надзяліць зямлёй рыцарства. Імператар павінен быў стаць рэальным кіраўніком цэнтралізаванай Германіі. У краіне трэба было ўвесці адзіныя органы кіравання, што таксама павінна было садзейнічаць умацаванню імператарскай улады. Праграма абвяшчала роўнасць прадстаўнікоў розных саслоўяў перад законам. Інтарэсы гарадоў знайшлі адлюстраванне ў патрабаваннях адмены ўсіх унутраных межаў паміж германскімі землямі, мытных бар'ераў і пошлін, якія перашкаджалі развіццю гандлю, увядзення адзінай манеты і сістэмы агульных мер і вагаў. Гейльбронская праграма змяшчала і патрабаванні Рэфармацыі: выбарнасць пастыраў і іх адказнасць перад абшчынаю за правільную пропаведзь Евангелля, пазбаўленне духавенства свецкай улады, закрыццё манастыроў і роспуск усіх духоўна-манаскіх ордэнаў, секулярызацыя царкоўнай уласнасці. Сялянскія патрабаванні адступілі ў дакуменце на другі план. Яго складальнікі лічылі, што сяляне могуць вызваліцца ад феадальных павіннасцяў, заплаціўшы вялікі выкуп сваім гаспадарам. 

Гейльбронская праграма ўяўляла сабой спробу дасягнення кампрамісу паміж рознымі сацыяльнымі сіламі нямецкага грамадства на аснове іх згуртавання вакол ідэі стварэння адзінай цэнтралізаванай дзяржавы. Аднак, дзве найважнейшыя часткі руху – антыфеадальная барацьба сялянства і жаданне бюргерства і дробнага рыцарства супрацьпаставіць палітычнай анархіі згуртаваную нацыянальную дзяржаву – не зліліся разам. Неўзабаве франконскія атрады былі разгромлены войскамі Швабскага саюза. 

Трэцім рэгіёнам паўстання сталі Цюрынгія і Саксонія. У Цюрынгіі цэнтрам руху стаў імперскі горад Мюльхаўзен, а яго натхняльнікамі былі народныя прапаведнікі Томас Мюнцэр і Генрых Пфейфер. Яны прадракалі хуткі канец “бязбожным тыранам” і пераход улады да народа. Прыхільнікамі Мюнцэра быў напісаны праграмны дакумент “Артыкулейны ліст”. У гэтым дакуменце прапануецца стварэнне “Хрысціянскага аб'яднання”, каб вызваліцца ад усіх паноў. У “Артыкулейным лісце”. абгрунтоўваецца ідэя грамадскага перавароту, г. зн. знішчэнне існуючага грамадскага ладу і ўсталяванне “царства Божскага на зямлі”. Гэтая праграма адлюстроўвала інтарэсы сялянскай беднаты і плебейскіх гарадскіх нізоў. Асноўныя сілы паўстанцаў сканцэнтраваліся ва ўмацаваным ваенным лагеры каля Франкенгаўзена. Тут у бітве 15 мая 1525 г. з добра ўзброенымі і падрыхтаванымі княскімі войскамі паўстанцы былі разгромленыя. Каля 5 тыс. паўстанцаў былі забітыя. Іх лідэры былі пакараныя смерцю. 25 мая капітуляваў і Мюльхаўзен. З паўстаннем у Цюрынгіі было скончана. Да канца 1525 г. Сялянская вайна ў Германіі пацярпела канчатковае паражэнне. Змест праграмных дакументаў паўстанцаў паказвае, што Сялянская вайна была непарыўна звязана з Рэфармацыяй

4. Сялянская вайна мела цяжкія сацыяльныя і матэрыяльныя наступствы для германскай вёскі. Загінула каля 100 тыс. чалавек. На сялян была ўскладзена выплата кампенсацыі за страты дваранства. Быў адкрыты шлях для ўзмацнення феадальнага ціску, які суправаджаўся яшчэ і ростам падаткаабкладання з боку тэрытарыяльных улад. У многіх раёнах Паўднёва-Заходняй Германіі сяляне былі прымацаваны да зямлі і маглі зыходзіць з надзела толькі заплаціўшы адкупны ўзнос. У рэшце рэшт, з улікам тармажэння і дэфармацыі сацыяльна-эканамічнага развіцця пад уздзеяннем Трыццацігадовай вайны, усходняя частка Германіі перажыла другое выданне прыгоннага права. Паражэнне рэвалюцыі прывяло да ўмацавання тэрытарыяльнай княскай улады і замацавання раздробленасці Германіі. Пры гэтым у некаторых раёнах адразу пасля Сялянскай вайны ўлады пайшлі на асобныя саступкі сялянам, задаволіўшы некаторыя пункты праграмы “12 артыкулаў”. 

З паражэннем Сялянскай вайны пачаўся заключны этап сацыяльна-палітычный барацьбы ў Германіі ў сувязі з Рэфармацыяй. Разгром паўстання значна ўмацаваў узаемасувязь умераных пратэстанцкіх колаў з уладай князёў і магістратаў. Паказальным фактам стаў выхад у свет сачыненне Лютэра “Супраць разбойніцкіх і рабаўніцкіх шаек сялян”, дзе рэзка асуджаліся дзеянні паўстанцаў і ўтрымліваўся заклік “секчы, душыць, калоць” паўстанцаў “як шалёных сабак”. Улада мясцовых князёў і магістратаў умацавалася. Але не знікла ў выніку паражэння Сялянскай вайны і радыкальная плынь у Рэфармацыі. Яна знайшла ўвасабленне ў дзейнасці радыкальных сект, самай значнай з якіх былі анабаптысты. 

Адкрытае выступленне анабабтыстаў адбылося ў 1534 г. у Мюнстары. У гэтым горадзе некалькі гадоў ішла барацьба з епіскам-князем, які ў рэшце рэшт быў выгнаны. У лютым 1534 г. анабаптысты заваявалі большасць ў магістраце Мюнстара. Вядучую ролю ў ім сталі адыгрываць выхадцы з Нідэрландаў Ян Маціс, а затым Ян Лендэнскі. Анабаптысты абвясцілі Мюнстар “Новым Іерусалімам”, з якога з дапамогай мяча “Царства Божскае” будзе распаўсюджвацца па ўсім свеце. Анабаптысты правялі шэраг мер ураўняльнага характару. Грошы ўпразднілі, у горадзе адбываўся толькі натуральны абмен. Каштоўныя металы насельніцтва абавязана было здаць на грамадскія патрэбы. Прадукты харчавання з запасаў манастыра і епіскапа былі канфіскаваны і часткова раздадзены сем’ям, а часткова выкарыстоўваліся для правядзення агульных трапез. Тое, што кіраўніцтва горада лічыла празмерным багаццем у руках асобных людзей ці сем’яў, падлягала канфіскацыі. У горадзе знішчаліся іконы, царкоўныя ўпрыгожванні. Тыя, хто адмовіўся перахрысціцца, выганяліся з Мюнстара, а іх маёмасць канфіскоўвалася. Было ўведзена шматжонства. Горад падвергся асадзе войск епіскапа, быў узяты штурмам у чэрвені 1535 г.

Частка князёў перайшла на пазіцыі лютэранства. Сярод іх былі саксонскі курфюрт Іаган Пастаянны, гесенскі ландграф Філіп Вялікадушны. Магістр Нямецкага ордэна Альбрэхт Брандэнбургскі прыняў новую веру і прускі філіял ордэна ператварыўся ў свецкае герцагства Прусія. Такім чынам, на новым этапе Рэфармацыя распаўсюджваецца пераважна сіламі князёў, якія прынялі новую веру. Намеціўся крызіс імперскіх структур, якія не маглі эфектыўна змагацца з Рэфармацыяй. На ўзроўні рэгіёнаў узніклі ваенна-рэлігійны яльянсы князёў, якія сталі альтэрнатывай імперскай уладзе. Карл V у гэтых працэсах бачыў пагрозу абмежавання сваёй улады. Таму на Шпейерскім рэйхстагу 1529 г. ён запатрабаваў вярнуцца да строга выканання Вормскага эдзікта. Большасць удзельнікаў рэйхстага пастанавілі паўсюдна вярнуцца да каталіцкага богаслужэння, але 5 князёў і 14 гарадоў заявілі пратэст. На Аўгсбургскім рэйхстагу 1530 г. была зроблена спроба прымірэння каталікоў і пратэстантаў, але яна закончылася няўдачай. 

У 1531 г. пратэстанскія камуны і княствы стварылі Шмалькальдэнскі саюз. У 1534 г. пратэстанцкія войскі акупавалі Вюртэмберг, які знаходзіўся пад кіраваннем Габсбургаў і аднавілі ў правах тамтэйшага герцага Ульрыха, а ў 1541–1542 гг. выгналі каталіцкага герцага Браўншвейг-Вольфенбюттэля. Складалася небяспечнае для імперскага адзінства двоеўладдзе. Імператар Карл V пачаў бачыць у Шмалькальдэнскім саюзе пагрозу сваёй уладзе. У 1546 г. ён аб'явіў вайну пратэстантам, абвінаваціўшы іх у парушэнні законаў Імперыі. 24 красавіка 1547 г. імперскія войскі атрымалі перамогу ў вырашальнай бітве пры Мюльбергу. Шмалькальдэнскі саюз быў распушчаны. Карл V імкнуўся цалкам ліквідаваць заваёвы Рэфармацыі. Аднак ён хутка губляў падтрымку сярод каталіцкіх князёў, якія асцерагаліся ўзмацнення імператарскай улады. Апазіцыю ўзначаліў саксонскі герцаг Морыц. У 1552 г. яго войскі перайшлі ў наступленне. Карл V быў вымушаны бегчы з Германіі.
Палітычны крызіс у Імперыі быў пераадолены дзякуючы рашэнням рэйхстага 1555 г. На ім быў заключаны так званы Аўгсбургскі рэлігійны мір, паводле якога княскі суверэнітэт распаўсюджваўся і на вобласць рэлігіі. Цяпер рэлігійная прыналежнасць падданых вызначалася іх князем, яго прэрагатывай станавілася прызначэнне на вышэйшыя царкоўныя пасады на сваёй тэрыторыі. Гэты прынцып быў коратка выяўлены ў формуле: “Чыя ўлада, таго вера”. Наступствам Аўгсбургскага рэлігійнага міру стала ўтварэнне ў Германіі дзвюх груповак княстваў – пратэстанцкай і каталіцкай. У каталіцкім лагеры засталіся ўсе спадчынныя землі Габсбургаў, Баварыя, Франконія, духоўныя княствы на Рэйне і ў Паўночна-Заходняй Германіі, Эльзас. Паўночна-германскія княствы, герцагства Прусія, Брандэнбург, Саксонія, Гесэн, Браўншвейг, Верхні і Ніжні Пфальц і Вюртэнберг склалі пратэстанцкую групоўку. Рэлігійнае адасабленне дапоўнілася тым, што пратэстанцкія князі ў сваёй палітыцы сталі больш рашучымі сапернікамі Габсбургаў. Такім чынам, Рэфармацыя ў Германіі абумовіла якасна новы стан палітычнай раздробненасці краіны, надаўшы ёй выразную рэлігійную афарбоўку. Узмацненне ўлады князёў адкрывала шлях да фарміравання ў Германіі абсалютызму на тэрытарыяльным узроўні, княскага абсалютызму.

Тэма 4 Нідэрландская рэвалюцыя 1566–1609 гг. (занятак 1).

1. Правінцыі Нідэрландаў у складзе імперыі Карла V. Фарміраванне капіталістычнага ўкладу. Палітыка Філіпа ІІ.

2. Пачатковы этап рэвалюцыі (1566–1572 гг.).

3. Рэвалюцыйныя падзеі ад паўстання на Поўначы да Арасскай уніі.

1. У 16 ст. Нідэрланды зрабілі велізарны скачок ў эканамічным развіцці. З канца 15 ст. у краіне актыўна ішоў працэс першапачатковага накаплення капіталу. “Рэвалюцыя цэнаў”, якая суправаджалася іх ростам на сельскагаспадарчую прадукцыю і зямлю рабіла для сеньёраў нявыгадным здаваць зямлю традыцыйным трымальнікам з фіксаванымі на доўгі час павіннасцямі. Сеньёры пры змене трымальніка надзела патрабавалі ад наследніка высокага ўступнага ўзносу, часта даводзілі яго да разарэння, а зямлю здавалі ў кароткатэрміновую арэнду на 3–9 гадоў. Арэндатары пераходзілі да капіталістычных метадаў гаспадарання. У эканамічна развітых раёнах да 30 % зямлі належала гараджанам, якія станавіліся вясковымі прадпрымальнікамі. Гэты працэс развіцця капіталістычнага ўкладу на вёсцы суправаджаўся згонам сялян з зямлі. У Галандыі і Фландрыі ад 25 да 33 % сялян з’яўляліся беззямельнымі котарамі, ці малазямельнымі беднякамі, якія не маглі існаваць за кошт сваёй гаспадаркі і павінны былі працаваць па найму. Тым не менш, у Нідэрландах не сфарміраваўся шматлікі слой новага дваранства, якое б вяло сваю гаспадарку капіталістычнымі метадамі. 

На становішчы бедных слаёў грамадства адмоўна адбівалася “рэвалюцыя цэнаў”. У перыяд 1530–1580 гадоў тэмпы росту заработнай платы ў 2 разы адставалі ад тэмпаў росту цэнаў на тавары першай неабходнасці. У гарадах Галандыі ад 30 да 50 % насельніцтва мелі такія нізкія даходы, што не плацілі падаткі, ці плацілі чыста сімвалічную суму. Такім чынам, у выніку разарэння дробных рамеснікаў і гандляроў у горадзе і традыцыйных трымальнікаў на вёсцы фарміравалася армія свабодных рабочых рук, неабходных для развіцця прамысловасі і гандлю на капіталістычнай аснове. На другім полюсе адбывалася накаплене капіталу. Перш за ўсё ў вярхушкі цэхаў, быйных гандляроў і ліхвяроў, часткі дваранства, некаторых разбагацеўшых сялян. Такім чынам пачыналася фарміраванне гарадской і вясковай буржуазіі. 

У прамысловасці назіраўся крызіс цэхавай сістэмы. Цэхам станавілася ўсё цяжэй вытрымліваць канкурэнцыю з англійскім імпартам і прадукцыяй прамысловых прадпрыемстваў, пераважна мануфактур, размешчаных у сельскай мясцовасці. У склаўшайся сітуацыі цэхі ў 1531 г. дабіліся ад Карла V закона, накіраванага супраць прамысловых прадпрыемстваў, ствараемых у сельскай мясцовасці. Нягледзячы на гэта, капіталізм у Нідэрландах працягваў паспяхова развівацца. У 1535 г. пачаўся эканамічны ўздым, які цягнуўся да пачатку рэвалюцыі. На развіццё эканомікі Нідэрландаў вялікі станоўчы ўплыў аказала пачаўшаеся фарміраванне сусветнага рынку. Яго цэнтрам становіцца Антверпен. Яго канкурэнтам з’яўляўся хутка павялічваўшы сваю эканамічную магутнасць Амстэрдам. Нідэрланды занялі пануючае становішча ў міжнародным гандлі. Гэта дало магчымасць нідэрландскім мануфактурам працаваць пераважна на знешнія рынкі і забяспечыла іх імклівы рост. 

Пасля краху Бургундскага герцагства ў 1477 г. Нідэрланды сталі часткай уладанняў Габсбургаў. У 1549 г. Нідэрланды былі ўключаны ў склад Свяшчэннай Рымскай імперыі. Габсбургі бачылі ў Нідэрландах толькі крыніцу сродкаў для правядзення актыўнай знешняй палітыкі. Гэта вяло да бясконцага росту падаткаў. З 1542 па 1555 г. яны выраслі з 2,5 млн. гульдэнаў да 7 млн. гульдэнаў. Даходы, якія Іспанія атрымлівала з Нідэрландаў, у 4 разы перавышалі яе даходы ад эксплуатацыі калоній. У 1557 г. Іспанія абвясціла дзяржаўнае банкруцтва. У выніку гэтай акцыі пацярпелі многія прадпрымальнікі Нідэрландаў. Габсбургі імкнуліся насадзіць у Нідэрландах сістэму сваіх прававых нормаў, устаноў. Адначасова працягвалі актыўна дзейнічаць традыцыйныя саслоўна-прадстаўнічыя органы, якім кожны новы манарх прыносіў прысягу. Па рэформе 1531 г. былі створаны тры важнейшыя ўладныя органы Нідэрландаў: Дзяржаўны савет, Тайны савет і Фінансавы савет. Вядучыя пазіцыі ў іх з часам заняла прыдворная іспанская арыстакратыя. У 1559 г. пасля каранацыі Філіп ІІ пакінуў Нідэрланды. У якасці намесніцы ён пакінуў сваю сястру – Маргарыту Пармскую, а першым міністрам – кардынала Гранвелу. Мясцовае дваранства і прадпрымальніцкія колы горада не мелі доступа ў гэтыя органы ўлады. Іх апорай былі традыцыйныя прадстаўнічыя органы, перш за ўсё Генеральныя штаты. Але яны збіраліся толькі па распараджэнню караля ў экстраных выпадках, ці для ваціравання падаткаў. У асобных абласцях значная ўлада належала судовым палатам і статхаўдэрам – камандуючым узброенымі сіламі правінцый. Гарады мелі сваю міліцыю (стралковыя гільдыі).

Комплекс супярэчнасцей сфарміраваўся ў сувязі з распаўсюджваннем у Нідэрландах Рэфармацыі. З 50-х гадоў 16 ст. у Нідэрланды стаў актыўна пранікаць кальвінізм. На чале кальвінісцкіх кансісторый звычайна стаялі заможныя гараджане. У 1561 г. яны абнародавалі афіцыйны сімвал веры, у якім заявілі аб пакорнасці ўладам да таго часу, пакуль іх дзеянні не пярэчылі слову Божскаму. Філіп ІІ імкнуўся да поўнага выкаранення Рэфармацыі. У Нідэрландах ён для гэтага ўмацаваў суды інквізіцыі, стварыў 14 новых біскупстваў і 3 архібіскупствы. Іх галоўная задача заключалася ў выкараненні ерасі. Актыўна дзейнічалі суды інквізіцыі, якія прыналежнасць да кальвінісцкай царквы прыраўноўвалі да дзяржаўнай здрады. Але рэпрэсіі далі адваротны вынік. З 1562 г. кальвінісцкія прапаведнікі набылі велізарную папулярнасць у Нідэрландах. 

У краіне ў тым жа 1562 г. сфарміравалася палітычная апазіцыя, кіруючую ролю ў якой адыгрывала мясцовае вышэйшае дваранства: прынц Вільгельм Аранскі, граф Ламораль Эгмант, адмірал Горн. Яны ўтварылі Лігу гаспод. Асноўнымі патрабаваннямі дваранскай апазіцыі сталі: аднаўленне паўнаты ўлады Дзяржаўнага савета, вывад іспанскіх войскаў з Нідэрландаў, адстаўка кардынала Гранвелы, змягчэнне законаў супраць ерэтыкоў, скліканне Генеральных шататаў. У 1563 г. узнікла яшчэ адна апазіцыйная дваранская арганізацыя – Саюз дваран. 

Пад ціскам апазіцыйнага руху намесніца ішла на некаторыя саступкі: іспанскія войскі пакінулі Нідэрланды, кардынал Гранвела атрымаў адстаўку. Але гэта не задаволіла апазіцыю. 5 красавіка 1566 г. група прадстаўнікоў Саюза дваран уручыла немесніцы петыцыю з патрабаваннем адмены плакатаў супраць ерэтыкоў, захавання традыцыйных вольнасцей Нідэрландаў, неадкладнага склікання Генеральных штатаў. Пры гэтым дваране выказвалі апасенне, што пры невыкананні гэтых патрабаванняў у краіне можа ўспыхнуць паўстанне. Маргарыта Пармская абяцала спыніць праследаванне кальвіністаў і звярнуцца за распараджэннямі да Філіпа ІІ. Практычна адначасова з дваранамі аналагічныя патрабаванні сфармуляваў і саюз гандляроў-кальвіністаў. 

У ліпені 1566 г. адбылося дзве нарады прадстаўнікоў Саюза дваран і кальвінісцкіх кансісторый. Дваране, нягледзячы на нязгоду прынца Аранскага, пагадзіліся абараняць кальвінісцкую царкву. Кансісторыі абяцалі 1 тыс. гульдэнаў Саюзу дваран. Тым самым ішоў працэс фарміравання саюза дваранства і кальвінісцкай буржуазіі, які стаў на чале рэвалюцыі. 

2. Пачаткам рэвалюцыі ў Нідэрландах лічыцца іканаборчае паўстанне 10 жніўня 1566 г. Яно пачалося ў Заходняй Фландрыі, затым распаўсюдзілася на ўсю краіну. Месцамі яно адбывалася стыхійна, месцамі на чале паўстання сталі Саюз дваран і кальвінісцкія кансісторыі. У цэрквах знішчаліся прадметы царкоўнага культу. Паўстанцы не абмяжоўваліся толькі рэлігійным пытаннем. Яны аказвалі ціск і магістраты гарадоў, каб вызначыць напрамак іх палітыкі. У некаторых гарадах, Валанс’ене, Турне, яны стваралі новыя органы ўлады і ўзброеныя атрады. 

Ва ўмовах паўстання намесніца пайшла на новыя саступкі: спынілася дзейнасць інквізіцыі, адмяняліся законы аб ерасі, абвяшчалася амністыя дзеячам дваранскай апазіцыі. Дваранская апазіцыя ў сваю чаргу была напалохана паўстаннем. Саюз дваран аб’явіў аб самароспуску. Шэраг членаў дваранскай апазіцыі сталі прымаць ўдзел у падаўленні паўстання ікнаборцаў. Але засталіся і сілы, якія выступалі за працяг паўстання. Кальвінісцкі Сінод, які тайна сабраўся ў Генце 1 кастрычніка 1566 г., вырашыў працягваць паўстанне. У сакавіку 1567 г. палі апошнія буйныя цэнтры паўстання Турне, Валанс’ен, Амстэрдам. Завяршыўся пачатковы этап Нідэрландскай рэвалюцыі. 

У жніўні 1567 г. у Нідэрланды на чале 50-тысячнай іспанскай арміі ўступіў новы намеснік герцаг Альба. У якасці найлепшых сродкаў кіравання ў мяцежных Нідэрландах ён разглядаў сякеру ката і касцёр інквізіцыі. Герцаг Альба стварыў Савет па справах аб мецяжах, які атрымаў неабмежаваныя паўнамоцтвы для разгляду спраў у дачыненні да ўсіх удзельнікаў мецяжу і ерэтыкоў. Тысячы людзей, уключаючы лідараў дваранскай апазіцыі адмірала Горна і графа Эгманта, былі пакараны смерцю. Яшчэ больш пакінула краіну, у тым ліку прыц Аранскі. У адказ на рэпрэсіі жыхары Нідэрландаў разгарнулі партызанскую вайну супраць Альбы. Партызан сталі называць марскімі і ляснымі гёзамі. У 1569 г. герцаг Альба паспрабаваў увесці пастаянны падатак – алькабалу: 1 % з рухомай і нерухомай маёмасці, 5 % з продажу нерухомай маёмасці, 10 % з продажу рухомай маёмасці і ўсіх тавараў. Аднак увесці алькабалу ў поўным абёме не ўдалося з рашучага супраціўлення насельніцтва. 

Вільгельм Аранскі пасля паражэння іканаборчага паўстання не спыніў барацьбу супраць Філіпа ІІ. Але ён цяпер зрабіў стаўку не на рэвалюцыйныя сілы Нідэрландаў, а на дапамогу іншых дзяржаў. Гэтыя спадзяванні мелі пад сабой грунт. Да 1572 г. Англія аказвала дапамогу марскім гёзам і дазваляла ім базіравацца на свае порты. Гатоўнасць умяшацца ў нідэрландскія справы дэманстравалі французскія гугеноты, а затым і каралеўскі дом. Вільгельм Аранскі планаваў з часткі нідэрландскіх тэрыторый стварыць Брабанцкае курфюршаства і стаць яго правіцелем. Астатнія тэрыторыі Нідэрландаў перадаць Англіі і Францыі за аказаную дапамогу. У 1568 і 1572 гг. Вільгельм Аранскі ажыццявіў ваенныя паходы ў Нідэрланды, але яны закончыліся няўдачай.

3. Новы этап Нідэрландскай рэвалюцыі пачынаецца 1 красавіка 1572 г. захопам марскімі гёзамі г. Брыль. Гэтая падзея стала сігналам для ўсеагульнага паўстання на Поўначы Нідэрландаў. Разам з гарадамі ў паўстанні актыўны ўдзел прынялі і сяляне. Паўстанне актыўна падтрымалі кальвінісцкія кансісторыі. Летам 1572 г. сабраліся Генеральныя штаты Галандыі. Новым было тое, што на іх прыбылі прадстаўнікі не толькі буйных, але і дробных гарадоў правінцыі. Генеральныя штаты прызналі Вільгельма Аранскага статхаўдэрам, а ў адсутнасць караля – яго намеснікам у правінцыі. Пачалося фарміраванне новай адміністрацыі і арміі. Фінансаванне выдаткаў на гэта ажыццяўлялася за кошт сродкаў, атрыманых пры канфіскацыі царкоўна-манастырскай маёмасці. 

Кіруючыя пазіцыі ў паўстаўшых паўночных правінцыях заняла купецкая алігархія. Яна дзейнічала ў цесным саюзе з антыіспанскі настроеным кальвінісцкім дваранствам і аранжыстамі на чале з Вільгельмам. Прынц Аранскі разглядаўся як кампрамісная фігура, якая задавальняла розныя слаі грамадства, выступаўшыя супраць іспанскага панавання. Акрамя таго, ён меў добрыя сувязі з еўрапейскімі дварамі, што павышала яго аўтарытэт. Вільгельм Аранскі прыняў кальвінізм, але пры гэтым ён і яго прыбліжаныя выступалі за верацярпімасць і абмежаванне ўплыву кансісторый на свецкую сферу жыцця. Палітыка прынца некалькі аслабіла пазіцыі кальвінісцкай царквы. 

Герцаг Альба першапачаткова без належнай увагі аднёсся да падзей на поўначы Нідэрландаў і толькі з восенні 1572 г. павёў шырокае наступленне на паўстаўшыя правінцыі. Яго армія дабілася некаторых ваенных поспехаў, авалодаўшы некалькімі паўстаўшымі гарадамі (Наардэн, Хаарлем). Жыхары Лейдана вытрымалі дзве асады ў 1573–1574 гадах. Філіп ІІ вымушаны быў прызнаць, што палітыка Альбы, якая абапіралася толькі на рэпрэсіі, пацярпела няўдачу. У канцы 1573 г. герцаг быў адкліканы з Нідэрландаў. Новы намеснік караля Луіс Рэкесенс у 1574 г. ліквідаваў Савет па справах аб мецяжу і алькабалу, абвясціў амністыю. Але яна не распаўсюджвалася на “ерэтыкоў” і была ўспрынята ў Нідэрландах як фарс. У красавіку 1576 г. Галандыя і Зеландыя заключылі пагадненне аб цесным эканамічным і палітычным саюзе. 

У 1574–1575 гг. іспанская армія атрымала некалькі перамог. Але яны былі цалкам абясцэнены тым, што ў 1575 г. Іспанія перажыла чарговае банкруцтва. У 1576 г. памёр Рэкесенс. Іспанскія салдаты, не атрымаўшы грошай за службу, выйшлі з-пад началення і рушылі грабіць Фландрыю і Брабант. У верасні 1576 г. у Бруселі адбыўся дзяржаўны пераварот, у выніку якога быў звергнуты праіспанскі Дзяржаўны савет. Прынц Аранскі прыслаў у Брусель атрад сваіх войскаў. Гэтыя падзеі далі штуршок да ўсеагульнага паўстання на Поўдні Нідэрландаў. 

У кастрычныіку 1576 г. у Генце сабраліся Генеральныя штаты, якія абвясцілі сябе вышэйшым органам улады ў Нідэрландах. Дэпутаты паўночных правінцый былі ў меншасці. Большасць належала багатаму купецтву, кансерватыўнаму патрыцыяту паўднёвых правінцый. У лістападзе Генеральныя штаты апублікавалі “Генцкія замірэнні”, якія ўяўлялі мірны дагавор паміж паўднёвымі і паўночнымі правінцыямі і аднаўлялі адзінства краіны. “Генцкія замірэнні” ўсталёўвалі свабоду гандлю, адмянялі плакаты супраць ерэтыкоў, аднаўлялі традыцыйныя вольнасці Нідэрландаў, тыя, чыя ўласнасць была канфіскавана, атрымоўвалі кампенсацыю. У тым ліку і каталіцкія прылаты. Для паўднёвых абласцей дэкларавалася вернасць Філіпу ІІ і каталіцкай веры. Паўночныя правінцыі Галандыя і Зеландыя атрымоўвалі аўтаномныя правы. Вільгельм Aранскі прызнаваўся іх статхаўдэрам. Прапанова аб секулярызацыі царкоўных зямель была адхілена. Да “Генцкага замірэння” была зроблена заўвага, згодна якой Філіп ІІ прызнаваўся суверэнам Нідэрландаў, але рэальная ўлада канцэнтравалася ў руках Вільгельма Аранскага. 

Пасля падпісання “Генцкіх замірэнняў” актывізаваліся праіспанскі настроеныя колы. У студзені 1577 г. яны стварылі “Брусельскі саюз”, які ставіў сваёй мэтай захаванне каталіцызму, суверэнітэту Філіпа ІІ, “Генцкага замірэння”, аднаўлення традыцыйных вольнасцей краіны. Ад караля патрабавалі толькі вываду іспанскіх войскаў. З новым намеснікам Філіпа ІІ донам Хуанам Генаральныя штаты заключылі “Вечны эдзікт”, блізкі па зместу да патрабаванняў “Брусельскага саюза” і “Генцкага замірэння”. Нягледзячы на гэта, дон Хуан у ліпені 1577 г. уцёк з Бруселя ў крэпасць Намюр і пачаў ваенныя дзеянні супраць Генеральных штатаў. Здрада дона Хуана выклікала новую хвалю паўстанняў у паўднёвых правінцыях. Яны былі накіраваны супраць прыхільнікаў іспанцаў і каталіцкай царквы. У гарадах ствараліся новыя муніцыпалітэты з кальвінісцкага патрыцыяту. Паралельна ўзнікалі рэвалюцыйна-дэмакратычныя органы гарадской улады – “Камітэты 18”. Іх фарміравалі рамеснікі, кальвінісцкія гандляры. У ходзе паўстання ўплыў кальвінісцкай царквы ўзмацніўся і распаўсюдзіўся па ўсёй краіне. Кальвінісцкая царква паступова станавілася афіцыйнай. 

Увогуле перыяд з 1576 да 1585 г., калі было падаўлена паўстанне на Поўдні Нідэрландаў, вызначаўся найбольшай вастрынёй сацыяльна-палітычнай барацьбы. Калі праіспанскі настроеныя колы кансерватыўнага патрыцыяту, частка буйных гандляроў і арысткратыі імкнуліся да кампрамісу з Філіпам ІІ, то радыкальна настроеныя гараджане, кальвінісцкая буржуазія згрупаваліся вакол “Камітэтаў 18”, кальвінісцкіх кансісторый і павялі рашучую барацьбу супраць іспанцаў і іх мясцовых саюзнікаў. На больш памяркоўных пазіцыях стаялі аранжысты, прыхільнікі прынца Аранскага. Іх сацыяльнай базай былі антыіспанскі настроеныя памяркоўныя колы дваранства і гарадскога патрыцыята. У гэты час асноўнымі цэнтрамі рэвалюцыйнай барацьбы сталі гарады Паўднёвых Нідэрландаў. Летам 1577 г. аранжысты разаў з радыкальнай партыяй узнялі паўстанне ў г. Арасе, сталіцы Артуа. Уладу ўзяў у свае рукі “Камітэт 15”, які разгарнуў барацьбу з прыхільнікамі Іспаніі і каталіцызму. У Бруселі “Камітэт 18” прад’явіў патрабаванне Генеральным штатам спыніць перамовы з донам Хуанам і актывізаваць ваенныя дзеянні супраць іспанцаў і іх прыхільнікаў, узброіць для гэтага народ і звярнуцца за ваеннай дапамогай да каралевы Англіі і графа Пфальца. Генеральныя штаты адхілілі гэтае патрабаванне. У іх усё больш узмацняліся пазіцыі прыхільнікаў прынца Аранскага, які ў верасні 1577 г. прыбыў у Брусель. Ён атрымаў тытул надзвычайнага правіцеля Брабанта. Найбольш кансерватыўная частка дваранства, якая імкнулася да кампрамісу з Філіпам ІІ, прайграўшы Вільгельму ў Брабанце, паспрабавала зрабіць сваім аплотам Фландрыю. Але ў кастрычніку 1577 г. у сталіцы Фландрыі Генце ўспыхнула паўстанне, у выніку якога ўлада перайшла ў рукі кальвінісцкай буржуазіі і аранжыстаў, якія сфарміравалі “Камітэт 18”. Ён абапіраўся на гандляроў, рамесленікаў, асоб свабодных прафесій. Пры гэтым захаваўся і муніцыпалітэт Гента, вакол якога групаваліся больш памяркоўныя колы горада. Створаныя Гентам узброеныя атрады авалодалі іншымі гарадамі Фландрыі. На яе тэрыторыі сталі праводзіцца наступныя мерапрыемствы: павышаліся падаткі на вялікую маёмасць і даходы, змяншаліся падаткі з бедных, падтрымлівалася дастаткова высокая зарплата, забараняўся каталіцызм, адбывалася секулярызацыя царкоўнай маёмасці. 

У маі 1578 г. аранжысты і кальвінісцкія кансісторыі ўзнялі паўстанне ў Амстэрдаме. Быў абраны новы магістрат. Разгарнуліся пагромы цэркваў і манастыроў, адбываліся гвалтоўныя дзеянні супраць каталікоў, якія перакінуліся і на суседнія гарады Хаарлем і Лейдан. Былі адноўлены традыцыйныя правы і прывілеі цэхаў і гільдый. Тым самым у гарадах Паўночных Нідэрландаў, як і Паўднёвых, захоўвалася саслоўна-карпаратыўная сістэма. Тым не менш, значная частка прапаведнікаў і старшынь кальвінісцкіх абшчын у гэты час актыўна ўдзельнічала ў рэвалюцыйным руху і належала да яго радыкальнай часткі. Вільгельм Аранскі, з аднаго боку, ішоў на саюз з кальвінісцкімі кансісторыямі для барацьбы з іспанцамі, з другога, яго турбаваў іх празмерны радыкалізм. Ён не выключаў магчымасці прымірэння і з дваранска-каталіцкай групоўкай. У барацьбе з Іспаніяй ён разлічваў на дапамогу замежных гасудараў. У 1578 г. па дамоўленасці з Англіяй і Францыяй у Нідэрланды ўступілі войскі брата французскага караля прынца Анжуйскага, а затым і графа Пфальца Іагана Казіміра. Але абедзве гэтыя экспедыцыі закончыліся крахам. 

Пасля гэтых няўдач Вільгельм Аранскі стаў яшчэ больш схіляцца да кампрамісу з дваранска-каталіцкай групоўкай. У ліпені 1578 г. сабраўся Нацыянальны сінод кальвінісцкай царквы. Яго рашэнні былі ўзгоднены з Вільгельмам Аранскім і мелі кампрамісны характар. Быў распрацаваны тэкст “Рэлігійнага міру”. Ён дапускаў як кальвінісцкае так і каталіцкае веравызнанне. Прадугледжвалася аднаўленне ўлады звергнутых у апошнія месяцы гарадскіх муніцыпалітэтаў і роспуск “Камітэтаў 18”. Спроба кансерватыўных сіл перайсці ў наступленне сустрэла супрацьдзеянне з боку радыкальных колаў. Найбольш вострая барацьба разгарнулася ў Генце і Арасе. У Генце адбыўся раскол паміж аранжыстамі і рэвалюцыйна-дэмакратычнай групоўкай. Толькі пад прамым націскам Вільгельма Аранскага, які прыбыў у горад, улады Гента падпісалі “Рэлігійны мір”. 
Тэма 5. Нідэрландская рэвалюцыя 1566–1609 гг. (занятак 2).

1. Утрэхцкая унія. Паражэнне рэвалюцыі на поўдні краіны.

2. Вайна Рэспублікі Злучаных Правінцый з Іспаніяй як завяршальны этап рэвалюцыі. Яе вынікі.

3. Уплыў рэвалюцыі на ход мадэрнізацыйных працэсаў у Рэспубліцы Злучаных Правінцый.

1. Пасля заключэння “Рэлігійнага міру” ў канцы 1578 г. дваранства Артуа зрабіла выснову, что трэба шукаць пагаднення з Філіпам ІІ. У сталіцы правінцыі Арасе адбыўся пераварот, у выніку якога рэвалюцыйны орган улады “камітэт 15” быў разагнаны, а ўлада перайшла ў рукі дваранска-каталіцкай групоўкі, якая разлічвала дасягнуць кампрамісу з Філіпам ІІ. Падзеі ў Арасе выклікалі ланцужковую рэакцыю і ў іншых гарадах. У валонскіх правінцыях быў разбіты кальвінізм разам з гарадской дэмакратыяй. У такой сітуацыі 6 студзеня 1579 г. па ініцыятыве каталіцкага дваранства валонскіх правінцый Артуа, Геннегау, Дуэ падпісалі Арасскую унію, мэта якой заключалася ў дасягненні пагаднення з іспанскім каралём. У маі 1579 г. такое пагадненне было аформлена. Згодна з ім Філіп ІІ прызнаваў “Генцкае замірэнне”, “Вечны эдзікт”. Аднаўляліся даўнія прывілеі Артуа і некаторых іншых правінцый на Поўдні Нідэрландаў. Кароль абяцаў вывесці іспанскія войскі пры ўмове захавання каталіцызму. Дзяржаўныя пасады павінны былі займаць народжаныя ў Нідэрландах. Падаткі павінны былі ваціравацца штатамі. У цэлым Філіп ІІ пайшоў на значныя сатступкі ў палітычных пытаннях, але дамогся аднаўлення панавання каталіцтва ў паўднёвых правінцыях. Валонскія правінцыі аднавілі свае прывілеі і адмовіліся ад барацьбы за незалежнасць. Гэта азначала раскол Нідэрландаў. “Рэлігійны мір” аказаўся выгадны Іспаніі і каталіцка-дваранскай групоўцы валонскіх правінцый (6 правінцый). Яна дабілася ў значнай ступені рэалізацыі той палітычнай праграмы, з якой дваранская апазіцыя выступала на момант пачатку рэвалюцыі: абмежаваць іспанскі абсалютызм і вярнуць уладу мясцовым саслоўным органам.
У такой сітуацыі паўночныя правінцыі пайшлі на афармленне цеснага саюза. 23 студзеня 1579 г. 7 правінцый Поўначы (Галандыя, Зеландыя, Утрэхт, Фрысландыя, Гелдэрн, Гронінген) заключылі Утрэхцкую унію. Яе мэта заключалася ў тым, каб захаваць на Поўначы Нідэрландаў заваёвы рэвалюцыі і давесці да перамогі вайну з Іспаніяй за незалежнасць. Паўстанне на Поўначы Нідэрландаў у 1572 г. было першым крокам, падрыхтоўкай стварэння рэспублік паўночных правінцый. Утрэхцкая унія закладвала прававы фундамент новай рэспублікі. Удзельнікі уніі абавязаліся разам змагацца супраць знешніх ворагаў, не заключаць сепаратныя дамовы з іншымі дзяржавамі, стварыць свае ўзброеныя сілы, усталяваць падаткі на ўтрыманне арміі і флота. Усе гэтыя пытанні вырашаліся Генеральнымі штатамі. Штаты асобных правінцый займаліся вырашэннем мясцовых пытанняў. Унія прадугледжвала адваяванне ў Іспаніі ўсіх 17 правінцый. Да Утрэхцкай уніі далучыліся і многія гарады Фландрыі і Брабанта: Антверпен, Брусель, Бруге, Брэда, Іпр, Гент. У гэтых гарадах было забаронена каталіцкае богаслужэнне, а каталіцкае духавенства падвергнута рэпрэсіям. Падпісанне Арасскай і Утрэхтскай уній азначала распад Нідэрландаў як адзінай краіны – спадчаніцы Бургундыі на паўночную пратэстанцкую і паўднёвую каталіцкую часткі. 
Падпісанне Утрэхцкай уніі прывяло да новай актывізацыі палітычнай барацьбы, у тым ліку і на поўдні краіны, дзе яе цэнтрам зноў стаў Гент (Фландрыя). 4 лютага 1579 г. ён далучыўся да Утрэхцкай уніі. Зноў пачаліся рэпрэсіі супраць каталіцызму, адбылася чыстка муніцыпальнай і цэхавай адміністрацыі ад прыхільнікаў пагаднення з Іспаніяй. У гарадах Фландрыі і Брабанта кальвінізм не стаў рэлігіяй заможных слаёў горада. Адсюль радыкалізм кальвіністаў, калі яны захоплівалі кіраванне гарадамі, адмаўленне імі верацярпімасці. Пры гэтым кальвіністы былі меншасцю ў гарадх паўднёвых правінцый. Кальвіністы прыбеглі да рэпрэсій супраць каталікоў у Бруселе, Антверпене. Генеральныя штаты, якія засядалі ў Амстэрдаме, не рашаліся парваць канчаткова з Філіпам ІІ, прызнаючы яго за законнага гасудара. Яны не стварылі альтэрнатыўныя каралеўскім органы ўлады, чаго патрабаваў Вільгельм Аранскі. Таму правінцыі Утрэхцкай уніі не прысылалі на пасяджэнне агульнанідэрландскіх Генеральных штатаў сваіх дэпутатаў. У Генаральных штатах засталіся амаль выключна прадстаўнікі Брабанта, іх аўтарытэт катастрафічна ўпаў. У такой сітуацыі Вільгельм Аранскі для барацьбы з Іспаніяй пачаў рабіць стаўку на кальвінісцкія правінцыі Поўначы, адмаўляючыся ад палітыкі верацярпімасці.
У чэрвені 1580 г. Філіп ІІ выдаў эдзікт, у якім абвясціў Вільгельма Аранскага галоўным мяцежнікам. Ён быў названы дзяржаўным злачынцам і пастаўлены па-за законам. У адказ Вільгельм Аранскі выдаў Апалогію (Абарону). У ёй прынц апісаў парушэнні закона і злачынствы самога Філіпа ІІ і, абапіраючыся на дзяржаўна-прававыя канцэпцыі Рэфармацыі, заявіў аб праве подданых супраціўляцца гасударам аж да іх нізлажэння, калі тыя сталі на шлях парушэння закона і ператварыліся ў тыранаў. Абараняць ісціную веру і выконваць божскія законы – галоўны абавязак правіцеля. У якасці вярхоўных носьбітаў суверэнітэту прадстаўляліся Генеральныя штаты. У завяршэнні Вільгельм Аранскі заяўляў аб непадпарадкаванні каралю і са свайго боку абвяшчаў яго па-за законам. 

Ажыццявіць на практыцы гэтыя тэарэтычныя палажэнні Вільгельма Аранскага Генеральныя штаты паўночных правінцый рашыліся толькі праз год. 26 ліпеня 1581 г. яны прынялі акт аб нізлажэнні Філіп ІІ як гасудара, бо ён папірае законы і звычаі краіны і ператварыўся ў тырана. Гэта азначала канчатковы разрыў 7 правінцый Поўначы з Іспаніяй. Але не азначала ўсталяванне рэспублікі.

Вільгельм Аранскі і Генеральныя штаты ў барацьбе з Іспаніяй шукалі дапамогі ў Англіі і Францыі. Брат французскага караля герцаг Анжуйскі быў запрошаны Генеральнымі штатамі ў якасці суверэна Нідэрландаў. Аднак яго войскі цярпелі паражэнні ад іспанцаў, і ў 1583 г. герцаг Анжуйскі адбыў у Францыю. Лізавета І накіравала ў Нідэрланды атрад пад камандаваннем Норыса. Аднак і Норыс не змог дасягнуць істотных ваенных поспехаў. Гэта азначала правал палітыкі Вільгельма Аранскага, накіраванай на пошук замежнай дапамогі ў вайне з Іспаніяй. Ні Францыя, ні Англія на гэтым этапе не змаглі аказаць значнай дапамогі Нідэрландам у барацьбе з Іспаніяй. У такой сітуацыі Генеральныя штаты ўсклалі на Вільгельма Аранскага кіраванне Злучанымі Правінцыямі як статхаўдэра Галандыі, Зеландыі і Утрэхта. Але 10 ліпеня 1584 г. Вільгельм Аранскі быў забіты фанатыкам каталіком Балтазарам Жэрарам. Пасля смерці прынца статхаўдэрам стаў якго сын Морыц Нассаўскі і займаў гэтую пасаду да 1625 г. З 1584 г. ён узначальваў і новы вярхоўны орган улады Злучаных Правінцый – Дзяржаўны савет. 
Тым часам намеснік Філіпа ІІ Александар Фарнезе (сын Маргарыты Пармскай), маючы 40-тысячную армію, вёў паспяховае наступленне ў Фландрыі і Брабанце. Яго першай буйной перамогай стала ўзяцце пасля доўгай аблогі 29 чэрвеня 1579 г. Маастрыхта. 30 лістапада 1581 г. Фарнезе авалодаў Турнэ. Гэта быў адзіны горад валонскіх правінцый, які заставаўся верным Генеральным штатам. Яго ўзяцце адкрывала намесніку шлях да пакарэння Фландрыі. Прычым у Турнэ Фарнезе прадэманстраваў новую палітыку, калі дараваў жыхарам поўную амністыю і не дапусціў разграблення горада. У 1584–1585 гг. найбольш важнае значэнне мела барацьба за буйнейшыя гарады: Гент, Брусель, Антверпен. У гэтых гарадах перад іспанскай пагрозай уладу ўзялі кальвінісцкія кансісторыі. Яны заняліся актыўнай арганізацыяй абароны. Але кожны горад дзейнічаў ізалявана. Генеральныя штаты аказаліся няздольнымі арганізаваць моцную аб’яднаную армію і каардынаваць барацьбу. Фарнезе стаў адзін за адным займаць гарады Паўднёвых Нідэрландаў. Восенню 1584 г. капітуляваў Гент, у сакавіку 1585 г. – Брусель. Антверпен вытрымаў 12-месячную аблогу і паў 17 жніўня 1585 г. Гэта азначала завяршэнне падаўлення іспанцамі паўстання на Поўдні Нідэрландаў. Генеральныя штаты яшчэ 1583 г. перабраліся з Антверпена ў Галандыю.
Паражэнне паўстання на Поўдні Нідэрландаў было абумоўлена шэрагам прычын. Паўднёвыя правінцыі моцна залежалі ад іспанскіх рынкаў збыту сваёй прадукцыі. Яшчэ да пачатку рэвалюцыі была бачна розніца інтарэсаў паўночных і паўднёвых правінцый. Поўнач мела больш трывалыя гандлёвыя сувязі з Прыбалтыкай, краінамі Паўночнай Еўропы. Поўдзень падтрымліваў актыўныя гандлёвыя сувязі з Міжземнамор’ем, з Іспаніяй. Мануфактуры Брабанта і Фландрыі залежалі ад паставак іспанскай сыравіны і іспанскага рынку для збыту сваіх тавараў. Таму буржуазія Поўдня гатова была да кампрамісу з Філіпам ІІ. У паўднёвых правінцыях актыўна дзейнічалі замежныя войскі, якія сваімі грабежамі выклікалі незадавальненне насельніцтва. Улада Іспаніі разглядалася як гарантыя стабільнасці. Многія прадстаўнікі кальвінісцкай буржуазіі пераехалі на Поўнач, што аслабляла рэвалюцыйныя сілы Поўдня. На Поўдні больш рэзка былі прадстаўлены супярэчнасці ў рэвалюцыйным лагеры, што аблягчала іспанцам барацьбу з ім. Буржуазія Поўначы бачыла ў паўднёвых правінцыях свайго канкурэнта, таму не праяўляла вялікай актыўнасці ў справе іх вызвалення з-пад іспанскай улады. Да рэвалюцыі не склаўся агульнанідэрландскі рынак і была заўважная эканамічная раз’яднанасць краіны на Поўдзень і Поўнач. На Поўдні рэвалюцыйны рух не падтрымала сялянства, бо тут былі яшчэ моцныя феадальныя адносіны, і ў ходзе рэвалюцыі дваранства не ўлічвала інтарэсы сялян. На Поўначы феадалізм на вёсцы ўжо быў практычна ізжыты, і сацыяльныя супярэчнасці паміж дваранствам і сялянствам не былі такія вострыя. Гэта дазваляла ім дзейнічаць сумесна ў ходзе рэвалюцыі.

2. Пасля адваявання Іспаніяй Паўднёвых Нідэрландаў рэвалюцыя ўступіла ў завяршальную стадыю. Поспехі іспанскіх войскаў на Поўдні і смерць Вільгельма Аранскага штурхалі Генеральныя штаты да пошуку замежнай дапамогі. Пры гэтым працягваліся пошукі новага суверэна для Нідэрландаў. У 1585 г. Генеральныя шататы звярнуліся з адпаведнай прапановай да французскага караля Генрыха ІІІ, але ён адмовіўся. Пасля гэтага Злучаныя Правінцыі звярнуліся за дапамогай да англійскай каралевы. У 1585 г. паміж Англіяй і Злучанымі Правінцыямі было падпісана пагадненне аб ваенным і палітычным саюзе. Але Лізавета І адмовілася стаць суверэнам Нідэрландаў. Яна накіравала ў Нідэрланды ў якасці свайго намесніка графа Лейстэра. Лізавета І бачыла ў Нідэрландах эканамічнага саперніка Англіі. Таму Лейстэр атрымаў інструкцыі падарваць эканоміку Злучаных Правінцый і ператварыць іх у залежную ад Англіі краіну. Ён забараніў гандаль з Іспаніяй, Францыяй і іх саюзнікамі. Гэта быў прамы ўдар па эканоміцы Злучаных Правінцый. Купецтва адказала сабатажам гэтага закона, і ён быў адменены. У вайне з Іспаніяй Лейстэр цярпеў паражэнні. У выніку пералічаных абставін у яго склаліся вельмі вострыя адносіны з Генеральнымі штатамі. У 1587 г. ён пакінуў Нідэрланды. Пасля няўдач з запрашэннямі ў якасці правіцелей герцага Анжуйскага, Генрыха ІІІ і Лізаветы І Генеральныя штаты адмовіліся ад спроб знайсці правіцеля сярод замежных манархаў. З 1588 г. Генеральныя штаты ўзялі на сябе кіраўніцтва Злучанымі Правінцыямі і сталі сапраўды вышэйшым органам улады ў краіне. З 1593 г. яны сталі пастаянна дзеючым органам. Але пастаянна засядалі не ўсе дэпутаты, а толькі “камандзіраваныя саветнікі”. У поўным складзе Генеральныя штаты збіраліся 1–2 разы на год. Гэтыя падзеі азначалі замацаванне рэспубліканскай формы праўлення ў Злучаных Правінцыях. 
Важнейшым органам кіравання з’яўляўся і Дзяржаўны савет. Ён складаўся з 12 членаў. Ён займаўся пераважна ваеннымі пытаннямі. Прадстаўніцтва правінцый у Дзяржаўным савеце вызначалася сумай падаткаў, якую яны плацілі ў агульны бюджэт (Галандыя – 3). Фінансавы савет таксама складаўся з прадстаўнікоў усіх правінцый і займаўся зборам падаткаў і фінансаваннем дзяржаўных патрэб. Вялікімі паўнамоцтвамі быў надзелены статхаўдэр. Ён з’яўляўся галоўнакамандуючым аб’яднаным войскам, выступаў у ролі арбітра ў выпадках, калі Генеральныя штаты не прыходзілі да ўзгодненага рашэння, ці калі ўзнікалі спрэчкі адносна трактоўкі палажэнняў Утрэхцкай уніі. Вядучай фігурай у палітычным жыцці Рэспублікі становіцца вялікі пенсіянарый Галандыі, які спачатку быў проста сакратаром Генеральных штатаў (Ян фан Олдэнбарнефелт). Ён сканцэнтраваў у сваіх руках кіраўніцтва ўнутранай і знешняй палітыкі. 
Як бачым, Нідэрландская рэвалюцыя па меры развіцця паступова ішла да рэспубліканскай формы кіравання. Спачатку апазіцыя абсалютызму патрабавала толькі абмежавання крайнасцей тыраніі, потым паўстала пытанне аб вызначэнні паўнамоцтваў Філіпа ІІ на аснове пагаднення з Генеральнымі штатамі, а затым адбылося яго нізлажэнне (у 1581 г. у паўночных правінцыях). Але рэвалюцыйныя сілы яшчэ некаторы час імкнуліся захаваць манархічную форму праўлення, запрашаючы да ўлады іншаземных манархаў. Толькі правал такой палітыкі падштурхнуў патрыцыят і дваранства Злучаных Правінцый да ўсталявання рэспублікі. Сатварэнне Рэспублікі Злучаных Правінцый не азначала, што 7 правінцый стварылі адзіны цэласны дзяржаўны арганізм. Гаворка хучэй ішла аб канфедэрацыі правінцый. З 1586 г. кальвінісцкая царква стала афіцыйнай у Рэспубліцы. Пры гэтым асноўную масу насельніцтва складалі каталікі, але ніхто не быў абавязаны пераходзіць у кальвінізм. 
У канцы 80 – пачатку 90-х гадоў 16 ст. міжнароднае становішча Злучаных Правінцый паляпшаецца. Разгром “Непераможнай армады” аслабіў сілы Іспаніі, якая была скавана працяглай вайной з Англіяй. Акрамя таго, сілы Іспаніі адцягвалі і падзеі ў Францыі. У 1590 і 1591 гг. Аляксандар Фарнезе з войскамі з Нідэрландаў накіраваўся ў Францыю на дапамогу каталіцкай партыі. Сітуацыя ў застаўшыхся пад уладай Іспаніі паўднёвых правінцыях таксама не дазволіла іспанцам разгарнуць наступленне на Поўнач. Яны былі спустошаны вайной і перажывалі эканамічны заняпад. Паля таго, як Аляксандр Фарнезе раптоўна памёр 2 снежня 1592 г., паўднёвыя правінцыі апынуліся яшчэ і ў стане палітычнага хаоса. У такой сітуацыі Філіп ІІ вырашыў надаць Нідэрландам бачнасць суверэнітэту ў дачыненні да Іспаніі. У 1598 г. суверэнітэт над паўднёвымі правінцыямі быў перададзены эрцгерцагу Альберту, які быў мужам дачкі Філіпа ІІ Ізабелы. Пры гэтым, згодна інструкцыі, якую Альберт атрымаў ад Філіпа ІІ, ён павінен быў абараняць каталіцызм, праследаваць “ерытыкоў”, безумоўна падначальвацца інструкцыям з Мадрыда, захаваць іспанскія гарнізоны ў Антверпене, Генце, Камбрэ і некаторых іншых гарадах. Дваранства, патрыцыят гарадоў Паўднёвых Нідэрландаў спадзяваліся на аднаўленне ранейшых вольнасцей і саслоўна-прадстаўнічай сістэмы кіравання. Аднак Альберт адхіліў прэтэнзіі Генеральных штатаў на рэальны ўдзел у кіраванні краінай. А пасля 1600 г. на працягу 32 гадоў яны вогуле не збіраліся.
У 1590–1591 гг. Морыц Насаўскі змог авалодаць ланцужком крэпасцей на мяжы паміж паўночнымі і паўднёвымі правінцыямі (Брэда, Дэвентэр, Нівеген, Хюлст). Гэты поспех у многім быў забяспечаны тым, што Морыц Насаўскі стварыў новы род войск – сапёры, які адыгрываў важную ролю пры правядзенні асады крэпасцей і гарадоў. Важную ролю ў асадах адыгрывалі новыя гарматы. У выніку названых поспехаў іспанцы былі адкінуты ад жыццёва важных раёнаў Злучаных Правінцый. Да 1598 г. армія Рэспублікі поўнасцю вызваліла тэрыторыю сямі паўночных правінцый. Быў створаны плацдарм для наступлення на паўднёвыя правінцыі, якія засталіся пад уладай Іспаніі. Паспяхова дзейнічаў і флот Злучаных Правінцый. Ён наносіў удары па праціўніку і каля ўзбярэжжа Іспаніі, і ля іспанскіх калоній. Злучаныя Правінцыі не адказалі на прапанову эрцгерцага Альберта аб мірных перагаворах. 
У 1600 г. Морыц Насаўскі перанёс ваенныя дзеянні ў Фландрыю. Тут 2 ліпеня пры Ньюпарце адбылася адна з буйнейшых бітваў часоў рэвалюцыі. Гэты горад асаджалі войскі Злучаных Правінцый. Эрцгерцаг Альберт са сваім войскам накіраваўся на выручку гораду. У пачатку бітвы іспанскія тэрцыі пацяснілі войскі Нідэрландаў. Але іспанская кавалерыя не вытрымала атакі кавалерыі праціўніка і адступіла. У выніку тэрцыі пазбавіліся падтрымкі з боку сваёй кавалерыі і ў дадатак былі атакаваны рэзервамі Морыца Нассаўскага пры падтрымцы артылерыі. Стройнасць тэрцый была парушана і яны пачалі адступаць, а затым пачаліся ўцёкі іспанскіх салдат. Іспанская армія страціла каля 5 тыс. забітымі і параненымі, нідэрландская – каля 2,5 тысяч. У бітве выявілася тактычная перавага арміі Нідэрландаў. Яна дзейнічала на полі бітвы паўпалкамі, якія ўключалі 250 пікінёраў і 250 мушкецёраў, і па манеўранасці моцна пераўзыходзілі іспанскія тэрцыі. Паспяхова дзейнічаў новы від кавалерыі – керасіры (рэйтары). Але развіць свой поспех Морыц Нассаўскі не змог, бо супраць яго выступілі каталіцкія гарады і сяляне Фландрыі, якія бачылі ў галандцах ерытыкоў. Правячая алігархія Злучаных Правінцый апасалася росту ўплыву Морыца Нассаўскага і не падтрымала наступленне. Ды і ў Морыца з’явіўся дастойны праціўнік Амброзій Спінола, які пасля працяглай асады змог авалодаць важным апорным пунктаў Нідэрландаў у Фландрыі Остэндэ 20 верасня 1604 г. У 1605 и 1606 гг. ён паспрабаваў правесці яшчэ некалькі наступальных аперацый, але значных поспехаў не дасягнуў.
Склаўшаяся ваенная раўнавага, няздольнасць Іспаніі падначаліць Злучаныя Правінцыі прымусіла яе пайсці на перамовы. У 1609 г. было заключана перамір’е паміж Іспаніяй і Злучанымі Правінцыямі да 1621 г. Згодна з ім прызнаваліся існуючыя граніцы і незалежнасць Злучаных Правінцый. Ім дазвалялася гандляваць з партугальскімі калоніямі ў Ост-Індыі, вусце Шэльды закрывалася для гандлю. Гэта быў удар па гандлі Паўднёвых Нідэрландаў у інтарэсах буржуазіі Злучаных Правінцый. Быў замацаваны раскол старой Бургундскай дзяржавы. Канчаткова міжнароднае прызнанне Злучаныя Правінцыі як незалежная дзяржава атрымалі па Вестфальскаму міру.
У выніку рэвалюцыі на Поўначы Нідэрландаў была ўтворана дзяржава новага тыпу – буржуазная рэспубліка. Яе вышэйшым органам улады сталі Генеральныя штаты. Палітычная сістэма засталася даволі кансерватыўнай. У Галандыі толькі 2 тыс. чалавек маглі выбіраць і выбірацца ў органы ўлады. Рэвалюцыя не зламала старую дзяржаўную машыну. Некаторыя дэталі саслоўна-карапаратыўнай сістэмы яна нават рэстаўрыравала. 

Пануючым сацыяльным слоем у эканоміцы і палітычным жыцці Рэспублікі стаў патрыцыят гарадоў і буйныя гандляры. Яны дамінавалі ў Вялікіх саветах большасці гарадоў, у штатах правінцый, Генаральных штатах. Былі ліквідаваны многія перашкоды на шляху далейшага развіцця капіталістычных адносін. У тым ліку галоўная з гэтых перашкод: палітыка іспанскіх уладаў, накіраваная на выкачванне максімальных сродкаў з Нідэрландаў. 

Кальвінісцкая царква адыграла выдатную роля ў арганізацыі рэвалюцыйнай барацьбы. Але пасля завяршэння рэвалюцыі яна фактычна аказалася ў апазіцыі. Унутры царквы ішла вострая барацьбы розных плыняў.

Асаблівасцю Нідэрландскай рэвалюцыі было тое, што яна адбылася на раннім этапе развіцця капіталізму. Буржуазія яшчэ не сфарміравалася як клас. Таму ў Нідэрландах мы не можам гаварыць аб поўнамаштабным канфлікце паміж буржуазіяй і федальнай сістэмай. На першы план выходзіла задача нацыянальнага вызвалення. Таму Нідэрландскую рэвалюцыю часта характарызыюць як 80-гадовую вайну за незалежнасць. На гэтай аснове стаў магчымы саюз нараджаўшайся буржуазіі, бюргерства з дваранствам. Гэты саюз і стаў кіруючай сілай Нідэрландскай рэвалюцыі. У сілу таго, што дваранства на Поўначы Нідэрландаў было слабым, вядучую ролю ў гэтым саюзе адыгрывала вярхушка бюргерства, купецкая алігархія. Пры гэтым не трэба забываць, што перамога над Іспаніяй была дасягнута дзякуючы высокай ступені нацыянальнага адзінства ў Паўночных Нідэрландах. У барацьбе разам з буржуазіяй і дваранствам актыўна ўдзельнічала сялянства, гарадскі плебс. Унутраныя супярэчнасці адыходзілі на другі план, таму ў ходзе Нідэрландскай рэвалюцыі, асабліва на Поўначы, мы не бачым жорсткай палітычнай барацьбы, бо агульнанародны ўздым быў накіраваны супраць агульнага ворага – Іспаніі.

4. Утварыўшаяся Рэспубліка Злучаных Правінцый адрознівалася нізкай ступенню цэнтралізацыі дзяржаўнай улады. Гэта было абумоўлена спецыфікай рэвалюцыі, якая не давяла да завяршэння працэс цэнтралізацыі дзяржавы 7 паўночных правінцый Нідэрландаў. Усе важнейшыя пытанні дэпутаты агульнарэспубліканскіх Генеральных штатаў павінны былі перадаваць на разгляд сваіх выбаршчыкаў у правінцыях. Дасягаць згоды 7 правінцый удавалася з вялікімі цяжкасцямі. Унутраныя справы правінцый знаходзіліся выключна ў кампетэнцыі правінцыйных штатаў. 

Ва ўмовах адсутнасці моцнай цэнтральнай улады ў Рэспубліцы ішла барацьбу дзвюх асноўных палітычных сіл. Адной з іх былі статхаўдэры з дому Аранскіх. Яны імкнуліся ўмацаваць сваю ўладу і фактычна ператварыць Злучаныя Правінцыі ў унітарную манархію. Вакол Аранскіх сфарміравалася партыя аранжыстаў, якая аб’ядноўвала ў асноўным арыстакратаў, якія дабіліся поспехаў на ваеннай службе. Яны падтрымлівалі статхаўдэра ў яго імкненні пашырыць яго ўладныя паўнамоцтвы, бо бачылі ў гэтым шлях да больш цеснага аб’яднання правінцый. Аранжыстаў падтрымлівалі і кальвінісцкія кансісторыі. Аранжыстам супрацьстаяла партыя “рэспубліканцаў”. Яна аб’ядноўвала купецкую алігархію Галандыі. У дзяржаўным апараце яе інтарэсы прадстаўляў вялікі пенсіянарый. Яе падтрымлівалі члены правінцыйных штатаў, рэгенты правінцый і гарадоў. Рэгенты – гэта найбольш прывілегіраваная частка грамадства рэспублікі, буржуазная арыстакратыя. Рэгенты займалі важныя пасады ў правінцыях і гарадах, мелі практычна неабмежаваную ўладу ў фіскальных, судовых і эканамічных справах. Гэта была практычна замкнёная каста, трапіць у якію было вельмі цяжка. Рэспубліканская партыя адстойвала прынцып суверэннасці правінцый, імкнулася аслабіць уладу Генеральных штатаў і вырашаць пытанні ў інтарэсах Галандыі. 

Палітычная барацьба перапляталася з рэлігійнымі рознагалоссямі. У 1610 г. паслядоўнікі лейдэнскага прафесара тэалогіі Армінія, якія выступалі за верацярпімасць і абмежаванне ўмяшання царквы ў палітыку, а цэнтральнай улады – у справы правінцый, апублікавалі выклад сваіх поглядаў – рэманстрацыю. Супраць іх выступілі кальвіністы-артадоксы на чале з прапаведнікам Гомарам. Яны лічылі свабоду веравызнання і іншыя ідэі рэманстрантаў ерассю, настойвалі на праве царквы ўмешвацца ў пытанні палітыкі, патрабавалі ўзмацнення кантролю цэнтральнай улады над правінцыямі, асабліва там, дзе пазіцыі кальвінізму не былі такія моцныя, як у Галандыі. Спрэчка дзвюх плыняў у кальвінізме прыняла востры характар. Морыц Нассаўскі для ўзмацнення свайго становішча як статхаўдэра падтрымаў гомарыстаў. Прыхільнікаў арміянства падтрымаў Олдэнбарнефелт. Супрацьстаяенне партый прыняло форму ўзброеннага канфлікту. Вялікі пенсіянарый пацярпеў паражэнне і ў 1619 г. быў адпраўлены на плаху. 

Буржуазія Галандыі, будучы зацікаўленай у актыўным развіцці гандлю, настойвала на правядзенні мірнай палітыкі. Статхаўдэры з дому Аранскіх настойвалі на правядзенні актыўнай знешняй палітыкі і павелічэнні арміі. Гэта вяло да частых канфліктаў паміж статхаўдэрамі і Галандыяй у асобе вялікага пенсіянарыя. У сярэдзіне 17 ст. барацьба паміж статхаўдэрамі і буржуазіяй Галандыі разгарнулася з новай сілай. У 1650 г. статхаўдэр Вільгельм ІІ выступіў з праграмай адваявання ў Іспаніі Паўднёвых Нідэрландаў і адхіліў прапанову штатаў Галандыі аб змяншэнні арміі да 32 тыс. У Амстэрдаме адбылося паўстанне супраць статхаўдэра. У лістападзе 1650 г. Вільгельм ІІ памёр. Патрыцыянская алігархія Галандыі дабілася ад Генеральных штатаў прыняцця рашэння, якое забараняла прадстаўнікам дома Аранскіх займаць пасаду статхаўдэра. Гэтая пасада была абвешчана незанятай. Улада цалкам перайшала ў рукі буйной гандлёвай буржуазіі. Толькі за Генеральнымі штатамі было замацавана права прызначаць на вышэйшыя дзяржаўныя пасады і вызначаць унутраную і знешнюю палітыку. У краіне пачаўся першы безстахаўдэрны перыяд (1650–1672 гг.). Фактычна ўлада канцэнтравалася ў руках вялікага пенсіянарыя Яна дэ Вітта. Гэтыя перамены азначалі, што фінансава-гандлёвая алігархія сфарміравала і палітычную алігархію, ператварылася ў замкнутую супольнасць, куды не магла ўвайсці звычайная дзелавая буржуазія. 

Рэвалюцыя наклала адбітак на эканамічнае развіццё Злучаных Правінцый. Вядучай галіной мануфактурнай вытворчасці стала тэкстыльная. Яна атрымала некалькі імпульсаў для росту. Па-першае, гэта вызваленне з-пад улады іспанскага абсалютызму і таго фінансавага ціску на Нідэрланды, які зыходзіў ад іспанскай манархіі. Па-другое, імпульсам для росту эканомікі, перш за ўсё тэкстыльнай галіны, сталі капіталы, прадпрымальніцкі вопыт, дзелавыя сувязі багатых перасяленцаў, якія прыбылі ў Рэспубліку з Паўднёвых Нідэрландаў, Германіі, Францыі, ратуючыся ад рэлігійных праследаванняў. Гэта зноў жа было звязана з вынікамі рэвалюцыі, якая забяспечыла панаванне пратэстантызму ў Злучаных Правінцыях. Другой па значэнню галіной прамысловасці было судабудаванне. Гэта было ў многім вынікам свабоднага развіцця гандлю пасля рэвалюцыі. Важнай галіной эканомікі быў лоў сельдзі. 

Сельская гаспадарка спецыялізавалася на вырошчванні садовых культур і гародніны. Вялікія даходы прыносіла вырошчванне цюльпанаў. Значная частка сельскагаспадарчай прадукцыі ішла на экспарт. Поспехі сельскай гаспадаркі былі звязаны, у прыватнасці, з тым, што ў Рэспубліцы толькі ў эканамічна адсталых правінцыя паўночнага ўсходу засталіся рэшткі феадальных адносін. Тут асноўная маса зямлі знаходзілася ў руках дваранства. Рзбагацеўшыя гандляры і растаўшчыкі актыўна скупалі землі абяднеўшых дваран і тыя, якія былі секулірызаваны ў царквы. Яны імкнуліся прымяняць сучасныя агратэхнічныя прыёмы, больш сучасныя прылады працы, будавалі гідратэхнічныя збудаванні і адваёўвалі ў мора новыя сельскагаспадарчыя землі. Але з сярэдзіны 17 ст. у сельскай гаспадарцы абазначыўся спад. 

І ўсё ж галоўнай крыніцай багацця Злучаных Правінцый быў гандаль, прычым у асноўным пасрэдніцкі. Яго цэнтрам быў Амстэрдам. Тут функцыянавалі буйнейшыя таварная і фондавая біржы, Амстэрдамскі банк, выдатна арганізаваная партовая гаспадарка. Амстэрдам стаў сусветным цэнтрам пераразмеркавання тавараў, вексельных аперацый, крэдытавання. Развіццю гандлю спрыяла актыўная каланіяльная палітыка Злучаных Правінцый. Калі яны вызваліліся з-пад панавання Іспаніі, пачалі імкнуцца да ўдзелу ў даходным гандлі з краінамі Азіі. У 1596 г. нідэрландскія караблі дасягнулі в. Явы. Гэтая гандлёвая экспедыцыя ў фінансавым плане пераўзышла ўсе чаканні. Пасля гэтага нідэрландскія гандляры пачалі актыўна асвойваць Інданезію. У 1602 г. Генеральныя штаты зацвердзілі акт аб стварэнні Ост-Індскай кампаніі. Яна атрымала права на манапольны гандаль з краінамі, які знаходзілі на ўсход ад мыса Добрай Надзеі і да Магеланава праліва. Кампанія атрымала правы на стварэнне не толькі гандлёвага, але і ваеннага флота. Рэспубліка ставіла задачу стварэння гандлёвай імперыі ў Паўднёва-Усходняй Азіі. У 1621 г. была створан Вест-Індская кампанія для гандлю з Амерыкай. 

Злучаныя Правінцыі сталі першай дзяржавай, якая стварыла сістэму каланіяльнай эксплуатацыі. Эксплуатацыя калоній стала важнай крыніцай першапачатковага накаплення капіталу. Перыяд 1585–1670 гг. разглядаецца ў гістарыяграфіі як “залаты век” нідэрландскай эканомікі, калі нідэрландская буржуазія займала пануючае становішча ў свеце. Нідэрланды ў сярэдзіне 17 ст. сталі самай перадавой эканамічнай краінай свету. 

Але панаванне ў краіне фінансава-гандлёвай алігархіі зрабіла развіццё нідэрландскага капіталізму аднабаковым. Праводзілася палітыка, якая стымулявала развіццё гандлю, перш за ўсё пасрэдніцкага. Так, былі ўведзены нізкія мытныя пошліны на ўвозімы хлеб, якія падарвалі мясцовую сельскую гаспадарку. Высокія падаткі вялі да ўсталявання высокіх цэн. Каб рабочыя маглі выжыць пры такіх цэнах, мануфактурысты павінны былі плаціць ім высокую зарплату, а гэта вяло да падаражання нідэрландскіх мануфактурных тавараў і зніжэння іх канкурэнтаздольнасці на сусветных рынках. Тармазіла развіццё прамысловасці і тое, што дзейнасць новых капіталістычных структур у эканоміцы перапляталася з тардыцыйнай цэхавай пабудовай і цэхавай рэгламентацыяй. Не прыходзіцца гаварыць пра свабоду прадпрымальніцтва. У сярэдзіне 17 ст. Нідэрланды пачалі страчваць ролю вядучай эканамічнай, капіталістычнай дзяржавы свету. 

Тэма 7. Англійская буржуазная рэвалюцыя 17 ст.: ад пратэктарата Кромвеля да “Cлаўнай рэвалюцыі”.

1. Пратэктарат Кромвеля. Другая Рэспубліка.

2. Рэжым Рэстаўрацыі.

3. «Слаўная рэвалюцыя».

4. Уплыў рэвалюцыйных падзей на мадэрнізацыйныя працэсы ў Англіі ў 18 ст.
Літаратура.
Koндратьев, С. B. Aнглийская peволюция XVII века : учебник для студентов высших учебных заведений / С. В. Кондратье. – M.: Издательский центр “Академия”, 2010. – 192 с.
Барг, М. А. Великая Английская революция в портретах ее деятелей / М. А. Барг. – М.: Мысль, 1991. – 436 с.
1. Пасля разгону “Доўгага” парламента 20 красавіка 1653 г. Кромвель лічыў, што неабходна захаваць парламенцкую форму праўленне. У Англіі ў той час былі моцныя раялісцкія настроі, і раялісты маглі перамагчы на парламенцкіх выбарах. Таму на афіцэрскім савеце было прынята рашэнне склікаць у якасці членаў парламента “божскіх людзей”, г. з. прадстаўнікоў царкоўных абшчын, якія былі вядомыя як адданыя пурытане. 4 ліпеня 1653 г. 140 чалавек, адабраных Саветам афіцэраў з ліку прадстаўленых пурытанскімі абшчынамі, сабраліся ў якасці парламента (“парламент святых” або “малы парламент”). У ім аформілася радыкальная апазіцыйная меншасць (40–60 чалавек). Быў прыняты закон аб адмене акцызаў, пачалася судовая рэформа, прапаноўвалася ўвесці прапарцыянальны падатак, адмяніць царкоўную дзесяціну, намячалася пазбавіць свецкіх уласнікаў царкоўных бенефіцый. Армія вырашыла пазбавіцца ад парламента, чыя дзейнасць уносіла дадатковую нестабільнасць у палітычнае жыццё Англіі. 12 снежня 1653 г. кансерватыўная частка парламента правяла рэзалюцыю аб яго самароспуску і перадачы ўлады Кромвелю. Роспуск “парламента святых” азначаў раскол паміж памяркоўнымі індэпендэнтамі на чале з Кромвелем і радыкальнымі сектантамі (мілленарыямі (людзьмі пятай манархіі)), якіх узначальваў генерал Гарысан, і якія адстойвалі ідэю царства Хрыста на зямлі, якое будзе пабудавана на прынцыпах справядлівасці і ўсеагульнай роўнасці.
16 снежня 1653 г. была прынята новая канстытуцыя – “Прылада кіравання”. Згодна ёй вярхоўная ўлада належала лорду-пратэктару. Ён мог прызначаць на дзяржаўныя пасады, склікаць і распускаць парламент. Другім органам улады з’яўляўся дзяржаўны савет (ад 13 да 21 членаў). Пасады пратэктара і членаў дзяржаўнага савета былі пажыццёвымі. Дзяржаўны савет меў дарадчыя функцыі, правяраў паўнамоцтвы членаў абранага парламента, прызначаў пераймальніка лорда-пратэктара ў выпадку яго смерці. Парламент захаваў функцыі заканадаўчага органа. Ён павінен быў выбірацца кожныя тры гады на аснове цэнзавага выбарчага права. Лорд-пратэктар не мог распусціць парламент на працягу 5 месяцаў з пачатку яго работы. Акты, прынятыя парламентам, набывалі сілу закона на працягу 20 дзён нават калі лорд-пратэктар іх і не падпісаў. З фармальнага пункту гледжання ўлада пратэктара была абмежавана тым, што ён займаў сваю пасаду пасля зацвярджэння дзяржаўным саветам, без згоды дзяржаўнага савета не мог распараджацца ўзброенымі сіламі, заключаць саюзы, абвяшчаць вайну. У канстытуцыі 1653 г. быў адлюстраваны прынцып падзелу ўлад, які абапіраўся на англійскую традыцыю аб народным суверэнітэце. Вярхоўная ўлада, суверэнітэт дзяліліся паміж лордам-пратэктарам, дзяржаўным саветам і парламентам, які разглядаўся як орган народнага прадстаўніцтва. Што датычыцца характару рэжыму пратэктарата, то ён быў аўтарытарны. Паколькі яго галоўнай апорай была армія, то яго характарызуюць і як ваенную дыктатуру, хаця сярод членаў дзяржаўнага савект ваенныя складалі толькі каля чвэрці. 
Калі Кромвель склікаў у верасні 1654 г. парламент, аказалася, што большасць у ім складаюць раялісты, якія выступілі супраць пратэктара. Шмат было прэсвітарыян і г. з. “рэспубліканцаў” (“ахвосцце” Доўгага парламента). Дэпутаты пачалі абмеркаванне “Прылады кіравання”. Тады Кромвель запатрабаваў ад дэпутатаў прынесці прысягу пратэктарату. Каля 70 чалавек адмовіліся і былі выдалены з парламента. Але і пасля гэтага адносіны лорда-пратэктара з парламентам заставаліся напружаннымі. Таму ў студзені 1655 г. Кромвель распускае парламент. 
Пратэктару даводзілася сутыкацца са значнай апазіцый і за сценамі парламента. У арміі ў верасні – кастрычніку 1654 г. распаўсюджвалася і знайшла падтрымку петыцыя, складзеная былым левелерам Джонам Уайльдменам. У ёй улада пратэктара абвяшчалася тыраніяй, утрымліваўся заклік да абароны правоў парламента і старых англійскіх вольнасцей. У пачатку студзеня 1655 г. былі арыштаваныя 6 лідэраў міллінарыяў, уключаючы генерала Гарысана. Яны заявілі, што ўлада Кромвеля пярэчыць царству Хрыстову. У сакавіку раялісты спрабуюць арганізаваць узброеныя выступленне супраць Кромвеля. 

Пасля гэтага летам 1655 г. лорд-пратэктар падзяліў Англію на 12 ваенных акруг на чале з генерал-маёрамі і ўся ўлада апынулася ў руках ваенных. Але гэтая сістэма кіравання не ўнесла стабільнасці ў грамадскае жыццё. У генерал-маёраў адбываліся канфлікты з традыцыйнымі органамі мясцовай улады. Не ўдавалася вырашыць праблему недахопу грошай ў казне. У кастрычніку 1656 г. Кромвель склікае новы парламент. З 400 абраных членаў парламента дзяржаўны савет зацвердзіў паўнамоцтвы толькі 300. Нягледзячы на гэтую чыстку, парламент прагаласаваў за адмену рэжыму генерал-маёраў. Кромвель падтрымаў гэтае рашэнне. Ва ўмовах нестабільнасці сярод часткі палітычнай эліты зарадзілася ідэя вярнуць Англію да манархіі. Намячалася каранаваць Кромвеля. 25 сакавіка 1657 г. парламент прымае “Смірэнную петыцыю” (Пакорнейшая петыцыя і парада), якая ўтрымлівала прапанову Кромвелю каранавацца і аднавіць палату лордаў. Супраць гэтых планаў выступіла афіцэрства. Было відавочна, што для Кромвеля каранацыя – гэта спосаб пераадолець залежнасць сваёй улады ад арміі. Афіцэры на чале з Ламбертам прынялі і прадставілі Кромвелю петыцыю, у якой рашуча выказаліся супраць прыняцця ім каралеўскай кароны. І Кромвель адмовіўся каранавацца. На гэтае рашэння паўплывала і яго вера ў правідзенне. Ён быў перакананы, што бз’яўляўся прыладай Бога, калі разбураў манархію. Таму каранацыя для яго немагчымая. Але была адноўлена палата лордаў (Другая палата). У студзені 1658 г. частка дэпутатаў прыняла петыцыю, у якой абвінавачвала Кромвеля ў злоўжыванні ўладай. Пры падтрымцы арміі, з якой яшчэ раней былі звольненыя апазіцыйна настроеныя афіцэры на чале з Ламбертам, пратэктар распусціў парламент. Кромвель памёр 3 верасня 1658 г.

Сацыяльна-эканамічная палітыка пратэктарата служыла інтарэсам новага дваранства і буржуазіі (дваранска-буржуазнаму блоку). У 1656 г. ён выдаў ардананс, які пацвярджаў адмену рыцарскіх трыманняў, а капігольдэры засталіся цалкам ва ўладзе ленд-лордаў. У 1657 г. выходзіць акт, які забараняў жабракам пакідаць свой прыход. Знешняя палітыка Кромвеля таксама служыла інтарэсам класаў-саюзнікаў. Ён заключыў пераможны мір з Галандыяй, вёў паспяховую вайну з Іспаніяй, заключыў саюз з Францыяй і Партугаліяй. Гэтыя крокі ўмацавалі пазіцыі Англіі ў міжнародным гандлі. Але, нягледзячы на гэтыя поспехі, сацыяльная база рэжыму пратэктарата была вузкая. Не верачы ў стабільнасць рэжыму, Сіці адмовіла пратэктару ў крэдыце. Велізарнай сумы дасягнуў дзяржаўны доўг.
Пасля смерці Кромвеля пачынаецца агонія рэжыму пратэктарата. Лордам-пратэктарам становіцца сын Олівера Кромвеля Рычард. У студзені 1659 г. пачаў працу новы парламент. Большасць у ім была ў прэсвітарыян, якія лаяльна ставіліся да пратэктара. Але актыўна дзейнічала і партыя рэспубліканцаў. Прэсвітарыянская большасць адвергла прынцып верацярпімасці. У такіх умовах 2 красавіка 1659 г. сабраўся Савет арміі. Перавагу ў ім атрымалі рэспубліканцы, якія ў петыцыі парламенту выказалі заклапочанасць ростам манархічных настрояў. Пад ціскам афіцэраў Рычард Кромвель распусціў парламент і вярнуў у армію генерала Ламберта. Афіцэры патрабавалі аднаўлення рэспублікі. 3 і 5 мая адбылася нарада афіцэраў, на якой было прынята рашэнне, што законнымі носьбітамі ўлады з’яўляюцца дэпутаты “ахвосця” Доўгага парламента. 6 мая 42 дэпутаты “ахвосця” занялі месцы ў парламенце. 25 мая Рычард Кромвель адмовіўся ад звання лорда-пратэктара.
Усталёўваецца Другая рэспубліка (май 1559 – май 1660 г.). Аднаўленне ўлады “ахвосця” выклікала апазіцыю з боку раялістаў, прэсвітарыян, прыхільнікаў пратэктарата. Справа дайшла да спробы паўстання. Пасля яго падаўлення частка арміі на чале з Ламбертам запатрабавала новых выбараў. На бок генерала перайшлі часці, якія ахоўвалі парламент і ў кастрычніку 1659 г. “ахвосце” другі раз было разагнана арміяй. Улада перайшла да створанага афіцэрамі Камітэта бяспякі. 
Становішча нелігітымнасці і нестабільнасці ўлады захоўвалася. Сітуацыя мянялася вельмі імкліва. На бок “ахвосця” перайшоў флот і многія вайсковыя часці. У снежні 1659 г. “ахвосце” зноў вярнулася да ўлады. 1 студзеня 1660 г. рушыў на Лондан сваю армію з Шатландыі генерал Джордж Монк. У лютым ён заняў сталіцу. Монк запатрабаваў вярнуць у парламент дэпутатаў, якія былі выгнаны адтуль у выніку прайдавай чысткі, і прызначыць дату новых выбараў. Пасля гэтага рэспубліканцы аказаліся ў адноўленным Доўгім парламенце ў меншасці. Быў створаны новы дзяржаўны савет з перавагай прэсвітарыян. Адбыліся выбары ў Парламенцкі Канвент, дзе большасць таксама мелі прэсвітарыяне і каля 100 чалавек былі раялістамі. Верхняя палата сабралася так, як яна збіралася пры першых Сцюартах за выключэннем епіскапаў. Яшчэ да гэтага прынц Карл Сцюарт 4 красавіка 1660 г. абнародаваў Брэдскую дэкларацыю. Ён абяцаў захаваць за новымі ўласнікамі землі, якія былі набыты ў час рэвалюцыі прыватным чынам, дараваць амністыю праціўнікам манархіі, не праводзіць праследаванні па рэлігійнаму прызнаку, рэгулярна склікаць парламент. Канвент 1 мая прыняў рашэнне запрасіць Карла Сцюарта на трон на ўмовах, выкладзеных у Брэдскай дэкларацыі. Такім чынам, Карл ІI вярнуўся ў Англію як “дагаварны” кароль.

2. 29 мая 1660 г. кароль уязджае ў Лондон. Карл ІІ лічыў, што ўлада караля ў Англіі не мае абмежаванняў, што трон належыць яму на аснове божскага права. Але пры гэтым ён пацвердзіў важнейшыя канстытуцыйныя акты: Вялікую хартыю вольнасцей, Петыцыю аб праве, выключнае права парламента ваціраваць падаткі, пагадзіўся на адмену судоў каралеўскія прэрагатывы (Зорная палата, Высокая камісія), адмену рыцарскага трымання. Кароль апынуўся ў залежнасці ад парламента, бо той выдаваў яму субсідыі толькі на кароткі тэрмін. Кароль не меў колькі-небудзь значнай пастаяннай арміі. Карл ІІ аднавіў тайны савет у якасці вышэйшага дарадчага органа караля. Але гэты орган фарміруецца на парытэтных пачатках: палову міністраў прапаноўвалі ў савет палата лордаў і палата абшчын, а палову – карона. У такой сітуацыі важнейшай спецыфічнай рысай палітычнага жыцця Англіі сталі ваганні Карла ІІ паміж абсалютысцкімі прэтэнзіямі і фактычным яго становішчам дагаварнога караля. 
На момант уступлення Карла ІІ на трон працягваў працу Парламенцкі Канвент (Канвенцыйны парламент). Ён прыняў закон аб амністыі. Пад яе падпадалі ўсе ўдзельнікі рэвалюцыі за выключэннем 70 чалавек, якія непасрэдна ўдзельнічалі ў судзе над каралём, 29 з іх (хто яшчэ заставаўся ў жывых і не паспеў пакінуць Англію) пакаралі смерцю. Па зямельнаму пытанню Парламенцкі Канвент прыняў закон, які павінен быў забяспечыць кампраміс паміж старым раялісцкім і новым дваранствам, якое ўдзельнічала ў рэвалюцыі. Старым уладальнікам, раялістам, якія вярнуліся ў Англію, вярталіся зямлі, якія былі канфіскаваны парламентам. Тыя ж землі, якія былі набыты прыватным парадкам, пакідаліся новым уладальнікам. Царкве і кароне вярталіся землі, якія былі ў іх канфіскаваны ў час рэвалюцыі. Такім чынам, новае дваранства часткова страціла свае землі, якія набыло ў час рэвалюцыі. У 1660 г. быў прыняты закон, які пацвердзіў адмену рыцарскага трымання зямлі, пры гэтым капігольд захаваўся. Англіканская царква вяртала статус афіцыйнай царквы. У 1662 г. парламент прыняў закон, згодна з якім неангліканскае духавенства было выгнана са сваіх прыходаў, а богаслужэнне для пяці і больш людзей павінна было весціся выключна ў адпаведнасці з англіканскім абрадам. 
У 1661 г. збіраецца новы парламент, які засядаў да 1679 г. і атрымаў назву Доўгі парламент Рэстаўрацыі. У караля спачатку склаліся адносіны супрацоўніцтва з парламентам. Але ў 1667 г. палата абшчын становіцца апазіцыйнай каралю з-за вялікіх трат двара. Дэпутаты дабіліся адстаўкі ўрада лорда Кларэндона, які быў вядомы як прыхільнік абсалютнай манархіі.

У гэты час у Англіі фарміруецца двухпартыйная сістэма. Партыю вігаў называлі “партыяй краіны”. Яна аб'ядноўвала ліберальных ленд-лордаў, прадстаўнікоў фінансавай арыстакратыі, прамыслоўцаў, сярэдніх гандляроў. Вігі выступалі прыхільнікамі канстытуцыйнай манархіі і абаронцамі правоў парламента перад каралеўскай уладай. Торы абапіраліся перш за ўсё на старое дваранства, кансерватыўных правінцыйных джэнтры. Кіруючая роля ў гэтай партыі належала старой зямельнай арыстакратыі. Торы разумелі немагчымасць вяртання Англіі да абсалютызму, але лічылі, што галоўная роля ў кіраванні краінай павінна належаць каралю і падавалі сябе ў якасці абаронцаў правоў кароны перад парламентам.

Абапіраючыся на падтрымку торы, кароль павёў наступленне на правы парламента. У 1667 г. ён дабіўся рашэння парламента аб адмене Трохгадовага акта. Але затым перавага ў парламенце стала пераходзіць да апазіцыі. Так, палата абшчын не падтрымала караля ў вайне з Галандыяй, якая пачалася ў 1672 г., і адмовіла ў субсідыях на вядзенне вайны. У 1672 г. Карл ІI выдае “Дэкларацыю аб верацярпімасці”. Згодна ёй людзі любога веравызнання мелі права займаць дзяржаўныя пасады. Парламент убачыў у гэтым пагрозу наступлення каталіцызму. У 1673 г. ён прымае закон аб прысязе. Згодна з ім кожны, хто прэтэндуе на дзяржаўную пасаду, павінен быў прынесці прысягу афіцыйнай англіканскай царкве. Супраць Дэкларацыі аб верцярпімасці ў парламенце выступілі нават торы, і кароль вымушаны быў яе адмяніць. У 1678 г. супраць каталіцызму быў прыняты новы закон, які выключыў каталікоў з парламента. У тым жа годзе парламент дабіўся адстаўкі кабінета лорда Дэнбі, які імкнуўся да пашырэння ўладных паўнамоцтваў караля за кошт парламента. 

У 1679 г. былі праведзены парламенцкія выбары, у выніку якіх большасць у парламенце заваявалі вігі. Парламент прымае дакумент "Хабеас корпус акт" аб абароне правоў асобы. Гэты закон абараняў англічан ад адвольнага арышту, забараняў турэмнае зняволенне без суда, прадугледжваў абавязковы разгляд у судзе законнасці арышту. У 1679 г. разгортваецца барацьба па пытанні аб наследаванні англійскага трона. Наследнік Карла ІІ, прынц Йоркскі, з'яўляўся каталіком. У парламент быў унесены біль “Аб выключэнні”. Ён прадугледжваў выключэнне герцага Йорскага з ліку спадчанікаў англійскага трона. У грамадстве кароль-каталік разглядаўся як пагроза нацыянальнай незалежнасці. Вакол прыняцця біля разгарнулася вострая барацьба, ад зыходу якой у многім залежала вырашэнне пытання аб перавазе ў палітычным жыцці Англіі караля ці парламента. Калі біль у першым чытанні быў падтрыманы большасцю палаты абшчын, Карл ІI палічыў, што парламент парушыў каралеўскую прэрагатыву і 12 чэрвеня 1680 г. распусіў яго. Але выбары ў парламент зноў прынеслі перамогу вігам. Новы парламент сабраўся 21 кастрычніка 1680 г. і вярнуўся да біля “Аб выключэнні”. У яго падтрымку выступілі і многія торы, бо лічылі, што пры карале-каталіку захаваць англіканскую царкву як дзяржаўную будзе немагчыма. Рэстаўрацыя каталіцызму пагражала і стратай набытых у час Рэфармацыі царкоўных зямель. Калі біль “Аб выключэнні” быў адобраны парламентам, Карл ІI зноў распускае яго. Пасля таго, як на выбарах у новы парламент апазіцыя зноў атрымала перамогу, і сабраўшыся парламент запатрабаваў прызнання каралём біля “Аб выключэнні” і штогадовага склікання парламента, адмовіўся выдзеліць каралю субсідыі,  Карл ІІ распуціў яго, і з 1681 г. пачынаецца яго беспарламенцкае праўленне. Вігі ў такіх умовах у 1683 г. арганізавалі ўзброенае выступленне супраць караля, але пацярпелі паражэнне. 

3. 6 лютага 1685 г. Карл ІІ памірае, герцаг Йоркскі становіцца каралём Якавам ІІ. Пры правядзенні выбараў у першы парламент свайго царавання Якаў ІІ накіраваў у графствы чыноўнікаў, якія аказвалі моцны ціск на выбаршчыкаў, дабіваючыся абрання лаяльных да караля дэпутатаў. У выніку практычна ўсе месцы ў палаце абшчын занялі торы. Парламент прыняў закон аб увядзенні пажыццёвай субсідыі каралю, закон аб стварэнні пастаяннай арміі, адмяніў “Хабеас корпус акт”, была абмежавана свабода друку.
Вынікам палітыкі Якава ІІ сталі дзве ўзброеныя спробы звергнуць яго ўжо ў першы год царавання. У маі–чэрвені 1685 г. у Шатландыі ўзняў паўстанне граф Арчыбальд Аргайл. Аднак большасць шатландскіх кланаў не падтрымалі яго і паўстанне пацярпела паражэнне. 10 чэрвеня 1685 г. на англійскае ўзбярэжжа высадзіўся герцаг Монмаут (пазашлюбны сын Карла ІI, прыхільнік пратэстанства) з атрадам у 150 чалавек. Праз тыдзень ён ужо меў армію ў 7 тыс. пяхоты і 300 кавалерыстаў. Монмаўт прыняў тытул караля. Ён выдаў дэкларацыю, у якой гаварылася пра неабходнасць звяржэння “тырана і каталіка” Якава ІІ. Монмаут абяцаў правіць, спалучаючы веліч караля і правы і прэрагатывы народа, штогод склікаючы парламент. Па сутнасці, гэта было абяцанне парламенцкай манархіі. Але 6 ліпеня паўстанцы былі разбіты ў бітве пры Седжмуры. Монмаут быў пакараны смерцю. Пазіцыя вігаў у час паўстання была неадназначнай. Спачатку яны падтрымалі Монмаута. Але затым кіраўніцтва партыі адмовіла паўстанцам у падтрымцы. 

Пасля падаўлення ўзброенных выступленняў Якаў ІІ вырашыў замацаваць свой поспех у справе ўмацавання каралеўкай улады. У лістападзе 1685 г. ён спыніў дзейнасць парламента, які да канца свайго праўлення больш не склікаў. Кароль змяніў апарат чыноўнікаў у цэнтры і на месцах. Рэарганізаваў судовую ўладу. Стварыў рэгулярную армію. Была адноўлена дзейнасць царкоўнай судовай камісіі, каталіцкія святары атрымалі свабоду правядзення службы. Пагроза рэстаўрацыі каталіцызму хутка нарастала. У 1686 г. каталікі складалі большасць сярод суддзяў Англіі, кароль увёў 5 каталікоў у дзяржаўны савет. 4 красавіка 1687 г. Якаў ІІ выдае “Дэкларацыю аб верацярпімасці”. Яна адмяняла для дзяржаўных чыноўнікаў прысягу на вернасць англіканскай царкве. Дзеянні караля пагражалі таму дзяржаўнаму і грамадскаму парадку, які ўсталяваўся ў Англіі ў выніку рэвалюцыйных падзей 1640-х – 1660-х гг. і па ўмовах Рэстаўрацыі 1660 г.
У 1687–1688 гг., нягледзячы на тое, што Якаў ІІ дабіўся значных поспехаў у барацьбе з апазіцыяй і ўмацаванні сваёй улады, рэжым Рэстаўрацыі сутыкаецца з крызісам, які прывёў да “Слаўнай рэвалюцыі.” У Англіі імкліва развіваўся капіталістычны ўклад. За 1660–1688 гг. прамысловая вытворчасць вырасла ў 2 разы. Рэжым Рэстаўрацыі аб'ектыўна спрыяў развіццю капіталістычных адносін: уводзіліся высокія мытныя пошліны; новыя навігацыйныя акты. У выніку развіцця капіталізму ўмацавалі сваё эканамічнае і палітычнае становішча новае дваранствава і буржуазія. Цяпер ім патрэбен быў доступ да палітычный улады, каб гарантаваць свае правы, абараніць уласнасць. Новыя слаі грамадства былі рашуча супраць абсалютыскіх памкненняў Якава II і супраць яго палітыкі рэстаўрацыі каталіцызму. Нават традыцыйна верныя каралю англіканскія епіскапы выступілі супраць Дэкларацыі аб верацярпімасці. Такім чынам саюз караля з торы–англіканамі распаўся. Апазіцыя цяпер уключала як вігаў, так і торы. Яна спадзявалася, што пасля смерці Якава II удасца пасадзіць на трон яго дачку Марыю, пратэстанку па веравызнанню, жонку статхаўдэра Галандыі Вільгельма Аранскага (плямяннік Якава ІІ). Але ў чэрвені 1688 г. у Якава II нарадзіўся сын, які цяпер з'яўляўся законным наследнікам. Адначасова ў канцэлярыі караля вялася падрыхтоўка да выбараў у парламент, каб правесці туды лаяльных да манархіі людзей. 
У склаўшайся сітуацыі апазіцыя, якая аб’ядноўвала лідэраў і торы, і вігаў, вырашыла дзейнічаць шляхам дзяржаўнага перавароту. Яна звярнулася за дапамогай Вільгельма Аранскага з заклікам ажыццявіць ваеннае ўварванне. 10 кастрычніка 1688 г. ён выступіў з дэкларацыяй у абарону пратэстанскай рэлігіі, уласнасці, свабод парламента. 19 кастрычніка Вільгельм Аранскі высадзіўся ў Англіі. Падтрымку яму аказалі многія графствы і буйнейшыя гарады Англіі. У снежні 1688 г. Якаў ІI уцёк з Лондана. У студзені 1689 г. сабраўся Парламенцкі Канвент, які абмяркоўваў пытанне аб абвяшчэнні Вільгельма каралём. Палата лордаў выказалася супраць, затое Вільгельма падтрымала Сіці. 13 лютага 1689 г. Вільгельм і Марыя былі абвешчаны каралем і каралевай Англіі. У кастрычніку 1689 г. быў прыняты Біль аб правах, згодна якому кароль павінен кіраваць згодна са статутамі парламента, традыцыямі і звычаямі Англіі. Кароль не мог цяпер адтэрміноўваць уступленне ў дзеянне парламенцкіх статутаў, даходы караля вызначаў парламент, але кароль быў свабодны выбіраць сваіх міністраў, меў права склікаць і распускаць парламент. Усталёўваўся незалежны суд, свабода слова. Уся паўната заканадаўчай улады была замацавана за парламентам, кароль пазбаўляўся заканадаўчых прэрагатыў. Яму забаранялася набіраць армію ў мірны час. Ліквідавалася царкоўная каміся як судовая палата. 
“Слаўная рэвалюцыя” стала важнейшай вехай на шляху станаўлення парламенцкай манархіі ў Англіі. Рэвалюцыю ажыццявіла зямельная арыстакратыя і буйная буржуазія, роля народных мас была пасіўнай. Згодна дасягнутаму кампрамісу зямельная арыстакратыя адыгрывала вядучую ролю ў палітычным жыцці, а вярхушка буржуазіі атрымала дамінуючае становішча ў эканоміцы. Кампраміс дэманстраваў адзінства эліты Англіі па важнейшых пытаннях эканамічнага і палітычнага развіцця.

Англійская рэвалюцыя знішчала феадальныя перажыткі і адкрыла шлях для больш хуткага развіцця капіталістычных адносін. Яна ўсталявала прыватную ўласнасць на зямлю для дваранства, пакончыла з абсалютысцкімі памкненнямі англійскай кароны. Паколькі рэвалюцыя садзейнічала станаўленню больш дэмакратычнай сістэмы дзяржаўнай ўлады, яна мела дэмакратычны характар. Англійская рэвалюцыя была адносна кансерватыўнай з пункту гледжання сацыяльна-эканамічных пераўтварэнняў. Аграрнае пытанне было вырашана на карысць буйнога зямлеўладання, а сяляне зямлі не атрымалі. Паскараецца працэс ператварэння ленд-лордаў у сельскагаспадарчых прадпрымальнікаў, а сялянства да канца 18 ст. знікае як клас. Так адбылося таму, што адну з кіруючых роляў у рэвалюцыі, разам з буржуазіяй, адыграла новае дваранства, зацікаўленае ў захаванні буйнога землеўладання. Рэвалюцыя 1688 г. адвергла канцэпцыю перадачы каралеўскай улады па спадчыне. Яна была заменена на канцэпцыю атрымання ўлады манархам праз волю народа, выказаную парламентам. Менавіта так атрымалі ўладу Вільгельм і Марыя, затым каралева Ганна і Гановерская дынастыя. 
4. У выніку аграрнага перавароту ў сельскай гаспадарцы Англіі адбываўся пераход да гаспадарак капіталістычнага тыпу. Ён суправаджаўся знікненнем сялянства як класа дробных уласнікаў. Да рэвалюцыі сярэдзіны 17 ст. каралеўская ўлада спрабавала абмежаваць агароджванні. Рэвалюцыя пашырыла магчымасці землеўладальнікаў у справе правядзення агароджванняў. Нягледзячы на тое, што тэмпы агароджванняў паскорыліся, у канцы 17 ст. 1/2 зямель яшчэ належала сялянам. Пасля 1688 г. адбываецца распрадажа каронных зямель. Новыя ўласнікі не лічацца з правамі копігольдараў і фрыгольдараў (калі яны не мелі пісьмовага пацвярджэння свайго права на свабоднае трыманне зямлі). У 18 ст. парламент выдае прыватныя акты аб падзеле абшчынных зямель. У выніку ўсталявалася прававая сістэма згону сялян з зямлі. Ленд-лорды практыкавалі таксама выкуп зямлі ў сялян. У выніку на змену сялянскаму землеўладанню прыходзіць капіталістычнае фермерства (як правіла ў выглядзе доўгатэрміновай арэнды на 99 год).

Аграрны пераварот садзейнічаў інтэнсіфікацыі сельскай гаспадаркі. Яна стала паспяхова вырашаць задачы забеспячэння прамысловасці сыравінай і насельніцтва прадуктамі харчавання. Таксама ў выніку аграрнага перавароту прамысловасць была забяспечана наёмнай рабочай сілай. Аграрны пераварот пацягнуў за сабой і пашырэнне ўнутранага рынка за кошт фермераў (набываліся прамысловыя тавары, сродкі вытворчасці) і наёмных рабочых, якія павінны былі набываць на рынку ўсё неабходнае для жыцця. Усё гэта садзейнічала развіццю капіталізму, стварала перадумова для прамысловага перавароту. 

Прамысловы пераварот азначаў карэнную ломку старых грамадскіх адносін і стаў важнейшым этапам на шляху да пераходу ад традыцыйнага грамадства да індустрыяльнага, якое грунтуецца на гарадской культуры. Англія – першая краіна, дзе мануфактура дасягнула найвышэйшага ўзроўню развіцця. Выспяванне ўмоў для прамысловага перавароту было звязана з тым, што мануфактура ў Англіі развівалася ва ўмовах капіталістычнай эканомікі. Тут перашкодай для далейшага развіцця мануфактуры стала вузасць тэхнічнага базісу, а не панаванне феадальных адносін як у кантынентальных краінах. Мануфактура з яе ручной працай не магла ўжо задаволіць патрэбы ўнутранага і знешняга рынкаў. Аграрны пераварот, як было паказана вышэй, таксама спрыяў выспяванню прамысловага перавароту.

Атрымаўшы значнае развіццё падзел працы спрыяў замене чалавека машынай. У першай палове 18 ст. пачалося рэдкае выкарыстанне першых машын: для пад'ёма вады з шахты, Дэрб вынайшаў метад выкарыстання каменнага вугалю для выплаўкі сталі. У 1765 г. была вынайдзена прадзільная машына “Джэні” Джэймсам Харгрывісам. Недахоп усіх гэтых машын быў у тым, што яны працавалі дзякуючы мускульнай сіле чалавека. У 1767 г. Хайс выкарыстаў для таго, каб прывесці ў дзеянне пралку вадзяны рухавік. Гэтае вынаходніцтва дало магчымасць пабудаваць у 1769 г. першую фабрыку, на якой выкарыстоўваліся вадзяныя рухавікі. У 1769 г. Дж. Уайт вынайшаў паравы рухавік. У 1784 г. ён удасканаліў гэты рухавік і стварыў паравую машыну, якую сталі шырока прымяняць у розных галінах вытворчасці. Уайт і Болтан ствараюць першы завод па вытворчасці машын. 

Паравы рухавік першапачаткова найбольш шырока выкарыстоўваецца ў баваўняна-папяровай вытворчасці, менавіта з яе пачынаецца прамысловы пераварот. З часам прамысловы пераварот захапіў і цяжкую прамысловасць. У 1784 г. Корт вынайшаў пракатны стан. Гэтае вынаходніцтва павышала прадукцыйнасць працы пры вытворчасці сталі ў 15 разоў. Вынаходніцтва такарнага станка значна пашырыла магчымасці ў апрацоўцы металу. Хутка расла здабыча вуглю, які атрымаў шырокае выкарыстанне ў металургіі. 

Усе названыя тэхнічныя вынаходніцтвы рабілі неабходным пераход да новай арганізацыя вытворчасці – фабрыкі з сістэмай машын, якія прымяняюцца ў вытворчасці. Індывідуальная вытворчасць змяняецца серыйнай і масавай, нізкая па навукаёмкасці вытворчасць саступае месца вытворчасці з высокай навукаёмкасцю. Рост навукаёмкасці вытворчасці прывёў да ўдасканалення сістэмы адукацыі. Яна становіцца даступнай і для сацыяльных нізоў. Поспеху прамысловага перавароту садзейнічала распаўсюджванне індывідуалістычнай этыкі, якая арыентавала чалавека на дасягненне поспеху. Прамысловы пераварот канчаткова і радыкальна аддзяліў прамысловасць ад сельскай гаспадаркі. Вынікам стала актывізацыя ўнутранага рынку.

Прамысловы пераварот прывёў да змен у сацыянай структуры. На фабрыках прадстаўнікі розных сацыяльных груп (рабочыя мануфактуры, сяляне, разарыўшыеся рамесленікі) зліваліся ў адзін новы клас – пралетарыят. Прадстаўнікі гэтага класа былі поўнасцю пазбаўлены сродкаў вытворчасці. У канцы 18 ст. у Англіі было 1,5 млн. наёмных работнікаў. Фарміруецца і прамысловая буржуазія. Яна становіцца вядучым слоем класа буржуазіі. Узнікаюць новыя прамысловыя раёны, фабрычныя гарады (Шэфілд, Манчэсцер). Паскараецца ўрбанізацыя. У канцы 18 ст. 1/4 насельніцтва жыла ў гарадах. 
Адным з наступстваў прамысловага перавароту стала ўзнікненне рабочага руху, чаму садзейнічала канцэнтрацыя рабочых на фабрыцы. Узрасла іх арганізаванасць, яны пачынаюць барацьбу за свае інтарэсы. Каб адстойваць свае правы, рабочыя аб'ядноўваюцца ў прафсаюзы (Trade unions). Самай распаўсюджанай сярод рабочых у той час стала барацьба з машынамі, а рух тых, хто знішчаў на фабрыках машыны, атрымаў назву луддзізм (Нэд Лудд – рабочы, які першым разбіў свой станок).

Пасля “слаўная рэвалюцыя” асноўнай тэндэнцыяй у палітычным развіцці Англіі становіцца ўмацаванне парламенцкай манархіі ў рамках двухпартыйный сістэмы. На мяжы 17–18 стст. прымаюцца новыя законы, якія ўмацавалі ўладу парламента. У 1694 г. быў адноўлены Трохгадовы акт. У 1696 г. быў уведзены цывільны ліст, па якім парламент вызначаў даходы караля. Манарх трапіў у фінансавую залежнасць ад парламента. У 1701 г. быў прыняты закон аб парадку наследавання трона ў Англіі. Ім пазбаўляўся правоў на трон сын Якава ІІ Якаў-Эдуард як каталік. Карона Англіі павінна была перайсці да дачкі Якава ІІ Ганны – пратэстанткі па веравызнанню, пасля яе – да гановерскіх курфюрстаў. У законе агаворвалася, што ўсе прэтэндэнты на англійскі трон павінны быць пратэстантамі, на кожным дзяржаўным акце павінен стаяць подпіс члена тайнага савета. Па вялікаму рахунку гэты акт паставіў карону ў залежнасць ад парламента і па пытанні аб перадачы каралеўскай улады па спадчыне.

У 1702 г. каралевай становіцца Ганна. Большую частку яе праўлення ва ўладзе знаходзіліся вігі. Яны вялі актыўную знешнюю палітыку. Англія ўступіла ў Вайну за іспанскую спадчыну. У выніку значна вырас дзяржаўны доўг. Гэта выклікала незадаволенасць палітыкай вігаў. На выбарах у парламент у 1710 г. перамаглі торы. У 1711 г. каралева прызначыла новы кабінет міністраў з прадстаўнікоў партыі торы на чале з лордам Боленброкам. Ён заключыў мірны дагавор з Францыяй і меў планы адмены акта 1701 г., каб узвесці на трон Якава-Эдуарда Сцюарта. У 1714 г. Ганна памірае. Боленброк вымушаны быў уцякаць у Францыю. Якаў-Эдуард высаджваецца ў Шатландыі. Ён разлічваў выкарыстаць незадаволенасць шатландцаў уніяй 1707 г., якая канчаткова ліквідавала элементы самастойнасці гэтай краіны. Але прэтэнзіі Якава-Эдуарда на англійскі трон не знайшлі шырокай падтрымкі, і ён вымушаны быў вярнуцца на кантынент.

У 1714 г. на трон узышоў прадстаўнік Гановерскай дынастыі Георг І (1714–1727). Ён, а таксама наступны кароль Георг ІІ (1727–1760), разглядалі сябе перш за ўсё як гановерскіх курфюрстаў і хацелі, каб Англія дапамагала вырашыць іх палітычныя праблемы ў Германіі. Пры першых каралях Гановерскай дынастыі тайны савет ператвараецца ў незалежны ад караля кабінет міністраў, які адказны перад парламентам. Але фармальна кароль працягвае прызначаць міністраў. Пры Георгу ІІ кароль страчвае права вета на законы, якія прынятыя парламентам, яму забаронена прысутнічаць на пасяджэннях кабінета міністраў. 

У пачатку 18 ст. працягвае функцыянаваць двухпартыйная сістэма. Вігі абапіраюцца на камерсантаў, фінансістаў, але кіруючае становішча ў гэтай партыі займае ліберальная зямельная арыстакратыя. Торы прадстаўляюць галоўным чынам правінцыйных дваран. Яны ў 1710 г. правялі праз парламент закон, які ўсталяваў высокі маёмасны цэнз для кандыдатаў у дэпутаты парламента і разлічвалі, што гэта дапаможа ім захаваць уладу. Аднак на выбарах 1715 г. перамаглі вігі. У 1716 г. парламент прыняў закон аб павялічэнні тэрміну сваіх паўнамоцтваў з 3 да 7 гадоў. Парламенцкая сістэма Англіі таго часу не забяспечвала ўдзел у кіраванні краінай шырокіх слаёў насельніцтва. Закон 1717 г. яшчэ больш павысіў маёмасны цэнз для выбаршчыкаў, у выніку чаго іх засталося толькі 250 тыс., ці 5 % дарослага насельніцтва. 1/2 дэпутатаў выбіралася ад “гнілых мястэчак”. 

Развіццё сістэмы парламенцкіх кабінетаў звязана з дзейнасцю лідэра вігаў Роберта Уолпала. Ён у 1721–1742 гг. з'яўляўся прэм'ер-міністрам і поўнасцю адцясніў караля ад прыняцця важнейшых дзяржаўных рашэнняў. У 1742 г. Уолпал стварае важны прэцыдэнт – яго ўрад пайшоў у адстаўку, калі атрымаў вотум недаверу ў палаце абшчын, хаця меў падтрымку караля. 

У 1760 г. на трон уступае Георг ІІІ. Кароль спрабаваў адваяваць сабе шэраг правоў у справе дзяржаўнага кіравання. Ён уступае ў канфлікт з правячай партыяй вігаў. Улада застаецца ў руках зямельнай арыстакратыі, вігі не ўлічваюць інтарэсаў прамысловай буржуазіі. Яны ігнаруюць наспеўшае пытанне аб парламенцкай рэформе. Георг ІІІ у разгарнуўшайся барацьбе вырашыў абапірацца на торы. У 1761 г. быў адпраўлены ў адстаўку вігскі кабінет і створаны новы ўрад з торы, які не абапіраўся на парламенцкую большасць. Такія кабінеты, якія фарміраваліся Георгам ІІІ з людзей яму асабіста адданых, атрымалі назву “кабінеты каралеўскіх сяброў”. Яны праіснавалі да 80-х гадоў 18 ст. Асабліва кансерватыўным быў урад лорда Норта ў 1770–1782 гады. У гэты час Англія сутыкаецца з паўстаннем сваіх калоній у Паўночнай Амерыцы. Вайна была непапулярнай у Англіі. У 1781 г. парламент прымае біль, які асудзіў яе. У хуткім часе ўрад Норта, апошні “кабінет каралеўскіх сяброў”, вымушаны быў пайсці ў адстаўку. Краіна вяртаецца да праўлення, пры якім улада караля была ў вялікай ступені абмежавана парламентам і кабінетам міністраў.

Тэма 8. Рэвалюцыйныя рухі сярэдзіны 17 ст. у Паўднёвай Італіі і Партугаліі. Фронда ў Францыі.

1. Рэвалюцыйныя падзеі ў Неапалітанскім каралеўстве.

2. Нацыянальнае вызваленне і станаўленне незалежнай Партугаліі.

3. Фронда ў Францыі.

Бондарчук, В.С. Неаполитанская революция, 1647–1648 гг. / В. С. Бондарчук. – М., 1994.
1. У пачатку 17 ст. уладанні іспанскай манархіі на Поўдні Італіі ўключалі тры каралеўствы: Неапалітанскае, Сіцылійскае і Сардзінскае. Непасрэдна кіравалі імі віцэ-каралі. Яны прызначаліся з тытулаванай іспанскай знаці і павінны былі строга прытрымлівацца ў сваёй палітыцы ўказанняў іспанскага караля. З метраполіі ў Паўднёвую Італію іспанцы прынеслі элементы абсалютысцкіх парадкаў. Задача гэтай сістэмы кіравання заключалася ў атрыманні максімальных фінасавых рэсурсаў. 

Прычыны Неапалітанскай рэвалюцыі звязаны з сацыяльна-эканамічным развіццём Паўднёвай Італіі ў канцы 16 – першай палове 17 ст. У сельскай гаспадарцы назіралася падзенне даходаў з зямлі.  Гэта штурхала сеньёраў да ўзмацнення феадальнай эксплуатацыі сялянства. Адбывалася аднаўленне старых, часта ўжо  забытых правоў дваранства. Частка дваранаства прадавала свае феоды гарадской буржуазіі. Але і яе прадстаўнікі працягвалі эксплуатацыю сялян феадальнымі метадамі, далучаліся да феадальнай рэакцыі. Гэта вяло да масавага пагаршэння становішча сялянства. 

Для Неапалітанскага каралеўства было характэрна зрошчванне феадальнай арыстакратыі са сталічным патрыцыятам. Разам з іспанскімі грандамі яна вызвалялася ад падаткаў і павіннасцей і мела перавагу пры заняцці дзяржаўных пасад. Гарадская джунта (муніцыпалітэт) Неапаля таксама быў пад кантролем арыстакратыі. Сталічнае дваранства ўсімі сродкамі перашкаджала пранікненню ў свае рады прадстаўнікоў буржуазіі. Гэта стварала ў неапалітанскім грамадстве напружанасць, якая ўзрастала па меры роста буржуазіі. У той жа час палітыка іспанскіх улад каралеўства спрыяла росту ўплыву буйной буржуазіі. Адбываўся актыўны продаж пасад прадстаўнікам буржуазіі, што адкрывала для яе доступ да кіравання дзяржавай. У выніку склалася служылае дваранства, якое іспанцы супрацьпастаўлялі старой феадальнай арыстакратыі. Фінансава буржуазія была значна мацнейшая, чым феадальная арыстакратыя. Незадавальненне буржуазіі прывілеямі арыстакратыі не пераходзіда ў адкрыты пратэст. 

Пратэстны патэнцыял накапліваўся сярод народных мас Неапаля: рамеснікі, дробныя гандляры, плебс. Ён быў выкліканы ў першую чаргу ростам падатковага ціску і ростам цэн. У Неапалі ва ўмовах Трыццацігадовай вайны кожны год уводзіліся новыя падаткі. Штуршком да паўстання стала ўвядзенне чарговага новага падатка – на садавіну. 

Незадавальненне падатковым ціскам прывяло да паўстання і ў сталіцы Сіцыліі Палерма 27 мая 1647 г. Яно перакінулася на іншыя гарады Сіцыліі. У выніку паўстання віцэ-кароль Сіцыліі адмяніў усе пошліны. Падзеі ў Сіцыліі аказалі ўплыў на сітуацыю ў Неапалі. 7 ліпеня пачалося паўстанне. Паўстаўшыя на чале з вулічным гандляром рыбай Мазаньело накіраваліся да палаца віцэ-караля герцага д’Аркоса. Той заявіў аб гатоўнасці выканаць патрабаванні неапалітанцаў. 8 ліпеня да паўстання далучыліся атрады гарадской міліцыі. Палацы многіх арыстакратаў, адкупшчыкоў былі разбураны, як і будынкі ўстаноў, якія займаліся зборам падаткаў. 12 ліпеня паўстаўшыя вылучылі Дагавор прымірэння (23 артыкулы), які ўтрымліваў асноўныя патрабаванні да віцэ-караля: роўнае прадстаўніцтва народа і нобілей у муніцыпалітэце; адмена ўсіх пошлін, якія былі ўведзены пасля Карла V; прысячэнне спекуляцый харчовымі таварамі; улады павінны прымаць толькі тыя рашэнні, якія будуць адобраны народам. Герцаг д’Аркасон адобрыў Дагавор прымірэння. Мазаньело пры гэтым заявіў, што дзейнічаў у інтарэсах іспанскай кароны. Г. з. паўстанцы ў той момант не ставілі пытанне аб нізлажэнні ўлады іспанскай манархіі. Ужо 16 ліпеня Мазаньело быў забіты.

Паўстанне ў Неапале дало штуршок антыфеадальным выступленням у правінцыі. У іх прымалі ўдзел не толькі сяляне, але і рамеснікі, дробныя гандляры,часам нават дробныя дваране, якія таксама пакутавалі ад праізволу баронаў. Антыфеадальныя паўстанні часта спалучаліся з антыпадатковымі, бо бароны мелі права ўводзіць ускосныя падаткі, гандлёвыя пошліны. Адбываліся напады на рэзідэнцыі сеньёраў, расправы з феадаламі. 

У Неапалі пасля смерці Мазаньело кіраўніцтва паўстаннем перайшло да буржуазных колаў на чале з Джэноіно. Яны імкнуліся выкарыстаць народнае выступленне, каб абмежаваць ролю дваранства ў гарадскім кіраванні. Аднак Джэноіно аказаўся няздольным вылучыць праграму, якая змагла б аб’яднаць усе сілы паўстанцаў. Пры гэтым заставаўся верным іспанскай кароне. У жніўні ў Неапалі адбылося новае народнае паўстанне, накіраванае не толькі супраць іспанцаў, але і супраць заможных гараджан. Іспанцы пайшлі на новыя саступкі, пагадзіўшыся пашырыць удзел народа ў кіраванні горадам (“58 артыкулаў”). А Джэноіно быў абвінавачаны ў здрадзе і вымушаны быў пакінуць Неапаль. Тым часам Філіп ІV адмовіўся зацвердзіць Дагавор прымірэння, ля берагоў Італіі з’явіўся іспанскі флот на чале з донам Хуанам. 4 кастрычніка ён пачаў абстрэл Неапаля. Адначасова ў наступленне перайшлі атрады дваранскага апалчэння, якія прыбылі пад сцены Неапаля з розных правінцый. Аднак падавіць паўстанне сілай не ўдалося. 

17 кастрычніка паўстаўшыя накіравалі “Маніфест вернаподданейшага народа” папе, імператару, каралям, у якім прасілі дапамогі ў вызваленчай вайне супраць іспанцаў. Такім чынам, у праграме паўстання з’явілася ідэя незалежнасці. У канцы кастрычніка 1647 г. была абвешчана Неапалітанская рэспубліка. У гэты час начале паўстання стаяў Джэннаро Аннезе, рамеснік. Аднак сярод паўстаўшых не было дакладнага разумення, што сабой павінна ўяўляць гэтая рэспубліка з пункту гледжання дзяржаўнага ладу. Юрыст Вінчэнцэ Андрэо ў якасці ўзора прапаноўваў Галандыю. Іншыя лідэры рэвалюцыі схіляліся да ўзору італьянскіх гандлёвых рэспублік. 

Лідэры паўстання звярнуліся з просьбай аб дапамозе да французскага караля Людовіка XІV і герцага дэ Гіза. Прыбыўшы ў снежні 1647 г. у Неапаль Гіз быў прызначаны галоўнакамандуючым і абвешчаны дожэм рэспублікі. Але рэальнай значнай ваеннай дапамогі ад Францыі Неапаль не атрымаў. Гіз разлічваў пасля выгнання іспанцаў заняць неапалітанскі трон і для гэтага шукаў падтрымкі арыстакратыі. 

Аслаблялі рэспубліку і пастаянныя раздоры паміж яе лідэрамі. Не ўдалося наладзіць узаемадзеянне паўстаўшага Неапаля з сялянскім рухам у правінцыі. Хаця сялянскія атрады часта дасягалі колькасці некалькіх тысяч чалавек і бралі штурмам гарады. Гэтыя штурмы суправаджаліся разграбленнем маёмасці. Дадзеныя абставіны падштурхоўвалі заможныя колы гарадоў, у тым ліку і Неапаля, шукаць кампраміс з іспанцамі. Бароны выступілі на баку іспанцаў. Названыя абставіны дазволілі іспанцам 6 красавіка 1648 г. аднавіць кантроль над Неапалем, не сустрэўшы супраціўлення. Неапалітанская рэспубліка была разгромлена. У правінцыі яшчэ некалькі месяцаў працягваліся сялянскія выступленні. Да канца 1648 г. яны былі падаўлены. Рэвалюцыя пацярпела паражэнне. Тады ж было падаўлена і паўстанне на Сіцыліі.
Раз’яднанасць гарадскіх антыфеадальных сіл і сялянскіх паўстанняў, слабасць буржуазных слаёў прывялі да таго, што ў Неапалі і на Сіцыліі не ўдалося звергнуць іспанскае панаванне і падарваць феадальныя парадкі. Паражэнне рэвалюцыі 1647–1648 гг. прывяло да кансервацыі феадальных парадкаў, да фарміравання сацыяльна-эканамічнага адставання Паўднёвай Італіі. Гэтаму садзейнічала і тое, што сама Іспанія, пад уладай якой знаходзілася Паўднёвая Італія, усё больш перажывала ў другой палове 17 ст. эканамічны заняпад. 
2. У 1578 г. партугальскія войскі на чале з каралём Себасцьянам высадзіліся на паўночнае ўзбярэжжа Афрыкі. У бітве пры Алькасар-Кебірэ мусульмане разграмілі партугальскую армію, сам кароль быў забіты. Улада перайшла да сваяка караля Себасцьяна кардынала Энрыке. У 1580 г. ён памірае. Пасля гэтага прэтэнзіі на партугальскую карону прад’явіў ісканскі кароль Філіп ІІ. Ён спасылаўся на сваяцкія сувязі з мясцовай дынастыяй. У Партугалію ўступілі іспанскія войскі, які разбілі партугальскую армію. Ва ўмовах ваеннай акупацыі партугальскія картэсы ў красавіку 1581 г. абвясцілі Філіпа ІІ каралём Партугаліі на пэўных умовах. Па іх Партугалія захавала ўласныя картэсы, ранейшае заканадаўства, сваю падатковую сітэму, бюджэт, манету. Іспанцы не мелі права ўрывацца ў партугальскія калоніі, партугальская армія не павінна была выкарыстоўвацца Філіпам ІІ за межамі Партугаліі. Афіцыйнай мовай заставалася партугальская. Аб’яднанне Іспаніі і Партугаліі адбылося на аснове асабістай уніі: дзве краіны мелі адзінага манарха. Кароль Іспаніі ў Партугаліі меў імя Філіп І.

Пры новай дынастыі вядучую ролю ў палітычным жыцці Партугаліі захавала мясцовая арыстакратыя. Яе эканамічная магутнасць грунтавалася на валоданні вялікімі латыфундыямі-майяратамі. Выхадцы з арыстакратыі складалі каралеўскі двор, займалі вышэйшыя дзяржаўныя пасады, у тым ліку ў калоніях. Фідалгу – ніжэйшы слой дваранства, які не меў вялікай зямельнай уласнасці, – мог разлічваць толькі на другарадныя пасады ў дяржаўным апараце і службу ў арміі. У перыяд панавання Іспанскіх Габсбургаў умацаваўся саюз дзяржавы і царквы. Інквізіцыя жорства праследавала “новых хрысціян” (іудзееў, які прынялі хрысціянства) і пратэстантаў. Узмацніўся ўплыў ордэна іезуітаў на палітычнае жыццё і сістэму адукацыі. У канцы 16 і ў першыя дзесяцігоддзі 17 ст. вярхоўную ўладу іспанскага караля ў Партугаліі прадстаўлялі віцэ-каралі, ці рэгенцкія саветы, якія складаліся пераважна з вышэйшага духавенства. Ключавую ролю ў кіраванні краінай адыгрывалі каралеўскія саветы, у якіх пануючае становішча займалі прадстаўнікі арыстакратыі. Картэсы як орган саслоўнага прадстаўніцтва склікаліся толькі адзін раз у1619 г. 

З уступленнем на трон Філіпа ІІІ (1598–1621) іспанская карона пачынае дапускаць парушэнне традыцыйных правоў Партугаліі, злоўжываць сваёй уладай. Уводзяцца новыя падаткі, ажыццяўляюцца прымусовыя займы. На кіруючыя пасады прызначаюцца іспанцы. Гэтая тэндэнцыя яшчэ больш узмацнілася ў час царавання Філіпа ІV, калі рэальная ўлада аказалася ў руках каралеўскага фаварыта Аліварыса. Працягваўся рост падаткаў, была ўведзена дзяржаўная манаполія на соль, бралася плата за замяшчэнне пасад. У час Трыццацігадовай вайны партугальскія войскі былі адпраўлены за межы краіны. Палітыка Аліварыса сведчыла пра яго імкненне пераўтварыць Партугалію ў адну з правінцый Іспаніі. Пры гэтым Іспанія аказалася няздольнай абараніць партугальскія калоніі. Галандцы і англічане рэгулярна нападалі на ўзбярэжжа Бразіліі, Мазамбіка, Анголы, астравы Інданезіі, Цэйлон. 

Названыя факты выклікалі ў Партугаліі незадавальненне іспанскім панаваннем. Сярод партугальцаў шырокае распаўсюджванне атрымаў себасцьянізм – міф аб цудоўным выратаванні караля Себасцьяна. Рспаўсюджваліся чуткі, што ён хутка павінен вярнуцца на радзіму і вярнуць Партугаліі незалежнасць. Сталі з’яўляцца самазванцы, якія абвяшчалі сябе “каралём Себасцьянам”. Улады з імі жорстка распраўляліся, але народ працягваў верыць у вяртанне Себасцьяна. У 1620-я – 1630-я гг. з’явіліся шматлікія памфлеты, пропаведзі, у якіх гаварылася аб незаконнасці перадачы кароны Партугаліі Іспанскім Габсбургам, паказвалася шкода для Партугаліі палітыкі іспанцаў. Узмацненне падатковага ціску выклікала народныя выступленні ў гарадах. У 1637 г. у адным з буйнейшых гарадоў краіны Эворэ ўспыхнула народнае паўстанне супраць росту падаткаў і праізволу з боку іспанскіх улад. У канцы 1630-х гг. большасць насельніцтва Партугаліі была настроена супраць іспанскага панавання. Габсбургі маглі разлічваць на падтрымку толькі часткі арыстакратыі і вышэйшага духавенства. 

Восенню 1640 г. у Партугаліі склалася змова, у якой удзельнічала каля 40 знатных дваран на чале з архібіскупам Ліссабона. Змоўшчыкі ставілі мэтай аднавіць (рэстаўрыраваць) законную дынастыю ў Партугаліі. 1 снажня 1640 г. змоўшчыкі захапілі каралеўскі палац ў Ліссабоне. Каралём Партугаліі яны абвясцілі герцага Браганскага Жоана ІV (1640–1656). Пераварот з мэтай аднаўлення незалежнасці атрымаў усенародную падтрымку. У 1641 г. былі скліканы картэсы, якія абвясцілі незалежнасць Партугаліі. Поспеху Партугальскай нацыянальнай рэвалюцыі спрыяла тое, што да 1659 г. Іспанія вяла вайну з Францыяй і не мела дастаткова ваенных сіл, каб аднавіць кантроль над Партугаліяй. Тым не менш, Партугаліі прыйшлося весці працяглую вайну за незалежнасць, якая ўвайшла ў гісторыю як “вайна Рэстаўрацыі”.
У самой Партугаліі ішла вострая палітычная барацьба, што аслабляла яе перад Іспаніяй. Паколькі Жоан ІV атрымаў карону ў выніку дзяржаўнага перавароту, які ажыццявіла арыстакратыя, ён апынуўся ў залежнасці ад вышэйшай знаці. Каб зменшыць гэтую залежнасць, кароль пачаў папаўняць рады грандаў выхадцамі з дробнага дваранства, з чым пагаджалася далёка не ўся арыстакратыя. Пры двары адбывалася пастаянная барацьба арыстакратычных груповак за ўладу. Не ўся арыстакратыя была згодна з тым, што кароль парваў усе гандлёвыя сувязі з Іспаніяй, ліквідаваў касцільскую сістэму кіравання. Ужо праз некалькі месяцаў пасля Рэстаўрацыі была раскрыта змова часткі арыстакратаў супраць караля. Шэраг арыстакаратаў ваявала на баку іспанцаў. У 1656 г. пасля смерці Жоана ІV каралём быў абвешчаны яго цяжкахворы 13-гадовы сын Афонсу VІ. Фактычна ўлада аказалася ў руках кралевы-рэгеншы Луізы дэ Гусман. У 1662 г. група апазіцыйна настроенай у дачыненні да каралевы арыстакратыі ажыццявіла дзяржаўны пераварот. Рэгенства было адменена. Пачалося самастойнае праўленне Афонсу VІ. 

Перашкодай для ўмацавання каралеўскай ўлады была і дзейнасць картэсаў. У 1641 г. яны прынялі рашэнне аб тым, што кароль не можа самастойна ўводзіць падаткі. Быў створаны пастаянна дзеючы орган картэсаў – Хунта трох сасловій. 
У пачатку 1660-х гг. Іспанія паспрабавала вярнуць кантроль над Партугаліяй. Падтрымку Партугаліі аказала Англія. У 1662 г. дзве краіны падпісалі дагавор, у адпаведнасці з якім у Партугалію прыбылі некалькі тысяч англійскіх салдат і некалькі караблёў. У бітве пры Монціш-Кларуш у 1665 г. іспанская армія была разбіта. У 1668 г. Іспанія нарэшце прызнала незалежнасць Партугаліі.

Рашаючыя перамогі над іспанцамі не прывялі да стабілізацыі сітуацыі ўнутры Партугаліі. У 1667 г. адбыўся новы дзяржаўны пераварот. Афонсу VІ быў звергнуты, і апынуўся пад арыштам, хаця фармальна да сваёй смерці ў 1683 г. працягваў лічыцца каралём.  Рэальная ўлада належала яго малодшаму брату Педру ІІ, які спачатку лічыўся рэгентам, а ў 1683 г. быў абвешчаны каралём. 

Заканчэнне вызваленчай вайны садзейнічала стабілізацыі палітычнай сітуацыі ў Партугаліі. Завяршыўся час дварцовых пераваротаў. Каралеўская ўлада пачала паспяховае наступленне на правы картэсаў. Умацаваўшыся, яна пачала праводзіць палітыку меркантылізму, стала заахвочваць стварэнне жалезаробчых, сцякольных, тэкстыльных мануфактур. Для таго, каб абараніць нацыянальныя мануфактуры ад замежнай канкурэнцыі, былі ўведзены высокія мытныя пошліны на многія замежныя тавары. Гэта садзейнічала развіццю прамысловасці і паскарэнню мадэрнізацыйных працэсаў у Партугалі. Аднак, паколькі вялікім палітычным уплывам карысталася арыстакратыя, палітыка меркантылізму ў Партугаліі была непаслядоўнай і непрацяглай. Да пачатку 1690-х гг. яна была згорнута. Важным наступствам аднаўлення незлежнасці стаў рост патрыятычных настрояў, нацыянальнай свядомасці сярод партугальцаў. 

Заваяваўшы незалежнасць, Партугалія не змагла адстаяць цэласнасць сваёй каланіяльнай імперыі. Яна страціла Бамбей, в. Цэйлон, п-ў Малакка, уладанні па берагах Персідскага заліва. Тым самым завяршыўся першы этап Партугальскай каланіяльнай імперыі. Пачаўся другі, у якім ролю галоўнай калоніі Партугаліі выконвала Бразілія.
3. Пасля смерці Рышэлье ў 1642 г. і Людовіка ХІІІ у 1643 г. Францыя сутыкнулася з глыбокім палітычным крызісам. Людовіку XIV на момант уступлення на трон было толькі 5 гадоў. Рэгентшай была прызначана каралева-маці Ганна. Але яе паўнамоцтвы былі абмежаваны Рэгенцкім саветам, які быў створаны па ўказу Людовіка ХІІІ. Аднак ужо праз некалькі дзён пасля смерці краля Парламент Парыжа па просьбе каралевы адмяніў каралеўскі ўказ адносна Рэгенцкага савета, і кралева-рэгентша атрымала ўсю паўнату ўлады. Першым міністрам яна прызначыла кардзінала Мазарыні. Вынікам азначаных падзей было тое, што Парламент Парыжа вярнуў сабе высокую ступень уплыву на палітычнае жыццё, чаго яго пазбавіў Рышэлье. У Парыж вяртаюцца арыстакраты, якія былі высланы кардыналам Рышэлье, многія з іх пераходзяць у апазіцыю да кардынала Мазарыні.
З 1635 г. Францыя прымала непасрэдны ўдзел у Трыццацігадовай вайне. Вынікам стаў імклівы рост падаткаў. Талья, асноўны прамы падатак павялічыўся з 1635 па 1643 г. у 8 разоў. Магчымасці далейшага павелічэння падаткаў былі вычарпаны. У такой сітуацыі ўрад пачаў прыбягаць да займаў, якія рабіліся на самых выгадных для фінансістаў умовах. Кантакты з фінансістамі дазвалялі манархіі адчуваць сябе больш незалежна ў адносінах з Парыжскім Парламентам, які павінен быў рэгістраваць фінансавыя акты. Фінансавы крызіс падштурхнуў урад, каб пасягнуць на падатковыя прывілеі, якімі карысталіся парыжане. Спробы ўвесці ў сталіцы новыя падаткі выклікалі канфлікт урада з Парламентам Парыжа. 

Трыццацігадовая вайна садзейнічала ўмацаванню абсалютызму. Урад імкнуўся стварыць новую мясцовую адміністрацыю, якая забяспечыла б правядзенне распараджэнняў цэнтральнай улады і паступленне падаткаў. Такія традыцыйныя інстытуты як правінцыйныя губернатыры, фінансавыя бюро, мясцовыя суды цесна зрасліся з мясцовай элітай. Яны былі больш схільныя адстойваць яе інтарэсы, чым праводзіць у жыццё палітыку цэнтральных улад. Таму ў час вайны ўзмацняецца роля інтэндантаў. Яны не толькі сачылі за спагнаннем падаткаў у правінцыях, але сталі іх і размяркоўваць. Яны адцяснілі фінансавыя бюро, якія традыцыйна займаліся гэтымі пытаннямі. Інтэнданты ўзялі на сябе судовыя функцыі. Рэгулярна накіроўвалі ў Парыж інфармацыю аб стане спраў у правінцыі. 

У пачатку 1648 г. закончылася дзеянне палеты для чыноўнікаў судовых палат. Для Парламента Парыжа ўмовы палеты засталіся ранейшымі, а для іншых чыноўнікоў (Падліковая палата, Палата ўскосных збораў, Вялікі савет) плата была павялічана. Парламент Парыжа, нягледзячы на выгадныя для сябе ўмовы, выступіў салідарна з іншымі судовымі палатамі. Ён прапанаваў усім судовым палатам прыслаць сваіх прадстаўнікоў на сумеснае пасяджэнне, каб абмеркаваць склаўшуюся сітуацыю. Гэты зварот можна разглядаць як пачатак Фронды. 
Фронда – масавы сацыяльна-палітычны рух, які ахапіў Францыю ў 1648–1653 гадах. Сярод гісторыкаў вядзецца дыскусія адносна таго, чым была Фронда: феадальнай рэакцыяй, ці буржуазнай рэвалюцыяй? Версія, згодна якой, Фронда была буржуазнай рэвалюцыяй, прадстаўляецца малаабгрунтаванай. Буржуазія была яшчэ вельмі слабою, таму абсалютызм быў ёй патрэбен. Паміж буржуазіяй і каралеўскім урадам былі супярэчнасці. Напрыклад, буржуазія была незадаволена высокімі падаткамі. Але ўзнікаўшыя праблемы звязваліся з дзейнасцю таго ці іншага міністра, а не манарха. 
На першым этапе Фронду ўзначальвае Парыжскі Парламент. Аднак ён не быў органам французскай буржуазіі, а органам дваранства мантыі. Большасць членаў Парламента лічылі сябе абаронцамі закона і вернымі слугамі караля. Парламент адстойваў шлях паступовага ўмацавання французскага абсалютызму ў рамках традыцыйнай прававой базы. Інтэнданты і фінансісты разглядаліся як прыхільнікі дэспатызму. Парыжскі Парламент змагаўся ў першую чаргу супраць іх, ён адыгрываў кіруючую ролю у антыўрадавых выступленнях на першым этапе Фронды. Ён атрымаў назву парламенцкая Фронда (1648–1649 гады). Галоўнае патрабаванне ўдзельнікаў Фронды на гэтым этапе – прызнаць за Парламентам права кантраляваць увядзенне падаткаў і новых пасад. 
Другі этап Фронды (1650–1653 гады) атрымаў назву Фронда прынцаў. Кіраўніцтва антыўрадавым рухам перайшло да вышэйшай арыстакратыі. Рэальнай палітычнай праграмы ў прынцаў не было, яны імкнуліся рэалізаваць свае эгаістычныя інтарэсы, хацелі каб кароль правіў, абапіраючыся на арыстакратыю. Галоўнаю памехаю для гэтага, на іх думку, быў кардынал Мазарыні. Да Фронды прымыкнулі правінцыйныя дваране, якія выступілі з ідэяй склікання Генеральных штатаў. Прынцы не падтрымалі іх. Яны абапіраліся на сваіх прыбліжаных і выкарыстоўвалі рух сацыяльных нізоў. Напрыклад, у Бардо ў 1652 г. усталявалася плебейская дыктатура. 
Думаецца, што найбольш дакладна Фронду можна ахарактарызаваць як шырокі антыабсалютысцкі рух, накіраваны супраць цэнтралізатарскай палітыкі рэгентшы Ганны Аўстрыйскай і першага міністра кардынала Мазарыні. Гэта была спроба арыстакратыі і старых карпарацый (Парламента Парыжа) адстаяць сваю ролю ў кіраванні дзяржавай ва ўмовах фарміравання абсалютызму. Гарадскія камуны адстойвалі свае традыцыйныя вольнасці, судзейскае саслоўе выступіла супраць абмежавання яго паўнамоцтваў, асабліва ў фінансавай сферы, вышэйшая арыстакратыя была незадаволена адхіленнем яе ад улады. Усе гэтыя слаі выступілі і супраць узмацнення новай, падначаленай непасрэдна і толькі ўраду бюракратыі. Г. Кёнігсберг абгрунтавана трактуе Фронду як выступленне старых урадавых карпарацый супраць новых. 

Адрозненне Фронды ад іншых выступленняў арыстакратыі заключалася ў тым, што рух набыў масавы народны характар. Значная частка насельніцтва падтрымала арыстакратычную апазіцыю, спадзяючыся дабіцца аслаблення падатковага ціску. Таму Фронду можна разглядаць і як масавы антыпадатковы рух. Гэта яе другі бок. 
Пасля агульнага пасяджэння судовых палат у чэрвені 1648 г. Парламент Парыжа заяўляе пра неабходнасць правесці дзяржаўныя рэформы. На разгляд каралеве была прадастаўлена іх праграма (27 артыкулаў). Яна прадугледжвала абвяшчэнне недатыкальнасці маёмасці і асобы, вяртанне ўсіх інтэндантаў з правінцый, адмену сістэмы адкупоў падаткаў, скарачэнне тальі, вызваленне з турмаў арыштаваных за неўплату падаткаў, стварэнне палаты правасуддзя для расследавання злоўжыванняў фінансістаў, забарону на ўвядзенне без згоды Парламента новых пасад і падаткаў.

Урад пагадзіўся з большасцю патрабаванняў, за выключэннем забароны на арышты па распараджэнню караля. Пацвярджалася права Парламента рэгістраваць усе дзяржаўныя акты, якія ўводзяць новыя падаткі. Мазарыні паспрабаваў перайсці ў контрнаступленне і 26 жніўня арыштаваў лідэраў парламенцкай апазіцыі. У адказ у Парыжы ўспыхнула паўстанне. Пад ціскам парыжан 22 кастрычніка каралева вымушана была падпісаць 27 артыкулаў поўнасцю. Мазарыні не змірыўся з гэтай саступкай і пачынае сцягваць войскі да Парыжа. Двор і першы міністр уцякаюць у студзені 1649 г. з Парыжа. У адказ Парламент абвясціў Мазарыні смуцьянаў, загадаў яму пакінуць краіну, наклаў арышт на яго маёмасць. На бок Парламента перайшла чстка арыстакратыі – прынц Канці, герцаг Лангвіль, герцаг Бафор. Яны ўзначалілі армію Фронды. Пачынаецца грамадзянская вайна. Армія караля на чале з прынцам Кандэ не магла ўзяць сталіцу, але блакіравала падвоз харчавання. 1 красавіка 1649 г. было падпісана пагадненне, па якім Парламент адмовіўся ад патрабавання адстаўкі Мазарыні. У склаўшыхся ўмовах Кандэ, Канці, Лангвіль атрымалі магчымасць дыктаваць сваю волю ўраду. У другой палове 1649 г. парламенцкая Фронда працягваецца ў правінцыях: Гіені, Правансе. Тут разгарнулася барацьба за ўладу паміж губернатарамі і парламентамі. Мазарыні ў жніўні ўдалося дабіцца замірэння і тут. Парламенцкая Фронда закончылася. 
Фронда прынцаў пачынаеца пасля таго, як 18 студзеня 1650 г. былі арыштаваны прынцы Кандэ і Канці. Каралева і Мазарыні хацелі вызваліцца з-пад іх апекі. Прыхільнікі прынцаў герцаг Буйёнскі, маршал Цюрэнн паднялі мяцеж у правінцыі. Іспанія заключае саюз з кандзістамі. Супраць Мазарані выступіў і камандаўшы каралеўскім войскам Гастон Арлеанскі. 7 лютага 1651 г. Мазарыні зноў уцякае з Парыжа. Кароль з каралевай вымушаны былі прыняць патрабаванне аб яго адстаўцы. А Кандэ і іншыя лідэры Фронды вярнуліся ў Парыж. Але антымазарынаўскі блок быў нетрывалы. Узнік канфлікт паміж Парламентам і дваранствам. Сход дваранства ў Парыжы патрабуе склікання Генеральных штатаў, каб зменшыць уплыў Парламента. 

5 верасня 1651 г. Людовік XIV быў абвешчаны паўналетнім і афіцыйна ўступіў у свае правы. Вакол яго аб’ядналіся прыхільнікі Мазарыні. Прынц Кандэ аднавіў вайну супраць урада, але многія яго ранейшыя прыхільнікі перайшлі на бок урада: Лангвіль, Цюрэнн, герцаг Буйёнскі. У снежні 1651 г. Мазарыні з арміяй, сабранай у Германіі, уварваўся на тэрыторыю Францыі. У адказ Парламент Парыжа абвясціў Мазарыні па-за законам. Распаражэннем парыжскіх улад была створана армія, на чале якой быў пастаўлены Гастон Арлеанскі. Ён уступіў у саюз з Кандэ. Вясной 1652 г. ваенныя дзеянні перамясціліся ў наваколле Парыжа. Жыхары сталіцы пакутавалі ад дрэннага забеспячэння горада прадуктамі і дарагавізны. У такой сітуацыі аўтарытэт Парламента хутка падаў, а гарадскія нізы праяўлялі ўсё больш сімпатый да прынцаў. 2 ліпеня ў бітве каля Сен-Антунскіх варот Цюрэнн разграміў войскі Кандэ. Ад поўнага знішчэння іх выратавала тое, што парыжане ўпусцілі франдзёраў у сталіцу. 4 ліпеня кандзісты ажыццявілі пераварот у Парыжы. Мясцовы плебс і пераапранутыя салдаты ўварваліся ў ратушу і ўчынілі разню гарадскога патрыцыяту. Пасля гэтага быў сфарміраваны новы муніцыпалітэт, які выступаў на баку Кандэ. 

Кароль, каб заваяваць папулярнасць у парыжан, 12 жніўня 1652 г. даў ганаровую адстаўку Мазарыні. А 23 верасня выдаў пракламацыю, у якой заклікаў парыжан аднавіць ранейшы муніцыпалітэт, што і было зроблена. Стомлены вайной Парыж схіляўся да міру з каралём. 13 кастрычніка Кандэ збег з Парыжа ў Фландрыю да іспанцаў. 21 кастрычніка 1652 г. кароль урачыста ўехаў у Парыж, а 3 лютага 1653 г. і Мазарыні вяртаецца ў Парыж. Парламент прызнаў сваё паражэнне. Прынц Кандэ канчаткова пераходзіць на бок Іспаніі. У жніўні 1653 г. каралеўская армія змагла падавіць паўстанне ў апошнім аплоце кандзістаў – Бардо. Гэта азначала заканчэнне Фронды. 

Вынікам Фронды стала тое, што былі зломлены прэтэнзіі старых уладных карпарацый, перш за ўсё Парламента Парыжа, на актыўны ўдзел у ажыццяўленні палітычнай улады. Былі прысечаны спробы і вышэйшай арыстакратыі адыгрываць галоўную ролю ў кіраванні дзяржавай. Гэта адкрывала перспектывы для далейшага ўмацавання французскага абсалютызму. Ён у сваю чаргу зрабіў высновы з палітычнага крызісу сярэдзіны 17 ст., і ўмацаванне каралеўскай ўлады адбывалася плаўна, пры захаванні пэўнай раўнавагі, суіснавання структур, якія былі звязаны з саслоўным прадстаўніцтвам, і новых структур, чыноўніцтва, якія былі характэрныя для абсалютнай манархіі. 

Тэма 9: Першая Амерыканская рэвалюцыя і ўтварэнне ЗША. 

1. Англійскія калоніі ў Паўночнай Амерыцы напярэдадні рэвалюцыі.

2. Вайна за незалежнасць.

3. Дэмакратычныя пераўтварэнні ў ходзе рэвалюцыі.

4. Прыняцце Канстытуцыі 1787 г. Вынікі рэвалюцыі

Літаратрура

История США. В 4 т. Т.1. – М., 1980.

Согрин, В.В. Политическая история США. XVII – XX вв. / В.В. Согрин.   М., 2001.

Яковлев, Н.Н. Вашингтон / Н.Н. Яковлев. – М., 1976.

1. Першыя пасяленні англічан у Паўночнай Амерыцы з'явіліся ў 1607 г. у вусце ракі Джэймс, на тэрыторыі калоніі Віргінія. З гадамі англічане заснавалі 13 калоній. У 1643 г. 4 самыя паўночныя калоніі ўтварылі федэрацыю Новая Англія. Галоўная асаблівасць сацыяльна-эканамічнага развіцця англійскіх калоній у Паўночнай Амерыцы заключалася ў тым, што яны не ведалі развітых феадальных адносін, пануючым з самага пачатку быў капіталістычны ўклад. 

Па меры развіцця капіталістычных адносін нарастаюць супярэчнасці паміж патрэбамі эканамічнага развіцця калоній і палітыкай Англіі. Асноўнай галіной эканомікі была сельская гаспадарка. На Поўначы яна развівалася па фермерскаму шляху. Гэтаму садзейнічала наяўнасць свабодных зямель, якія пастаянна займалі перасяленцы (скватарства). Уладамі ў 1730 г. былі прыняты пастановы, якія забаранялі захоп свабодных зямель, але гэта ігнаравалася пасяленцамі. На Поўдні аснову сельскай гаспадаркі складалі плантацыйныя гаспадаркі, заснаваныя на рабскай працы. Вылучалася дзве катэгорыі рабоў. Кабальныя слугі – людзі, якія не мелі сродкаў каб пераехаць з Еўропы ў Амерыку, заключалі дагавор, па якім іх перавозілі ў Амерыку. Потым адпрацоўвалі гэтыя грошы. Большасць з іх працавала ў паўночных калоніях. Другую катэгорыю складалі негры-рабы паўднёвых калоній (каля 40 % іх насельніцтва). На іх працы трымалася плантацыйная гаспадарка. Плантацыя працавала на рынак, таму яе можна разглядаць як форму капіталістычнай гаспадаркі. Калоніі цалкам задавальнялі свае патрэбы ў сельскагаспадарчай прадукцыі.

З сярэдзіны 18 ст. атрымала значнае развіццё мануфактура. Найбольш развітай галіной было судабудаванне. Караблі будаваліся пераважна для метраполіі. У Новай Англіі і Сярэднеатлантычных калоніях значнае развіццё атрымала вытворчасць жалеза. Хутка развіваецца гандаль паміж калоніямі, якія ўсё больш звязваюцца эканамічна. У сярэдзіне 18 ст. калоніі ўжо мала залежалі ад паставак метраполіі. 

Англіская буржуазія бачыла, што эканамічна калоніі ўзмацняюцца, яна баялася канкурэнцыі. Гэта параджала імкненне метраполіі задушыць прамысловасць і гандаль калоній. У калоніях забараняўся выраб пэўных тавараў, стварэнне прадпрыемстваў, гандаль з іншымі краінамі. Такая палітыка стварала перашкоды на шляху эканамічнага развіцця калоній і выклікала незадавальненне іх насельніцтва.

Улада ў калоніях будавалася на прынцыпах змешанага праўлення. У асобе губернатара, які прадстаўляў караля, увасаблялася яе манархічная галіна. Савет пры губернатары быў адлюстраваннем улады арыстакратыі, асамблеі, ці палаты прадстаўнікоў, прадстаўлялі народна-дэмакратычную галіну ўлады. Ключавой фігурай у кіраванні калоній быў губернатар. У карпаратыўных калоніях Род Айлендзе, Конектыкуце губернатар выбіраўся каланістамі, але павінен быў дзейнічаць на аснове каралеўскай хартыі. У каралеўскіх калоніях губернатар прызначаўся каралём, у прыватнаўласніцкіх – уласнікам калоніі. У апошніх двух відах калоній губернатары валодалі шырокімі паўнамоцтвамі і ў сваіх калоніях фактычна былі паўабсалютнымі манархамі. Саветы калоній складаліся з прадстаўнікоў мясцовай эліты і былі адначасова нечым накшталт кабінета міністраў пры губернатары і другой заканадаўчай палатай. У выбарах асамблей прымала ўдзел ад 50 да 75 % дарослых мужчын (10–15 % усяго насельніцтва), што для таго часу дастаткова дэмакратычна. Акрамя багатых землеўладальнікаў з “першых сям’яў”, у асамблеях засядалі гандляры, адвакаты, сярэднія землеўладальнікі. Але і яны ў сваёй большасці ўваходзілі ў амерыканскі верхні клас. 85 % дэпутатаў асамблей складалі багатыя і заможныя амерыканцы, якія з’яўляліся выхадцамі з верхніх 10 % каланіяльнага грамадства. Да пачатку 18 ст. асамблеі атрымалі два асноўныя права: галасаваць па падатках і ініцыяваць прыняцце законаў. Выкарыстоўваючы склаўшуюся фінансавую залежнасць губернатараў ад асамблей, іх прымушалі зацвярджаць пэўныя заканадаўчыя акты. У калоніях складваецца падзел улады. Расце палітычная актыўнасць грамадства, існавала традыцыя прамой дэмакратыі. У абмеркаванні важных пытанняў удзельнічалі ўсе члены царкоўнай абшчыны. Узровень жыцця ў калоніях быў вышэйшы, чым у Еўропе. Чалавек мог больш свабодна карыстацца вынікамі сваёй працы. Большасць каланістаў былі пратэстантамі. Яны здабывалі дабрабыт за кошт асабістай працы, былі палітычна актыўнымі, утваралі дэмакратычна настроены сярэдні клас. Для яго была характэрна нецярпімасць да малейшых абмежаванняў правоў і свабод. Такім чынам, ужо ў каланіяльныя часы склаліся элементы дэмактарычнага палітычнага ладу ў калоніях. З другога боку губернатары мелі права роспуску асамблей і часта яго выкарыстоўвалі. Пасля Сямігадовай вайны губернатары пры падтрымцы метраполіі пачалі наступленне на прэрагатывы асамблей. Часта ўзнікаюць супярэчнасці паміж асамблеямі і губернатарамі. Калоніі не разглядалі сябе падначаленымі Англіі, яны лічылі сябе штатамі (партнёры Англіі). 

Шырокае распаўсюджванне ў амерыканскім грамадстве атрымлівае ідэалогія Асветніцтва. Пад уплывам англійскага Асветніцтва амерыканскія асветнікі ўспрынялі дактрыну натуральных правоў, тэорыі грамадскага дагавора, падзелу ўладаў, народнага суверэнітэту. Большасць амерыканскіх асветнікаў першапачаткова займалі памяркоўную пазіцыю ў адносінах да Англіі. Яны дабіваліся ўмацавання эканамічнай самастойнасці калоній пры захаванні вярхоўнага суверэнітэту Англіі. Так, Б. Франклін даказваў, што Англія і яе перасяленчаскія калоніі з’яўляюцца раўнапраўнымі часткамі імперыі. Пры гэтым калоніі павінны мець шырокае самакіраванне. Ён быў праціўнікам рабаўладальніцтва, лічыў неабходным аб'яднанне калоній у саюз, недапушчэнне абкладання калоній падаткамі без згоды каланістаў. З развіццём вызваленчага руху ён прыходзіць да ідэі поўнай незалежнасці. Т. Джэферсан адстойваў інтарэсы дробных землеўладальнікаў. Ён вітаў рэвалюцыю, бо яна неабходна для аднаўлення дэмакратыі.

У барацьбе паміж Англіяй і Францыяй амерыканскія каланісты падтрымліваюць метраполію. Канада пераходзіць да Англіі. Для каланістаў знікла пагроза з боку Францыі і патрэба ў абароне Англіяй ад Францыі. Пасля гэтага сярод каланістаў растуць сепаратысцкія настроі. У ходзе Сямігадовай вайны Англія заявіла аб далучэнні зямель паміж Алеманскімі гарамі і Місісіпі, але у 1763 г. забараніла каланістам сяліцца на новых тэрыторыях. 

Пасля Сямігадовай вайны Англія пачынае перабудову сваёй каланіяльнай імперыі. Яна ўводзіць абмежаванні на эканамічную дзейнасць калоній. У 1764 г. быў прыняты закон аб цукру, на які ўводзіліся высокія пошліны. Закон аб сродках плацяжу забараняў прымаць у якасці грошай крэдытныя білеты, выпускаемыя ў калоніях. Цяжкім для каланістаў быў закон аб кватэраванні і забеспячэнні англійскіх войскаў. Асаблівае незадавальненне каланістаў выклікаў закон аб гербавым зборы ад 22 сакавіка 1765 г. Ён прадугледжваў падатковае абкладанне ўсіх друкаваных выданняў і юрыдычных дакументаў. Калоніі разгарнулі барацьбу супраць гэтых законаў, у ходзе якой былі створанны арганізацыі “Сыны свабоды”. У ходзе барацьбы з гербавым зборам каланісты прыходзяць да лозунгу “ніякіх падаткаў без прадстаўніцтва”, г. з., што ніхто не мае права абкладаць падаткамі каланістаў акрамя асамблей калоній. Пачынаюцца палітычныя вулічныя пратэсты, а зборшчыкі падаткаў адмаўляюцца збіраць гербавы збор. Арганізуецца кампанія па байкоту англійскага імпарту. Гэта прымусіла Англію ў лютым 1766 г. адмяніць закон аб гербавым зборы. 

У 1767 г. па прапанове каралеўскага міністра Ч. Таўшэнда англійскі парламент прымае законы, якія ўстанаўліваюць новыя падаткі ў калоніях, распускаецца асамблея Нью-Йорка. Па ініцыятыве С. Адамса асамблея Масачусетса звяртаецца да астатніх калоній з прапановай аб'яднацца ў барацьбе з законамі Таўшэнда. Асноўным сродкам барацьбы зноў становіцца байкот англійскіх тавараў. Імпарт Англіі ў калоніі скарачаецца ў 2–2,5 разы. Супраціўленне калоній прывяло да таго, што англійскі парламент у 1771 г. вымушаны быў адмяніць законы Таўшэнда. 

У 1772 г. Англія спрабуе правесці рэформу сістэмы кіравання каб губернатары атрымлівалі грошы з англійскай казны. Тым самым зменшылася б іх залежнасць ад асамблей. Для барацьбы з рэформай патрыёты стварылі камітэты сувязі, цэнтрамі барацьбы супраць Англіі становяцца гарады атлантычнага ўзбярэжжа. Першы камітэт сувязі пачынае дзейнічаць у Бостане ў 1772 г. па ініцыятыве С. Адамса. Ён аддаваў перавагу мірным дзеянням. У 1773 г. парламент Англіі прымае закон, па якім Ост-Індская кампанія атрымлівае правы бяспошлінага гандлю чаем у калоніях. Урад разлічваў гэтым крокам прыцягнуць на свой бок шырокі слой спажыўцоў. Камітэты сувязі сталі прымаць меры, каб не дапусціць бяспошліны чай на амерыканскі бераг. У выніку адбылося “Бостанскае чаяванне”. Яно сведчыла аб росце рэвалюцыйнай актыўнасці. Англія выдае рэпрэсіўныя акты: Бостан аб'яўляецца закрытым портам і блакіруецца англійскім флотам. Масачусетс пазбаўляецца самакіравання. Асобы, абвінавачаныя ў антыанглійскай дзейнасці, маглі адпраўляцца для суда ў Англію. Пацвярджаўся акт 1765 г. аб кватэраванні англійскіх войскаў. 

Масачусетс атрымлівае падтрымку ад іншых калоній. Камітэт сувязі Бостана прапанаваў спыніць гандаль з Англіяй, яго падтрымалі іншыя камітэты. 5 верасня 1774 г. адкрыўся Першы Кантынентальны кангрэс прадстаўнікоў усіх калоній. Сярод дэпутатаў пераважала памяркоўнае крыло нацыянальнага руху, якое спадзявалася на пагадненне з англійскім урадам. Таму, з аднаго боку, прынятая ім “Дэкларацыя правоў” асуджала парушэнне правоў калоній. З другога боку, прымаецца петыцыя, якая абвяшчае вернасць калоній англійскаму каралю. Рашэнні кангрэса былі ўспрыняты народам як сігнал да барацьбы. У 1775 г. імпарт з Англіяй зменшыўся на 94 %. Каланісты пачынаюць рыхтавацца да ўзброенай барацьбы.

Пасля Сямігадовай вайны каланіяльная эліта ўцягваецца ў шырокі дэмакратычны рух, основную масу якога складалі сярэдні і ніжэйшы класы. Эліта стала палітычным і ідэйным лідэрам дэмакратычнага руху. Пераход амерыканскага верхняга класа на дэмакратычную, а затым і на рэвалюцыйную пазіцыю тлумачыўся рэзкім абвастрэннем яго канфлікту з метраполіяй. Англійскае панаванне было галоўнай перашкодай для свабоднага буржуазнага развіцця калоній, але пасля Сямігадовай войны і пачатку царавання Георга III яно стала зусім несумяшчальным з эканамічнымі і палітычнымі інтарэсамі разных сацыяльных слаёў амерыканцаў, асабліва верхняга класа.

2. Ваенныя дзеянні пачынаюцца ў красавіку 1775 г. сутычкамі ў прыгарадах Бостана Лексінгтоне і Канкордзе паміж каланісты і англійскімі войскамі. Ля Бостана патрыёты ствараюць “Лагер свабоды”, а ў Філадэльфіі збіраецца Другі Кантынентальны кангрэс. Ён прымае рашэнне аб стварэнні рэгулярнай арміі і прызначае галоўнакамандуючым Дж. Вашынгтона. Але сярод дэпутатаў былі яшчэ моцныя настроі на карысць прымірэння з Англіяй. Кангрэс прыняў “Петыцыю аліўкавай галіны” – заклік да караля спыніць ваенныя дзеянні і прыйсці да пагаднення. Георг ІІІ выдаў дэкрэт, што калоніі знаходзяцца ў стане мецяжу. Амерыканскае грамадства аказваецца расколатым. У канцы 1775 г. на баку Англіі ваявала 20 тысяч лаялістаў. Вайна за незалежнасць набывае рысы і грамадзянскай вайны. Агульная колькасць лаялістаў – каля 500 тысяч (20 % насельніцтва). З завяршэннем вайны адбылася эміграцыя лаялістаў.

4 ліпеня 1776 г. Кантынентальны кангрэс прыняў Дэкларацыю незалежнасці. У ёй абвяшчаліся натуральныя правы чалавека (права на жыццё, свабоду, імкненне да шчасця), суверэнітэт народа. Джэферсан надаваў вялікае значэнне праву на ўласнасць, бо толькі ўласнасць дае свабоду. Англія абвінавачвалася ў тыраніі, адпаведна амерыканскі народ мае права на стварэнне новай улады, права на незалежнасць. Калоніі абвяшчаліся незалежнымі. У выніку прыняцця Дэкларацыі ўтварылася новая дзяржава, заснаваная на ідэях Асветніцтва. Улада аказалася ў руках блока нацыянальнай буржуазіі і плантатараў. 

Першую буйную перамогу амерыканцы атрымалі 17 кастрычніка 1777 г. у бітве пры Саратозе. Але ў тым жа годзе амерыканцы церпяць паражэнні ў цэнтральных атлантычных калоніях, і Англія авалодвае Філадэльфіяй. У 1778 г. ЗША заключаюць саюз з Францыяй. Брытанскае камандаванне ў 1780 г. пераносіць галоўныя ваенныя дзеянні ў паўднёвыя штаты, дзе быў моцны лаялісцкі рух. 12 мая 1780 г. яны занялі буйнейшы порт поўдня Чарльзтон. Але мясцовыя фермеры разгарнулі шырокі партызанскі рух. Камандуючы амерыканскімі войскамі на Поўдні генерал Грын у пачатку 1781 г. выцясніў англічан з Джорджыі. Іх войскі адступілі ў Віргінію і сканцэнтраваліся каля Йорктаўна. Сюды прыбыў Вашынгтон з галоўнымі сіламі амерыканскай арміі і французскі экспедыцыйны корпус. 19 кастрычніка 1781 г. камандаваўшы англійскім войскамі генерал Карнуоліс капітуліраваў. Пасля гэтага англійскі парламент выказаўся за мір; ваенныя дзеянні фактычна скончыліся. 3 верасня 1783 г. ЗША і Англія падпісалі Парыжскі (Версальскі) дагавор. Прызнавалася незалежнасць ЗША з уключэннем у іх склад тэрыторыі паміж Алеманскімі гарамі і ракой Місісіпі, кангрэс прызнаваў аднаўленне правоў лаялістаў.

3.  4 ліпеня 1776 г. з абвяшчэннем Дэкларацыі незалежнасці ўтвараецца новая дзяржава, улада ў якой аказваецца ў руках блока нацыянальнай буржуазіі і плантатараў. З пачаткам вайны за незалежнасць на працягу некалькіх месяцаў у штатах была поўнасцю ліквідавана манархічная галіна дзяржаўнай улады, усталяваўся рэспубліканскі лад і ва ўсіх штатах былі прынятыя беспрыцыдэнтныя для таго часу па дэмакратызму канстытуцыі. У ходзе вайны сфарміраваліся дзве важныя дэмакратычныя дактрыны. Адна з іх – дактрына прамой дэмакратыі – мела на ўвазе надзяленне радавых выбаршчыкаў правам вынясення канчатковага рашэння па любому важнаму пытанню, у першую чаргу адабрэнне праз рэферэндум канстытуцыі і законаў, адкліканне дэпутатаў, вылучэнне законапраектаў. Другая дактрына – простай, ці чыстай дэмакратыі – азначала адмену раздзельнага прадстаўніцтва розных сацыяльных груп у заканадаўчай галіне ўлады і ўвядзенне сумеснага і раўнапраўнага прадстаўніцтва ўсіх грамадзян. Гэтыя дактрыны знайшлі шырокае распаўсюджванне ў заканадаўчай практыцы рэвалюцыйнага перыяду. У штатах Нью-Гемпшыр і Масачусетс праекты канстытуцыі былі перададзены для ратыфікацыі радавым выбаршчыкам. У некаторых штатах канстытуцыі, перш чым быць адобранымі асамблеямі, шырока абмяркоўваліся ў выбарчых акругах. У шэрагу штатаў распрацоўка і прыняцце канстытуцый было даверана адмысловым выбарным органам – канвентам, якія выбіраліся на больш шырокай і дэмакратычнай аснове. Адбыліся змены ў выбарчай сістэме. Пашырылася кола выбаршчыкаў і больш дэмакратычным стала размеркаванне выбарчых акруг. У выніку прадстаўніцтва фермераў і рамеснікаў у асамблеях вырасла з 20 да 40 %, а ў паўночных штатах яно склала больш за палову.

Вышэйшым органам улады ў саюзе штатаў стаў Кантынентальны кангрэс, але яго правы былі абмежаваныя. Гэта было звязана з тым, што амерыканцы любую форму цэнтральнага праўлення звязвалі з тыраніяй. У штатах ажыццявілася дэмакратычная трактоўка прынцыпу падзелу ўладаў. У выніку чаго заканадаўчая галіна, як найбольш блізкая да выбаршчыкаў, атрымала перавагу над выканаўчай. Заканадаўчым сходам былі перададзеныя многія паўнамоцтвы выканаўчай улады. У многіх штатах сходы атрымалі права выбіраць губернатараў. Гэта парушала класічную схему падзелу ўладаў і азначала падпарадкаванне выканаўчай галіны заканадаўчай. Заканадаўчыя сходы надзяляліся правам імпічмента – адхілення ад пасады губернатара. У многіх штатах губернатары былі пазбаўлены права вето. Асамблеям былі прадастаўлены правы абвяшчэння вайны і заключэння міру, прызначэння службовых асоб. У двухпалатных асамблеях перавага ўладных паўнамоцтваў была на карысць ніжняй палаты, а ў трох штатах верхнія палаты былі ліквідаваны. Главой выканаўчай улады з'яўляўся губернатар. Але ў канстытуцыях большасці штатаў замацоўваўся прынцып калегіяльнасці выканаўчай улады. Губернатар з’яўляўся не больш чым старшынёй выканаўчага савета. У некаторых штатах у руках губернатараў засталіся кантроль над міліцыяй і права вета. Усталёўваецца прынцып штогадовых выбараў губернатараў, абмяжоўваецца колькасць магчымых абранняў аднаго чалавека на гэтую пасаду.

Першай агульнаамерыканскай канстытуцыяй сталі “Артыкулы канфедэрацыі і вечнага саюзу” (1777 г.). У ёй была адвергнута манархічная ўлада, утварылася рэспубліка. Вярхоўная ўлада належала аднапалатнаму кангрэсу. Ён не меў права ўводзіць падаткі і пошліны і, адпаведна, не меў фінансавых сродкаў. Слабасць цэнтральнай улады тлумачылася тым, што патрыётамі на аснове вопыту каланіяльных часоў яна разглядалася як крыніца дэспатызму. “Артыкулы…” ўступілі ў сілу ў 1781 г. пасля адабрэння штатамі. Ва ўмовах вайны, фактычна ў парушэнне “Артыкулаў…” былі створаны такія цэнтральныя дэпартаменты, як замежных спраў, ваенна-марскі, фінансавы. 

Пэўныя дэмакратычныя пераўтварэнні адбыліся і ў сацыяльна-эканамічнай сферы. Былі канфіскаваныя землі лаялістаў, якія пакінулі ЗША. Яны распрадаваліся, і частку іх набылі прадстаўнікі сярэдняга і ніжэйшага класаў. Важнае значэнне для пераўтварэнняў у аграрнай сферы мела адмена забароны на асваенне каланістамі зямель на захадзе. Вынікам стала заснаванне масы незалежных фермерскіх гаспадарак і ператварэнне ў самастойных зямельных уласнікаў вялікай колькасці прадстаўнікоў сацыяльных нізоў. Адбывалася ліквідацыя заканадаўчых абмежаванняў, накладзеных на паўночнаамерыканскую прамысловасць і гандаль метраполіяй, ліквідацыя прывілеяў, якія былі прадстаўленыя англійскім гандлярам, прамыслоўцам і фінансістам. Мэтаю эканамічнай палітыкі новай дзяржавы было ўсталяванне свабоднай канкурэнцыі. Рэалізацыя гэтай ідэі прывяла да актывізацыі гаспадарчага жыцця ў штатах, але садзейнічала росту сацыяльнай дыферынцыяцыі сярод амерыканцаў. Гэта не вяло да абвастрэння сацыяльнага канфлікту ў амерканскім грамадстве. Ідэя роўнасці ў сацыяльна-эканамічным плане большасцю патрыётаў разумелася як роўнасць магчымасцей у рэалізацыі здольнасцей чалавека, што не адмаўляла сур’ёзнай няроўнасці вынікаў індывідуальнай дзейнасці і маёмаснага становішча. Ва ўмовах эканамічнай свабоды ў прадпрымальніцкі клас ўвайшла значная колькасць ранейшых прадстаўнікоў сацыяльных нізоў.

Ідэя супрацьпраўнасці рабства і неабходнасці яго ліквідацыі ў гады Вайны за незалежнасць знайшла трывалую падтрымку толькі ў паўночна-усходніх і сярдніх штатах. Найбольш радыкальна паступілі заканадаўцы Вермонта, штата, утворанага ў 1777 г.: тут рабства было забаронена ў канстытуцыі таго ж года. У Масачусетсе рабства было аб’яўлена па-за законам трыма судовымі рашэннямі 1781–1783 гг., прызнаўшымі яго несумяшчальным з канстытуцыяй штата.

4. Гісторык Дж. Фіске называў 80-я гады 18 ст. крытычным перыядам амерыканскай гісторыі. У гэты час узмацняецца інфляцыя, узрастае запазычанасць бедных слаёў грамадства. Продаж сельскагаспадарчай і рамеснай прадукцыі сутыкнуўся са складанасцямі на ўнутраным рынку. Адбываецца разарэнне фермераў і рамеснікаў. Востра гэты крызіс успрынялі амерыканскія фермеры. Яны нападалі на суды, якія разглядалі справы аб даўгах. Буйнейшым выступленнем фермераў стала паўстанне Шэйса ў Масачусетсе ў 1786–1787 гг. Паўстанне было хутка падаўлена, але некаторыя з патрабаванняў фермераў былі задаволеныя. Прайшлі новыя выбары ў асамблею штата, былі зніжаны падаткі, адменена турэмнае зняволенне за даўгі. Фермеры і гарадскія дробныя ўласнікі настойвалі на шырокім выпуску папяровых грошай, якія абясцэньваліся, каб лягчэй было разлічыцца з даўгамі. Маламаёмасныя патрыёты патрабавалі шырокіх канфіскацый багацяў лаялістаў, “нейтральных” ленд-лордаў, прадастаўлення ім бясплатна ці на ільготных умовах зямельных участкаў. Нізы імкнуліся прадоўжыць рэвалюцыю пасля 1783 г. Стала відавочна, што не аб’яднаныя моцнай цэнтральнай уладай штаты не здольныя справіцца з фінансава-эканамічным хаосам і прадухіліць сацыяльныя выбухі. “Артыкулы канфедэрацыі” не дазвалялі рэгуляваць адносіны паміж асобнымі штатамі. У 1786 г. узнік канфлікт паміж Вергініяй і Мэрылендам за-за судаходства па рацэ Патамак. Неабходна было рэруляваць пытанні адносна новых зямель на захадзе, якія з’яўляліся агульнай уласнасцю саюза. Планавалася, што тут утворацца новыя штаты. Умова – пасяліць на тэрыторыі будучага штата не меньш 60 тысяч свабодных пасяленцаў. Названыя вышэй фактары рабілі неабходным перагледзець “Артыкулы канфедэрацыі” з мэтай стварэння моцнага цэнтральнага ўрада.

А. Гамільтан пераканаў улады штатаў, што такое пытанне павінен вырашыць прадстаўнічы орган ад усіх штатаў, і прапанаваў каб гэты орган сабраўся ў Філадэльфіі вясной 1787 г. Ён атрымаў назву Канстытуцыйны Канвент і складаўся з прадстаўнікоў, якія былі накіраваны заканадаўчымі асамблеямі штатаў (55 дэлегатаў, 50 з іх – буйныя ўласнікі). Род Айлен не прыслаў прадстаўнікоў. Дэлегаты зыходзілі з таго, што тыя праблемы, з якімі сутыкнуліся ЗША, пароджаныя той формай дэмакратыі, якая склался ва ўмовах Вайны за незалежнасць, і якая дазваляла ніжэйшаму класу аказваць празмерны ўплыў на ўрад. Дэлегаты Канвента дакладна вызначалі паўнамоцтвы федэральнага ўрада: права эмісіі грошай, рэгуляванне гандлю, абвяшчэнне вайны і міру, увядзенне і збор падаткаў. Астатнія ўладныя функцыі перадаваліся штатам. Пры гэтым федаральныя законы мелі перавагу над законамі штатаў.

Дэлегаты Канвента лічылі неабходным рэалізаваць у канстытуцыі прынцып падзелу ўладаў. Пры гэтым яны імкнуліся ўзвысіць выканаўчую ўладу і абмежаваць заканадаўчую. Пры фарміраванні заканадаўчага органа вырашана было стварыць дзве палаты. Верхняя (сенат) мела элітарны характар, ніжняя (палата прадстаўнікоў) – адлюстроўвала інтарэсы шырокіх колаў электарата. Пры гэтым сістэма фарміравання сената (заканадаўчы сход кожнага штата пасылае 2 дэпутатаў) павінна была ператварыць яго ў орган абароны інтарэсаў невялікіх штатаў і пазбавіць радавых выбаршчыкаў магчымасці ўдзельнічаць у фарміраванні сената. Дэпутаты ў ніжнюю палату выбіраліся прапарцыянальна колькасці насельніцтва штата. Гэта было ў інтарэсах буйных штатаў. Было вырашана захаваць сістэму выбараў, якая склалася ў штатах у ходзе рэвалюцыі. Гэта быў кампраміс з дэмакратычнымі коламі ніжэйшага і сярэдняга класаў. 

Пры фарміраванні выканаўчай улады дэлегаты імкнуліся рэалізаваць прынцып яе адзінства і цэнтралізацыі. Увасабленнем гэтага прынцыпу станавілася пасада прэзідэнта. Яго канстытуцыя надзяляла шырокімі паўнамоцтвамі: права вета на заканадаўчыя акты, ён выдае ўказы, з’яўляецца галоўнакамандуючым, прызначае кабінет міністраў, судзяў. Пры гэты прэзідэнт выбіраўся не прамымі выбарамі, а калегіяй выбаршчыкаў, што рабіла яго менш залежным ад шырокіх колаў электарата. Кансерватыўным дзяржаўным органам быў Вярхоўны суд. Яго суддзі прызначаліся пажыццёва. Будучы памяркоўна-кансерватыўнай па сваім характары, канстытуцыя ЗША стварыла магутную перашкоду на шляху ўсталявання тыраніі. Гэта была сістэма “стрымлівання і супрацьвагаў” паміж галінамі ўлады. Галіны ўлады былі не проста раздзеленыя паміж сабою. Яны стрымлівалі і кантралявалі адна адну ў плане ажыццяўлення ўладных паўнамоцтваў. Вышэй гаварылася пра шырокія паўнамоцтвы прэзідэнта. Але пры прызначэнні на вышэйшыя дзяржаўныя пасады ён павінен быў атрымліваць згоду сената. Дзве палаты кангрэса праз працэдуру імпічмента маглі адправіць прэзідэнта ў адстаўку. 

17 верасня 1787 г. дэлегаты Канвента падпісалі новую Канстытуцыю ЗША. Яна прадстаўляла кампраміс не толькі паміж рознымі групами вышэйшага класа, але і кампраміс паміж ім і палітычна актыўнымі слаямі грамадзян США. Тым самым пад буржуазны парадак была падведзена шырокая сацыяльная база. Амерыканская эліта з дапамогай Канстытуцыі ажыццявіла кансалідацыю палітычнай улады ў сваіх руках. Але пры гэтым эліта пайшла на кампраміс з неэлітарнымі слаямі, што падвяло трывалы падмурак пад усталяваны канстытуцыяй грамадскі парадак.

Стваральнікі канстытуцыі не ўключылі ў яе артыкулы, якія гарантавалі б правы і свабоды амерыканцаў. Гэта выклікала незадавальненне канвентаў штатаў, калі пачаўся працэс ратыфікацыі Канстытуцыі. Яна не знайшла падтрымкі ў Віргініі і Нью-Йорку. Былі моцнымі апасенні ўсталявання тыраніі цэнтральнай улады. У ЗША ў працэсе ратыфікацыі Канстытуцыі пачынаецца фарміраванне дзвюх партый. Тыя, хто падтрымліваў Канстытуцыю і выступаў за стварэнне моцнага федэральнага ўрада, сталі называцца федэралісты. Праціўнікі Канстытуцыі – антыфедэралісты, ці дэмакратычныя рэспубліканцы. Канвент Вергініі прапанаваў дапоўніць канстытуцыю білем аб правах. 5 штатаў ратыфікавалі канстытуцыю з умовай дапаўнення яе білем аб правах. Ён быў прыняты ў снежні 1789 г., уступіў у дзеянне ў 1791 г. Біль аб правах (першыя 10 паправак да Канстытуцыі) абвяшчаў свабоду слова, пратэсту, забарону на неабгрунтаваны арышт, канфіскацыю, жорсткае пакаранне.

Важнейшы вынік Першай Амерыканскай рэвалюцыі – усталяванне незалежнасці ЗША ў форме ліберальнай рэспублікі. Рэвалюцыя стварыла эканоміку, заснаваную на свабодзе прадпрымальніцтва, адкрыла магчымасць прагрэсіўнага фермерскага развіцця сельскай гаспадаркі на Поўначы. У паўночных штатах было адменена рабства. Амерыканская рэвалюцыя па сваім характары з’яўлялася нацыянальнай, буржуазнай, дэмакратычнай.
Тэма 12. Французская рэвалюцыя канца 18 ст. (занятак 3): ад 9 тэрмідора да 18 брумера.
1. Тэрмідарыянскі рэжым: рэвалюцыя без крайнасцяў. Канстытуцыя 1795 г.

2. Унутраная палітыка Дырэкторыі.

3. Знешняя палітыка Францыі ў 1795–1799 г.

4. Дзяржаўны пераварот 9–10 лістапада 1799 г.

5. Вынікі і значэнне рэвалюцыі для мадэрнізацыі Францыі.

1. Арганізуючы звяржэнне Рабесп’ера, дэпутаты Канвента не ставілі мэтай змяніць дзяржаўны лад, палітычную пабудову Францыі. Свае дзеянні яны падавалі як дзеянні, якія былі накіраваныя на звяржэнне тырана, які ўзурпіраваў уладу. Пераварот не выходзіў за межы “рэвалюцыйнай законнасці”. У лік тэрмідарыянцаў трапілі людзі з рознымі палітычнымі поглядамі і мэтамі. Іх аб’ядноўвала перш за ўсё жаданне забяспечыць асабістую бяспеку, не дапусціць далей канцэтрацыю ўлады ў адных руках. Таксама яны жадалі завяршыць рэвалюцыю з тымі крайнасцямі палітычнай барацьбы, якія яна парадзіла. Завяршэннем рэвалюцыі для іх з’яўлялася прыняцце новай канстытуцыі, якая дасць Францыі стабільны дзяржаўны парадак.

Каб стварыць перашкоды на шляху магчымай новай дыктатуры, тэрмідарыянцы заняліся разбурэннем сістэмы цэнтралізаванага кіравання. Паўнамоцтвы Камітэта грамадскай бяспекі і Камітэта грамадскага выратавання былі рэзка абмежаваныя. Для кіравання рознымі дзяржаўнымі сферамі Канвент утварыў асобныя камітэты. Камітэту грамадскага выратавання засталіся толькі пытанні знешняй палітыкі і абароны. Склад камітэтаў павінен быў абнаўляцца на чвэрць кожны месяц. Тэрмідарыянцы лічылі, што пагроза для іх улады зыходзіць з боку санкюлотаў Парыжа. Каб яе аслабіць, яны ажыццявілі дэцэнтралізацыю ўлады ў Парыжы. Адзіная Камуна была ліквідавана, Парыж падзялілі на 12 акругоў, кожны з якіх выбіраў свайго мэра і мясцовы сход. Быў разгромлены “залатой моладзю” (мюскадэнамі), а 12 лістапада 1794 г. афіцыйна закрыты Якабінскі клуб.

Пачынае згортвацца тэрор. 1 жніўня быў рэарганізаваны Рэвалюцыйны трыбунал, і яго дзейнасць стала вяртацца да норм традыцыйнай судавытворчасці. У маі 1795 г. Рэвалюцыйны трыбунал быў ліквідаваны. 7 мая Фук’е Тэнвіль, грамадскі абвінавачвальнік трыбунала, і 15 суддзяў і прысяжных Рэвалюцыйнага трыбунала былі пакараны смерцю. Пачынаецца выпуск з турмаў падазроных. Але тэрор не быў спынены поўнасцю, ён цяпер быў скіраваны супраць санкюлотаў, тых, хто падтрымліваў якабінцаў, былых тэрарыстаў. Аднак да тэрору мелі дачыненне практычна ўсе дэпутаты Канвента часоў панавання якабінцаў. Таму праслед тэрарыстаў быў хутка згорнуты. Пры гэтым былых тэрарыстаў, якія выступілі супраць Рабесп’ера як тырана, адцяснілі ад кіруючых пасад, вывелі з урадавых камітэтаў. Кар’е быў прыгавораны Рэвалюцыйным трыбуналоам да смерці.  Колло д’Эрбуа, Бійо-Варэін, Вадзье, Барэр былі арыштаваны. Большасць дэпутатаў–мантаньяраў у Канвенце адмовілася ад ранейшых палітычных пазіцый. Ад Гары засталася толькі вяршыня – каял 30 дэпутатаў. Дэкрэтам ад 8 снежня 1794 г. у Канвент вярнулі 73 жырандзісты.
У эканамічнай сферы аслабляецца сістэма рэгламентацый. 24 снежня 1794 г. быў адменены закон аб максімуме. Але гэта не палепшыла становішча з забеспячэннем прадуктамі. Зіма 1794–1795 гг. у эканамічным плане была вельмі цяжкай. Змены ў эканамічнай палітыцы выклікалі новы віток інфляцыі, рост цэн. Сяляне адмаўляюцца прадаваць прадукты харчавання за абясцэніўшыеся папяровыя грошы (асігнаты). Імкліва нарастае разрыў паміж багаццем новай буржуазіі і жабрацтвам санкюлотаў. Гэта стала падставай для народных выступленняў у Парыжы 12 жэрміналя (1 красавіка) і 1 прэрыаля (20 мая) 1795 г. пад лозунгам “хлеба і Канстытуцыі 1793 г.” Нацыянальная гвардыя разагнала натоўп і раззброіла санкюлотаў. Тэмідарыянцы скарысталі гэтыя падзеі, каб нанесці ўдар па рэштках мантаньяраў у Канвенце (“вяршыні”). Колло д’Эрбуа, Бійо-Варэін, Вадзье, Барэр былі адпраўлены ў ссылку ў Гвіяну яшчэ пасля 12 жэрміналя. 14 дэпутатаў “вяршыні” былі арыштаваны. Пасля 1 прэрыаля 6 дэпутатаў “вяршыні” былі асуджаны да смяротнага пакарання. Падаўленне паўстанняў жэрміналя і прэрыаля азначала разгром санкюлоцкага руху, сялянства на той момант адышло ад рэвалюцыі, бо яго патрабаванні ў асноўным ужо былі задаволены. Этап рэвалюцыі, калі ў ёй значную ролю адыгрывалі сацыяльныя нізы, скончыўся. Усталявалася панаванне буржуазіі. 

Разграміўшы санкюлотаў, тэрмідарыянскі рэжым у той жа час дэманстраваў непрымірымую пазіцыю да сіл, якія імкнуліся аднавіць “Стары парадак”. Калі летам 1795 г. на мысе Кіберон (Брытань) высадзіліся войскі эмігрантаў, супраць іх неадкладна была накіравана армія пад камандаваннем генерала Гоша. Эмігранты былі разгромлены, а захопленыя ў палон каля 700 чалавек расстраляны на месцы. Магчымасць кампрамісу паміж старой раялісцкай элітай, і новай, якая прыйшла да ўлады ў выніку рэвалюцыі, аказалася недасягальнай. 

Прывержанасць тэрмідарыянцаў рэспубліканскай форме дзяржавы праявілася і пры распрацоўцы Канвентам новай канстытуцыі, якая была прынята 22 жніўня 1795 г. Спачатку намячалася ўнесці змены ў Канстытуцыю 1793 г. Але затым створаная Канвентам камісія распрацавала праект новай канстытуцыі, які дэпутатам 23 чэрвеня прадставіў Буссі д’Англа. Уступ да канстытуцыі складала Дэкларацыя правоў чалавека і грамадзяніна, якая была дапоўнена і Дэкларацыяй абавязкаў грамадзян. Канстытуцыя ўсталёўвала роўнасць усіх перад законам. У той жа час, каб замацаваць уладу за буржуазіяй, Канстытуцыя 1795 г. адмяняла ўсеагульнае выбарчае права і ўводзіла высокі маёмасны цэнз для выбаршчыкаў (каля 30 тыс. на ўсю Францыю). У інтарэсах буржуазіі было і палажэнне канстытуцыі, згодна якому не дапускалася абмежаванне свабоды гандлю. Захоўваўся падзел уладаў, але пры гэтым баланс уладаў парушаўся на карысць заканадаўчай (Заканадаўчы корпус) і абмяжоўваліся правы выканаўчай (Дырэкторыя). Заканадаўчы корпус складаўся з 2 палат: Савет пяцісот і Савет старэйшын. Кожны год 1/3 саветаў павінна была абнаўляцца праз правядзенне частковых выбараў. Дырэкторыя складалася з 5 чалавек, кожны год 1 член Дырэкторыя змяняўся. Дырэктары выбіраліся Заканадаўчым корпусам. Мясцовыя ўлады знаходзілася пад кантролем Дырэкторыі. У цэлым стваральнікі Канстытуцыі 1795 г. імкнуліся, з аднаго боку, не дапусціць канцэнтрацыі ўлады ў руках аднаго чалавека, ці дзяржаўнага органа. Адсюль Дырэкторыя як орган выканаўчай улады з 5 чалавек, і яна пад кантролем Заканадаўчага корпуса. Уладныя паўнамоцтвы размеркаваны на карысць заканадаўчай улады. Па-другое, стваральнікі канстытуцыі імкнуліся пазбавіць сацыяльныя нізы магчымасці ўплываць на кіраўніцтва дзяржавай. Адсюль высокі маёмасны цэнз і адмова ад палажэння Канстытуцыі 1793 г., якое прадугледжвала абмеркавенне і зацвярджэнне прынятых законаў на пярвічных сходах грамадзян у дэпартаментах. Рэспубліка, якую стваралі тэрмідарыянцы з дапамогай Канстытуцыі 1795 г., была рэспублікай у інтарэсах уласнікаў. Гэта была і рэспубліка, народжаная рэвалюцыяй. Канстытуцыя забараняла вяртанне эмігрантаў, а іх маёмасць абвяшчалася ўласнасцю рэспублікі. Купленыя нацыянальныя маёмасці замацоўваліся за іх уласнікамі.
У час тэрмідарыянскага рэжыму ўзмацніўся ўплыў раялістаў, і існавала пагроза, што яны перамогуць на выбарах у Заканадаўчы корпус. Каб захаваць уладу тэрмідарыянцаў і не дапусціць рэстаўрацыі Старога парадку, Канвент прыняў закон аб выбранні ў Заканадаўчы корпус 2/3 дэпутатаў з ліку тых, хто засядаў у Канвенце. Дэкрэты былі правалены на рэферэндуме, але, нягледзячы на гэта, уведзены ў дзеянне. Раялісты ўбачылі, што ім не атрымаецца прыйсці да ўлады праз выбары і ўздымаюць паўстанне, якое актыўна падтрымала парыжская буржуазія. Паўстаўшыя абвінавачвалі Канвент у парушэнні народнага суверэнітэту. Многія секцыі Парыжа выступаюць з лозунгам “Далоў 2/3”. Канвент стварае надзвычайную камісію на чале з Полем Баррасам. Ён прыцягнуў для кіраўніцтва падаўленнем мецяжу Напалеона Банапарта. Раялісцкі мяцеж быў падаўлены. Канвент пачынае рэпрэсіі супраць раялістаў, сваякоў эмігрантаў, непрысягнуўшых свяшчэннікаў. 
26 кастрычніка 1795 г. Канвент самараспусціўся. Апошнім яго актам быў закон аб амністыі па справах, якія адносіліся выключна да рэвалюцыі. У выніку з турмаў выйшлі тысячы “тэрарыстаў”, якія былі арыштаваныя пасля 9 тэрмідора. 
Такім чынам, за паўтара гады тэрмідарыянскага рэжыму ў Францыі ўмацавался рэспубліка, былі адкінуты крайнасці палітыкі мантаньяраў, была створана канстытуцыйная сістэма дзяржаўнага кіравання. Яна больш адпавядала рэальным патрэбам развіцця Францыі, а не грунтавалася на тэарэтычных абстракцыях Русо і іншых асветнікаў як пры мантаньярах.

2. Пасля роспуску Канвента былі сфарміраваныя органы ўлады ў адпаведнасці з Канстытуцыяй 1795 г. У заканадаўчых сходах апынулася 158 “царазабойц”. Тую трэць дупутатаў, якая свабодна выбіралася, склалі манархісты. З 5 членаў Дырэкторыі першага складу трое былі былымі мантаньярамі (Баррас, Робель, Карно). Баррас стаў цэнтральнай фігурай у новым урадзе. У Францыі ўсталяваўся рэжым Дырэкторыі. Эпоха Дырэкторыі вызначаецца тым, што ўдалося справіцца з інфляцыяй і быў пераадолены эканамічны крызіс. З 1796 г. пачынаецца рост прамысловасці, сельскай гаспадаркі. Францыя ўступае ў перыяд прамысловага перавароту. Вялікія сродкі, атрыманыя з акупіраваных тэрыторый, дазволілі Дырэкторыі пачаць фінансавую рэформу. З лютага 1796 г. быў спынены выпуск асігнатаў (у 1797 г. яны былі поўнасцю адменены) і пачаўся зварот да звонкай манеты. Быў значна скарочаны дзяржаўны доўг. Але эканамічны ўздым не прывёў да палітычнай стабільнасці. Рэжым не меў дастатковай апоры ў грамадстве. Цяжкім заставалася становішча санкюлотаў. Рэакцыяй на гэта стала “змова роўных” на чале з Франсуа Ноэлем (Гракхам) Бабёфам (бабувісты). Ён ставіў задачу дасягнуць фактычнай роўнасці за кошт ураўняльнага размеркавання буйной маёмасці. Намячалася стварыць Нацыянальную камуну з калектыўнай маёмасцю і ўсеагульнай працоўнай павіннасцю. Мелася на ўвазе ўсталяваць рэвалюцыйную дыктатуру і пабудаваць камуністычнае грамадства з жорсткай рэгламентацыяй дзяржавай усіх бакоў грамадскага жыцця. Спроба ўдзельнікаў “змовы роўных” у маі 1796 г. узняць паўстанне церпіць няўдачу.

Для Дырэкторыі, нягледзячы на паражэнне паўстання ў вандэм’еры, існавала рэальная пагроза з боку раялістаў. Цяпер яны зрабілі стаўку на прыход да ўлады праз выбары. У адказ на актывізацыю раялісцкай прапаганды саветы прынялі 16 красавіка 1796 г. закон, які ўсталёўваў смяротнае пакаранне для тых, хто будзе падбухторваць да аднаўлення каралеўскай улады. Гэтым жа законам пад уплывам бабувісцкай прапаганды смяротнае пакаранне прадугледжвалася і для тых, хто будзе заклікаць да аднаўлення Канстытуцыі 1793 г. ці да падзелу прыватных уладанняў. Першыя частковыя выбары ў Заканадаўчы корпус у красавіку 1797 г. прынеслі поўную перамогу раялістам. З былых 216 членаў саветаў былі зноў абраны толькі 11. Узнікла пагроза раялісцкай рэстаўрацыі. Саветы Заканадаўчага корпуса адмяняюць законы супраць непрысягнуўшых свяшчэннікаў, сваякі эмігрантаў зноў дапускаюцца да заняцця дзяржаўных пасад, спыняецца прадажа нацыянальных маёмасцей. Было дазволена вяртанне ў Францыю эмігрантаў. Трое з пяці дырэктараў (Баррас, дэ Лапо, Робель) у такой сітуацыі пайшлі на ажыццяўленне дзяржаўнага перавароту, каб прадухіліць манархічную пагрозу. 18 фрукцідора (4 верасня) 1797 г. Парыж занялі верныя Дырэкторыі войскі, былі арыштаваны старшыня Савета пяцісот генерал Пешэгру, 117 дэпутатаў–раялістаў былі выдалены з саветаў (65 сасланы ў Гвіяну), два члена Дырэкторыі (Карно і Барталаме) былі адпраўлены ў адстаўку. Аднаўляюцца рэпрэсіі супраць эмігрантаў, непрысягнуўшым свяшчэннікам. 169 эмігрантаў, якія вярнуліся ў Францыю, былі расстраляныя, 263 непрысягнуўшыя святары былі сасланы ў Гвіяну. Былі закрыты 42 газеты, блізкія да манархістаў. 
Разгром манархістаў спрыяў росту ўплыву якабінцаў, што прадэманстравалі выбары 1798 г. Дырэкторыя ідзе на новы дзяржаўны пераварот. Яшчэ да выбараў 31 студзеня 1798 г. быў праняты закон, якім дэпутаты саветаў прысвоілі сабе права праверыць законнасць абрання новых дэпутатаў. 22 фларэаля (11 мая 1798 г.) саветы правялі праверку законнасці абрання новых дэпутаў. У выніку 106 з іх былі пазбаўлены мандатаў. Гэтую чыстку Саветаў ад якабінцаў назвалі “Фларэальскім пераваротам”. Яна дазволіла прыхільнікам Дырэкторыі захаваць большасць у Заканадаўчым корпусе. Але тое, што Дырэкторыя для захавання ўлады рэгулярна ішла на дзяржаўныя перавароты, паставіла пытанне аб яе легітымнасці. Яшчэ адным наступствам дзяржаўных пераваротаў стаў далейшы рост уплыву арміі на палітычнае жыццё краіны. Галоўнай фігурай рэжыму становіцца Баррас. У сваёй унутранай палітыцы Дырэкторыя сутыкалася то з пагрозай справа (раялісты), то з пагрозай злева (якабінцы) і наносіла ўдары па сваіх праціўніках то з аднаго, то з другога боку. Такая палітыка ваганняў атрымала назву “палітыка арэляў (качелей)”. 
Не дадавала папулярнасці Дырэкторыі яе фінансавая палітыка. Адбываўся пастаянны рост падаткаў. У лістападзе 1798 г. у дадатак да трох падаткаў – гандлёва-прамысловага, на землю, на рухомую маёмасць – быў уведзены падатак на вокны і дзверы, які быў у часы Старога парадку. Былі адноўлены і раслі ўскосныя падаткі. Дырэкторыя фактычна анулявавала 2/3 дзяржаўнага доўга, што прывяло да банкруцтва многіх ранцье, якія давалі грошы ў доўг дзяржаве яшчэ пры манархіі. 

3. У час тэрмідарыянскага рэжыму пачынаецца распад першай антыфранцузскай кааліцыі. Пасля перамогі пры Флерусе французская армія працягвала наступленне і заняла ўсю тэрыторыю Бельгіі. У снежні 1794 г. армія Пешэгру ўступіла ў Галандыю. 19 студзеня 1795 г. захапіла Амстэрдам, а затым увесь галандскі флот. На пірэнейскім фронце баявыя дзеянні былі перанесены на тэрыторыю Іспаніі. Ваенныя поспехі Францыі прывялі да таго, што яе праціўнікі сталі выходзіць з вайны. 5 красавіка 1795 г. Францыя падпісала мір з Прусіяй. Апошняя пагаджалася на далучэнне да Францыі правага берага Рэйна. Затым былі падпісаны мірныя пагадненні з Галандыяй (май) і Іспаніяй (ліпень). 

Пасля гэтых поспехаў ваеннае становішча Дырэкторыі было трывалым. Характар вайны для Францыі пачынае мяняцца: вайна ў цэлым застаецца рэвалюцыйнай, але ў ёй усё больш яскрава абазначаюцца захопніцкія мэты. У 1795 г. Францыя анексіравала Бельгію. У Галандыі ствараецца Батаўская рэспубліка ў якасці першай дачэрняй рэспублікі Францыі. У далейшым будзе створаны цэлы ланцужок такіх рэспублік уздоўж усходняй граніцы Францыі.

У 1796 г. Дырэкторыя вырашае нанесці ўдар па Аўстрыі. Галоўнае наступленні планавалася на Рэйне, а дапаможнае – у Італіі. Аднак Рэйнская армія не дабілася поспеху. Затое Італьянская армія Напалеона Банапарта дабілася поспехаў у Паўночнай Італіі. Спачатку Банапарт прымусіў да капітуляцыі аўстрыйскага саюзніка П’емонт. Заты разбіў аўстрыйцаў пры Лодзі 10 мая 1796 г. і заняў Мілан. Восеню 1796 г. Банапарт прыступае да ліквідацыі манархічнай улады ў Італіі. На поўначы была створана Транспадуанская рэспубліка, у цэнтры Італіі – Цызпадуанская рэспубліка. У 1797 г. гэтыя рэспублікі аб’ядноўваюцца ў Цызальпійскую рэспубліку. У Генуі ствараецца Легурыйская рэспубліка. Праз стварэнне дачэрніх рэспублік Банапарт паставіў Паўночную і Цэнтральную Італію ў поўную залежнасць ад Францыі. 

У лістападзе 1796 г. Банапарт разбіў аўстрыйцаў пры Арколі, у студзені 1797 г. – пры Рыволі. Ён пераносіць ваенныя дзеянні на тэрыторыю Аўстрыі. Аўстрыя прапанавала пачаць мірныя перамовы, і 17 кастрычніка 1797 г. быў падпісаны Кампа-Фармінскі мірны дагавор. Па ім Аўстрыя прызнавала ўключэнне ў склад Францыі зямель на левым беразе Рэйна, Бельгіі і прызнавала створаныя ў Італіі дачэрнія рэспублікі. Венецыянская рэспубліка была ліквідавана, а яе тэрыторыя падзелена паміж Аўстрыяй і Цызальпійскай рэспублікай. Дырэкторыя ўзмацняе палітыку рэвалюцыйнай экспансіі. У канцы снежня 1797 г. у Рыме ўспыхнула паўстанне супраць папы. Туды была накіравана французская армія, і ў сакавіку 1798 г. абвешчана Рымская рэспубліка. Францыя ўмешваецца ва ўнутраную барацьбу ў Швейцарыі. Частка яе земель была далучана да Францыі, на астатняй тэрыторыі ўтваралася Гельвецічаская рэспубліка. Усе пералічаныя вышэй дачэрнія рэспублікі (рэспублікі–сёстры) фармальна былі незалежнымі, а рэальна знаходзіліся пад поўным кантролем Францыі і стварылі для яе пояс бяспекі, з’яўляліся буферам паміж рэвалюцыйнай Францыяй і манархічнымі дзяржавамі Еўропы. Працягваліся і адкрытыя анексіі. У лютым 1799 г. да Францыі быў далучаны П’емонт, а ў сакавіку – герцагства Таскана. 
Пасля Кампа-Фармінскага міру адзіным праціўнікам Францыі заставалася Англія. Французскія экспедыцыі ў Ірландыю ў 1796 і 1797 гг. пацярпелі няўдачу. Банапарт прапанаваў нанесці ўдар па Англіі на Усходзе. Для гэтага арганізаваць экспедыцыю ў Егіпет, а адтуль пагражаць брытанскім уладанням у Індыі. Гэтыя планы адпавядалі эканамічным інтарэсам французскай буржуазіі, якая жадала ўмацаваць свае гандлёвыя пазіцыі на Блізкім Усходзе. 19 мая 1798 г. Банапарт з флотам і 40-тысячнай арміяй пакідае Тулон, пачынаецца егіпецкі паход. Па дарозе ён захапіў Мальту. 2 ліпеня французская эскадра прыбыла да Александрыі. Егіпет фармальна ўваходзіў у склад Асманскай імперыі. Банапарт заняў Егіпет, але 2 жніўня 1798 г. Нельсан у Абукірскай марской бітве знішчае французскі флот, і Банапарт аказаўся адрэзаным ад Францыі. Вясной 1799 г. ён пачынае паход у Сірыю. Аднак не змог авалодаць крэпасцю Сен-Жан-Д’арк і адступіў у Егіпет. 
Тым часам ў Еўропе склалася другая кааліцыя супраць Францыі (Англія, Аўстрыя, Расія, Асманская імперыя, Неапалітанскае кралеўства). Асманская імперыя, якая не жадала пагадзіцца са стратай Егіпта, 6 верасня 1798 г. абвясціла вайну Францыі. У 1798 г. войскі неапалітанскага караля перайшлі ў наступленне супраць Рымскай рэспублікі і французскіх войскаў і занялі Рым. Але іх поспехі былі нядоўгімі. Французская армія разграміла неапалітанцаў і ў студзені 1799 г. заняла Неапаль. На месцы Неапалітанскага каралеўства была абвешчана Партэнапейская рэспубліка. 

У Паўночнай Італіі руска-аўстрыйскія войскі пад камандаваннем А. Суворава перайшлі ў наступленне і занялі ўсю Паўночную Італію за выключэннем Генуі. Пасля таго, як з Паўднёвай і Цэнтральнай Італіі былі перакінуты на поўнач французскія войскі, тут палі Партэнапейская і Рымская рэспублікі. Неапалітанскія Бурбоны і Папа вярнуліся да ўлады. Аўстрыйскі эрц-герцаг Карл наступаў у Германіі і Швейцарыі. У Галандыі высадзіліся англійскія і рускія войскі, на бок якіх перайшоў флот Батаўскай рэспублікі. Францыя аказваецца перад пагрозай уварвання інтэрвентаў. З верасня 1799 г. сітуацыя мяняецца да лепшага. Французы дабіваюцца поспехаў у Швейцарыі, дзе быў разбіты рускі корпус Рымскага-Корсакава, а Сувораву прыйшлося адступіць са Швейцарыі. Пацярпеў паражэнне і быў вымушаны капітуліраваць англа-рускі дэсант у Нідэрландах. Але Італію вярнуць не ўдалося. Няўдачы на франтах яшчэ больш падарвалі аўтарытэт Дырэкторыі.

4. Выбары ў саветы 1799 г. прынеслі перамогу неоякабінцам. На гэты раз Дырэкторыя не рашылася на дзяржаўны пераварот і чыстку саветаў. Саветы самі перайшлі ў наступленне супраць Дырэкторыі. 16 і 18 чэрвеня яны прынялі законы, па якіх без якіх-небудзь законных падстаў з Дырэкторыі былі выдалены Трэйар, Ларэвельер-Лепо і Мерлен. Дырэктарамі засталіся Сійес і Баррас. А тры новыя дырэктары мелі рэпутацыю левых, уключаючы Рожэ-Дзюко, які галасаваў за смяротнае пакаранне караля. Міністрам юстыцыі быў прызначаны таксама царазабойца Камбасерэс. Актыўны ўдзельнік якабінскага тэрору Фушэ стаў мінстрам паліцыі. Міністрам фінансаў стаў Лендэ – былы член камітэта грамадскага выратавання. Пад ціскам левых дэпутатаў быў прыняты закон аб дадатковым наборы ў армію. Таксама прынята рашэнне аб прымусовым займе ў 100 млн франкаў. Гэтыя падзеі ўвайшлі ў гісторыю як пераварот 30 прэрыалі. Ён не змяніў сутнасці рэжыму Дырэкторыі, які заставаўся варожым і старой арыстакратыі, і сацыяльным нізам. 

Восенню 1799 г. Дырэкторыя сутыкаецца з незадавальненнем у розных слаях грамадства. Палітычныя “арэлі” не задавальнялі перш за ўсё тых людзей, якія значна павысілі свой сацыяльны статус у выніку рэвалюцыі. Яны жадалі стварэння такой сістэмы ўлады, якая не дапусціць як вяртання да рэвалюцыйнай дыктатуры якабінскага тыпу, так і аднаўлення Старога парадку. А такая пагроза была. Пасля перавароту 30 прэрыаля якабінцы актывізаваліся. Выходзіла шмат якабінскіх газет. Рабіліся спробы аднавіць якабінскія клубы. Была створана Супольнасць сяброў свабоды і роўнасці (клуб манежа), у якую ўвайшлі многія вядомыя якабінцы. З другога боку, актывізаваліся вандэйскія мяцежнікі. Рэжым Дырэкторыі не мог забяспечыць стабільнасць у краіне і становіцца непрымальным для маёмасных пластоў грамадства. Галоўным лозунгам для іх з’яўляецца ўсталяванне ў Францыі парадку. Новая рэспубліка павінна забяспечыць свабоду эканамічнай дзейнасці для буржуазіі. Сяляне ў большасці былі задаволеныя вынікамі рэвалюцыі і таксама жадалі парадку і стабільнасці. Буржуазія бачыць выйсце ў пераглядзе Канстытуцыі 1795 г., каб умацаваць выканаўчую ўладу. Але легітымным шляхам зрабіць гэта было практычна немагчыма (па закону канстытуцыя магла быць перагледжана не раней, чым у 1805 г.). Таму стаўка робіцца на дзяржаўны пераварот.

Асаблівасць рыхтуемага перавароту заключалася ў тым, што на чале змовы сталі прадстаўнікі ўлады. Лідэрам змовы становіцца адзін з дырэктараў – Сійес. Праціўнікі Дырэкторыі вырашылі выкарыстаць армію для ажыццяўлення перавароту. Таму ім патрэбен быў генерал, які возьме на сябе камандаванне войскамі. У гэты час Банапарт пакідае армію ў Егіпце і ў пачатку кастрычніка 1799 г. высаджваецца на поўдні Францыі. На Банапарта і паў выбар Сійеса як на ваеннага кіраўніка перавароту. У яго падрыхтоўку былі ўцягнуты два дырэктара, трэці з іх, Баррас, ведаў пра пераварот, але не перашкаджаў. Ваенны міністр Бернадот застаўся нейтральным. Для перавароту важна было, што пасаду старшыні Савет пяцісот займаў брат Напалеона Люсьен Банапарт. 

Пераварот пачаўся 18 брумера (9 лістапада) 1799 г. Было аб’яўлена, што рэспубліцы пагражае небяспека, раскрыта змова якабінцаў. Для яе ліквідавання было вырашана перадаць ваенную ўладу Банапарту. Яго прызначылі галоўнакамандуючым ваеннымі сіламі ў дэпартаменце Сена. Два дырэктара – Сійес і Рожэ-Дзюко добраахвотна пайшлі ў адстаўку. Яшчэ траіх прымусілі гэта зрабіць. 19 брумера (10 лістапада) супраціўленне перавароту аказаў Савет пяцісот. Яго дэпутаты адверглі версію аб змове якабінцаў. Справа ледзь не дайшла да прыняцця закона аб арышце Банапарта. Савет пяцісот быў разагнаны салдатамі. Увечары 19 брумера сабралася большасць дэпутатаў Савета старэйшын і толькі каля 30 дэпутатаў Савета пяцісот. Тым не менш, яны абвясцілі сябе правамочнай большасцю. Імі былі прыняты законы, якія ліквідавалі Дырэкторыю. Выканаўчая ўлада перадавалася тром консулам: Банапарту, Сійесу і Рожэ-Дзюко. Пасяджэнні Заканадаўчага корпуса адтэрміноўваліся, але ён больш ніколі не сабраўся. З прадстаўнікоў саветаў ствараліся дзве заканадаўчыя камісіі з задачай падрыхтаваць новую канстытуцыю.

Пераварот не сустрэў супраціўлення ні ў Парыжы, ні ў правінцыі. Многія былыя якабінцы разглядалі яго як умацаванне рэспублікі. Асабліва актыўна Банапарта падтрымала буйная буржуазія. 24 лістапада парыжскія банкіры падпісалі абавязацельства выдзеліць ураду крэдыт у 12 млн франкаў.

Пераварот 18–19 брумера (9–10 лістапада 1799 г.) паклаў канец Французскай рэвалюцыі. Была ўсталявана дыктатура Банапарта, асноўнай апорай якой была армія. Гэтая дыктатура ліквідавала рэшткі дэмакратычных свабод, ператварыла ў фікцыю і канстытуцыю, і правы заканадаўчых органаў, але захавала іх. Разам з тым дыктатура Банапарта захавала і ўмацавала найважнейшыя заваёвы рэвалюцыі ў сацыяльна-эканамічнай вобласці, чым забяспечыла сабе трывалую апору і сярод буржуазіі, і сярод сялянства. Менавіта ў асобе Банапарта гэтыя класы бачылі гаранта супраць рэстаўрацыі манархіі Бурбонаў і ўсяго Старога парадку. Сам Напалеон так вызначаў стаўленне свайго рэжыму да рэвалюцыі: “Я захаваў усе інтарэсы рэвалюцыі, у мяне не было падстаў для яе разбурэння, гэта складала маю сілу, – казаў ён на в. Св. Алены. – Я захаваў інтарэсы і выгнаў тэорыі”.
5. Вынікам Французскай рэвалюцыі стала кардынальнае змяненне ідэйнага і палітычнага клімату не толькі ў Францыі, але і ў Еўропе ў цэлым. Шырокае распасюджанне атрымалі ідэі парламентарызму і рэспубліканізму. Ідэі свабоды і роўнасці шырока ўкараніліся ў грамадскай свядомасці. Былі закладзеныя такія асновы еўрапейскай палітычнай мадэлі, як верхавенства закона, свабода сумлення, свабода друку і многія іншыя дэмакратычныя прынцыпы. На змену саслоўнай сацыяльнай структуры прыйшла роўнасць усіх грамадзян перад законам. Францыя перайшла да канстытуцыйнай формы кіравання. У канстытуцыях былі замацаваны прынцыпы суверэнітэту нацыі, прадстаўнічага праўлення. На змену манархіі прыйшла рэспубліка. У яе рамках рэальную магчымасць уплываць на кіраванне краінай атрымалі тыя слаі грамадства, якія імкнуліся да законнасці, стабільнасці і парадуку – уласнікі.

У Францыі канчаткова быў знішчаны Стары парадак, які ўключаў шмат якія элементы феадальнага грамадства. У Францыі ўсталяваўся новы тэрытарыяльна-адміністрацыйны парадак (дзяленне на дэпартаменты замест гістарычных абласцей – спадчыны феадальнай раздробленасці), які адлюстроўваў тэдэнцыю да цэнтралізацыі, узмацнення нацыянальнага адзінства і адпавядаў патрэбам мадэрнізацыі. 

У эканамічнай сферы вынікі рэвалюцыі аказаліся неадназначнымі. Шэраг рыс дарэвалюцыйнай эканомікі засталіся нязменнымі. Рэвалюцыя разбурыла сеньярыяльны лад на вёсцы, адмяніла сеньярыяльныя павіннасці, дзесяціну. Зямельная ўласнасць страціла саслоўны характар. Для ўсіх грамадзян былі адкрыты прававыя магчымасці для валодання зямлёй. Сялянства павялічыла аб’ём зямлі ў сваіх руках. Гэта прывяло да замацавання ў Францыі на працяглы час дробных сялянскіх гаспадарак. Такі стан рэчаў затрымліваў адток рабочых рук з вёскі ў горад. Вынікам стала тое, што ў Францыі быў вузкі рынак рабочай сілы для прамысловасці. У дробных сялянскіх гаспадарках вельмі павольна адбывалася агратэхнічная перабудова.

Продаж нацыянальных маёмасцей прывёў да павелічэння зямельных уладанняў у руках прадпрымальнікаў. Але як правіла яны здавалі зямлю ў арэнду на ўмовах, якія нагадвалі ўмовы Старога парадку. Наяўнасць вялікай масы малаземельнага сялянства штурхала яго да пошуку датковых заробкаў, рабіла гатовым танна прадаваць свае рабочыя рукі. Гэта кансервавала архаічныя формы вытворчасці, заснаваныя на ручной працы, і запавольвала ход прамысловага перавароту. 

Укладанне прадпрымальнікамі вялікай колькасці грошай ў зямлю, нерухомасць параджала ў Францыі інвістыцыйны голад: не хапала інвістыцый, каб забяспечыць рост прамысловасці, яе пераход да машыннай вытворчасці ў кароткія тэрміны. Гандлёва-прамысловыя колы Францыі пацярпелі ад хваляванняў у час рэвалюцыі, ад якабінскага тэрору. У сілу названых абставін можна гаварыць пра тое, што рэвалюцыя садзейнічала нарастанню адставання Францыі ад Англіі ў эканамічным развіцці, якое яна пачала пераадольваць пры Старым парадку, абапіраючыся на хутка растучы гандаль атлантычных портаў. 

Станоўчы бок рэвалюцыі для эканомікі заключаўся ў тым, што было ўмацавана эканамічнае адзінства краіны, зніклі перашкоды на шляху развіцця ўнутранага гандлю. Былі ліквідаваны цэхі, разнастайныя карпарацыі, манаполіі і рэгламентацыі, што забяспечыла свабоду прадпрымальніцтва і садзейнічала развіццю капіталізму. 

Нягледячы на ўсе перамены, якія адбыліся ў Францыі ў час рэвалюцыі, няма падстаў гаварыць, што яна азначала поўны разрыў са Старым парадкам. Яна ў значанай ступені атрымала ў спадчыну яго праграму рэформ. Увядзенне свабоды гандлю, аднолькавага для ўсіх падаткаабкладання, узмацненне цэнтралізацыі і ўніфікацыі краіны, ліквідацыя прывілеяў асобных правінцый – гэтыя рэформы ўлады пачыналі праводзіць яшчэ ў рамках Старога парадку. 

Тэма 13. Рэвалюцыі канца 18 ст. у Галандыі і Бельгіі

1. Рэвалюцыя патрыётаў 1784–1787 гг. у Галандыі.

2. Брабанцкая рэвалюцыя 1789–1790 гг. у Паўднёвых Нідэрландах.

3. Сацыяльна-эканамічныя і палітычныя пераўтварэнні ў Нідэрландах і Бельгіі ва ўмовах французскага панавання.

1. У пачатку 18 ст. Нідэрланды страцілі ролю вядучай прамысловай дзяржавы свету. У сярэдзіне 18 ст. назіраецца ўжо відавочны заняпад асноўных галін прамысловасці Рэспублікі: вытворчасць сукна, караблебудаванне, рыбалоўства. Прыйшоў да заняпаду і гандаль. Ва ўмовах эканамічнага спаду правячая алігархія пераарыентавалася на крэдытныя аперацыі, ператваралася ў ранцье. Амстэрдам і Нідэрланды ў цэлым заставаліся важнейшым фінансавым цэнтрам Еўропы. Асноўнай крыніцай даходаў стала ўкладанне грошай у пазыкі замежным дзяржавам. 

У палітычнай сістэме Нідэрландаў працягвалі спалучацца манархічныя і рэспубліканскія элементы кіравання. Гэта параджала палітычныя канфлікты ў Злучаных Правінцыях. У апошняй траціне 18 ст. назіраецца тэндэнцыя да збліжэння паміж гандлёва-фінансавай алігархіяй і аранжыстамі. У 1766 г. статхаўдэрства афіцыйна перайшло да Вільгельма V, але фактычна ўлада канцэнтравалася ў руках яго апекуна герцага Браўншвейгскага, які фактычна кіраваў краінай. Правячая партыя аранжыстаў праводзіла праанглійскую палітыку. Гэта выклікала незадавальненне сярэдняй і дробнай буржуазіі. Яна лічыла, што аранжысты разам з алігархіяй сваёй палітыкай не адстойваюць нацыянальныя інтарэсы, што іх палітыка перашкаджае эканамічнаму развіццю краіны. 

Да пачатку 1780-х гг. адносіны паміж Нідэрландамі і Англіяй пагоршыліся. Нідэрланды прызналі ЗША, далучыліся да Лігі ўзброенага нейтралітэту. У адказ Англія абвясціла вайну Нідэрландам 31 снежня 1780 г. (Чацвёртая англа-галандская вайны). Вайна была няўдалай для Злучаных Правінцый. Блакада англійскага флота падарвала гандаль, англічане захапілі шэраг нідэрландскіх калоній. Велізарныя страты панесла Ост-Індская кампанія. Пагаршэнне матэрыяльнага становішча насельніцтва прывяло да актывізацыі палітычных вытупленняў. У іх удзельнічалі гарадское насельніцтва, сялянства, незадаволеныя высокімі падаткамі. З’яўляецца вялікая колькасць памфлетаў, зваротаў да ўлад. Рэзкай крытыцы падвяргаўся статхаўдэр за паражэнні ў вайне з Англіяй. Незадавальненне выклікала карупцыя чыноўнікаў, предача дзяржаўных пасад па спадчыне ў вузкім коле алігархіі.

У склаўшайся сітуацыі ў правінцыі Утрэхт прадстаўнікамі буржуазіі была сфарміравана партыя, члены якой пачалі называць сябе патрыётамі. Партыя патрыётаў аб’ядноўвала прамысловую буржуазію, частку дваранства, рэгенства, тых, хто быў не задаволены палітыкай статхаўдэра. Ідэалогія патрыётаў фарміравалася пад ўздзеяннем французскага і англійскага Асветніцтва. Яны выступалі за дэмакратызацыю сістэмы кіравання Рэспублікай: абмежаванне ўлады статхаўдэра, каб да кіравання дзяржавай дапускаліся не толькі рэгенты, але і іншыя грамадзянне, стварэнне сістэмы кантролю над дзяржаўнай улады. Патрыёты лічылі неабходным забеспячэнне свабоды выступленняў і друку. Ад улад яны патрабавалі стымуляваць нацыянальную эканоміку. У прыватнасці, яны дабіваліся рэформы Ост-Індскай кампаніі: адмены яе манапольных правоў і прызначэння кіраўніцтва Генеральнымі штатамі. У знешняй палітыцы патрыёты выступалі за саюз з Францыяй супраць Англіі. 

Сваю першую палітычную праграму партыя патрыётаў выклала ў маніфесце “Да народу Нідэрландаў”. Гэта быў зварот да нацыі, аўтарам якога з’яўляўся Іаан Дзірк ван дэр Капелен тот дэн Пол. Падставай для абнародавання маніфеста сталі фактычна здрадніцкія паводзіны статхаўдэра Вільгельма V у бітве пры Дагер-Банцы ў Паўночным моры 5 жніўня 1781 г. Нідэрландскі флот атрымаў перамогу, а статхаўдэр выказаў шкадаванне з гэтай нагоды. Такая дэманстрацыя праанглійскай пазіцыі выклікала выбух незадавальнення ў Нідэрландах. 

27 верасня маніфест “Да народу Нідэрландаў” быў распаўсюджаны ў гарадах. Ён абвяшчаў суверэнітэт народа, а ў адрас статхаўдэра высоўвалася абвінавачванне ў узурпацыі правоў народа. Маніфест абвяшчаў праграму дзеянняў, мэта якой заключалася ў тым, каб аднавіць ранейшую магутнасць Нідэрландаў. Намячалася правесці расследаванне прычын нездавальняючай арганізацыі абароны краіны, стварыць Савет для кантролю за дзейнасцю статхаўдэра. Гэты ж Савет павінен быў распрацаваць план па выратаванні краіны і пачаць яго рэалізацыю. Намячалася стварэнне народнай міліцыі і ўвядзенне свабоды друку. Гэта была праграма ліквідацыі ўлады фінансавай і гандлёвай алігархіі і адкрыцця шляху да ўлады сярэдняй і дробнай буржуазіі. Улады забаранілі маніфест, але ён працягваў распаўсюджвацца.

Восенню 1781 г. партыя патрыётаў перайшла да рэвалюцыйных дзеянняў. Сталі фарміравацца атрады міліцыі з грамадзян. У правінцыях ствараліся саветы ўпаўнаважаных. Яны бралі пад кантроль дзейнасць магістратаў і правінцыйных штатаў. Партыю патрыётаў падтрымалі бюргеры, сялянства, каталіцкія святары. Рух патрыётаў актывізуецца пасля падпісання мірнага дагавора з Англіяй у 1784 г. Асабліва значным уплыў патрыётаў быў у заходніх правінцыях. Тут нават частка рэгентаў падтрымала іх рэвалюцыйныя дзеянні. У чэрвені 1784 г. памёр лідэр патрыётаў ван дэр Капелен. Але гэта не аслабіла дэмакратычны рух. У чэрвені 1785 г. на з’ездзе ўпаўнаважаных атрадаў народнай міліцыі быў абнародаваны дакумент пад назвай “Абавязацельства”. Ён абвяшчаў галоўнай мэтай патрыётаў усталяванне ў Рэспубліцы ўлады народнага прадстаўнічага схода, якому павінен падначальвацца і статхаўдэр. 

Палітычным цэнтрам рэвалюцыйных падзей стала правінцыя Утрэхт. У гэтай правінцыі ўлада статхаўдэра была асабліва моцной, бо тут адсутнічала магутная гандлёвая буржуазія і ўплывовае дваранства. Важнейшым прапагандысцкім органам рэвалюцыйных сіл у Утрэхце стала газета “Весці з Нідэр-Рэйна”. Яна крытыкавала палітыку статхаўдэра, змяшчала матэрыялы аб судовых справах па карупцыі ў адносінах да акружэння статхаўдэра. Калі ўлады забаранялі газету, яна распаўсюджвалася падпольна. У Утрэхце знаходзіўся цэнтр грамадзянскай міліцыі, які аб’ядноўваў г. з. свабодныя карпусы, што фарміраваліся насельніцтвам у гарадах і вёсках. 

У шэрагу правінцый разгарнулася барацьба за ўладу. У Галандыі, Фрысландыі, Утрэхце статхаўдэра пазбавілі права прызначаць магістраў. Статхаўдэр быў пазбаўлены права камандаваць гарнізонам у сталіцы Гаазе. Гарнізон перайшоў у падпарадкаванне грамадзянскай міліцыі. Пасля гэтага Галандыя і Утрэхт пазбавілі Вільгельма V звання спадчынага статхаўдэра і адмірала флота Рэспублікі. Герцаг Браўншвейгскі, бліжэйшы дарадца статхаўдэра, быў выгнаны з краіны. Кіраўніцтва арміяй было перададзена камісіі з 5 дэпутатаў. 

У правінцыйных штатаў адбыўся раскол. Большасць рэгентаў не падзялялі імкненне партыі патрыётаў да радыкальных пераўтварэнняў і не хацелі саступаць ім уладу. Нават у Амстэрдаме і Утрэхце рэгенты сталі схіляцца да кампрамісу з Вільгельмам V. Гэта аслабляла пазіцыі патрыётаў  у гарадах і мяняла суадносіны сіл на карысць статхаўдэра. Аранжысты пачалі наступленне з аднаўлення сваіх пазіцый у паўночных правінцыях. Да лета 1786 г. яны падначалілі поўнач краіны. Туды з Гаагі перабраўся Вільгельма V. Значную дапамогу аранжыстам аказвала Англія. Аплатом патрыётаў сталі Галандыя, Утрэхт, Оверэйсселе, Гронінген. 

У 1787 г. пачынаюцца першыя ўзброеныя сутычкі паміж патрыётамі і аранжыстамі. Да гэтага часу рэвалюцыя развівалася мірным шляхам. У чэрвені 1787 г. адбыўся інцыдэнт, які стаў зачэпкай для пачатку інтэрвенці Прусіі ў Нідэрланды. Жонка статхаўдэра Вільгельміна, народжаная пруская прынцэса, паспрабавала вярнуцца ў Гаагу каб аднавіць там уладу аранжыстаў. Але была затрымана атрадам грамадзянскай міліцыі. Прускі кароль Фрыдрых Вільгельм ІІ абнародаваў ультыматум да патрыётаў. Але яны не саступілі, бо разлічвалі на падтрымку Францыі. Гэтыя спадзяванні не спраўдзіліся. 13 верасня 1787 г. 26-тысячная пруская армія ўступіла на тэрыторыю Злучаных Правінцый. Рэгулярная армія Нідэрландаў перайшла на бок інтэрвентаў. Грамадзянская міліцыя не магла супрацьстаяць прусакам. 16 верасня яны занялі Утрэхт, 20 верасня – Гаагу, 10 кастрычніка паў апошні аплот патрыётаў Амстэрдам. Вільгельм V аднавіў сваю ўладу. Быў выдадзены “Гарантыйны акт”, які вызначыў ролю і месца статхаўдэра як неад’емнага элемента канстытуцыйнай сістэмы Нідэрландаў. Патрыёты падвергліся пераследу. Тысячы з іх пакінулі краіну. 

Нідэрландская гістарыяграфія характарызуе апісаныя падзеі як Батаўскую рэвалюцыю, рух патрыётаў. Вызначае іх храналагічныя рамкі 1784–1787 гг. Па сваёй сутнасці гэтыя падзеі былі незавершанай буржуазнай рэвалюцыяй. Яна была накіравана супраць панавання гандлёвай і фінансавай алігархіі, што стала тады важнейшай перашкодай для далейшага развіцця краіны. Галоўная прычына паражэння рэвалюцыі заключалася ў прусскай інтэрвенцыі. 
2. У выніку вайны з іспанскую спадчыну Паўднёвыя Нідэрланды перайшлі пад уладу Аўстрыйскіх Габсбургаў. Яны кіраваліся намеснікамі і мелі шырокую аўтаномію. Прычым кожная з 10 правінцый, на якія былі падзелены Аўстрыйскія Нідэрланды, захавала значную самастойнасць: свае органы ўлады, мытную сістэму, заканадаўства. Цэнтральным органам мясцовага кіравання заставаліся штаты правінцый. Без іх згоды ні адзін указ намесніка не ўступаў у сілу, толькі штаты ўводзілі падаткі. Штаты збіраліся 2 разы на год, а паміж іх пасяджэннямі засядалі выбарныя камісіі. Старынныя хартыі і дагаворы гарантавалі не толькі правы правінцый, але і асабістыя і палітычныя правы грамадзян. У час, калі трон Аўстрыйскіх Габсбургаў належаў Марыі-Тэрэзіі, а намеснікам быў Карл Латарынгскі, Паўднёвыя Нідэрланды дасягнулі найбольшага працвітання. Гэта датычылася не толькі прамысловасці, гандлю, але і адукацыі, і культуры. 

У 1780 г. імперыяй Габсбургаў стаў аднаасобна правіць Іосіф ІІ. Мэту сваёй палітыкі ён бачыў у тым, каб ператварыць уладанні Габсбургаў у адзіную цэнтралізаваную дзяржаву. Іосіф ІІ пачынае рэформы без уліку мясцовай спецыфікі. Ён распаўсюдзіў на Паўднёвыя Нідэрланды тыя рэформы, якія праводзіў у сваіх спадчыных уладаннях. Указамі 1 студзеня і 12 сакавіка 1787 г. быў нанесены ўдар па самакіраванню правінцый. Штаты маглі па-ранейшаму збірацца, але толькі для таго, каб заслухаць прапановы ўрада і пагадзіцца з імі. Усе кампетэнцыі, якія раней належалі выбарным камісіям штатаў, былі перададзены чыноўнікам. Камісіі штатаў засталіся, але выбары іх членаў зацвярджаліся ўрадам, і яны мелі толькі дарадчыя функцыі. Быў усталяваны дзяржаўны кантроль над царквой.

У адказ на рэформы Іосіфа ІІ, якія разбуралі традыцыйную сістэму кіравання, у Паўднёвых Нідэрландах пачаўся апазіцыйны рух. Яго ідэалагічнай асновай стала Асветніцтва. У Бельгіі былі вядомыя ідэі Русо, Вальтэра, Мантэск’е, Лока. Ідэі Асветніцтва шырока прапагандаваліся ў памфлетнай літаратуры. Выступленні апазіцыі, якія пачаліся ў Бельгіі ў адказ на рэформы Іосіфа ІІ ужо ў 1787 г., гісторыкі называюць “малой” Брабанцкай рэвалюцыяй. Наступны, больш магутны ўздым апазіцыйнага руху ў Аўстрыйскіх Нідэрландах адбыўся пад уздзеяннем Французскай рэвалюцыі 1789 г. Фактычна ў краіне пачалося паўстанне.

Штаты Брабанта першымі перайшлі ў апазіцыю і заявілі, што не будуць ваціраваць падаткі, пакуль цалкам не будуць адноўлены ранейшыя правы. Да іх пачалі далучацца рамесніцкія карпарацыі. Апазіцыйны рух склалі розныя пласты бельгійскага грамадства: буржуазія, дваранства, рабочыя, рамеснікі, духавенства. Апазіцыя стварыла партыю праціўнікаў рэформ, ці партыю патрыётаў на чале з Анры ван дэр Ноотам. Патрыёты абвясцілі Іосіфа ІІ тыранам, з якім трэба весці ўзброеную барацьбу. 

Іосіф ІІ ад саступак адмовіўся і настойваў на выкананні яго ўказаў 1787 г. Дэлегацыя бельгійцаў, якая ездзіла ў Вену на перагаворы, вярнулася ні з чым. У Аўстрыйскія Нідэрланды быў накіраваны генерал Альтон з задачай самымі жорсткімі метадамі падавіць мяцеж. Ён правёў арышты дэпутатаў брабанцкіх штатаў, прадстаўнікоў духавенства, закрыў епіскапскія семінарыі ў Мельхене і Антверпене. Былі адменены канстытуцыйныя правы і свабоды бельгійцаў. 

У такой сітуацыі ван дэр Ноот і яго прыхільнікі вымушаны былі эмігрыраваць у Галандыю. Тут фарміраваліся рэвалюцыйныя атрады з эмігрантаў. У Брэдзе ван дэр Ноот стварыў рэвалюцыйны камітэт. Ён разлічваў на дапамогу Галандыі. Прапаноўваў далучыць да яе бельгіскія правінцыі і стварыць адзіную рэспубліку. У саміх Аўстрыйскіх Нідэрландах Жан Франсуа Вонк рыхтаваў узброенае паўстанне. Ён стварыў тайную арганізацыю “За свае алтары і ачагі”, дзейнасць якой распаўсюдзілася на ўсю Бельгію. Вонку ўдалося сфарміраваць паўстанскія палкі ў Льежы і Хеселце. Пад ціскам аўстрыйскі войск яны перайшлі граніцы Галандыі і далучыліся да рэвалюцыйнага камітэта ван дэр Ноота.  

У канцы кастрычніка 1789 г. яны ўступілі на тэрыторыю Бельгіі. Да гэтых атрадаў сталі актыўна далучацца сяляне. На чале паўстанцаў быў Анры ван дэр Ноот. Паўстанцам удалося заняць шэраг гарадоў, у тым ліку такія буйныя, як Гент, Бруге. Ва ўмовах рэвалюцыйнага руху ўрад вымушаны быў пайсці на саступкі. Намеснік указамі ад 20 і 21 лістапада 1789 г. аднавіў сістэму кіравання, якая існавала ў Аўстрыйскіх Нідэрландах да 1787 г. Але гэта не спыніла рэвалюцыю. 10 снежня пачалося паўстанне ў Бруселі. Аўстрыйскія войскі адступілі з горада. 

Да канца снежня 1789 г. аўстрыйскія войскі былі выцеснены амаль з усёй Бельгіі, за выключэннем Антверпена і Люксембурга (гарнізон Антверпена капітуліруе 29 сакавіка 1790 г.). 18 снежня рэвалюцыйны камітэт авясціў аб нізлажэнні Іосіфа ІІ. У студзені 1790 г. у Бруселі быў скліканы Нацыянальны кангрэс прадстаўнікоў усёй краіны. Яго задача заключалася ў распрацоўцы канстытуцыі. 11 студзеня 1790 г. Нацыянальны кангрэс абвясціў краіну рэспублікай пад назвай Бельгійскія Злучаныя Штаты. 

У гэты час пачынаецца барацьба ўнутры рэвалюцыйнага лагера. Ён распаўся на дзве партыі. Адну склалі кансерватары на чале з ван дэр Ноотам. Яна аб’яднала клерыкальныя колы, дваранства. Яны патрабавалі вяртання да старой дзяржаўнай сістэмы, калі правінцыі прадстаўлялі сабой практычна самастойныя дзяржаўныя ўтварэнні. У агульнабельгійскім маштабе Генеральныя штаты павінны былі замяніць як вышэйшы орган улады Іосіфа ІІ. Другая партыя, прыхільнікі Вонка, лічыла, што ў краіне павінны быць праведзены шырокія дэмакратычныя рэформы, каб пашырыць удзел народа ў кіраванні краінай. Большасць дэпутатаў Нацыянальнага кангрэса былі прыхільнікамі ван дэр Ноота.

Актыўнай кансерватыўнай палітычнай сілай выступіла духавенства. Яно сабрала 400 тыс. подпісаў веруючых пад петыцыяй з патрабаваннем аднавіць старыя вольнасці і сістэму кіравання. 16 сакавіка 1790 г. у царквах з’явілася пракламацыя, якая зклікала вернікаў сабрацца на цэнтральнай плошчы Бруселя каб абараніць рэлігію, канстытуцыю і свабоду ад “інтрыганаў патрыятычнага клуба”. У горадзе пачаліся пагромы дэмакратаў. Прыхільнікі Вонка збеглі ў Намюр, дзе стаялі рэвалюцыйныя войскі пад камандаваннем ван дэр Мерша. Але і тут прадстаўнікі дэмакратычнай партыі не змаглі ўтрымацца і вымушаны былі ўцякаць у Францыю. 

20 лютага 1790 г. памёр Іосіф ІІ. На трон узышоў Леапольд ІІ. Ён адразу паабяцаў бельгійцам поўную амністыю і аднаўленне ранейшых вольнасцей. Пасаду генерал-губернатара павінен быў займаць прадстаўнік правячай дынастыі. Усе астатнія пасады – самі бельгійцы. Партыя ван дэр Ноота адмовілася пайсці на перагаворы. Партыя Вонка схілялася да перагавораў каб дабіцца больш дэмакратычных рэформ. 

Тым часам міжнародныя ўмовы рэвалюцыі пагоршыліся. На канферэнцыі, якая праходзіла ў Рейхенбаху ў ліпені 1790 г., Англія, Галандыя і Прусія вырашылі падтрымаць Леапольда ІІ у барацьбе з Брабанцкай рэвалюцыяй. Разлічваць на замежную дапамогу бельгійцам больш не даводзілася. 30-тысячная аўстрыйская армія ўступіла ў Бельгію. Яна амаль не сустрэла супраціўлення. Рэвалюцыя была падаўлена. 

Улада аўстрыйцаў аднавілася. Пры гэтым Леапольд ІІ стрымаў свае абяцанні. Была адноўлена сістэма кіравання часоў Марыі-Тэрэзіі. Прыхільнікі Вонка змаглі вярнуцца на радзіму. 
3. Французская рэвалюцыя канца 18 ст. аказала вялікі ўплыў на працэс далейшай мадэрнізацыі Рэспублікі Злучаных Правінцый. Яе аранжысцкі ўрад заняў негатыўную пазіцыю ў дачыненні да рэвалюцыйных падзей у Францыі. У грамадстве былі значныя сімпатыі на карысць рэвалюцыйнай Францыі. 1 лютага 1793 г. Канвент Францыі абвясціў вайну Нідэрландам як саюзніку Англіі. Французам супрацьстаяла армія статхаўдэра, якая складалася амаль выключна з наёмнікаў. У той жа час у краіне дзейнічалі прафранцузскія падпольныя групы. У першай палове студзеня 1795 г. французская армія ўсталявала поўны кантроль над Нідэрландамі. Статхаўдэр Вільгельм V з сям’ёй перабраўся ў Англію. Разам з французскай арміяй у Нідэрланды прыйшоў Батаўскі легіён, які складаўся з эмігрантаў – патрыётаў. Насельніцтва ў большасці станоўча ставілася да французскай арміі. 

26 студзеня 1795 г. патрыёты абвясцілі Батаўскую рэспубліку (племя батаў у антычнасці жыло на тэрыторыі Нідэрландаў). Урад рэспублікі не дэманстраваў крайнасцей рэвалюцыйнай барацьбы як у Францыі. Аранжысты не падвяргаліся жорсткаму пераследу. Шэраг з іх увайшлі ў рэвалюцыйны ўрад. Аднавілі работу правінцыйныя і Генеральныя штаты. Апошнія ліквідавалі ўладу статхаўдэра і абвясцілі суверэнітэт народа. 16 мая 1795 г. Батаўская рэспубліка і Французская рэспубліка падпісалі Гаагскі дагавор. Ён гарантаваў незалежнасць Батаўскай рэспублікі, але абавязваў яе ўдзельнічаць у войнах, якія вяла Францыя. Для Батавіі былі невыгадныя і наступныя палажэнні дагавора: яна страчвала тэрыторыі Маастрыхта, Зеландскай Фландрыі, Венло; павінна была выплочваць Францыі кантрыбуцыю ў 100 млн гульдэнаў; утрымліваць на свой кошт 25-тысячны французскі акупацыйны корпус. 

Вясной 1796 г. быў скліканы Нацыянальны сход, задача якога заключалася ў прыняцці новай канстытуцыі. У ім большасць дэпутатаў належала да гандлёвай буржуазіі. Яны з’яўляліся праціўнікамі цэнтралізацыі краіны і выступалі супраць уключэння адпаведных палажэнняў у канстытуцыю. Але пад ціскам французскага пасла быў падрыхтаваны праект канстытуцыі, які прадугледжваў цэнтралізацыю. Новая канстытуцыя прадугледжвала дзяленне краіны на дэпартаменты, якія самастойна распараджаліся сваімі фінансамі. Вышэйшым органам улады павінен быў стаць Нацыянальны сход, які выбіраўся ўсімі мужчынамі, якія дасягнулі 20 гадоў. Стваралася цэнтралізаваная сістэма выканаўчай улады. Але праект канстытуцыі быў адхілены на плебісцыце, які адбыўся ў жніўні 1797 г. 

Пасля правала плебісцыта па канстытуцыі Батаўская рэспубліка апынулася ў становішчы палітычнага хаоса. Федэралісты і ўнітарысты вялі паміж сабой вострую палітычную барацьбу. У студзені 1798 г. быў абраны другі Нацыянальны сход. Большасць у ім атрымалі ўнітарысты. 17 студзеня 1798 г. была прынята канстытуцыя. Выканаўчая ўлада належала Дырэкторыі з 5 членаў, заканадаўчая – двухпалатнаму парламенту. Краіна была цэнтралізавана. Было ўсталявана адзінства заканадаўства, судовай і фінансавай сістэм. Усе рэлігійныя канфесіі атрымалі роўныя правы. У выніку непратэстанты (40 % насельніцтва краіны) атрымалі магчымасць удзельнічаць у палітычным жыцці. 

Прыняцце канстытуцыі не прывяло да аслаблення палітычнай напружанасці. Урад пачаў ажыццяўляць арышты дзеячаў апазіцыі. У чэрвені 1798 г. у Гаагу вярнуўся Герман Віллем Дандэс. Ён быў адным з актыўных удзельнікаў руху патрыётаў. Затым служыў у французскай арміі, меў чын генерала. Дандэс арыштаваў членаў Дырэкторыі, склікаў новы Народны сход і сфарміраваў Часовую Дырэкторыю. Аднак улада Дандэса аказалася непрацяглай. У 1799 г. ён быў абвінавачаны ў неўдалым кіраванні арміяй Батаўскай рэспублікі, калі англа-русскія войскі высадзіліся на яе ўзбярэжжа, а флот перайшоў на бок аранжыстаў, і вымушаны быў пайсці ў адстаўку. 

У 1801 годзе ў Батаўскай рэспубліцы быў сфарміраваны новы ўрад – Дзяржаўнае рэгенства, – які праіснаваў да 1805 г. Сярод 12 яго членаў былі і аранжысты, і патрыёты. Заканадаўчая ўлада ў выглядзе 35 дэпутатаў была слабой: яны маглі толькі ці прымаць, ці адхіляць прапанаваныя ўрадам законапраекты. У 1805 г. была прынята апошняя рэспубліканская канстытуцыя. Вялікі пенсіянарый Рутгер Ян Схімелпеннік (Ян Ражэр Шымелпеннік) па ёй быў надзелены неабмежаванай уладай. Ён скараціў правы асобных правінцый і яшчэ больш цэнтралізаваў сістэму кіравання. 

У чэрвені 1806 г. Напалеон І усталяваў Нідэрландскае каралеўства і пасадзіў на трон свайго брата Луі (Людовік) Банапарта. Новы кароль спрабаваў праводзіць палітыку, якая б адпавядала інтарэсам яго подданых. Ён даволі спакойна ставіўся да парушэння галандцамі кантынентальнай блакады. Не выконваў забарону Напалеона І адносна ўвозу з тэрыторыі Галандыі ў Францыю каланіяльных тавараў, якія дастаўляліся амерыканскімі караблямі. Пры падтрымцы Людовіка быў адкрыты Каралеўскі інстытут навукі, літаратуры і мастацтва. Быў створаны каралеўскі музей. 

10 ліпеня 1810 г. Нідэрланды ўвайшлі ў склад Французскай імперыі як 7 дэпартаментаў. На іх распаўсюдзіліся французскія законы і французская сістэма дзяржаўнага кіравання. Нідэрланды пасылалі ў Парыж 6 сенатараў, 6 дэпутатаў Дзяржаўнага савета, 25 дэпутатаў у Заканадаўчы корпус. Ты самым у краіне ўмацоўвалася сістэма прадстаўнічага праўлення. Французскае заканадаўства гарантавала прававую і палітычную роўнасць грамадзян. Былі адменены гандлёвыя прывілеі, уведзена адзіная падатковая сістэма. Яшчэ ў час Батаўскай рэспублікі была нацыяналізавана Ост-Індская кампанія. Уключэнне Нідэрландаў у склад Францыі прывяло да таго, што французскія ўлады сталі жорстка патрабаваць выканання нідэрландскімі дэпартаментамі кантынентальнай блакады. Эканоміку падрывалі і вялікія затраты (як вынік – высокія падаткі) на ўдзел у Напалеонаўскіх войнах. Гэта вяло да застою ў прамысловасці, гандлі, сельскай гаспадарцы, скарачэння даходаў.

15 лістапада 1813 г. народнае паўстанне звергла французскую ўладу. У краіну ўступілі англійскія і прусскія войскі. Да ўлады вярталася Аранская дынастыя. 

З пачаткам рэвалюцыйных войнаў Бельгія адразу стала тэатрам ваенных дзеянняў. У канцы 1792 – пачатку 1793 г. французская армія заняла бельгійскія правінцыі, але вымушана была іх пакінуць вясной 1793 г. У 1794 г. французская армія вяла паспяховае наступленне ў Бельгіі. 26 чэрвеня яна атрымала рашаючую перамогу над аўстрыйцамі ў бітве пры Флерусе. Пасля гэтага бельгійскія правінцыі ў 1794 г. былі ўключаны ў склад Францыі. Бельгія была падзелена на 9 дэпартаментаў. Тут было ўведзена французскае заканадаўства і французская сістэма кіравання. Усе змены дзяржаўнага ладу Францыі ў адпаведнасці з канстытуцыямі 1795 г., 1799 г., затым – дзяржаўны лад імперыі, пераносіліся на бельгійскія дэпартаменты. Рэшткі феадалізму былі поўнасцю ліквідаваны. Бельгійскія тавары атрымалі свабодны выхад на французскі рынак. Французы адмянілі забарону судаходства па Шэльдзе, што важна было для развіцця гандлю. Але былі і перашкоды для эканамічнага развіцця Бельгіі: неабходнасць удзельнічаць з 1806 г. у кантынентальнай блакадзе, несці вялікія ваенныя выдаткі. У 1814 г. войскі шостай антыфранцузскай кааліцыі вызвалілі тэрыторую Бельгіі з-пад улады Францыі. 

У перыяд Батаўскай рэспублікі і Галандскага каралеўства, знаходжання Бельгіі і Нідэрландаў у складзе Францыі мадэрнізацыйныя працэсы ў Паўночных і Паўднёвых Нідэрландах паскорыліся. У палітычнай сферы яны праявіліся ў замацаванні традыцый канстытуцыйнага прадстаўнічага праўлення, прынцыпу народнага суверэнітэту. Пашырыўся корпус выбаршчыкаў. Была знішчана саслоўная структура грамадства, усталявана палітычная і прававая роўнасць паміж людзьмі. Французскае заканадаўства стварала свабоду прадпрымальніцкай дзейнасці, гарантавала недатыкальнасць уласнасці, што было важна для развіцця капіталізму.
ПРАКТЫЧНЫ РАЗДЗЕЛ ВМК
Практычны раздзел ЭВМК утрымоўвае практыкум для працы на семінарскіх занятках. Акрамя пытанняў, якія неабходна разгледзець на семінарскіх занятках па кожнай тэме, ён уключае асноўныя паняцці па тэме, знаёміць студэнтаў з гістарычнымі персаналіямі. Абапіраючыся на рэкамендуемую літаратуру, можна якасна засвоіць матэрыял па кожнай тэме. У спісе літаратуры прапанаваныя апублікаваныя гістарычныя крыніцы, іх выкарыстанне дазваляе арганізаваць працу з гістарычнымі крыніцамі падчас заняткаў і сфармаваць у студэнтаў адпаведныя навыкі. З дапамогай пытанняў для самакантролю студэнт можа праверыць, у якой ступені ён засвоіў матэрыял, які вывучаецца.

Тэма 1: Рэфармацыя і Сялянская вайна ў Германіі.

1. Развіццё раннекапіталістычнага ўкладу і сацыяльна-палітычная сітуацыя ў Германіі напярэдадні Рэфармацыі.

2. Пачатак Рэфармацыі і яе ўплыў на палітычную сітуацыю ў Германіі.

3. Сялянская вайна 1524–1525 гг. Радыкальная плынь у Рэфармацыі.

4. Рэлігійныя войны. 
5. Вынікі і значэнне Рэфармацыі і Сялянскай вайны для мадэрнізацыі Германіі.
Асноўныя падзеі і паняцці: раннекапіталістычны ўклад, Рэфармацыя, лютэранства, Свяшчэнная Рымская імперыя, курфюрст, Вормскі эдзікт, пратэстантызм, Рэлігійныя войны, праграма “12 артыкулаў”, Гейльбронская праграма, анабабтызм, Мюнстарская камуна, Аўгсбургскі мір, Шмалькальдэнскі саюз.
Персаналіі: Ульрых фон Гутэн, Эразм Ратэрдамскі, Марцін Лютэр, Томас Мюнцэр, Карл V, Франц фон Зіккінген. 

Кантрольныя заданні:

1. Якія галіны прамысловасці найбольш паспяхова развіваліся ў Германіі ў канцы 15 – пачатку 16 ст.?

2. Як мянялася становішча сялян Германіі ў канцы 15 – пачатку 16 ст.?
3. Як мянялася становішча рыцарства Германіі ў канцы 15 – пачатку 16 ст.?
4. Які важнейшы прывілей мелі курфюрсты?
5. Як з’явіўся тэрмін пратэстанты?

6. Якія тры асноўныя раёны ахапіла Сялянская вайна ў Германіі?
7. Якія прычыны паражэння Сялянскай вайны ў Германіі?

8. Які вынік для Германіі мелі Рэлігійныя войны?
Крыніцы і літаратура:

История средних веков: в 2 т. Т. 2: Раннее Новое время. Учебник / Под ред. С. П. Карпова. ‑ М., 2008. – Гл. 5.
Евдокимова, А. А. История Раннего Нового времени. Эпоха Реформации. – Уфа, 2004. – Лекция 6.
Новая история стран Европы и Америки. XVI – XIX века.: в 3 ч. / Под ред. А.М. Родригеса, М.В. Пономарева. ‑ М., 2008. – Ч. 3. ‑ § 4.

История средних веков: Хрестоматия: в 2 ч. Ч. 2 (XV–XVII вв.) / Сост. В. Е. Степанова, А. Я. Шевеленко. ‑ М., 1981. 
Пономарев, М. В. Новая и новейшая история стран Европы и Америки. Практическое пособие: в 3 ч. / М. В. Пономарев, С. Ю. Смирнова. ‑ М., 2000. ‑ Ч. 1.

История Европы: в 8 т. Т. 3. ‑ М., 1990. – Ч. 4, гл. 5.
Маер, В. Е. Крестьянство Германии в эпоху позднего феодализма / В. Е. Маер. – М.: высшая школа, 1985. – 191 с.

Циммерман, В. История крестьянской войны / В. Циммерман: в 2 т. – М.: Социально-экономическое издание, 1937.
Тэма 2–3: Нідэрландская рэвалюцыя 1566–1609 гг.
1. Правінцыі Нідэрландаў у складзе імперыі Карла V. 

2. Фарміраванне капіталістычнага ўкладу. Палітыка Філіпа ІІ.

3. Пачатковы этап рэвалюцыі (1566–1572 гг.).
4. Рэвалюцыйныя падзеі ад паўстання на Поўначы да Арасскай уніі.

5. Утрэхцкая унія. Фарміраванне Рэспублікі Злучаных Правінцый, сістэма ўлады.

6. Паражэнне рэвалюцыі на Поўдні Нідэрландаў.

7. Вайна Рэспублікі Злучаных Правінцый з Іспаніяй як завяршальны этап рэвалюцыі. Яе вынікі.

8. Уплыў рэвалюцыі на ход мадэрнізацыйных працэсаў у Рэспубліцы Злучаных Правінцый.
Асноўныя падзеі і паняцці: Раннія буржуазныя рэвалюцыі, Саюз дваран, кальвінісцкія кансісторыі, Іканаборчае паўстанне 1566 г., гёзы, Генеральныя штаты, “Генцкае замірэнне” 1576 г., “Вечны мір”, Арасская унія 1579 г., Утрэхцкая унія 1579 г., Рэспубліка Злучаных Правінцый Нідэрландаў, бітва пры Ньюпарце.

Персаналіі: Карл V Габсбург, Філіп II, Маргарыта Пармская, кардынал Гранвела, 3-й герцаг Альба, граф Эгмант, адмірал Горн,  Вільгельм I Аранскі, Морыц Нассаўскі, Ян фан Олдэнбарнефелт, Александр Фарнезе, эрцгерцаг Альберт.

Кантрольныя заданні:

1. Што стала ідэалогіяй Нідэрландскай рэвалюцыі?

2. Якія факты спрыялі эканамічнаму ўздыму Нідэрландаў?

3. Супраць каго быў накіраваны іканаборчы рух, хто яго ўзначаліў?

4. Чаму паўднёвыя правінцыі Нідэрландаў не падтрымалі паўночныя правінцыі ў іх барацьбе за поўную незалежнасць?

5. У якіх еўрапейскіх манархаў Нідэрланды шукалі падтрымкі ў барацьбе супраць Іспаніі?

6. Чым абумоўлены эканамічны заняпад Антверпена ў 17 ст.?

7. Пакажыце на гістарычнай карце горада Амстэрдам, Антверпен, Гент, Утрэхт; Рэспубліку Злучаных Правінцый, Паўднёвыя (Іспанскія) Нідэрланды.
8. Прыняцце якога дакумента азначала капітуляцыю перад іспанцамі валлонскіх правінцый Нідэрландаў?

9. Каго ў час Нідэрландскай рэвалюцыі называлі аранжыстамі?
Крыніцы і літаратура:

История средних веков: в 2 т. Т. 2: Раннее Новое время. Учебник / Под ред. С. П. Карпова. ‑ М., 2008. – Гл. 9.
Евдокимова, А. А. История Раннего Нового времени. Эпоха Реформации. – Уфа, 2004. – Лекция 16.
Новая история стран Европы и Америки. XVI – XIX века.: в 3 ч. / Под ред. А.М. Родригеса, М.В. Пономарева. ‑ М., 2008. – Ч. 3. ‑ § 7.

История средних веков: Хрестоматия: в 2 ч. Ч. 2 (XV–XVII вв.) / Сост. В. Е. Степанова, А. Я. Шевеленко. ‑ М., 1981. 
Пономарев, М. В. Новая и новейшая история стран Европы и Америки. Практическое пособие: в 3 ч. / М. В. Пономарев, С. Ю. Смирнова. ‑ М., 2000. ‑ Ч. 1.

История Европы: в 8 т. Т. 3. ‑ М., 1990. – Ч. 4, гл. 6.
Шатохина-Мордвинцева, Г. А. История Нидерландов: учебное пособие / Г. А. Шатохина-Мордвинцева. – М., 2007. – 515 с.
Чистозвонов, А. Н. Нидерландская буржуазная революция XVI в. / А. Н. Чистозвонов. – М.: Изд. АН СССР, 1956. – 190 с.
Пиренн, А. Нидерландская революция / А. Пиренн. – М.: Государственное социально-экономическое издание, 1937. – 574 с.
Тема 4–5: Англійская буржуазная рэвалюцыя 17 ст.
1. Развіццё капіталістычных адносін, канфлікт караля з парламентам як фарміраванне перадумоў рэвалюцыі.

2. Канстытуцыйны этап рэвалюцыі. Першая грамадзянская вайна.

4. Палітычная барацьба ў 1646–1649 гг. Індэпендэнцкая Рэспубліка.

5. Пратэктарат Кромвеля. Другая Рэспубліка.

6. Рэжым Рэстаўрацыі.

7. “Слаўная рэвалюцыя”.

8. Уплыў рэвалюцыйных падзей на мадэрнізацыйныя працэсы ў Англіі ў 18 ст.

Асноўныя падзеі і паняцці: “Новае дваранства”, прэсвітарыяне. Індэпендэнты, Вялікая рэманстрацыя, Трохгадовы акт, Доўгі парламент, “кавалеры”, “круглагаловыя”, пагадненне парламента з Шатландыяй 1643 г., бітва пры Нэйзбі 1645 г., Аграрны закон 1646 г., Акт аб самаадрачэнні, левелеры, “Главы прапаноў”, “Народнае пагадненне”, “сапраўдныя” левелеры, пратэктарат Кромвеля, “Прылада кіравання”, рэжым Рэстаўрацыі, Брэдская дэкларацыя 1660 г., “Біль аб правах” 1689 г., Гановерская дынастыя, торы, вігі.
Персаналіі: Карл I Сцюарт, лорд Страффард, Джордж Монк, Томас Ферфакс, Олівер Кромвель, Джон Лільберн, Джэрард Уінстэнлі, Карл II Сцюарт, Якаў II Сцюарт, Вільгельм III Аранскі, Роберт Уолпал.

Кантрольныя заданні:
1. У чым сутнасць канфлікту паміж першымі Сцюартамі і парламентам?

2. Якія сацыяльныя пласты ўзначалілі Англійскую рэвалюцыю?

3. Што з'яўлялася ідэалогіяй Англійскай рэвалюцыі?

4. Што сабой уяўляла “армія новага ўзору”?

5. Чым можна растлумачыць нядоўгае існаванне індэпендэнцкай рэспублікі?

6. Ці можна разглядаць пратэктарат Кромвеля як ваенную дыктатуру? Растлумачце прычыны ўсталявання гэтага рэжыму.

7. У інтарэсах якіх сацыяльных пластоў было вырашана аграрнае пытанне падчас Англійскай рэвалюцыі?

8. Пакажыце на гістарычнай карце асноўныя напрамкі знешняй палітыкі Англіі перыяду індэпендэнцкай рэспублікі і пратэктарата.

9. Якое гістарычнае значэнне “Біля аб правах” 1689 г.?

10. Чаму падзеі 1688–1689 гг. атрымалі назву “слаўная рэвалюцыя”?

Крыніцы і літаратура:

История стран Европы и Америки в новое время: в 2 ч. / Под ред. В.С. Бондарчука. – М., 2011. – Ч. 1. – Гл. 8.
Новая история стран Европы и Америки. XVI – XIX века.: в 3 ч. / Под ред. А.М. Родригеса, М.В. Пономарева. ‑ М., 2006. ‑ Ч. 2. – § 9.
Сборник документов по истории нового времени. Буржуазные революции XVII–XVIII вв. – М., 1990.

Хрестоматия по истории Нового времени стран Европы и Америки: в 2 кн. Кн.1: Внутриполитическое развитие / сост. Д.В. Кузнецов. – Благовещенск: Изд-во БГПУ, 2010. – Ч. 1: XVII–XVIII вв. – 432 с.
Лавровский, В.М. Сборник документов по истории английской буржуазной революции 17 в. / В.М. Лавровский. – М., 1973.

Айзенштат, М.П. Британия нового времени. Политическая история. Учебное пособие / М.П. Айзенштат. – М., 2007.

История Европы: в 8 т. Т. 4. ‑ М., 1994. – Ч. 1, гл. 1.
Павлова Т.А. Кромвель / Т.А. Павлова. – М., 1980.

Koндратьев, С. B. Aнглийская peволюция XVII века : учебник для студентов высших учебных заведений / С. В. Кондратье. – M.: Издательский центр “Академия”, 2010. – 192 с.
Барг, М. А. Великая Английская революция в портретах ее деятелей / М. А. Барг. – М.: Мысль, 1991. – 436 с.
Тэма 6: Першая Амерыканская рэвалюцыя і ўтварэнне ЗША (КСР).
1. Спецыфіка развіцця англійскіх калоній у Паўночнай Амерыцы ў кантэксце мадэрнізацыі.

2. Грамадска-палітычная думка напярэдадні і ў ходзе рэвалюцыі.

3. Вайна за незалежнасць: асноўныя этапы і падзеі.

4. Пераўтварэнні ў штатах падчас рэвалюцыі.
5. Замацаванне вынікаў рэвалюцыі ў Канстытуцыі 1787 г.
Асноўныя падзеі і паняцці: метраполія, Акт аб гербавым зборы, камітэты сувязі, Сыны свабоды, “Бостанскае чаяванне”, лаялісты, патрыёты, Кантынентальны кангрэс, Дэкларацыя незалежнасці, бітва пры Саратозе, бітва пры Йорктаўне, Артыкулы Канфедэрацыі, Версальскі мірны дагавор 1783 г., Канстытуцыя ЗША 1787 г., “Біль аб правах”, федэралісты і антыфедэралісты.
Персаналіі: Георг III, Джордж Вашынгтон, Томас Джэферсан, Бенджамін Франклін, Томас Пейн, Аляксандр Гамільтан, Самюэль Адамс.
Кантрольныя заданні:

1. Як змянілася палітыка Англіі ў дачыненні да паўночнаамерыканскіх калоній пасля Сямігадовай вайны?

2. Чым матывавалі каланісты адмову плаціць падаткі, уведзеные англійскім парламентам? 

3. Ці можна лічыць Першую Амерыканскую рэвалюцыю антыфеадальнай?
4. Якія асноўныя палажэнні Дэкларацыі незалежнасці?

5. Пакажыце на гістарычнай карце тэрыторыі трынаццаці англійскіх калоній сярэдзіны 18 ст., гарады Бостан, Філадэльфія, Лексінгтон, Канкорд, Саратога, Йорктаўн, межы ЗША па мірнаму дагавору 1783 г. 

6. Чым была абумоўлена неабходнасць прыняцця Канстытуцыі 1787 г.?

7. Чаму вайна паміж Англіяй і яе паўночнаамерыканскімі калоніямі з'яўлялася і “Вайной за незалежнасць”, і “Амерыканскай рэвалюцыяй”?
Крыніцы і літаратура:
История стран Европы и Америки в новое время: в 2 ч. / Под ред. В.С. Бондарчука. – М., 2011. – Ч. 2. – Гл. 11.

Новая история стран Европы и Америки. XVI – XIX века: в 3 ч. / Под ред. А.М. Родригеса, М.В. Пономарева. ‑ М., 2008. – Ч. 3. – § 14.
Сборник документов по истории нового времени. Буржуазные революции XVII–XVIII вв. – М., 1990.

Хрестоматия по истории Нового времени стран Европы и Америки: в 2 кн. Кн.1: Внутриполитическое развитие / сост. Д.В. Кузнецов. – Благовещенск: Изд-во БГПУ, 2010. – Ч. 1: XVII–XVIII вв. – 432 с.
Война за независимость и образование США / Под ред. Г.Н. Севастьянова. – М., 1978.

Иванян, Э.А. История США: Пособие для вузов / Э.А. Иванян. ‑ М., 2004.

Согрин, В. В. Война США за независимость как социально-политическая революция / В.В. Согрин // Новая и новейшая история – 2005. – № 3. – С. 84–98. 
Тэма 7: Французская рэвалюцыя канца 18 ст. (занятак 1).

1. Крызіс французскага абсалютызму. Палітыка Людовіка XVI.

2. Ідэалагічная падрыхтоўка рэвалюцыі. Змяненні ў свядомасці французаў.

3. Барацьба са Старым парадкам (лета 1789 – лета 1791 г.)

4. Варэнскі крызіс. Канстытуцыя 1791 г.

Асноўныя падзеі і паняцці: натаблі, Генеральныя штаты, Нацыянальны сход, Устаноўчы сход, муніцыпальная рэвалюцыя, “вялікі страх”, нацыянальная гвардыя, дэпартаменты, Дэкларацыя правоў чалавека і грамадзяніна 1789 г., “Ноч цудаў”, “Варэнскі крызіс”, Канстытуцыя 1791 г. 
Персаналіі: Ж. Цюрго, Людовік XVI, Ж. Неккер, О. дэ Мірабо, Ж. дэ Лафайет, Ж. С. Байі.
Кантрольныя заданні:

1. Чаму рэформы Ж. Цюрго не былі завершаны, а сам ён адпраўлены ў адстаўку?
2. З якой мэтай кароль склікаў асамблеі натаблей?

3. У чым было значэнне перайменавання Генеральных штатаў у Нацыянальны і Устаноўчы сход?

4. Што такое рэальныя павіннасці сялян перад сеньёрамі і як яны павінны былі ліквідавацца па заканадаўству Устаноўчага сходу?
5. Вылучыце асноўныя палажэнні “Дэкларацыі правоў чалавека і грамадзяніна” 1789 г. У чым сэнс гэтага акта?

6. Якія важнейшыя наступствы меў Варэнскі крызіс?

7. Дакажыце, што аграрнае заканадаўства Устаноўчага сходу было больш выгадна сеньёрам, чым сялянам?

8. Якія прынцыпы ідэалогіі Асветніцтва знайшлі адлюстраванне ў Канстытуцыі 1791 г.?

9. У чым сутнасць дзялення французаў на пасіўных і актыўных грамадзян згодна Канстытуцыі 1791 г.?
Крыніцы і літаратура

История стран Европы и Америки в новое время: в 2 ч. / Под ред. В.С. Бондарчука. – М., 2011. – Ч. 2. – Гл. 16.

Новая история стран Европы и Америки. XVI – XIX века: в 3 ч. / Под ред. А.М. Родригеса, М.В. Пономарева. ‑ М., 2008. – Ч. 3. – § 2.
Сборник документов по истории нового времени. Буржуазные революции XVII–XVIII вв. – М., 1990.

Хрестоматия по истории Нового времени стран Европы и Америки: в 2 кн. Кн.1: Внутриполитическое развитие / сост. Д.В. Кузнецов. – Благовещенск: Изд-во БГПУ, 2010. – Ч. 1: XVII–XVIII вв. – 432 с.
История Европы: в 8 т. ‑ М., 2000. – Т. 5. – Ч. 2, гл. 2.

Чудинов, А. В. Французская революция. История и мифы / А. В. Чудинов. – М., 2007.
Манфред, А.В. Великая французская революция / А.В. Манфред. – М., 1983.

Ревуненков, В.Г. Очерки по истории Великой французской революции: Падение монархии. 1789–1792 / В.Г. Ревуненков. ‑ Л., 1982. 

Ревуненков В.Г. Очерки по истории Великой французской революции: Падение монархии. 1789–1792 / Ревуненков В.Г. – М.: Книга по Требованию, 2012. – 240 с

Адо, А.В. Крестьяне и Великая французская революция / А.В. Адо. ‑ М., 1987.
Тэма 8: Французская рэвалюцыя канца 18 ст. (занятак 2).

1. Заканадаўчы сход. Пачатак рэвалюцыйных войнаў.

2. Звяржэнне манархіі і абранне Канвента.

3. Палітычная барацьба ў Францыі (верасень 1792 – май 1793 г.)

4. Устанаўленне якабінскай дыктатуры. Асноўныя напрамкі палітыкі якабінцаў.

5. Крызіс і падзенне якабінскай дыктатуры.
Асноўныя падзеі і паняцці: якабінцы, мантаньяры, фельяны, жырандзісты, “правыя”, “левыя”, кардэльеры, парыжскія секцыі, Заканадаўчы сход, Камуна Парыжа, Нацыянальны Канвент, камітэт грамадскага выратавання, камітэт грамадскай бяспекі, рэвалюцыйны трыбунал, Вандэйскія войны, першая антыфранцузская кааліцыя, Федэралісцкі мяцеж, федэраты, пераварот 9 тэрмідора, бітва пры Флерусе. 
Персаналіі: М. Рабесп’ер, Л. Сен-Жуст, Ж. Кутон, Ж. П. Марат, Ж. Дантон, Ж. Ру, М. Кандарсе, Ж-П. Брысо, П. В. Верню, Ж. Пеціон, Ж. Л. Тальен. 
Кантрольныя заданні:

1. Якая палітычная групоўка мела перавагу ў Заканадаўчым сходзе?

2. Якія палітычныя групоўкі Францыі выступалі за пачатак вайны з манархічнай Еўропай, а якія былі супраць?

3. Які орган узначаліў паўстанне ў Парыжы 10 жніўня 1792 г.
4. У выніку якіх падзей да ўлады прыйшлі якабінцы?

5. У якой ступені аграрная палітыка якабінцаў задаволіла інтарэсы сялянства?
6. Чым тлумачыцца крушэнне якабінскай дыктатуры?

7. У чым сутнасць закона аб максімуме?
8. Які орган улады адыгрываў галоўную ролю ў сістэме якабінскай дыктатуры?
9. Чаму якабінцы не ўвялі ў дзеянне Канстытуцыю 1793 г.?
Крыніцы і літаратура

История стран Европы и Америки в новое время: в 2 ч. / Под ред. В.С. Бондарчука. – М., 2011. – Ч. 2. – Гл. 16.

Новая история стран Европы и Америки. XVI – XIX века: в 3 ч. / Под ред. А.М. Родригеса, М.В. Пономарева. ‑ М., 2008. – Ч. 3. – § 2.
Сборник документов по истории нового времени. Буржуазные революции XVII–XVIII вв. – М., 1990.

Хрестоматия по истории Нового времени стран Европы и Америки: в 2 кн. Кн.1: Внутриполитическое развитие / сост. Д.В. Кузнецов. – Благовещенск: Изд-во БГПУ, 2010. – Ч. 1: XVII–XVIII вв. – 432 с.
История Европы: в 8 т. ‑ М., 2000. – Т. 5. – Ч. 2, гл. 2.

Чудинов, А. В. Французская революция. История и мифы / А. В. Чудинов. – М., 2007.
Манфред, А.В. Великая французская революция / А.В. Манфред. – М., 1983.

Ревуненков, В.Г. Очерки по истории Великой французской революции: Падение монархии. 1789–1792 / В.Г. Ревуненков. ‑ Л., 1982. 

Ревуненков, В.Г. Очерки по истории Великой французской революции: Якобинская диктатура и ее крушение / В.Г. Ревуненков. ‑ Л., 1983. 
Ревуненков В.Г. Очерки по истории Великой французской революции: Падение монархии. 1789–1792 / Ревуненков В.Г. – М.: Книга по Требованию, 2012. – 240 с

Адо, А.В. Крестьяне и Великая французская революция / А.В. Адо. ‑ М., 1987.
Тэма 9: Французская рэвалюцыя канца 18 ст. (занятак 3).

1. Тэрмідарыянскі рэжым: рэвалюцыя без крайнасцяў. Канстытуцыя 1795 г.

2. Унутраная палітыка Дырэкторыі.

3. Знешняя палітыка Францыі ў 1795–1799 г.

4. Дзяржаўны пераварот 9–10 лістапада 1799 г.

5. Вынікі і значэнне рэвалюцыі для мадэрнізацыі Францыі.

Асноўныя падзеі і паняцці: тэрмідарыянскі рэжым, паўстанне вандэм’ера ў Парыжы, Канстытуцыя 1795 г., Савет пяцісот, Савет старэйшын, рэжым Дырэкторыі, рух “роўных”, “палітыка арэляў”, пераварот 18 брумера, Базельскі мір, дачэрнія рэспублікі.
Персаналіі: Э-Ж. Сійес, Ш. М. Талейран, П. Баррас, Ш. Пішэгру, Н. Банапарт. 

Кантрольныя заданні:

1. Якая мадэль эканамічнага развіцця была прынята Францыяй ва ўмовах тэрмідарыянскага рэжыму і Дырэкторыі?

2. Інтарэсы якіх сацыяльных пластоў адстойвалі тэрмідарыянцы?
3. Чаму Дырэкторыя вымушана была прыбягаць да дзяржаўных пераваротаў, каб захаваць сваю ўладу?

4. Што мелі агульнага і чым адрозніваліся Канстытуцыя 1791 г. і Канстытуцыя 1795 г.?

5. Пакажыце на карце краіны, якія ўвайшлі ў другую антыфранцузскую кааліцыю?

6. Якія палітычныя сілы з’яўляліся найбольш значнымі праціўнікамі рэжыму Дырэкторыі?

7. Якія станоўчыя вынікі для Францыі меў Італьянскі паход Банапарта 1796–1797 гг.?

8. Якія мэты праследавала Францыя ў час Егіпецкага пахода Банапарта?

9. Якія пласты грамадства падтрымалі дзяржаўны пераварот 18 брумера і чаму?

Крыніцы і літаратура:
История стран Европы и Америки в новое время: в 2 ч. / Под ред. В.С. Бондарчука. – М., 2011. – Ч. 2. – Гл. 16.

Новая история стран Европы и Америки. XVI – XIX века: в 3 ч. / Под ред. А.М. Родригеса, М.В. Пономарева. ‑ М., 2008. – Ч. 3. – § 2.
Сборник документов по истории нового времени. Буржуазные революции XVII–XVIII вв. – М., 1990.

Хрестоматия по истории Нового времени стран Европы и Америки: в 2 кн. Кн.1: Внутриполитическое развитие / сост. Д.В. Кузнецов. – Благовещенск: Изд-во БГПУ, 2010. – Ч. 1: XVII–XVIII вв. – 432 с.
История Европы: в 8 т. ‑ М., 2000. – Т. 5. – Ч. 2, гл. 2.

Чудинов, А. В. Французская революция. История и мифы / А. В. Чудинов. – М., 2007.

Ревуненков, В. Г. Очерки по истории Великой французской революции: Якобинская диктатура и ее крушение / В. Г. Ревуненков. ‑ Л., 1983. 
Манфред, А. З. Наполеон Бонапарт / А. З. Манфред. ‑ М., 1973.

Раздзел контролю ведаў ВМК

Дадзеныя тэставыя заданні з’яўляюцца пракладам тых тэставых заданняў. якія выкарыстоўваюцца пры правядзенні заліку. Яны ахопліваюць увесь матэрыял вучэбнай праграмы курса. 

У тэстах першай групы трэба выбраць правільны варыянт адказу.

Великий контракт (договор), предложенный Якову І английскому парламентом, предполагал:

Отказ короля от претензий на абсолютную власть.

Отказ короля от прав верховного собственника земли в Англии.

Ликвидацию епископата англиканской церкви.

Ликвидацию Звездной палаты.

Ликвидацию Высокой комиссии.

Идеологией оппозиции абсолютизму в Англии накануне и во время революции середины 17 в. являлся:

Пуританизм.

Гуманизм.

Просвещение.

Лютеранство.

Либерализм.

Какое из указанных ниже положений не входило в трехгодичный акт:

Парламент созывался не реже чем раз в три года.

Вводилось тайное голосование при избрании депутатов.

Парламент созывался не зависимо от воли короля.

Парламент не мог быть распущен первые 50 дней своей работы.

Король не мог распустить парламент в любой момент по собственному желанию.

В число требований, изложенных парламентом в Великой ремонстрации к Карлу І Стюарту, не входило:

Свобода предпринимательства;

Пуританская реформа церкви;

Избирательное право для всех мужчин-собственников;

Правление короля совместно и с согласия парламента.

Назначение советников с согласия парламента.

Толчком к разработке Учредительным собранием аграрного законодательства в период Французской революции конца 18 в. стало:

Стремление сеньоров перейти на новые формы хозяйствования.

Противоречия между буржуазией и дворянством внутри Учредительного собрания.

Нарастание крестьянского движения.

Неурожай 1789 г.

Стремление сеньоров захватить церковные земли.

Название «ночь чудес» в ходе Французской революции конца 18 в. получило событие:

Принятие Декларации прав человека и гражданина.

Начало аграрного законодательства Учредительного собрания.

Взятие Бастилии.

Поход парижан на Версаль.

Приход к власти якобинцев.

Аграрное законодательство, принятое в августе 1789 г. во Франции:

Делило сеньориальные права на личные и реальные.

Безвозмездно отменяло все сеньориальные повинности крестьян.

Отменяло сеньориальные повинности крестьян, связанные с собственностью сеньоров на землю.

Наделяло крестьян общинными землями.

Предусматривало секуляризацию церковных земель.

Падению якобинской диктатуры 9 термидора 1794 г. содействовало:

Поражения на фронтах.

Ослабление террора.

Отсутствие у робеспьеристов реалистичной программы социально-экономического развития страны.

Принятие новой конституции.

Отмена закона об максимуме.

Придя к власти, термидорианцы:

Ввели в действие Конституцию 1793 г.

Заявили о прекращении революции.

Реорганизовали комитет общественного спасения, лишив его ряда полномочий.

Активизировали деятельность революционного трибунала.

Ужесточили выполнение закона об максимуме.

Восстания в Париже в жерминале и прериале 3 года Республики (1795 г.) представляли собой:

Попытку роялистского переворота.

Последнее активное выступление парижских санкюлотов в ходе революции.

Первое пролетарское восстание в истории Франции.

Выход плебса города на политическую арену в ходе революции.

Восстание крупной буржуазии.

У наступнай групе тэстаў неабходна суаднесці элементы першага мноства, пазначаныя літарамі, і элементы другога мноства, і запісаць адказ, як гэта паказана ў прыкладзе.

Вспомните историю политической борьбы в Республике Соединенных Провинций после завоевания независимости и соотнесите элементы двух множеств.

=статхаудер и его сторонники->оранжисты.  

=кальвинистские консистории->оранжисты. 

=купеческая олигархия->республиканцы. 

=аристократия->оранжисты. 

=регенты провинций и городов->республиканцы. 

}

Установите последовательность этапов Французской революции.

=Учредительное собрание->1.  

=Законодательное собрание->2. 

=Якобинский конвент->3. 

=Термидорианский конвент->4. 

=режим Директории->5. 

Соотнесите документы из истории Англии с их содержанием и соотнесите элементы дух множеств.

=запрещал произвольные аресты, защищал права личности->Хабеас корпус акт.  

=предложение парламента Кромвелю принять корону->смиренная петиция. 

=английский трон могли занимать только протестанты->акт 1701 г. о порядке наследования английского трона. 

=вся полнота законодательной власти закреплялась за парламентом, король лишался законодательных прерогатив->билль о правах 1689 г. 

=принц Йорский лишился прав на английский трон->билль об исключении. 

Соотнесите проведенные мероприятия и реформы эпохи Французской революции с органами власти, их проводившими.

=принятие Декларации прав человека и гражданина->Учредительное собрание.  

=начало ликвидации сеньориального строя->Учредительное собрание. 

=введение закона об максимуме->якобинский конвент. 

=политика террора->якобинский конвент. 

=отмена закона об максимуме->термидорианский конвент. 

У адкрытых тэстах неабходна дапісаць правільны адказ. Пры гэтым варта прытрымлівацца правілаў правапісу і ўпісаць слова ў адпавядным склоне.

К важнейшим итогам Фронды относится то, что были сломлены претензии на активное участие в управлении государством такого социального слоя как _____________________.<br>{=аристократия}

Представляла собой 80-летнюю войну за независимость (название революции с заглавной буквы) _____________________ революция.<br>{=Нидерландская}

В результате государственного переворота 18 брюмера (1799 г.) власть во Франции была передана в руки трех _____________________ .<br>{=консулов}

Император Священной Римской империи, чьи реформы вызвали недовольство в Австрийских Нидерландах и привели к Бельгийской революции 1789–1790 гг. (имя и без пробела арабская цифра) _____________________ .<br>{=Иосиф2}

Во время Бельгийской революции внутри революционного лагеря шла борьба  двух партий, победителем из которой вышла _____________________ партия.<br>{=консервативная}
ПЫТАННІ ДЛЯ ПРАВЕРКІ ВЕДАЎ ПА ТЭМАХ, ВЫНЕСЕНЫХ
НА САМАСТОЙНАЕ ВЫВУЧЭННЕ СТУДЭНТАЎ.

1. Нідэрландская рэвалюцыя 1566–1609 гг. (лекцыя, занятак 1).

Пытанні:

1.
Фарміраванне капіталістычнага ўкладу. 

2.
Палітыка Карла V і Філіпа ІІ у дачыненні да Нідэрландаў.

3.
Рэлігійныя супярэчнасці ў Нідэрландах.

4.
Фарміраванне апазіцыі іпанскім уладам, рухаючыя сілы рэвалюцыі.

5.
Іканаборчае паўстанне. Палітыка герцага Альбы.

6.
Генцкае замірэнне, Рэлігійны мір, Вечны мір.

Кароткі змест тэмы

Правінцыі Нідэрландаў у складзе імперыі Карла V. Сістэма кіравання. Асаблівасці ранняй мадэрнізацыі ў Нідэрландах. Эканамічныя і рэлігійныя супярэчнасці. Фарміраванне апазіцыі іспанскай уладзе.

Пачатак рэвалюцыі. Іканаборчае паўстанне 1566 г. Яго рухаючыя сілы. Раскол у вызваленчым руху. Падаўленне паўстання, яго наступствы. Рэжым герцага Альбы. Паходы ў Нідэрланды Вільгельма Аранскага. Рух гёзаў.

Паўстанне 1572 г. на Поўначы Нідэрландаў. Наступленне герцага Альбы на Поўнач. Палітыка Луіса Рэкесэнса. Паўстанне 1576 г. на Поўдні. Генеральныя штаты. «Генцкае замірэнне». «Вечны эдыкт». Стварэнне рэвалюцыйных органаў улады ў гарадах. Дзейнасць Вільгельма Аранскага. «Рэлігійны мір». Арасская унія. Капітуляцыя валонскіх правінцый.

Літаратура:

История средних веков: в 2 т. Т. 2: Раннее Новое время. Учебник / Под ред. С. П. Карпова.   М., 2008. – Гл. 9.

Евдокимова, А. А. История Раннего Нового времени. Эпоха Реформации. – Уфа, 2004. – Лекция 16.

Новая история стран Европы и Америки. XVI – XIX века.: в 3 ч. / Под ред. А.М. Родригеса, М.В. Пономарева.   М., 2008. – Ч. 3.   § 7.

История Европы: в 8 т. Т. 3.   М., 1990. – Ч. 4, гл. 6.

2. Першая Амерыканская рэвалюцыя і ўтварэнне ЗША (семінар).

1. Спецыфіка развіцця англійскіх калоній у Паўночнай Амерыцы ў кантэксце мадэрнізацыі.

2. Грамадска-палітычная думка напярэдадні і ў ходзе рэвалюцыі.

3. Вайна за незалежнасць: асноўныя этапы і падзеі.

4. Пераўтварэнні ў штатах падчас рэвалюцыі.
5. Замацаванне вынікаў рэвалюцыі ў Канстытуцыі 1787 г.
Кароткі змест тэмы:

Капіталістычны ўклад у паўночнаамерыканскіх калоніях Англіі. Развіццё сістэмы самакіравання ў калоніях. Палітыка Англіі як перашкода развіццю капіталізму. Узмацненне супярэчнасцяў паміж метраполіяй і каланіяльным грамадствам. Пад'ём вызваленчага руху амерыканскіх каланістаў. Ідэалагічная падрыхтоўка рэвалюцыі. Радыкалізацыя амерыканскага Асветніцтва ў 1760-я – 1770-я гг. Першы Кантынентальны кангрэс. Пачатак Вайны за незалежнасць Грамадска-палітычная думка падчас вайны за незалежнасць. Дэкларацыя незалежнасці. Супрацьстаянне ў амерыканскім грамадстве. Лаялісты. Асноўныя падзеі вайны за незалежнасць. Ваенныя дзеянні ў Новай Англіі. Бітва пры Саратозе. Наступленне англічан у паўднёвых штатах. Бітва пры Йорктаўне. Палітычныя пераўтварэнні ў штатах у ходзе рэвалюцыі. Зацвярджэнне сістэмы свабоднай рыначнай эканомікі. Артыкулы Канфедэрацыі. Міжнародныя ўмовы рэвалюцыі.

Літаратура:

История стран Европы и Америки в новое время: в 2 ч. / Под ред. В.С. Бондарчука. – М., 2011. – Ч. 2. – Гл. 11.

Новая история стран Европы и Америки. XVI – XIX века: в 3 ч. / Под ред. А.М. Родригеса, М.В. Пономарева. ‑ М., 2008. – Ч. 3. – § 14.
Сборник документов по истории нового времени. Буржуазные революции XVII–XVIII вв. – М., 1990.

Хрестоматия по истории Нового времени стран Европы и Америки: в 2 кн. Кн.1: Внутриполитическое развитие / сост. Д.В. Кузнецов. – Благовещенск: Изд-во БГПУ, 2010. – Ч. 1: XVII–XVIII вв. – 432 с.
Война за независимость и образование США / Под ред. Г.Н. Севастьянова. – М., 1978.

Иванян, Э.А. История США: Пособие для вузов / Э.А. Иванян. ‑ М., 2004.

Согрин, В. В. Война США за независимость как социально-политическая революция / В.В. Согрин // Новая и новейшая история – 2005. – № 3. – С. 84–98. 
3. Рэвалюцыі канца 18 ст. у Галандыі і Бельгіі (лекцыя).

Пытанні:

1. Рэвалюцыя патрыётаў 1784–1787 гг. у Галандыі.

2. Брабанцкая рэвалюцыя 1789–1790 гг. у Паўднёвых Нідэрландах.

3. Сацыяльна-эканамічныя і палітычныя пераўтварэнні ў Нідэрландах і Бельгіі ва ўмовах французскага панавання (1793–1814 гг.).

Кароткі змест тэмы:

Рэвалюцыя патрыётаў 1784–1787 гг. Палітычная барацьба ў Рэспубліцы Злучаных Правінцый і ўтварэнне партыі патрыётаў. Нідэрландскае Асветніцтва. Няўдачы Злучаных Правінцый у вайне з Англіяй 1780–1784 гг. Уступкі імператару Свяшчэннай Рымскай імперыі Іосіфу II. Выступленне патрыётаў. “Да народа Нідэрландаў”. Ван дэр Капелен. Змяненні ў сістэме ўлады Галандыі і Утрэхта. Перамога аранжыстаў на поўначы краіны. Інтэрвенцыя Прусіі. Аднаўленне ўлады статхаўдэра Вільгельма V. "Гарантыйны акт". Уплыў Французскай рэвалюцыі на Нідэрланды. Батаўская рэспубліка. Буржуазныя пераўтварэнні.

Брабанцкая рэвалюцыя 1789–1790 гг. у Паўднёвых Нідэрландах. Пераход Паўднёвых Нідэрландаў пад уладу Габсбургаў. Палітыка Іосіфу II у адносінах да Паўднёвых Нідэрландаў. Пачатак рэвалюцыі. Вызваленне Бруселя. Абвяшчэнне незалежнасці. Скліканне кангрэса. Аўстрыйская інтэрвенцыя. Паражэнне рэвалюцыі. Бельгія пад уладай Францыі. Буржуазныя пераўтварэнні.
Літаратура:

Шатохина-Мордвинцева, Г. А. История Нидерландов: учебное пособие / Г. А. Шатохина-Мордвинцева. – М., 2007. – 515 с.

Новая история стран Европы и Америки. XVI – XIX века.: в 3 ч. / Под ред. А.М. Родригеса, М.В. Пономарева.   М., 2008. – Ч. 2.   § 8.

Новая история стран Европы и Америки : учеб. для вузов / Н72 И. М. Кривогуз, В. Н. Виноградов, Н. М. Гусева и др.; под ред. И. М. Кривогуза. – 5-е изд,, стереотип. – М. : Дрофа, 2005. — 909 с. – Гл.11.
КАНТРОЛЬНАЯ РАБОТА ДЛЯ ПРАВЕРКІ БЯГУЧАЙ ПАСПЯХОВАСЦІ СТУДЭНТАЎ
Тэма: Рэфармацыя і Сялянская вайна ў Германіі.

1. Развіццё раннекапіталістычнага ўкладу і сацыяльна-палітычная сітуацыя ў Германіі напярэдадні Рэфармацыі.

2. Пачатак Рэфармацыі і яе ўплыў на палітычную сітуацыю ў Германіі.

3. Сялянская вайна 1524–1525 гг. Радыкальная плынь у Рэфармацыі.

4. Рэлігійныя войны. Вынікі і значэнне Рэфармацыі і Сялянскай вайны для мадэрнізацыі Германіі.

Тэма: Нідэрландская рэвалюцыя 1566–1609 гг.

1. Правінцыі Нідэрландаў у складзе імперыі Карла V. Фарміраванне капіталістычнага ўкладу. Палітыка Філіпа ІІ.

2. Пачатковы этап рэвалюцыі (1566–1572 гг.).

3. Рэвалюцыйныя падзеі ад паўстання на Поўначы да Арасскай уніі.

4. Утрэхцкая унія. Паражэнне рэвалюцыі на поўдні краіны.

5. Вайна Рэспублікі Злучаных Правінцый з Іспаніяй як завяршальны этап рэвалюцыі. Яе вынікі.

6. Уплыў рэвалюцыі на ход мадэрнізацыйных працэсаў у Рэспубліцы Злучаных Правінцый.

Тэма: Англійская буржуазная рэвалюцыя 17 ст.
1. Развіццё капіталістычных адносін. Фарміраванне перадумоў рэвалюцыі.

2. Канстытуцыйны этап рэвалюцыі.

3. Першая грамадзянская вайна.

4. Палітычная барацьба ў 1646–1649 гг. Індэпендэнцкая Рэспубліка.

5. Пратэктарат Кромвеля. Другая Рэспубліка.

6. Рэжым Рэстаўрацыі.

7. “Слаўная рэвалюцыя”.

8. Уплыў рэвалюцыйных падзей на мадэрнізацыйныя працэсы ў Англіі ў 18 ст.

Літаратура:
История стран Европы и Америки в новое время: в 2 ч. / Под ред. В.С. Бондарчука. – М., 2011. – Ч. 1, гл. 5, 8.
Новая история стран Европы и Америки. XVI – XIX века.: в 3 ч. / Под ред. А.М. Родригеса, М.В. Пономарева. ‑ М., 2006. ‑ Ч. 2, § 9; Ч. 3, § 4, 7.
История средних веков: в 2 т. Т. 2: Раннее Новое время. Учебник / Под ред. С. П. Карпова. ‑ М., 2008. – Гл. 9.
Евдокимова, А. А. История Раннего Нового времени. Эпоха Реформации. – Уфа, 2004. – Лекция 6, 16.
Пры падрыхтоўцы таксама звярніцеся да заданняў да семінарскіх заняткаў па адпаведных тэмах.
Дапаможны раздзел ВМК

Вучэбная праграма складзена на аснове адукацыйнага стандарту АСВА 6-05-0222-01-2023 «Агульная вышэйшая адукацыя. Спецыяльнасць 6-05-0222-01 Гісторыя, прафілізацыя Айчынная і ўсеагульная гісторыя. Кваліфікацыя гісторык, выкладчык. Ступень бакалаўр». Зацверджаны _____________№______________); вучэбнага плана УВА «Гомельскі дзяржаўны ўніверсітэт імя Францыска Скарыны» рэгістрацыйны № 6-0222-01-23/ УП, ад 17.02.2023; вучэбнага плана завочнай формы навучання № 6-0222-01-23 / ЗФ ад 17.02.2023

СКЛАДАЛЬНІК:

загадчык кафедры ўсеагульнай гісторыі М.М. Мязга.

РЭКАМЕНДАВАНА ДА ЗАЦВЯРДЖЭННЯ:

Кафедрай усеагульнай гісторыі УА «ГДУ імя Ф. Скарыны»

пратакол № 2 ад 30.09.2024 г.

Навукова-метадычным саветам універсітэта

пратакол № 1 ад 30.10.2024 г.
Тлумачальная запіска

Новы час з'яўляецца перыядам сусветнай гісторыі, калі адбылося станаўленне індустрыяльнай цывілізацыі. Адбыўся разрыў паміж папярэдняй гістарычнай эпохай, якая характарызавалася панаваннем у эканоміцы сельскай гаспадаркі, нізкай дынамікай сацыяльна-эканамічнага развіцця, устойлівасцю сацыяльна-палітычных структур. Працэс пераходу ад традыцыйнага да індустрыяльнага грамадства вызначаецца ў сучаснай гістарыяграфіі як мадэрнізацыя. Гэта шматгранны працэс, які ахапіў розныя сферы грамадскага жыцця: эканоміку, палітыку, сацыяльную структуру, духоўнае жыццё. Мадэрнізацыя праходзіла ў дзвюх асноўных формах: эвалюцыйнай і рэвалюцыйнай. Пры гэтым неабходна адзначыць, што яны былі цесна злучаны паміж сабой, часта перапляталіся. У першы перыяд Новага часу (16–18 стст.) важным фактарам мадэрнізацыі сталі раннія буржуазныя рэвалюцыі. На сённяшні дзень у гістарычнай навуцы першы перыяд Новай гісторыі характарызуецца як пераходны перыяд (Ранні Новы час). У яго рамках пачынаюць развівацца мадэрнізацыйныя працэсы, якія закладваюць аснову для фарміравання ўжо ў 19 ст. індустрыяльнага грамадства. У рамках дадзенай вучэбнай дысцыпліны будзе вывучана роля ранніх буржуазных рэвалюцый у працэсе мадэрнізацыі.

Вучэбная праграма пабудаваная ў цэлым па краіназнаўчым прынцыпе. Яна накіравана на вывучэнне буржуазных рэвалюцый, якія адбываліся ў розных краінах у 16–18. Пераходу да вывучэння канкрэтных рэвалюцый папярэднічаюць тэмы, у рамках якіх даецца агульная характарыстыка раннім буржуазным рэвалюцыям і паняццю мадэрнізацыя як сацыяльным з'явам і характарызуюцца важнейшыя палажэнні гістарыяграфіі па дадзенай праблеме. Таксама студэнты знаёмяцца з асноўнымі тыпамі крыніц па гісторыі ранніх буржуазных рэвалюцый. Вывучэнне курса дазволіць студэнтам засвоіць і прымяняць сучасныя метадалагічныя падыходы і тэорыі грамадскага развіцця пры характарыстыцы сусветна-гістарычнага працэсу ў Ранні Новы час, тлумачыць спалучэнне рэвалюцыйных і эвалюцыйных працэсаў у ходзе пераходу ад традыцыйнага да індустрыяльнага грамадства. Дысцыпліна “Раннія буржуазныя рэвалюцыі (у кантэксце мадэрнізацыйных працэсаў у краінах Захаду)” адносіцца да дысцыплін кампаненту ўстановы адукацыі.

Мэта вывучэння дысцыпліны – фарміраванне ў студэнтаў комплекснага ўяўлення аб ролі ранніх буржуазных рэвалюцый (рэвалюцый эпохі мануфактурнага капіталізму) у мадэрнізацыйных працэсах у краінах Захаду.

Асноўнымі задачамі выкладання курса “Раннія буржуазныя рэвалюцыі (у кантэксце мадэрнізацыйных працэсаў у краінах Захаду)” з'яўляюцца:

– фарміраванне і развіццё гістарычнага мыслення студэнта;

– фарміраванне прафесійных кампетэнцый гісторыка;

– раскрыццё агульных і спецыфічных рыс ранніх буржуазных рэвалюцый у кантэксце мадэрнізацыйных працэсаў у краінах Заходняй Еўропы і Паўночнай Амерыкі ў 16–18 стст.

Месца вучэбнай дысцыпліны ў працэсе падрыхтоўкі спецыяліста і яе сувязь з іншымі вучэбнымі дысцыплінамі. Дысцыпліна “Раннія буржуазныя рэвалюцыі (у кантэксце мадэрнізацыйных працэсаў у краінах Захаду)” выввучаецца ў цесным ўзаемадзеянні з вывучэннем дысцыпліны “Гісторыя Новага часу”. Таксама яна абапіраецца на веды студэнтаў па “Гісторыі Сярэдніх вякоў”.

У выніку вывучэння дысцыпліны студэнт павінен ведаць:

- асноўныя падыходы да вывучэння сусветнай гісторыі – цывілізацыйны і фармацыйны, тэорыю мадэрнізацыі;

- перыядызацыю гісторыі Новага часу;

- асноўныя крыніцы і напрамкі гістарыяграфіі па гісторыі ранніх буржуазных рэвалюцый;

- спецыяльны паняційны апарат;

- заканамернасці гістарычнага развіцця заходняга грамадства ў першы перыяд Новага часу;

- асноўныя працэсы і падзеі ранніх буржуазных рэвалюцый;

- спецыфіку ранніх буржуазных рэвалюцый у асобных краінах;

- найбольш значных дзяржаўных, грамадска-палітычных дзеячаў, мысліцеляў заходніх краін, звязаных з рэвалюцыйнымі падзеямі Ранняга Новага часу;

- месца і ролю ранніх буржуазных рэвалюцый у мадэрнізацыйных працэсах у першы перыяд Новай гісторыі, у станаўленні індустрыяльнага грамадства.
Студэнт павінен умець:

- прымяняць атрыманыя веды для вырашэння педагагічных, вучэбна-метадычных, навукова-даследчых, выхаваўчых і іншых прафесійных задач;

- аналізаваць крыніцы па гісторыі ранніх буржуазных рэвалюцый і рабіць самастойныя аргументаваныя высновы;

- самастойна аналізаваць і ацэньваць навуковую і вучэбную літаратуру па праблемах гісторыі ранніх буржуазных рэвалюцый;

- вызначаць агульнае і асаблівае ў ранніх буржуазных рэвалюцыях у розных краінах Заходняй Еўропы і Паўночнай Амерыкі;

- аналізаваць змены, выкліканыя ў розных краінах раннімі буржуазнымі рэвалюцыямі;

- характарызаваць сутнасць асноўных з'яў і падзей у гісторыі буржуазных рэвалюцый Ранняга Новага часу.

Студэнт павінен валодаць:

- сучаснымі метадалагічнымі канцэпцыямі, якія прымяняюцца пры характарыстыцы гістарычных з'яў у дачыненні да гісторыі буржуазных рэвалюцый Ранняга Новага часу;

- актуальнымі метадалагічнымі прыёмамі аналізу сацыяльна-палітычных, сацыяльна-эканамічных і сацыякультурных з'яў і працэсаў. 

Патрабаванні да кампетэнцый спецыяліста:

Выяўляць і аналізаваць асноўныя заканамернасці развіцця грамадства на розных гістарычных этапах;

Ахарактарызаваць асноўныя тэндэнцыі грамадска-палітычнага, сацыяльна-эканамічнага і духоўна-культурнага развіцця краін і рэгіёнаў свету ў гістарычнай рэтраспектыве і на сучасным этапе;

Выяўляць і апісваць асноўныя характарыстыкі сацыяльных працэсаў у краінах і рэгіёнах на розных этапах гістарычнага развіцця;

Аналізаваць асноўныя эканамічныя працэсы і ацэньваць іх уплыў на развіццё краін на розных гістарычных этапах

Выяўляць і крытычна ацэньваць сутнасць асноўных з'яў і працэсаў у рэлігійнай гісторыі чалавецтва, вылучаць агульнае і асаблівае ў развіцці сусветных рэлігій.

Выхаваўчы аспект. Засваення зместу дысцыпліны забяспечвае грамадзянска-патрыятычнае выхаванне, накіраванае на фарміраванне актыўнай грамадзянскай пазіцыі і патрыятызму, заснаванага на разуменні гістарычных працэсаў і дзяржаўнай гістарычнай палітыкі, зыходзячы з нацыянальных інтарэсаў Беларусі

Дысцыпліна “Раннія буржуазныя рэвалюцыі (у кантэксце мадэрнізацыйных працэсаў у краінах Захаду)” вывучаецца студэнтамі дзённай формы навучання спецыяльнасці 6-05-0222-01 Гісторыя, прафілізацыя: Айчынная і ўсеагульная гісторыя на 2 курсе і студэнтамі завочнай формы навучання на 2–3 курсах. На дзённай форме навучання агульная колькасць гадзін – 94 (3 з. адз.); з іх аўдыторных – 38 г., у т. л. лекцыі 16 г., семінарскія заняткі – 16 г., КСР – 6 г (4 г. лекцыі і 2 г. семінары). Прамежкавая атэстацыя – залік у чацвёртым семестры. На завочнай форме навучання агульная колькасць гадзін – 94 (3 з. адз.); з іх аўдыторных заняткаў – 14 г., у т. л. лекцыі 12 г., семінарскія заняткі – 2. Прамежкавая атэстацыя – залік у 5 семестры. 

ЗМЕСТ ВУЧЭБНАЙ ДЫСЦЫПЛІНЫ

Тэма 1. Прадмет курса. Агульная характарыстыка ранніх буржуазных рэвалюцый.

Прадмет і задачы курса. Паняцці "раннія буржуазныя рэвалюцыі", "буржуазныя рэвалюцыі эпохі мануфактурнага капіталізму". Дыскусіі аб аднясенні тых ці іншых гістарычных падзей да ліку ранніх буржуазных рэвалюцый. Тэорыя мадэрнізацыі. Рэвалюцыі як адзін са шляхоў мадэрнізацыі. Сувязь эвалюцыйных і рэвалюцыйных змен. Агульная характарыстыка рэвалюцый эпохі мануфактурнага капіталізму. Іх гістарычная абумоўленасць. Прычыны, задачы, характар, кіруючыя і рухаючыя сілы: агульнае і адметнае. Расстаноўка сацыяльна-палітычных сіл і характар і формы сацыяльна-палітычнай барацьбы. Вынікі і гістарычнае значэнне рэвалюцый. Уплыў на іншыя краіны. Роля ў працэсе мадэрнізацыі.

Тэма 2. Гістарыяграфія ранніх буржуазных рэвалюцый. Асноўныя тыпы гістарычных крыніц.

Асноўныя этапы развіцця гістарыяграфіі ранніх буржуазных рэвалюцый. Англійская рэвалюцыя сярэдзіны 17 ст. і Французская рэвалюцыя канца 18 ст. у гістарыяграфіі першай паловы 19 ст.: Ліберальная школа эпохі Рэстаўрацыі. В. Цімермана аб Сялянскай вайне ў Германіі. Новы этап у вывучэнні ранніх буржуазных рэвалюцый у канцы 19 ст. – 30-я гг. 20 ст. Французская рэвалюцыя: І. Тэн, А. Алар, А. Мацьез, Ж. Ле Феўр. Англійская рэвалюцыя: Г. Дэвіс, Дж. Кларк. Першая Амерыканская рэвалюцыя ў працах гісторыкаў імперскай і прагрэсісцкай школ.

Працяг класічнага напрамку ў гістарыяграфіі Французскай рэвалюцыі канца 18 ст. у 1940-я – 1970-я гг.: Ж. Ле Феўр, А. Сабуль. Рэвізіянісцкі напрамак французскай гістарыяграфіі рэвалюцыі канца 18 ст.: Ф. Фюрэ. Англійская рэвалюцыя ў даследаваннях Р. Тоўні і X'ю Трэвера-Роўпера, Дж. Эйлмера, Л. Стоўна, К. Хіла. Першая Амерыканская рэвалюцыя ў працах гісторыкаў «школы кансэнсусу»: Л. Харц, Д. Брусцін.

Раннія буржуазныя рэвалюцыі ў савецкай гістарыяграфіі. А. З. Манфрэд і В. Г. Равуненкаў аб французскай рэвалюцыі канца 18 ст. М. А. Барг – даследчык Англійская рэвалюцыі. Нідэрландская рэвалюцыя ў работах А. Н. Чыстазвонава. Даследаванне першай Амерыканскай рэвалюцыі: А. А. Фурсенка. Сялянская вайна ў Германіі ў працах Ю. К. Някрасава.

Постсавецкая гістарыяграфія. Французская рэвалюцыя канца 18 ст.: А. В. Чудзінаў, А. В. Бавыкін, А. У. Гардон. В. В. Согрын аб Першай Амерыканскай рэвалюцыі. Г. А. Штохіна-Мардвінцава аб Нідэрландскай рэвалюцыі. Сялянская вайна ў Германіі ў постсавецкай гістарыяграфіі.

Важнейшыя віды крыніц па гісторыі ранніх буржуазных рэвалюцый.
Тэма 3. Рэфармацыя і Сялянская вайна ў Германіі.

Ранні капіталістычны ўклад міжземнаморскага тыпу ў Паўднёвай Германіі. Грамадска-палітычная сітуацыя ў Германіі напярэдадні Рэфармацыі. Фарміраванне апазіцыі каталіцкай царкве. Крытыка каталіцкай царквы гуманістамі. Палітыка-прававыя ідэі лютэранства. Пазіцыя імператара ў адносінах да лютэранства. Народная Рэфармацыя. Стаўленне да Рэфармацыі розных сацыяльных пластоў германскага грамадства. Рыцарскае паўстанне.

Сялянская вайна 1524–1525 гг. Яе прычыны. Сувязь з Рэфармацыяй. Пачатак руху ў Паўднёвым Шварцвальдзе і Верхняй Швабіі. "Стацейны ліст". Паўстанне ў Паўднёвай Франконіі, Саксоніі і Цюрынгіі. Гейльбронская праграма. Паражэнне Сялянскай вайны. Анабаптысцкі рух. Мюнстэрская камуна. Трактоўка падзей Рэфармацыі і Сялянскай вайны ў Германіі як буржуазнай рэвалюцыі. Уплыў яе паражэння на працэс мадэрнізацыі ў Германіі. Рэлігійныя войны і замацаванне раздробненасці Германіі. Княскі абсалютызм.

Тэма 4. Нідэрландская рэвалюцыя 1566–1609 гг.

Правінцыі Нідэрландаў у складзе імперыі Карла V. Сістэма кіравання. Асаблівасці ранняй мадэрнізацыі ў Нідэрландах. Эканамічныя і рэлігійныя супярэчнасці. Фарміраванне апазіцыі іспанскай уладзе.

Пачатак рэвалюцыі. Іканаборчае паўстанне 1566 г. Яго рухаючыя сілы. Раскол у вызваленчым руху. Падаўленне паўстання, яго наступствы. Рэжым герцага Альбы. Паходы ў Нідэрланды Вільгельма Аранскага. Рух гёзаў.

Паўстанне 1572 г. на Поўначы Нідэрландаў. Наступленне герцага Альбы на Поўнач. Палітыка Луіса Рэкесэнса. Паўстанне 1576 г. на Поўдні. Генеральныя штаты. «Генцкае замірэнне». «Вечны эдыкт». Стварэнне рэвалюцыйных органаў улады ў гарадах. Дзейнасць Вільгельма Аранскага. «Рэлігійны мір». Арасская унія. Капітуляцыя валонскіх правінцый.

Утрэхцкая унія 1579 г. Умяшанне Англіі і Францыі. Палітыка Аляксандра Фарнезэ. Паражэнне вызваленчай барацьбы на поўдні краіны. Адхіленне ад улады Філіпа II. Фарміраванне сістэмы дзяржаўнай улады ў паўночных правінцыях. Утварэнне Рэспублікі Злучаных Правінцый. Вызваленчая вайна з Іспаніяй 1585–1609 гг. Морыц Насау. Поспехі яго войска. Перамір'е 1609 г. Характар, асаблівасці, вынікі, гістарычнае значэнне Нідэрландскай рэвалюцыі. Уплыў рэвалюцыі на працэс мадэрнізацыі ў Рэспубліцы Злучаных Правінцый. Барацьба паміж артадоксамі (гамарыстамі) і рэманстрантамі (армініянамі) па пытанні дзяржаўнага ладу. Улада алігархіі. Гандлёвы капіталізм. Перапляценне капіталістычных і традыцыйных сацыяльна-эканамічных адносін. Аднаўленне вайны з Іспаніяй і міжнароднае прызнанне Рэспублікі Злучаных Правінцый.

Тэма 5. Англійская буржуазная рэвалюцыя 17 ст.
Фарміраванне перадумоў рэвалюцыі. Рэлігійнае пытанне. Развіццё капіталістычнага ўкладу і палітыка манархіі. Фарміраванне апазіцыі. Канфлікт Якава I і Карла I з парламентам. Фінансавая і знешняя палітыка манархіі як фактар фарміравання рэвалюцыйнай сітуацыі.

Пачатак рэвалюцыі. Канстытуцыйны этап рэвалюцыі. Заканадаўчая дзейнасць Доўгага парламента. Палітычная праграма апазіцыі, "Вялікая рэманстрацыя". Першая грамадзянская вайна. Ваенныя дзеянні на першым этапе вайны. Саюз з Шатландыяй. Рэарганізацыя парламенцкай арміі. Бітва пры Нэйзбі. Рэлігійная рэформа 1643 г. Аграрная палітыка парламента. Змяненні ў сістэме дзяржаўнага кіравання.

Умацаванне пазіцый індэпендэнтаў пасля заканчэння Першай грамадзянскай вайны. Прэсвітарыяне і індэпендэнты. Індэпендэнты і левелеры. "Главы прапаноў" і "Народнае пагадненне". Другая грамадзянская вайна. "Прайдава чыстка". Пакаранне смерцю Карла I. Абвяшчэнне рэспублікі. “Сапраўдныя” левелеры. Унутраная і знешняя палітыка індэпендэнцкай рэспублікі, яе сацыяльна-палітычная сутнасць. Заваёва Ірландыі, паход у Шатландыю. Пратэктарат Кромвеля, яго сутнасць. “Інструмент кіравання”. Унутраная і знешняя палітыка пратэктарата. Падзенне пратэктарата. Другая рэспубліка. Умацаванне буйнога землеўладання ў перыяд рэспублікі і пратэктарата.

Рэстаўрацыя Сцюартаў. Брэдская дэкларацыя. Кампраміс паміж новым дваранствам і буржуазіяй і старой арыстакратыяй. Сацыяльная прырода манархіі. Захаванне пераемнасці ў эканамічнай палітыцы. Палітычныя і рэлігійныя рэпрэсіі і нарастанне канфлікту паміж манархіяй і грамадзянскай супольнасцю. Фарміраванне палітычных груповак торы і вігаў. Палітыка рэстаўрацыі абсалютызму і каталіцтва Якава ІІ і рост апазіцыі рэжыму. "Слаўная рэвалюцыя" 1688 г. "Біль аб правах".

Характар, асаблівасці, вынікі, гістарычнае значэнне Англійскай рэвалюцыі.

Уплыў рэвалюцыі на мадэрнізацыйныя працэсы ў Англіі ў 18 ст. Фарміраванне парламенцкай манархіі. “Акт аб устараненні” 1701 г. Гановерская дынастыя. Развіццё парламенцкай сістэмы. Афармленне кабінета міністраў. Георг ІІІ. Палітычны крызіс 1760–1780-х гг. Зацвярджэнне ліберальных прынцыпаў у эканоміцы. Пачатак прамысловага перавароту. Развіццё грамадска-палітычнай думкі і змены ў свядомасці англічан. 

Тэма 6. Рэвалюцыйныя рухі сярэдзіны 17 ст. у Паўднёвай Італіі і Партугаліі. Фронда ў Францыі.

Палітыка іспанскіх улад у Неапалітанскім каралеўстве. Рост падаткаў. Карумпаванасць сістэмы кіравання. Паўстанне ў Палерма. Паўстанне 7 ліпеня 1647 г. у Неапалі. Рухаючыя сілы паўстання. Іх мэты. Выступленні сялян. Абвяшчэнне рэспублікі ў Неапалі. Барацьба розных сацыяльна-палітычных сіл рэспублікі. Паражэнне рэвалюцыі ў Неапалі і на Сіцыліі. Прычыны і наступствы паражэння.

Партугалія пад уладай Іспаніі. Себасцьянізм. Паўстанне ў Лісабоне 1 снежня 1640 г. Абвяшчэнне незалежнасці. Браганская дынастыя. Скліканне картэсаў. Хунта трох саслоўяў. Палітыка меркантылізму. Ваенныя дзеянні паміж Іспаніяй і Партугаліяй. Заканчэнне вайны і паварот да абсалютызму. Вынікі нацыянальнай рэвалюцыі ў Партугаліі.

Фронда. Узмацненне абсалютысцкіх тэндэнцый у час Трыццацігадовай вайны. Дынастычны і палітычны крызіс у Францыі ў сярэдзіне 1640-х гг. Сацыяльна-палітычныя сілы, якія ўдзельнічалі ў Фрондзе. Спалучэнне мадэрнізацыйных і кансерватыўных патрабаванняў. Характар руху. Парламенцкая Фронда. Паўстанне ў Парыжы ў жніўні 1648 г. Грамадзянская вайна. Фронда прынцаў. Кандэ. Адхіленне ад улады Мазарыні. Новы этап грамадзянскай вайны. Пытанне аб Генеральных штатах. Паражэнне Фронды. Яе наступствы для палітычнага і сацыяльна-эканамічнага развіцця Францыі. 

Тэма 7. Першая Амерыканская рэвалюцыя і ўтварэнне ЗША.

Капіталістычны ўклад у паўночнаамерыканскіх калоніях Англіі. Развіццё сістэмы самакіравання ў калоніях. Палітыка Англіі як перашкода развіццю капіталізму. Узмацненне супярэчнасцяў паміж метраполіяй і каланіяльным грамадствам. Пад'ём вызваленчага руху амерыканскіх каланістаў. Ідэалагічная падрыхтоўка рэвалюцыі. Радыкалізацыя амерыканскага Асветніцтва ў 1760-я – 1770-я гг. Першы Кантынентальны кангрэс. Пачатак Вайны за незалежнасць. Грамадска-палітычная думка падчас вайны за незалежнасць. Дэкларацыя незалежнасці. Супрацьстаянне ў амерыканскім грамадстве. Лаялісты. Асноўныя падзеі вайны за незалежнасць. Ваенныя дзеянні ў Новай Англіі. Бітва пры Саратозе. Наступленне англічан у паўднёвых штатах. Бітва пры Йорктаўне. Палітычныя пераўтварэнні ў штатах у ходзе рэвалюцыі. Зацвярджэнне сістэмы свабоднай рыначнай эканомікі. Артыкулы Канфедэрацыі. Міжнародныя ўмовы рэвалюцыі.

Вынікі рэвалюцыі і становішча ЗША у 80-х гг. 18 ст. Канстытуцыя 1787 г. і юрыдычнае замацаванне вынікаў Першай Амерыканскай рэвалюцыі. Сістэма дзяржаўнай улады. Узаемаадносіны паміж федэральным урадам і штатамі. “Біль аб правах” і яго значэнне.
Тема 8. Французская рэвалюцыя канца 18 в.

Абвастрэнне сацыяльна-палітычнай барацьбы ў канцы 80-х гг. 18 ст. Палітыка Людовіка XVI. Спробы рэформ. Асамблея натабляў. Скліканне Генеральных штатаў. Ідэалагічная падрыхтоўка рэвалюцыі, змены ў свядомасці французаў. Нацыянальны і Устаноўчы сходы. Мірабо. Паўстанне ў Парыжы 13 ліпеня 1789 г. “Муніцыпальная рэвалюцыя”. Рэвалюцыйны рух у вёсцы. Аграрнае заканадаўства Устаноўчага сходу і мадэрнізацыя вёскі. "Дэкларацыя правоў чалавека і грамадзяніна". Паход на Версаль. Эміграцыя. Адміністрацыйная, падатковая, царкоўная рэформы. Ліквідацыя саслоўнага ладу. Палітычныя клубы – ля вытокаў шматпартыйнай сістэмы. Варэнскі крызіс. Канстытуцыя 1791 г.: сістэма дзяржаўнай улады і грамадзянскіх правоў. Перыяд канстытуцыйнай манархіі. Улада буйной буржуазіі і ліберальнага дваранства. Заканадаўчы сход і яго дзейнасць. Фельяны. Жырандысты. Мантаньяры. Палітычная барацьба па пытанні аб вайне. Пачатак рэвалюцыйных войнаў. Паражэнні французскай арміі. Федэраты.

Паўстанне ў Парыжы 10 жніўня 1792 г. Звяржэнне манархіі. Паўстанцкая Камуна Парыжа. Новы этап рэвалюцыі. Тэрор пачатку верасня 1792 г. Аграрныя законы Заканадаўчага сходу. Нацыянальны Канвент і ўсталяванне рэспублікі. Пералом на франтах восенню 1792 г. Барацьба Гары (мантаньяраў) і Жыронды. Пакаранне смерцю Людовіка XVI. Палітычны і эканамічны крызіс вясной 1793 г. Рух “шалёных”. Пачатак Вандэйскіх войнаў. Камітэт грамадскага выратавання. Рэвалюцыйны трыбунал.

Паўстанне ў Парыжы 31 мая – 2 чэрвеня 1793 г. Прыход якабінцаў (мантаньяраў) да ўлады. Канстытуцыя 1793 г. Грамадзянская роўнасць, прамая дэмакратыя. Рэвалюцыйны парадак кіравання. Рэвалюцыйны тэрор. Аграрнае заканадаўства якабінцаў. "Максімум". “Дэхрысціянізацыя”. Барацьба з эгалітарнай і ліберальнай тэндэнцыямі развіцця рэвалюцыі. Арганізацыя абароны рэспублікі і пералом на франтах. Флерус. Барацьба з Вандэяй. Абвастрэнне барацьбы ў якабінскім блоку вясной 1793 г. Ультрарэвалюцыянеры. Эбер, Шамет. Разгром Камуны Парыжа. “Паблажлівыя”. Дантон. Рабесп'ерысты. "Вантозскія дэктрэты". Культ “Вярхоўнай Істоты”. Актывізацыя тэрору. Звужэнне сацыяльнай базы якабінцаў. Пераварот 9 тэрмідора.

Тэрмідарыянцы: працяг рэвалюцыі без крайнасцяў. Палітыка тэрмідарыянаў па дэцэнтралізацыі ўлады і згортванне тэрору. Лібералізацыя эканамічнай палітыкі. Эканамічны ўздым. Разгром санкюлоцкай рэвалюцыі. Барацьба з манархічнай пагрозай. Канстытуцыя 1795 г. Асаблівасці дзяржаўнага кіравання. Пытанне аб палітычнай роўнасці грамадзян. Рэжым Дырэкторыі. Рух "роўных". "Палітыка арэляў". Пераварот фрукцідора. Перагляд вынікаў выбараў 1798 г. Выбары 1799 г. Канфлікт Саветаў з Дырэкторыяй. Знешняя палітыка Францыі ў 1795–1799 гг. Базельскі мір. Італьянскі і Егіпецкі паходы Банапарта. Даччыныя рэспублікі. Другая антыфранцузская кааліцыя. Пераварот 18 брумера. Вынікі рэвалюцыі. Яе ўплыў на мадэрнізацыю эканамічнай сферы. Змяненні ў сацыяльнай структуры. Замацаванне сістэмы парламенцкага канстытуцыйнага праўлення. Новае ў свядомасці французаў.

Тэма 9. Рэвалюцыі канца 18 ст. у Галандыі і Бельгіі. 

Рэвалюцыя патрыётаў 1784–1787 гг. Палітычная барацьба ў Рэспубліцы Злучаных Правінцый і ўтварэнне партыі патрыётаў. Нідэрландскае Асветніцтва. Няўдачы Злучаных Правінцый у вайне з Англіяй 1780–1784 гг. Уступкі імператару Свяшчэннай Рымскай імперыі Іосіфу II. Выступленне патрыётаў. "Да народа Нідэрландаў". Ван дэр Капелен. Змяненні ў сістэме ўлады Галандыі і Утрэхта. Перамога аранжыстаў на поўначы краіны. Інтэрвенцыя Прусіі. Аднаўленне ўлады штатгальтара Вільгельма V. "Гарантыйны акт". Уплыў Французскай рэвалюцыі на Нідэрланды. Батаўская рэспубліка. Буржуазныя пераўтварэнні.

Брабанцкая рэвалюцыя 1789–1790 гг. у Паўднёвых Нідэрландах. Пераход Паўднёвых Нідэрландаў пад уладу Габсбургаў. Палітыка Іосіфу II у адносінах да Паўднёвых Нідэрландаў. Пачатак рэвалюцыі. Вызваленне Бруселя. Абвяшчэнне незалежнасці. Скліканне кангрэса. Аўстрыйская інтэрвенцыя. Паражэнне рэвалюцыі. Бельгія пад уладай Францыі. Буржуазныя пераўтварэнні. 

ВУЧЭБНА-МЕТАДЫЧНАЯ КАРТА

Дзённая форма навучання
	Нумар раздзела, тэмы, занятку
	Назва раздзела, тэмы, занятка; пералік пытанняў, якія вывучаюцца 
	Колькасць аўдыторных гадзін
	Колькасць гадзін на КСР
	Літаратура
	Формы кантролю

ведаў

	
	
	лекцыі
	практычныя

заняткі
	 семінарскі заняткі
	лабараторныя

заняткі
	Іншае
	
	
	

	1
	2
	3
	4
	
	5
	6
	7
	8
	9

	1
	Прадмет курса. Агульная характарыстыка ранніх буржуазных рэвалюцый.

1. Прадмет, асноўны змест курса.

2. Паняцце мадэрнізацыі, яе асноўныя шляхі.

3. Агульная характарыстыка рэвалюцый эпохі мануфактурнага капіталізму.
	2
	
	
	
	
	
	[1] [2]  [3] [12] [13] [18] [19]
 [24] [44]
	

	2
	Гістарыяграфія ранніх буржуазных рэвалюцый. Асноўныя тыпы гістарычных крыніц.

1. Найважнейшыя дасягненні гістарыяграфіі ранніх буржуазных рэвалюцый у 19 ст. – 30-х гг. 20 ст.

2. Гістарыяграфія ранніх буржуазных рэвалюцый у краінах Захаду пасля Другой сусветнай вайны.

3. Савецкая і постсавецкая гістарыяграфія ранніх буржуазных рэвалюцый.

4. Асноўныя тыпы крыніц па гісторыі ранніх буржуазных рэвалюцый.
	2
	
	
	
	
	
	[1] [2] [3]

[18] [19] [39] [45]

	

	3
	Рэфармацыя і Сялянская вайна ў Германіі.

1. Развіццё раннекапіталістычнага ўкладу і сацыяльна-палітычная сітуацыя ў Германіі напярэдадні Рэфармацыі.

2. Пачатак Рэфармацыі і яе ўплыў на палітычную сітуацыю ў Германіі.

3. Сялянская вайна 1524–1525 гг. Радыкальная плынь у Рэфармацыі.

4. Рэлігійныя войны. Вынікі і значэнне Рэфармацыі і Сялянскай вайны для мадэрнізацыі Германіі.
	2
	
	2
	
	
	
	[1] [2]  [3] [9] [12] [18] [31] [36] [38]


	

	4
	Нідэрландская рэвалюцыя 1566–1609 гг. (занятак 1).

1. Правінцыі Нідэрландаў у складзе імперыі Карла V. Фарміраванне капіталістычнага ўкладу. Палітыка Філіпа ІІ.

2. Пачатковы этап рэвалюцыі (1566–1572 гг.).

3. Рэвалюцыйныя падзеі ад паўстання на Поўначы да Арасскай уніі.
	
	
	2
	
	
	2(л)
	[1] [2]  [3] [11] [12] [18] [39]


	Кантроль-ная работа

	5
	Нідэрландская рэвалюцыя 1566–1609 гг. (занятак 2).

1. Утрэхцкая унія. Паражэнне рэвалюцыі на поўдні краіны.

2. Вайна Рэспублікі Злучаных Правінцый з Іспаніяй як завяршальны этап рэвалюцыі. Яе вынікі.

3. Уплыў рэвалюцыі на ход мадэрнізацыйных працэсаў у Рэспубліцы Злучаных Правінцый.
	2
	
	2
	
	
	
	[1] [2]  [3] [11] [12] [18] [26]


	

	6
	Англійская буржуазная рэвалюцыя 17 ст. (занятак 1).

1. Развіццё капіталістычных адносін. Фарміраванне перадумоў рэвалюцыі.

2. Канстытуцыйны этап рэвалюцыі.

3. Першая грамадзянская вайна.

4. Палітычная барацьба ў 1646–1649 гг. Індэпендэнцкая Рэспубліка.
	
	
	2
	
	
	
	[1] [2]  [3] [7] [13] [17]

[19] [22] [23] [26] [30] [39] [45]
	

	7
	Англійская буржуазная рэвалюцыя 17 ст. (занятак 2).
1. Пратэктарат Кромвеля. Другая Рэспубліка.

2. Рэжым Рэстаўрацыі.

3. «Слаўная рэвалюцыя».

4. Уплыў рэвалюцыйных падзей на мадэрнізацыйныя працэсы ў Англіі ў 18 ст.
	2
	
	2
	
	
	
	[1] [2] [3] [7] [13] [17] [19] [22] [23] [26] [30] [45]
	

	8
	Рэвалюцыйныя рухі сярэдзіны 17 ст. у Паўднёвай Італіі і Партугаліі. Фронда ў Францыі.

1. Рэвалюцыйныя падзеі ў Неапалітанскім каралеўстве.

2. Нацыянальнае вызваленне і станаўленне незалежнай Партугаліі.

3. Фронда ў Францыі.
	2
	
	
	
	
	
	[1] [2]  [3] [4] [12] [13] [16] [17] [19] [26] [45]

	

	9
	Першая Амерыканская рэвалюцыя і ўтварэнне ЗША.
1. Спецыфіка развіцця англійскіх калоній у Паўночнай Амерыцы ў кантэксце мадэрнізацыі.

2. Грамадска-палітычная думка напярэдадні і ў ходзе рэвалюцыі.

3. Вайна за незалежнасць: асноўныя этапы і падзеі.

4. Пераўтварэнні падчас рэвалюцыі ў новых штатах-дзяржавах.

5. Замацаванне вынікаў рэвалюцыі ў Канстытуцыі 1787 г.
	2
	
	
	
	
	2(с)
	[1] [2]  [3] [8] [10] [17] [20] [21] [26] [35] [37] [46]


	Кантроль-ная работа

	10
	Французская рэвалюцыя канца 18 ст. (занятак 1).

1. Крызіс французскага абсалютызму. Палітыка Людовіка XVI.

2. Ідэалагічная падрыхтоўка рэвалюцыі. Змяненні ў свядомасці французаў.

3. Барацьба са «старым парадкам» (лета 1789 – лета 1791 г.)

4. Варэнскі крызіс. Канстытуцыя 1791 г.
	
	
	2
	
	
	
	[1] [2]  [3] [4] [5] [6] [14] [17] [20] [26] [32] [33] [39] [44]
 
	

	11 
	Французская рэвалюцыя канца 18 ст. (занятак 2).

1. Заканадаўчы сход. Пачатак рэвалюцыйных войн.

2. Звяржэнне манархіі і абранне Канвента.

3. Палітычная барацьба ў Францыі (верасень 1792 – май 1793 г.)

4. Устанаўленне якабінскай дыктатуры. Асноўныя напрамкі палітыкі якабінцаў.

5. Крызіс і падзенне якабінскай дыктатуры.
	
	
	2
	
	
	
	[1] [2]  [3] [4] [5] [6] [14] [17] [20] [26] [32] [33]

	

	12
	Французская рэвалюцыя канца 18 ст. (занятак 3).
1. Тэрмідарыянскі рэжым: рэвалюцыя без крайнасцяў. Канстытуцыя 1795 г.

2. Унутраная палітыка Дырэкторыі.

3. Знешняя палітыка Францыі ў 1795–1799 г.

4. Дзяржаўны пераварот 9–10 лістапада 1799.

5. Вынікі і значэнне рэвалюцыі для мадэрнізацыі Францыі.
	2 
	
	2
	
	
	
	[1] [2]  [3] [4] [5] [6] [14] [17] [20] [26]
[32] [33] [44] 
	

	13
	Рэвалюцыі канца 18 ст. у Галандыі і Бельгіі

1. Рэвалюцыя патрыётаў 1784–1787 гг. у Галандыі.

2. Брабанцкая рэвалюцыя 1789–1790 гг. у Паўднёвых Нідэрландах.

3. Сацыяльна эканамічныя і палітычныя пераўтварэнні ў Нідэрландах і Бельгіі ва ўмовах французскага панавання.
	
	
	
	
	
	2(л)
	[1] [2]  [3] [11]

[13] [14] [17] [20]

	Кантроль-ная работа

	
	Усяго:
	16
	
	16
	
	
	6 (4 л., 2 с.)
	
	


Завочная форма навучання

	Нумар раздзела, тэмы, занятку
	Назва раздзела, тэмы, занятка; пералік пытанняў, якія вывучаюцца 
	Колькасць аўдыторных гадзін
	Коглькасць гадзі КСР
	Літаратура
	Формы кантролю

ведаў

	
	
	лекцыі
	практычныя
	  (семінарскія)

  заняткі
	лабараторныя

заняткі
	Іншае
	
	
	

	1
	2
	3
	
	4
	5
	6
	7
	8
	9

	1
	Прадмет курса. Агульная характарыстыка ранніх буржуазных рэвалюцый.

1. Прадмет, асноўны змест курса.

2. Паняцце мадэрнізацыі, яе асноўныя шляхі.

3. Агульная характарыстыка рэвалюцый эпохі мануфактурнага капіталізму.
	2
	
	
	
	
	
	[1] [3] [5] [11] [12] [14] [24] [44]
	

	2
	Гістарыяграфія ранніх буржуазных рэвалюцый. Асноўныя тыпы гістарычных крыніц.

1. Найважнейшыя дасягненні гістарыяграфіі ранніх буржуазных рэвалюцый 19 ст. – 30-х гг. 20 ст.

2. Гістарыяграфія ранніх буржуазных рэвалюцый у краінах Захаду пасля Другой сусветнай вайны.

3. Савецкая і постсавецкая гістарыяграфія ранніх буржуазных рэвалюцый.

4. Асноўныя тыпы крыніц па гісторыі ранніх буржуазных рэвалюцый.
	2
	
	
	
	
	
	[9] [10] 
	

	3
	Рэфармацыя і Сялянская вайна ў Германіі.

1. Развіццё раннекапіталістычнага ўкладу і сацыяльна-палітычная сітуацыя ў Германіі напярэдадні Рэфармацыі.

2. Пачатак Рэфармацыі і яе ўплыў на палітычную сітуацыю ў Германіі.

3. Сялянская вайна 1524–1525 гг. Радыкальная плынь у Рэфармацыі.

4. Рэлігійныя войны. Вынікі і значэнне Рэфармацыі і Сялянскай вайны для мадэрнізацыі Германіі.
	2
	
	
	
	
	
	[1] [2] [7] [12] [38] [82] [83] [84]
	

	4
	Нідэрландская рэвалюцыя 1566–1609 гг. (занятак 1).

1. Правінцыі Нідэрландаў у складзе імперыі Карла V. Фарміраванне капіталістычнага ўкладу. Палітыка Філіпа ІІ.

2. Пачатковы этап рэвалюцыі (1566–1572 гг.).

3. Рэвалюцыйныя падзеі ад паўстання на Поўначы да Араскай уніі.
	
	
	[1] [2] [7] [11] [44] [78] [79] [81]
	

	5
	Нідэрландская рэвалюцыя 1566–1609 гг. (занятак 2).

1. Утрэхцкая унія. Паражэнне рэвалюцыі на поўдні краіны.

2. Вайна Рэспублікі Злучаных Правінцый з Іспаніяй як завяршальны этап рэвалюцыі. Яе вынікі.

3. Уплыў рэвалюцыі на ход мадэрнізацыйных працэсаў у Рэспубліцы Злучаных Правінцый.
	
	
	[1] [2] [7] [11] [44] [78] [79] [81]
	

	6
	Англійская буржуазная рэвалюцыя 17 ст. (занятак 1).

1. Развіццё капіталістычных адносін. Фарміраванне перадумоў рэвалюцыі.

2. Канстытуцыйны этап рэвалюцыі.

3. Першая грамадзянская вайна.

4. Палітычная барацьба ў 1646–1649 гг. Індэпендэнцкая Рэспубліка.
	2
	
	
	
	
	
	[2] [3] [4] [5] [6] [11]

[14] [15] [19] [22] [34] [43] [44]
	

	7
	Англійская буржуазная рэвалюцыя 17 ст. (занятак 2).
1. Пратэктарат Кромвеля. Другая Рэспубліка.

2. Рэжым Рэстаўрацыі.

3. «Слаўная рэвалюцыя».

4. Уплыў рэвалюцыйных падзей на мадэрнізацыйныя працэсы ў Англіі ў 18 ст.
	
	
	[2] [3] [4] [5] [6] [11]

[14] [15] [19] [22] [34] [43] [44]
	

	8
	Рэвалюцыйныя рухі сярэдзіны 17 ст. у Паўднёвай Італіі і Партугаліі. Фронда ў Францыі.

1. Рэвалюцыйныя падзеі ў Неапалітанскім каралеўстве.

2. Нацыянальнае вызваленне і станаўленне незалежнай Партугаліі.

3. Фронда ў Францыі.
	
	
	[1] [11]  [12] [14] [15] [44] [49]
	

	9
	Першая Амерыканская рэвалюцыя і ўтварэнне ЗША.
1. Спецыфіка развіцця англійскіх калоній у Паўночнай Амерыцы ў кантэксце мадэрнізацыі.

2. Грамадска-палітычная думка напярэдадні і ў ходзе рэвалюцыі.

3. Вайна за незалежнасць: асноўныя этапы і падзеі.

4. Пераўтварэнні падчас рэвалюцыі ў штатах-дзяржавах.

5. Замацаванне вынікаў рэвалюцыі ў Канстытуцыі 1787 г.
	2
	
	
	
	
	
	[3] [5] [6] [12] [14] [15] [32] [40] [71] [72]

	Французская рэвалюцыя канца 18 ст. (занятак 1).

1. Крызіс французскага абсалютызму. Палітыка Людовіка XVI.

2. Ідэалагічная падрыхтоўка рэвалюцыі. Змяненні ў свядомасці французаў.

3. Барацьба са «старым парадкам» (лета 1789 – лета 1791 г.)

4. Варэнскі крызіс. Канстытуцыя 1791 г.
	2
	
	
	
	
	
	[3] [5] [6] [12] [14] [15] [44]

[56] [57] [66] [80] 

	Французская рэвалюцыя канца 18 ст. (занятак 2).

1. Заканадаўчы сход. Пачатак рэвалюцыйных войн.

2. Звяржэнне манархіі і абранне Канвента.

3. Палітычная барацьба ў Францыі (верасень 1792 – май 1793 г.)

4. Устанаўленне якабінскай дыктатуры. Асноўныя напрамкі палітыкі якабінцаў.

5. Крызіс і падзенне якабінскай дыктатуры.
	
	
	[3] [5] [6] [12] [14] [15] [44]

[56] [57] [67] [80]
	

	12
	Французская рэвалюцыя канца 18 ст. (занятак 3).
1. Тэрмідарыянскі рэжым: рэвалюцыя без крайнасцяў. Канстытуцыя 1795 г.

2. Унутраная палітыка Дырэкторыі.

3. Знешняя палітыка Францыі ў 1795–1799 г.

4. Дзяржаўны пераварот 9–10 лістапада 1799.

5. Вынікі і значэнне рэвалюцыі для мадэрнізацыі Францыі.
	
	
	2
	
	
	
	[3] [5] [6] [12] [14] [15] [44] [58]
[67] [80]] 

	Рэвалюцыі канца 18 ст. у Галандыі і Бельгіі

1. Рэвалюцыя патрыётаў 1784–1787 гг. у Галандыі.

2. Брабанцкая рэвалюцыя 1789–1790 гг. у Паўднёвых Нідэрландах.

3. Сацыяльна эканамічныя і палітычныя пераўтварэнні ў Нідэрландах і Бельгіі ва ўмовах французскага панавання.
	
	
	[11] [14] [58] [67] [81]
	

	
	Усяго:
	14
	
	2
	
	
	
	
	


ІНФАРМАЦЫЙНА-МЕТАДЫЧНАЯ ЧАСТКА

Прыкладны пералік практычных заняткаў

1. Рэфармацыя і Сялянская вайна ў Германіі.

2. Нідэрландская рэвалюцыя 1566–1609 гг. (занятак 1).

3. Нідэрландская рэвалюцыя 1566–1609 гг. (занятак 2).

4. Англійская буржуазная рэвалюцыя 17 ст. (занятак 1).

5. Англійская буржуазная рэвалюцыя 17 ст. (занятак 2).

6. Першая Амерыканская рэвалюцыя і ўтварэнне ЗША.

7. Французская рэвалюцыя канца 18 ст. (занятак 1).

8. Французская рэвалюцыя канца 18 ст. (занятак 2).

9. Французская рэвалюцыя канца 18 ст. (занятак 3).
Формы кантролю ведаў

1. Тэставыя заданні.

2. Рэфераты.

3. Кантрольныя работы.

4. Залік.

Для самастойнага вывучэння прапануюцца наступныя тэмы:

1. Нідэрландская рэвалюцыя 1566–1609 гг. (занятак 1).

2. Першая Амерыканская рэвалюцыя і ўтварэнне ЗША.

3. Рэвалюцыі канца 18 ст. у Галандыі і Бельгіі.
Самастойнае вывучэнне названых тэм мае на мэце:

- авалоданне ведамі аб змесце, асноўных этапах і выніках ранніх буржуазных рэвалюцый у Нідэрландах, ЗША, Галандыі і Бельгіі, іх уплыве на мадэрнізацыйныя працэсы ў названых краінах;

- фарміраванне ўменняў выяўляць агульнае і асаблівае ў фарміраванні перадумоў буржуазных рэвалюцый, іх ходзе і выніках у розных краінах у Новы час;

- удасканаленне навыкаў самастойнага аналізу мадэрнізацыйных працэсаў у рамках Заходняй цывілізацыі ў Новы час.

Прыклады заданняў да КСР

Тэма: Першая Амерыканская рэвалюцыя і ўтварэнне ЗША.

А) Заданні, якія фарміруюць веды па вучэбным матэрыяле на ўзроўні пазнавання:

1 Назавіце дакумент, які абвясціў незалежнасць англійскіх калоній у Паўночнай Амерыцы.

2 Назавіце бітву, якая стала вырашальнай падчас вайны англійскіх калоній у Паўночнай Амерыцы за сваю незалежнасць.

Форма выканання задання – індывідуальная.

Форма кантролю выканання заданняў – пісьмовае апытанне.

Б) Заданні, якія фарміруюць кампетэнцыі на ўзроўні аднаўлення матэрыялу:

1. Пералічыце найважнейшыя дэмакратычныя пераўтварэнні, праведзеныя ў штатах падчас Першай Амерыканскай рэвалюцыі.

2. Назавіце асноўныя органы дзяржаўнай улады ў ЗША у адпаведнасці з Канстытуцыяй 1787 г.

Форма выканання задання – індывідуальная.

Форма кантролю выканання заданняў – пісьмовае апытанне.

В) Заданні, якія фарміруюць кампетэнцыі на ўзроўні прымянення атрыманых ведаў:

1. Вызначце, якія элементы палітыкі Англіі ў адносінах да сваіх калоній у 60-я - 70-я гг. 18 ст. спараджалі найбольш значныя супярэчнасці паміж метраполіяй і каланіяльным грамадствам.

2. Вызначце найбольш істотныя адрозненні ў дзяржаўным ладзе ЗША паводле артыкулаў Канфедэрацыі і Канстытуцыі 1787 г.

3. Як вы лічыце, чаму ў сучаснай гістарыяграфіі Першая Амерыканская рэвалюцыя характарызуецца як найбольш дэмакратычная сярод ранніх буржуазных рэвалюцый.
Форма выканання задання – індывідуальная.

Форма кантролю выканання заданняў – пісьмовае апытанне.

Вучэбна-метадычнае забеспячэнне:

Вучэбныя дапаможнікі, манаграфіі, артыкулы, электронныя рэсурсы.

Ревякин, А.В. Новая история стран Европы и Америки: конец XV–XIX век. / А. В. Ревякин. – М.: АСТ, 2007. – 508 с.

История стран Европы и Америки в Новое время: в 2 ч. Ч. 2. / под ред. В. С. Бондарчука. – М.: Издательский центр «Академия», 2012. – 352 с.

История Нового времени: 1600–1799 годы / под ред. А. В. Чудинова. – М.: Издательский центр «Академия», 2009. – 384 с.

Новая история стран Европы и Америки. XVI–XIX века.: в 3 ч. / Под ред. А.М. Родригеса, М.В. Пономарева. ‑ Ч. 3. ‑ М.: «Владос», 2008. – 621 с.

Сродкі дыягностыкі вынікаў вучэбнай дзейнасці

Прыклады тэставых заданняў

Перыяд рэстаўрацыі ў Англіі:

 1658–1684. 

 1663–1687. 

 =1660–1688. 

 1664–1685.

 1660–1685.

Гейльбронская праграма з'яўлялася праграмным дакументам:

Першай Амерыканскай рэвалюцыі

Англійскай рэвалюцыі 17 ст.

=Сялянскай вайны ў Германіі

Нідэрландскай рэвалюцыі

Брабанцкай рэвалюцыі

Пасля паўстання 9 жніўня 1792 г. у ходзе Французскай рэвалюцыі пачаўся новы этап, які характарызаваўся:
=Актыўным удзелам у рэвалюцыі народных мас і гвалтоўнымі метадамі барацьбы;

Паступовым згортваннем рэвалюцыйных пераўтварэнняў;

Перавагай прававых метадаў ліквідацыі "старога парадку";

Памяншэннем інтэнсіўнасці палітычнай барацьбы;

Пераходам кіраўніцтва рэвалюцыяй у рукі буйной буржуазіі.

Адным з кіраўнікоў Камуны Парыжа ў перыяд якабінскай дыктатуры з'яўляўся:

 Рабесп’ер.

 Марат.

 =Шамет.

 Дантон. 

 Кутон.

Суаднясіце дакумент з яго зместам (Англійская рэвалюцыя).

Акт аб самаадрачэнні->фарміраванне арміі новага ўзору;

Трохгадовы акт->абарона парламента ад адвольнага роспуску з боку караля;

Акт аб корані і галінах->ліквідацыя епіскапата ў Англіканскай царкве

Вялікая рэманстрацыя->праграма па ўсталяванні ў Англіі парламенцкай манархіі;

Прылада кіравання->зацвярджэнне сістэмы пратэктарата. 

Суаднясіце рэвалюцыі з іх рухаючымі сіламі.

 Нідэрландская->дваранства і гандлёва-фінансавая буржуазія;

 Першая Амерыканская->буржуазія і плантатары;

 Ангелійская сярэдзіны 17 ст.->буржуазія і новае дваранства;

 Французская канца 18 ст.->буржуазія ў саюзе з народнымі масамі; 

Кірунак у гістарыяграфіі Французскай рэвалюцыі канца 18 ст., заснавальнікам якога з'яўляўся Фюрэ, атрымаў назву (які?) __________________________ (усе літары малыя). {рэвізіянісцкі}.

Рашэнне аграрнага пытання шляхам устанаўлення панавання буйнога землеўладання характэрна для (назва рэвалюцыі з вялікай літары) __________ рэвалюцыі. {Англійскай}.
Пытанні да заліку

1.
Прадмет, асноўны змест курса.

2.
Паняцце мадэрнізацыі, яе асноўныя шляхі.

3.
Агульная характарыстыка рэвалюцый эпохі мануфактурнага капіталізму.

4.
Найважнейшыя дасягненні гістарыяграфіі ранніх буржуазных рэвалюцый 19 ст. – 30-х гг. 20 ст.

5.
Гістарыяграфія ранніх буржуазных рэвалюцый у краінах Захаду пасля Другой сусветнай вайны.

6.
Савецкая і постсавецкая гістарыяграфія ранніх буржуазных рэвалюцый.

7.
Асноўныя тыпы крыніц па гісторыі ранніх буржуазных рэвалюцый.

8.
Развіццё раннекапіталістычнага ўкладу і сацыяльна-палітычная сітуацыя ў Германіі напярэдадні Рэфармацыі.

9.
Пачатак Рэфармацыі і яе ўплыў на палітычную сітуацыю ў Германіі.

10.
Сялянская вайна 1524–1525 гг. Радыкальная плынь у Рэфармацыі.

11.
Рэлігійныя войны. Вынікі і значэнне Рэфармацыі і Сялянскай вайны для мадэрнізацыі Германіі.

12.
Правінцыі Нідэрландаў у складзе імперыі Карла V. Фарміраванне капіталістычнага ўкладу. Палітыка Філіпа ІІ.

13.
Пачатковы этап рэвалюцыі (1566–1572 гг.).

14.
Рэвалюцыйныя падзеі ад паўстання на Поўначы да Арасскай уніі.

15.
Утрэхцкая унія. Паражэнне рэвалюцыі на поўдні краіны.

16.
Вайна Рэспублікі Злучаных Правінцый з Іспаніяй як завяршальны этап рэвалюцыі. Яе вынікі.

17.
Уплыў рэвалюцыі на ход мадэрнізацыйных працэсаў у Рэспубліцы Злучаных Правінцый.

18.
Развіццё капіталістычных адносін. Фарміраванне перадумоў рэвалюцыі.

19.
Канстытуцыйны этап рэвалюцыі.

20.
Першая грамадзянская вайна.

21.
Палітычная барацьба ў 1646–1649 гг. Індэпендэнцкая Рэспубліка.

22.
Пратэктарат Кромвеля. Другая Рэспубліка.

23.
Рэжым Рэстаўрацыі.

24.
«Слаўная рэвалюцыя».

25.
Уплыў рэвалюцыйных падзей на мадэрнізацыйныя працэсы ў Англіі ў 18 ст.

26.
Рэвалюцыйныя падзеі ў Неапалітанскім каралеўстве.

27.
Нацыянальнае вызваленне і станаўленне незалежнай Партугаліі.

28.
Фронда ў Францыі.

29.
Спецыфіка развіцця англійскіх калоній у Паўночнай Амерыцы ў кантэксце мадэрнізацыі.

30.
Грамадска-палітычная думка напярэдадні і ў ходзе рэвалюцыі.

31.
Вайна за незалежнасць: асноўныя этапы і падзеі.

32.
Пераўтварэнні падчас рэвалюцыі

33.
Замацаванне вынікаў рэвалюцыі ў Канстытуцыі 1787 г.

34.
Крызіс французскага абсалютызму. Палітыка Людовіка XVI.

35.
Ідэалагічная падрыхтоўка рэвалюцыі. Змяненні ў свядомасці французаў.

36.
Барацьба са «старым парадкам» (лета 1789 – лета 1791 г.).

37.
Варэнскі крызіс. Канстытуцыя 1791 г.

38.
Заканадаўчы сход. Пачатак рэвалюцыйных войнаў.

39.
Звяржэнне манархіі і абранне Канвента.

40.
Палітычная барацьба ў Францыі (верасень 1792 – май 1793 г.).

41.
Устанаўленне якабінскай дыктатуры. Асноўныя напрамкі палітыкі якабінцаў.

42.
Крызіс і падзенне якабінскай дыктатуры.

43.
Тэрмідарыянскі рэжым: рэвалюцыя без крайнасцяў. Канстытуцыя 1795 г.

44.
Унутраная палітыка Дырэкторыі.

45.
Знешняя палітыка Францыі ў 1795–1799 г.

46.
Дзяржаўны пераварот 9–10 лістапада 1799.

47.
Вынікі і значэнне рэвалюцыі для мадэрнізацыі Францыі.

48.
Рэвалюцыя патрыётаў 1784–1787 гг. у Галандыі.

49.
Брабанцкая рэвалюцыя 1789–1790 гг. у Паўднёвых Нідэрландах.

50.
Сацыяльна эканамічныя і палітычныя пераўтварэнні ў Нідэрландах і Бельгіі ва ўмовах французскага панавання.

Рекомендуемая литература

Основная

1. Бовыкин, Д., Чудинов, А. Французская революция / Д. Бовыкин, А. Чудинов. – Альпина публицистика: ПостНаука, 2020. — 468 с 

2. Всеобщая история. История Нового и Новейшего времени : учебник для среднего профессионального образования / под редакцией Г. Н. Питулько. — Москва : Издательство Юрайт, 2024. — 297 с. — (Профессиональное образование). — ISBN 978-5-534-18463-1. — Текст : электронный // Образовательная платформа Юрайт [сайт]. — URL: https://urait.ru/bcode/535071. 

3. Зайцева, Т. Всеобщая история. История нового времени / Т. Зайцева, С. Кулешов. – М., 2020. – 119 с. 

4. Исхакова, О. Д. История Франции : учебник / О. Д. Исхакова. – 2-е изд., испр. и доп. – Москва : ЮРАЙТ, 2023. – 242 с.

Дополнительная

5. Адо, А.В. Крестьяне и Великая французская революция / А.В. Адо. ‑ М., 1987. 

6. Антюхина-Московченко, В.И. История Франции / В.И. Антюхина-Московченко. ‑ М., 1986. 

7. Барг, М.А. Английская революция в портретах ее деятелей / М.А. Барг. ‑ М., 1991. 

8. Война за независимость и образование США / Под ред. Г.Н. Севастьянова. ‑ М.,1976. 

9. Евдокимова, А.А. История раннего нового времени, Эпоха Реформации / А.А. Евдокимова. ‑ Ростов н/Д, 2004. 

10. Иванян, Э.А. История США: Пособие для вузов / Э.А. Иванян. ‑ М., 2004.

11. Израэль, Д. И. Голландская республика. Ее подъем, величие и падение. 1477–1806: в 2 т. Т. I: 1477–1650 / – М., Издательство «Клио», 2018 г. - 608 с.

12. История Европы: в 8 т. ‑ Т. 3–5. ‑ М., 1988 – 2000.

13. История Франции: в 2 т. ‑ М., 1973. 

